
AMB Azərbaycan Respublikasının Mərkəzi Bankı 

ARDNŞ  Azərbaycan Respublikası Dövlət Neft Şirkəti 

BMT Birləşmiş Millətlər Təşkilatı 

Büdcə zərfi 
Növbəti ilin dövlət büdcəsi haqqında Qanun layihəsi və onunla birlikdə 

təqdim edilmiş sənədlər 

BVF Beynəlxalq Valyuta Fondu 

DB Dünya Bankı 

DGK Azərbaycan Respublikası Dövlət Gömrük Komitəsi 

DNF Azərbaycan Respublikası Dövlət Neft Fondu 

DSK Azərbaycan Respublikasının Dövlət Statistika Komitəsi 

DSMF Dövlət sosial müdafiə fondu 

DVX 
Azərbaycan Respublikasının İqtisadiyyat Nazirliyi yanında Dövlət Vergi 

Xidməti 

EKTİS “Elektron Kənd Təsərrüfatı” İnformasiya Sistemi 

ƏDV Əlavə dəyər vergisi 

XMA Xalis maliyyə aktivləri 

GFSM 
Dövlət Maliyyə Statistikası Təlimatı  

(Government Finance Statistics Manual) 

INTOSAI 
Ali Audit Orqanlarının Beynəlxalq Təşkilatı  

(The International Organization of Supreme Audit Institutions) 

İEOÖ İnkişaf etməkdə olan ölkə 

İEÖ İnkişaf etmiş ölkə 

İƏİT  İqtisadi Əməkdaşlıq və İnkişaf Təşkilatı 

İSF İşsizlikdən sığorta fondu 

İTSF İcbari Tibbi Sığorta Fondu 

KDMN Kənar dövlət maliyyə nəzarəti 

MBF Məqsədli büdcə fondları 

MDB Müstəqil Dövlətlər Birliyi 

OMXÇ Ortamüddətli Xərclər Çərçivəsi  

OPEC 
Neft İxrac edən Ölkələr Birliyi  

(Organization of the Petroleum Exporting Countries) 

PEFA 
Dövlət Xərcləri və Maliyyə Hesabatlılığı  

(Public Expenditure and Financial Accountability) 

PHŞ Publik hüquqi şəxs 

ÜDM Ümumi daxili məhsul 

VBT Vahid büdcə təsnifatı 

ÜMUMİ MÜDDƏALAR 
 

Azərbaycan Respublikasının 2026-cı il dövlət büdcəsinin layihəsinə Azərbaycan Respublikası 

Hesablama Palatasının Rəyi (bundan sonra - Rəy) “Hesablama Palatası haqqında” Azərbaycan 

Respublikası Qanununun 6.0.2, 7.0.1 və 24.1, 24.2-ci, “Büdcə sistemi haqqında” Azərbaycan 

Respublikası Qanununun 15.2-ci maddələrinə, həmçinin Hesablama Palatası Kollegiyasının Qərarı 

ilə təsdiq edilmiş “Dövlət büdcəsinin layihəsinə Hesablama Palatasının rəyinin hazırlanması, 

baxılması və rəsmiləşdirilməsi Qaydaları”na uyğun hazırlanmışdır. 

Rəyin hazırlanmasında “Büdcə zərfi”ndən, Azərbaycan Respublikası Nazirlər Kabinetinin 

hesabatlarından, Maliyyə Nazirliyi, İqtisadiyyat Nazirliyi, Dövlət Statistika Komitəsi, Dövlət Gömrük 

Komitəsi, Mərkəzi Bank və Dövlət Neft Fondunun hesabat və statistik məlumatlarından, Hesablama 

Palatası tərəfindən keçirilən KDMN tədbirlərinin və təhlillərin nəticələrindən, nüfuzlu beynəlxalq 

təşkilatların (BVF, DB, OPEC, İƏİT, Dünya Qızıl Şurası və s.) hesabat və tədqiqatlarından istifadə 

edilmişdir.   

Rəyin hazırlanması zamanı INTOSAI-P 1 – Lima Bəyannaməsinin (Auditin Təməl Prinsipləri 

Bəyannaməsi) 2-ci maddəsinin tələbləri (preauditə dair) nəzərə alınmış, mütərəqqi təcrübə kimi 

“Proqnoz maliyyə məlumatlarının yoxlanılması” standartından da istifadə olunmuşdur. 

Azərbaycan Respublikasının 2026-cı il dövlət büdcəsinin layihəsinə Azərbaycan Respublikası 

Hesablama Palatasının Rəyi 2026-cı il üçün dövlət büdcəsinə dair Qanun layihəsinin və layihə ilə 

birlikdə hazırlanan və təqdim olunan aidiyyəti sənədlərin mövcud qanunvericilik aktlarına uyğunluğu, 

nəzərdə tutulmuş dövlət büdcəsinin gəlirləri və xərcləri, büdcə kəsirinin proqnoz göstəricilərinin 

düzgünlüyü və tamlığı, həmçinin bu göstəricilərin əsas makroiqtisadi parametrlərə və ölkənin strateji 

sənədlərinə uyğunluğu barədə kənar dövlət maliyyə nəzarəti orqanının mövqeyini məhdud əminliklə 

ifadə edir və bu, digər təşkilatların ekspert mühakimələrindən fərqli ola bilər.  

Məhdud əminlik üçün yerinə yetirilmiş prosedurlar kafi əminliyi əldə etmək üçün zəruri olan 

prosedurlarla müqayisədə məhduddur, lakin ehtimal edilir ki, əminlik səviyyəsi nəzərdə tutulan 

istifadəçilər üçün əhəmiyyət kəsb edəcək.  

Rəy büdcənin planlaşdırılmasına cavabdeh olan təşkilatlara gələcək büdcə planlarının 

hazırlanmasında dəstək verir. Dövlət maliyyəsinin idarəetməsinin təkmilləşdirilməsi, beynəlxalq 

təcrübəyə uyğunluğun təmin olunması, dövlət büdcəsinin gəlir və xərclərinin düzgün uçotunun 

aparılması istiqamətlərində Hesablama Palatasının əvvəlki rəylərində qeyd edilmiş əksər məsələlər 

təqdim olunmuş “Büdcə zərfi”ndə tam və ya qismən nəzərə alınmış, Rəyin hazırlanması prosesində 

müvafiq dövlət orqanları ilə müzakirələr əsasında “Büdcə zərfi”ndə düzəlişlər edilmişdir. 

Rəy “Dövlət sirri haqqında” Azərbaycan Respublikası Qanununun tələbləri nəzərə alınmaqla 

hazırlanmışdır. Rəyin hazırlanması zamanı müvafiq mənbələr üzrə məlumatlardan istifadə edilməklə 

statistik təhlil metodları, o cümlədən müqayisəli təhlil, meyillərin təhlili, retrospektiv yanaşma və s. 

tətbiq olunmuş, nəticələrin qrafik və cədvəl şəklində təsvirinə üstünlük verilmiş, beynəlxalq təcrübə 

və təlimatlardan, KDMN tədbirlərinin nəticələrindən çıxarışlar haşiyə şəklində Rəyə daxil edilmişdir. 

Aparılmış təhlillər əsasında sonda Hesablama Palatasının tövsiyələri əks etdirilmişdir.  

l BÖLMƏ. BÜDCƏ PARAMETRLƏRİNİ FORMALAŞDIRAN 

MAKROİQTİSADİ PROQNOZLARIN TƏHLİLİ 
 

1.1. Dünya üzrə əsas iqtisadi meyillər 
 

1.1.1. Beynəlxalq təşkilatlar tərəfindən növbəti ildə iqtisadi artımın cüzi 

zəifləyəcəyi proqnozlaşdırılmış, mühüm iqtisadi güclərin tarif dərəcələri ilə bağlı 

müşahidə olunan qeyri-müəyyənlik dünyanın iqtisadi mənzərəsi, o cümlədən qlobal 

ticarət üçün əsas risklərdən biri hesab edilmişdir. 

Beynəlxalq təşkilatlar 2025-ci il üzrə qlobal iqtisadi proqnoz göstəricilərinə azalma 

istiqamətində düzəlişlər etmişlər. Bu dəqiqləşmələr ABŞ-ın geniş miqyaslı tarif elanları və bu elanlara 

cavab reaksiyaları, artan ticari qeyri-müəyyənlik və geosiyasi gərginliklər, yüksək borc səviyyələri, 

məhsuldarlıq artımının gözlənildiyindən daha zəif olması və s. ilə əlaqələndirilir. Yüksək tariflər 

fonunda inflyasiyanın yenidən alovlanması, iqtisadi artımın zəifləməsi və işsizliyin artması 

gözləntiləri monetar siyasətin də müəyyənləşdirilməsini çətinləşdirir. Digər tərəfdən, əsasən İEOÖ-

lərdə izlənən məhdud fiskal fəza hökumətlərin bu şoklara effektiv reaksiya vermək imkanlarını 

məhdudlaşdırır. Qeyd olunan çağırışlar növbəti ildə qlobal iqtisadi artım üçün əsas təhlükələr hesab 

edilir. Nüfuzlu beynəlxalq təşkilatların açıqlamalarına əsasən, növbəti ildə qlobal iqtisadi artımın 

2,4%-3,1% intervalında olacağı proqnozlaşdırılır (Cədvəl 1). 

Cədvəl 1. Əsas qlobal iqtisadi göstəricilərin illik dəyişməsi, %-lə 

Təşkilatlar 2024 fakt 2025 gözlənilən 2026 proqnoz 

İqtisadi artım 

Beynəlxalq Valyuta Fondu 

3,3 

3,2 3,1 

Dünya Bankı 2,3 2,4 

İqtisadi Əməkdaşlıq və İnkişaf Təşkilatı 3,2 2,9 

OPEC 3,0 3,1 

Birləşmiş Millətlər Təşkilatı 2,4 2,5 

Qlobal ticarət 

Beynəlxalq Valyuta Fondu 
3,5 

3,6 2,3 

Birləşmiş Millətlər Təşkilatı 1,6 2,3 

İnflyasiya 

Beynəlxalq Valyuta Fondu 5,8 4,2 3,7 

Cədvəl beynəlxalq təşkilatların hesabatları əsasında Hesablama Palatası tərəfindən tərtib edilmişdir.  
 

Yekunlaşmayan ABŞ-Çin danışıqları qlobal ticarət risklərini yüksəltməkdədir. Həmçinin ABŞ-

ın yarımkeçiricilər və əczaçılıq məhsulları üçün tarifləri yüksəltmə gözləntiləri ticari gərginliyi artıran 

amillərdəndir. Müvəqqəti fasilədən sonra il sonunda ABŞ-Çin münasibətləri üzrə gərginliklərin 

yenidən yüksəlməsi ehtimalı növbəti ildə qlobal iqtisadi artım və inflyasiya üçün əsas risklərdən biri 

olaraq qalır. Belə ki, beynəlxalq təşkilatların hesablamalarına əsasən, bu ssenarinin reallaşması 

daha çox ABŞ və Çin iqtisadiyyatlarından təsirlənməklə, qlobal iqtisadi artıma 0,6 faiz bəndi azaldıcı 

təsir edə bilər. Ümumilikdə, aprelin 2-də elan edilən dərəcədən aşağı olsa da, avqust ayında qüvvəyə 

minən tariflər əhəmiyyətli yüksəkdir. ABŞ-da orta effektiv tarif dərəcəsi 2024-cü ildəki 2,4%-dən 

17,4%-ə yüksəlmişdir ki, bu da 1930-cu illərin Böyük Böhranından bəri ən yüksək göstəricidir.  

Ticari gərginliklərin qlobal iqtisadi artıma müxtəlif kanallar üzərindən təsir edəcəyi 

proqnozlaşdırılır. Belə ki, ABŞ ilə ticarət tərəfdaşları olan ölkələr (xüsusən də Latın Amerikası və 

Şərqi Asiya regionları) yüksək tariflər fonunda azalan ixrac həcmindən, digər regionlar isə davam 

edən qeyri-müəyyənliklər fonunda azalan xammal qiymətlərindən təsirlənə bilər. Məsələn, MDB 

ölkələri yüksək tariflərin təzyiqinə birbaşa məruz qalmasalar da, azalan neft və qaz qiymətləri bu 

ölkələrin ixrac gəlirləri və büdcə balanslarına təsirsiz ötüşməyəcəkdir. 

 

1.1.2. Cari ilin ötən dövründə qlobal xammal qiymətlərində azalma, qiymətli 

metallar qrupunda isə əhəmiyyətli artım izlənmiş, qızıla investisiya tələbinin artması 

bu metalın qiymətinin rekord səviyyələrə yüksəlməsini şərtləndirmişdir.  

Dünya Bankının məlumatlarına əsasən, cari ilin sentyabr ayında illik müqayisədə xammal 

qiymətləri indeksi 4,5% azalmışdır. Xammal qiymətlərinin ucuzlaşmasına yalnız enerji resursları təsir 

etmişdir. Belə ki, ötən ilin müvafiq dövrünə nisbətən qeyri-enerji resurslarının 1,9% bahalaşması 

fonunda enerji resurslarının qiymət indeksi 8,1% azalmışdır.  

Baxılan dövrdə qeyri-enerji resursları qrupu üzrə artıma gübrələrin (25,9%), eləcə də metal və 

mineralların (7,4%) bahalaşması təsir göstərmişdir. Qeyri-enerji məhsullarının qrupunda əsas paya 

malik olan kənd təsərrüfatı məhsulları yüksək məhsuldarlığın müşahidə olunması şəraitində illik 

müqayisədə 1,9% ucuzlaşsa da, bu, digər komponentlərin bahalaşmasını kompensasiya edəcək 

qədər yetərli olmamışdır. Gübrələrin əhəmiyyətli bahalaşması artan tələb, yüksək qaz qiymətləri, 

həmçinin Çin ixracına məhdudiyyətlərin qoyulması ilə izah edilir.  

Qiymətli metallar qrupunda illik qiymətləndirmədə 42,7% artım izlənmiş, əhəmiyyətli artım 

əsasən müvafiq qrupda ən yüksək paya malik olan qızılın rekord qiymətlərə yüksəlməsi ilə əlaqəli 

olmuşdur. Belə ki, cari ilin sentyabr ayında ötən ilin müvafiq ayı ilə müqayisədə qızılın qiyməti 42,7% 

bahalaşmış, 17.10.2025-ci il tarixinə isə 1 troya unsiyası üçün 4338,3 ABŞ dollarına yüksəlmişdir ki, 

bu da müvafiq tarixə ən yüksək həddir (Şəkil 1). 

Şəkil 1. Qızıla tələbin bölgüsü, yarımillik, tonla və qızılın qiyməti, ABŞ dolları / 1 troya unsiyası, sağ ox 

Şəkil Dünya Qızıl Şurasının məlumatları əsasında Hesablama Palatası tərəfindən tərtib edilmişdir. 
 

Dünya Qızıl Şurasının məlumatları cari ildə qızıla artan tələbin əsasən investisiya məqsədli 

olduğunu göstərmişdir. Davam edən qeyri-müəyyənlik, artan geosiyasi gərginliklər dövründə qızılın 

etibarlı investisiya aləti hesab olunması qızılın qiymətinin rekord səviyyələrə yüksəlməsi ilə 

nəticələnmişdir. Bununla yanaşı, mərkəzi bankların ehtiyatların idarə olunması strategiyalarına 

uyğun olaraq qızıl alışını davam etdirməsi də qızılın bahalaşmasına öz təsirini göstərmişdir. Qeyd 

edək ki, mərkəzi bankların qızıl alışını əhəmiyyətli artırma dinamikası 2022-ci ilin ikinci yarısından 

etibarən müşahidə olunur, lakin cari ilin 2-ci rübündə bu meyil 2024-cü ilə nisbətən bir qədər 

zəifləmişdir.  

 

1.1.3. Baxılan dövrün sonunda xammal qiymətlərində əhəmiyyətli paya malik 

olan enerji resursları üzrə ucuzlaşma müşahidə olunmuş, beynəlxalq təşkilatların 

proqnozları növbəti ildə neft qiymətlərinin nisbətən ucuzlaşacağını göstərmişdir. 

Dünya Bankının məlumatlarına əsasən, cari ilin 9 ayında enerji resursları qrupunun bütün 

komponentləri üzrə (neft, təbii qaz və kömür) qiymətlərdə azalma qeydə alınmışdır. OPEC 

təşkilatının açıqladığı məlumatlara əsasən, cari ilin yanvar-sentyabr aylarında müxtəlif markalar üzrə 

neftin orta aylıq qiyməti 69,4 ABŞ dolları təşkil etmiş, illik müqayisədə 11,1 ABŞ dolları azalmışdır. 

Yanvar-sentyabr aylarında Brent markalı neftin aylıq qiyməti 64,0-78,4 ABŞ dolları aralığında 

dəyişmişdir. Baxılan dövrdə ən aşağı qiymət may ayında qeydə alınmışdır. Qeyd edək ki, sonuncu 

dəfə 70,0 ABŞ dolları və daha aşağı neft qiymətləri 2021-ci ildə müşahidə edilmişdir (Şəkil 2). 

Şəkil 2. Brent markalı xam neftin aylıq qiyməti, ABŞ dolları ilə  

 

Şəkil OPEC təşkilatının məlumatları əsasında Hesablama Palatası tərəfindən tərtib edilmişdir.  

Aprel ayından başlayaraq neft qiymətlərində azalmanın izlənməsi yeni tariflərin tətbiq ediləcəyi 

ilə bağlı elandan sonra qlobal ticarətdə gərginliklər, eləcə də OPEC+ üzvlərinin neft hasilatını 

artıracaqları xəbərləri ilə əlaqəli olmuşdur. Qeyd olunan aydan etibarən neft qiymətləri 65,0 ABŞ 

dolları ətrafında hərəkət etmişdir. İyun ayında İsrail-İran münasibətlərində gərginliklərin yüksəlməsi 

neft qiymətlərinə artırıcı təsir göstərsə də, geosiyasi gərginliyin nisbətən zəifləməsi qiymətlərin 

davamlı olaraq yüksəlməsinin qarşısını almışdır.  

Beynəlxalq təşkilatların proqnozlarına əsasən, növbəti ildə neft qiymətlərinin əsasən 60,0-65,0 

ABŞ dolları intervalında dəyişəcəyi gözlənilir (Cədvəl 2).  

Cədvəl 2. Brent markalı xam neft üzrə proqnozlar, 1 barel üçün ABŞ dolları ilə 

Təşkilatlar/ölkələr 2025 2026 Dərc olunduğu dövr 

BVF* 68,9 65,8 oktyabr 

DB 68,0 60,0 oktyabr 

AİB 67,0 57,0 sentyabr 

ABŞ Enerji İnformasiya Administrasiyası 69,0 52,0 oktyabr 

Avropa Mərkəzi Bankı 69,7 65,1 sentyabr 

Rusiya (Urals) 58,0 59,0 sentyabr 

Rusiya (Brent)  70,0 70,0 sentyabr 

Qazaxıstan 70,0 60,0 sentyabr 

"Fitch" 70,0 65,0 sentyabr 

*Brent, WTI və Fateh markaları üzrə orta qiymət 
Cədvəl müvafiq təşkilatların rəsmi məlumatları əsasında Hesablama Palatası tərəfindən tərtib edilmişdir.  

 

Enerji resursları qrupunun 10,8% payla digər mühüm komponenti olan təbii qaz qiymətlərində 

də ucuzlaşma müşahidə edilmiş, ilin əvvəllərində izlənməkdə olan bahalaşma ilin sonlarına doğru 

ucuzlaşma ilə əvəzlənmişdir. Digər enerji resursları kimi, kömürün də qiymətində ucuzlaşma qeydə 

alınmış, əvvəlki ilin müvafiq dövrü ilə müqayisədə sentyabr ayının sonunda bu xammalın qiyməti 

13,0% azalmışdır.  

 

1.1.4. Qlobal dövlət borcunun ÜDM-ə nisbəti yüksək olaraq qalmaqda davam 

etmiş, növbəti ildə bu nisbətin bir qədər də artacağı proqnozlaşdırılmış, beynəlxalq 

təşkilatlar tərəfindən fiskal dayanıqlılığın təmin edilməsi üçün səmərəli, həmçinin 

iqtisadi artımı stimullaşdıran xərcləmə siyasətinin tətbiqi tövsiyə edilmişdir. 

BVF-in məlumatlarına əsasən, son illərdə qlobal miqyasda dövlət borcu kəskin şəkildə 

artmışdır və 2029-cu ilə qədər ÜDM-in 100%-ni keçəcəyi gözlənilir ki, bu da 1948-ci ildən sonra ən 

yüksək səviyyədir. 2025-2026-cı illərdə də bu nisbətin pandemiyadan əvvəlki dövrdə qeydə alınmış 

səviyyəsindən yüksək olacağı proqnozlaşdırılır (Şəkil 3). Qeyd edək ki, pandemiya və ondan sonrakı 

dövrlərdə həyata keçirilən fiskal stimullar, enerji qiymətlərində artım və daha sonra faiz dərəcələrinin 

yüksəlməsi bir çox ölkələrdə borc və ona xidmət xərclərini artırmışdır. Hazırda G-20 ölkələrinin 

əksəriyyətində borc ÜDM-in 100%-ni üstələyir, 50-dən çox İEOÖ isə borc səviyyəsinin nisbətən 

aşağı olmasına baxmayaraq, bu ölkələrin maliyyə resurslarına çıxışları zəif və bahalı olduğu üçün 

yüksək risk qrupuna daxil edilir.  

Şəkil 3. Ölkə qrupları üzrə dövlət borcunun ÜDM-ə nisbəti, %-lə 

Şəkil BVF-in məlumatlarına əsasən Hesablama Palatası tərəfindən tərtib edilmişdir.  

Davam edən ticarət münaqişəsi, artan qeyri-müəyyənlik və pisləşən qlobal iqtisadi şəraitin 

İEOÖ-lərin borc problemlərini gücləndirəcəyi proqnozlaşdırılır. İxrac gəlirlərinin azalması və daxili 

tələbin zəifləməsi hökumətlərin borc öhdəliklərini yerinə yetirmək imkanlarını daha da gərginləşdirə 

bilər. Tariflərə əsaslanan inflyasiya qlobal faiz dərəcələrini daha uzun müddət yüksək saxlayarsa, bu 

təzyiqlər güclənə bilər. Əksinə, daha zəif ABŞ dolları və daha sürətli faiz endirimləri (xüsusən də 

Federal Ehtiyat) bu riskləri bir qədər yumşaldar.  

Artan geosiyasi gərginliklər və zəifləyən iqtisadi mənzərə fonunda əsas iqtisadiyyatlarda 

yüksək fiskal kəsir meyillərinin davam edəcəyi gözlənilir. 2025-ci ildə bir çox hökumətlər sosial 

müdafiə, səhiyyə, subsidiya və infrastruktur xərclərinə daha çox vəsait ayırmaqdadır. Əlavə olaraq, 

artan borcun özü də faiz xərclərini artırmaqla əlavə maliyyə yükü yaradır. Beynəlxalq təşkilatların 

təhlillərinə əsasən, bir çox ölkələrdə borca xidmət xərcləri təhsilə və səhiyyəyə ayrılan vəsaitləri 

üstələyir. BVF yüksək büdcə kəsirlərini diqqətdə saxlayaraq, fiskal dayanıqlılıq üçün hökumətlərə 

səmərəli, həmçinin iqtisadi artımı dəstəkləyən xərcləmə siyasətini həyata keçirməyi tövsiyə edir.  

 

1.2. Büdcə parametrlərinin layihələndirildiyi dövrdə Azərbaycanda makroiqtisadi 

meyillər 
 

1.2.1. Cari ilin 9 ayında iqtisadi artım tamamilə qeyri neft-qaz sahələri hesabına 

təmin edilmiş, aparılan təhlillərlə cari ilin sonunda qeyri neft-qaz ÜDM-nin 

proqnozlaşdırılan məbləğ ətrafında olacağı qənaətinə gəlinmişdir.  

2025-ci ilin yanvar-sentyabr aylarında ümumi daxili məhsul 95229,2 mln. manata bərabər 

olmuş, ilin sonuna gözlənilən məbləğin 73,3%-i hesabat dövründə formalaşmışdır. Bu dövr ərzində 

tamamilə qeyri neft-qaz sahələri hesabına olmaqla, iqtisadiyyat real ifadədə 1,3% artmışdır. Əvvəlki 

ilin müvafiq dövrü ilə müqayisədə artım tempi 3,4 faiz bəndi azalmış, artım tempinin zəifləməsində 

hər iki sektorun rolu olsa da, bu hal daha çox qeyri neft-qaz sahələrindən təsirlənmişdir.  

2025-ci ilin təsdiq olunmuş makroçərçivəsi, o cümlədən ÜDM neftin qiyməti 70,0 ABŞ dolları 

qəbul edilməklə proqnozlaşdırılmış, neftin faktiki qiymətinin proqnoz qiyməti ətrafında hərəkət etməsi 

Səmərəli və düzgün bölüşdürülmüş xərclər iqtisadi artımı necə 

stimullaşdıra bilər? 
 

• Bir çox ölkələrin iqtisadi artımı təşviq edən sahələr istiqamətində dövlət xərclərinin yenidən bölgüsü 

üçün geniş imkanları mövcuddur. Hazırkı dövlət xərcləri bölgüsü iqtisadi artımı səmərəli şəkildə 

dəstəkləmir. Məsələn, dövlət investisiyaları qlobal miqyasda ümumi xərclərin 18%-nə qədər enmişdir. 

Dövlət əməkhaqqı fondları isə xüsusilə yüksəkdir və ümumi xərclərin təxminən 25%-ni təşkil edir. 

• Əksər ölkələrin dövlət xərclərinin səmərəliliyini artırmaq potensialı mövcuddur. Xərclərin 

səmərəliliyinin artırılması sahəsində müəyyən irəliləyiş əldə olunsa da, xərclər üzrə əldə edilmiş və əldə 

edilməli olan nəticələr arasında fərqlər hələ də qalmaqdadır: Bu fərqlər xüsusilə dövlət investisiyaları və 

tədqiqat-təkmilləşdirmə xərclərində daha qabarıqdır. Fərqlərin tədricən bağlanması uzunmüddətli 

perspektivdə İEÖ-lərdə istehsalı 1,5%, İEOÖ-lərdə 2,5–7,5% artıra bilər. Təhlillər göstərir ki, ölkələr ən 

təkmil təcrübələri tətbiq etməklə xərclənən vəsaitlərə görə 30–40% daha çox dəyər əldə edə bilərlər.  

• Dövlət xərclərinin yenidən istiqamətləndirilməsi istehsalda əhəmiyyətli artıma səbəb ola bilər. 

Məsələn, ümumi xərclər sabit saxlanılmaqla ÜDM-in 1%-i qədər infrastruktur investisiyalarının artırılması 

uzunmüddətli dövrdə İEÖ-lərdə 1,5%, İEOÖ-lərdə isə 3,5% artımla əlaqələndirilir. Dövlət xərclərinin 1%-ni 

hökumət istehlakından insan kapitalına (tədris proqramlarının təkmilləşdirilməsi, məktəblərin təminatı və 

s.) yönəltmək İEÖ-lərdə istehsalı 3%, İEOÖ-lərdə isə 6% artırmaq potensialına malikdir.  

 

BVF-in “Fiskal Monitor” hesabatının 2025-ci il oktyabr buraxılışından 

büdcəyə, eləcə də makroiqtisadi proqnozlara yenidən baxılma zərurəti yaratmamışdır. 2026-cı ilin 

büdcə layihəsi tərtib edilərkən cari ilin makrogöstəriciləri dəqiqləşdirilməklə il sonuna gözlənilən ÜDM 

məbləği tamamilə qeyri neft-qaz sektoru hesabına olmaqla 0,7 mlrd. manat artırılmışdır (Cədvəl 3). 

Neft-qaz sektoru üzrə dəqiqləşdirilmiş məbləğdə 0,6 mlrd. manat azalma müşahidə edilir ki, bu da 

müvafiq sektor üzrə real artım tempinin azalma ilə əvəzlənməsi ilə izah olunur.  

Cədvəl 3. Ümumi daxili məhsul və real artım tempi 
 

Göstəricilər Ölçü vahidi 
2024  
9 ay 

2025 
9ay 

2025 
proqnoz 

2025 
gözlənilən 

ÜDM mlrd. manat 92,7 95,2 129,2 129,9 

real artım tempi % 4,7 1,3 3,5 3,0 

Neft-qaz sektoru mlrd. manat 30,4 28,5 37,0 36,4 

real artım tempi % 0,9 -1,9 0,5 -0,2 

Qeyri neft-qaz sektoru mlrd. manat 62,2 66,7 92,2 93,5 

real artım tempi % 7,1 2,9 4,9 4,6 

Cədvəl 2025-2026-cı illərin “Büdcə zərf”ləri və DSK-nın məlumatları əsasında Hesablama Palatası tərəfindən 
tərtib edilmişdir.  

 

Qeyri neft-qaz sektoru üzrə gözlənilən artım tempinin nisbətən azaldılması bu sektor üzrə 

gözlənilən məbləğdəki artımın qiymət amili ilə bağlı olduğunu göstərir. Təhlillər cari ilin sonunda qeyri 

neft-qaz ÜDM-nin proqnozlaşdırılan məbləğ ətrafında olacağını deməyə əsas verir.  

 

1.2.2. Baza ssenari üzrə makroiqtisadi çərçivədə ortamüddətli dövrdə hər il 

iqtisadi artım proqnozlaşdırılmış, təhlillər 2026-2028-ci illərdə artımın tamamilə, 2029-

cu ildə isə əsasən qeyri neft-qaz sektoru hesabına təmin ediləcəyini göstərmişdir. 

2026-cı ilin baza ssenaridə olan proqnozlarında ölkə iqtisadiyyatında əlverişli makroiqtisadi 

mühitin müşahidə ediləcəyi, o cümlədən ölkə iqtisadiyyatının real artım, məqbul inflyasiya, cari 

əməliyyatlar balansında profisit və sabit məzənnə ilə xarakterizə olunacağı nəzərdə tutulur.  

“Büdcə zərfi”nə əsasən, ortamüddətli dövr üzrə əsas fiskal parametrlər xam neftin müxtəlif 

qiymət ssenariləri əsasında hazırlanmışdır. Baza ssenari üzrə proqnozların hazırlanması zamanı 

əsas ekzogen parametr olan neftin qiyməti 65,0 ABŞ dolları müəyyən edilmişdir (Cədvəl 4). Bu 

ssenariyə əsasən, növbəti ildə ölkə iqtisadiyyatının real ifadədə 2,9% artacağı, istehsal olunan ÜDM-

in isə 134,1 mlrd. manat olacağı proqnozlaşdırılır. Növbəti ildə yalnız qeyri neft-qaz sektorunun 

iqtisadi artıma töhfə verəcəyi nəzərdə tutulur.  

Cədvəl 4. Makroiqtisadi çərçivənin əsas parametrlərinin baza ssenaridə proqnozları 

Göstəricilər Ölçü vahidi 
2025 

gözlənilən 
2026  

proqnoz 

ÜDM mlrd. manat 129,9 134,1 

real artım tempi  % 3,0 2,9 

Qeyri neft-qaz sektoru mlrd. manat 93,5 101,7 

real artım tempi  % 4,6 5,0 

Neft-qaz sektoru mlrd. manat 36,4 32,4 

real artım tempi  % -0,2 -2,4 

Neft hasilatı mln. ton 28,5 27,6 

artım tempi % -2,1 -2,9 

Əmtəəlik qaz hasilatı mlrd. m3 38,6 38,0 

artım tempi % 0,0 -1,6 

Əsas kapitala cəmi investisiyalar mlrd. manat 22,6 24,6 

real artım tempi % 0,5 6,9 

İnflyasiya (orta illik) % 5,4 4,8 

Malların ixracı* mlrd. ABŞ dolları 22,9 20,7 

Qeyri neft-qaz ixracı* mlrd. ABŞ dolları 3,7 4,2 

Malların idxalı* mlrd. ABŞ dolları 17,4 17,8 

Manatın məzənnəsi AZN/USD 1,7 1,7 

Neftin 1 barelinin qiyməti ABŞ dolları 70,0 65,0 

*Tədiyə balansı metodologiyası ilə 
Cədvəl 2025-2026-cı illərin “Büdcə zərf”ləri əsasında Hesablama Palatası tərəfindən tərtib edilmişdir. 

Baza ssenaridə təqdim olunmuş proqnozlara əsasən, ortamüddətli dövrdə (2029-cu il istisna 

olmaqla) neft sektorunda azalmanın nəzərdə tutulması fonunda ÜDM-in həm nominal, həm də real 

artımının təkcə qeyri neft-qaz sektoru hesabına təmin ediləcəyi, qeyri neft-qaz sektorunda artıma 

bütün sahələrin töhfə verəcəyi proqnozlaşdırılır. Dövrün sonunda neft-qaz sektorunda əhəmiyyətli 

artım səbəbindən iqtisadi artımda da nəzərəçarpacaq sürətlənmə nəzərdə tutulur.  

Təqdim olunmuş məlumatların təhlili ortamüddətli dövrdə neft-qaz sənayesinin və neft-qaz 

sektorunda ÜDM-in deflyator və real artım templərinin eyni olduğunu göstərmişdir. Lakin ötən dövrün 

statistik məlumatlarında neft-qaz sənayesi üzrə qeydə alınmış artım tempi ilə müvafiq sektorda 

qeydə alınmış ÜDM-in artım tempi fərqlənir (məsələn, 2025-ci ilin 8 ayında neft-qaz sənayesi 2,3%, 

neft-qaz ÜDM-i isə 2,1% azalmışdır). Bu fərq neft-qaz sektoru üzrə ÜDM-in tərkibində müvafiq sektor 

üzrə məhsula və idxala xalis vergilərin yer alması ilə izah edilir.  

 

1.2.3. Aparılmış təhlillər baza ssenaridə proqnozlaşdırılmış makroiqtisadi 

çərçivənin Strategiyada müəyyənləşdirilmiş hədəflərə əsasən uyğun olduğunu 

göstərmişdir. 

“Azərbaycan Respublikasının 2022-2026-cı illərdə sosial-iqtisadi inkişaf Strategiyası”nda 

strateji məqsədlər üzrə əsas indikatorlarla bağlı müəyyənləşdirilmiş makrohədəflər dövlət büdcəsinin 

layihələndirilməsi zamanı baza kimi istifadə olunan makroiqtisadi göstəricilərin proqnozlaşdırılması 

zamanı əsasən diqqətdə saxlanmışdır (Cədvəl 5).  

Cədvəl 5. Bəzi makroiqtisadi göstəricilərə (real artımlar) dair hədəflər və proqnozlar, %-lə 

Sahələr 
2022 2023 2024 2025 2026 Strategiyada* 

müəyyən 
edilmiş hədəf 

Proqnozlar 
üzrə 

hesablanmış 
göstərici fakt gözlənilən proqnoz 

ÜDM 4,7 1,4 4,1 3,0 2,9 3-4 3,2 

Qeyri neft-qaz ÜDM 9,1 4,5 6,2 4,6 5,0 5,0 5,9 

Kənd təsərrüfatı 3,4 3,0 1,4 2,3 3,1 4,0 2,6 

Nəqliyyat  24,8 -7,0 14,1 3,1 4,6 5-dən çox 7,9 

Qeyri neft-qaz sənayesi 5,7 6,4 5,0 8,6 8,1 8,3 6,8 

İnformasiya və rabitə 15,4 16,9 11,4 10,2 10,1 10-dan çox  12,8 

Tikinti 13,2 14,6 9,6 7,9 7,1 3,0 10,5 

Turizm, 2026-cı il 2019-cu ilə nisbətən 1,5 dəfə 1,4 dəfə 

ÜDM, 2026-cı il 2021-ci ilə nisbətən 1,2 dəfə 1,2 dəfə 

Qeyri neft-qaz ÜDM, 2026-cı il 2021-ci ilə nisbətən 1,3 dəfə 1,3 dəfə 

Qeyri neft-qaz ixracı, 2026-cı il 2021-ci ilə nisbətən (nominal ifadədə) 85,0% 65,5% 

*Azərbaycan Respublikasının 2022-2026-cı illərdə sosial-iqtisadi inkişaf Strategiyası 
Cədvəl DSK və AMB-nin məlumatları, 2026-cı ilin “Büdcə zərfi” və Strategiyaya daxil olan məlumatlar əsasında 
Hesablama Palatası tərəfindən tərtib edilmişdir.   

 

Cədvəldən də göründüyü kimi, tərtib edilmiş proqnozlar 2021-ci ilə nisbətən 2026-cı ildə 

iqtisadiyyatın 1,2 dəfə, o cümlədən qeyri neft-qaz iqtisadiyyatının 1,3 dəfə artması hədəfləri ilə 

uyğunluq təşkil edir. Bu göstəricilər üzrə ortamüddətli dövrdə kumulyativ artım, eləcə də orta illik 

artım templəri üzrə Strategiyaya uyğunluğun əsasən nəqliyyat, tikinti, informasiya və rabitə hesabına 

təmin ediləcəyi proqnozlaşdırılır. Digər sahələrin gözlənilən və proqnoz göstəriciləri kənd təsərrüfatı 

və qeyri neft-qaz sənayesində orta illik artım, turizm üzrə isə 5 illik artım hədəfinə tam nail 

olunmayacağını deməyə əsas verir. Eyni zamanda, mallar üzrə qeyri neft-qaz ixracı potensialını 

formalaşdıran aidiyyəti iki sahə üzrə hədəfdən aşağı proqnozlar fonunda qeyri neft-qaz ixracı üzrə 

hədəfə də nail olunmada çətinliklər görünür. 

Qeyd edək ki, “Azərbaycan Respublikasının 2026-cı il və sonrakı üç il üzrə iqtisadi və sosial 

inkişaf Konsepsiyası”nda ortamüddətli dövrdə aqrar sahənin resurs təminatının gücləndirilməsinin 

aqrar sahə üzrə əlavə dəyərin artımını və ixracını dəstəkləyəcəyi bildirilmişdir. Dövlət büdcəsi 

xərclərinin ortamüddətli dövr üzrə proqnozları isə “Kənd təsərrüfatı” bölməsi üzrə xərclərin azalan 

xətlə nəzərdə tutulduğunu göstərmişdir.  

Cari ildə də “Büdcə zərfi”ndə ÜDM, o cümlədən qeyri neft-qaz ÜDM-i üzrə proqnozların 

müxtəlif ssenarilərdə əks etdirilməməsi makroiqtisadi çərçivənin Strategiyaya uyğunluğunun müxtəlif 

ssenarilər üzrə qiymətləndirilməsinə imkan verməmişdir.  

Strategiyada fiskal sabitlik üçün tənzimləmə çərçivəsinin təkmilləşdiriləcəyi və bu təməl 

şərtlərlə illik inflyasiyanın 4±2% intervalında qorunacağı hədəf kimi müəyyənləşdirilmişdir. “Dövlət 

büdcəsinin tərtibi və icrası Qaydaları”na uyğun olaraq “Büdcə zərfi”ndə orta illik inflyasiya 

proqnozunun təqdim edilməsi fonunda bu istiqamətdə qiymətləndirmə mümkün olmamışdır.  

Qeyd edək ki, makroiqtisadi çərçivənin hesablanması üçün əhəmiyyətli ekzogen parametrlər 

olan neftin qiyməti və manatın məzənnəsi ortamüddətli dövrdə indikativ olaraq sabit 

müəyyənləşdirilmiş, makroiqtisadi çərçivənin digər elementlərinin proqnozları, eləcə də Strategiya 

ilə bağlı hədəflərin yerinə yetiriləcəyi də bu parametrlərin sabit qalacağı ehtimalına əsaslanmışdır.  

 

1.2.4. Növbəti ildə neft-qaz ÜDM-nin nominal ifadədə azalma ilə nəzərdə 

tutulması dövlət büdcəsinin müvafiq gəlirlərinin dinamikasına təsir etmiş, neft-qaz 

ÜDM-i və neft-qaz gəlirlərinin müqayisəsi müvafiq gəlirlərin məbləğinin 

dəqiqləşdirilməli olduğunu deməyə əsas vermişdir.  

Növbəti ildə ÜDM-in neft-qaz sektorunda 32424,8 mln. manat əlavə dəyərin yaradılacağı, neft 

və qaz hasilatında azalmalar səbəbilə real ifadədə azalacağı proqnozlaşdırılmışdır. Real ifadədə 

azalma şəraitində həm də növbəti il üçün neftin qiymətinin 65,0 ABŞ dolları olmaqla cari ilə nisbətən 

5,0 ABŞ dolları az nəzərdə tutulması neft-qaz ÜDM-nin nominal ifadədə də azalması ilə 

nəticələnmişdir. Neft-qaz ÜDM-nin nominal azalması növbəti ilin müvafiq sektor üzrə vergi 

daxilolmalarında da öz əksini tapmış, bu gəlirlərin 230,0 mln. manat azalacağı proqnozlaşdırılmışdır.  

Ortamüddətli dövrdə, 2029-cu il istisna olmaqla, neft və qaz hasilatının azalacağı, müvafiq 

sektorda da real ifadədə azalmaların davam edəcəyi nəzərdə tutulur. Neft-qaz ÜDM-nin digər tərkib 

hissəsi olan neft məhsullarının istehsalının isə ortamüddətli dövrdə dəyişən dinamikaya malik 

olacağı, 2026-2027-ci illər üzrə proqnozlaşdırılmış natural göstəricilərin tamamilə eyni olaraq 2028-

2029-cu illərdə də qeydə alınacağı gözlənilir. Analoji dinamika bu göstəricilərin əsasında hesablanan 

yol vergisi üzrə də müşahidə olunur (Cədvəl 6). Qeyd edək ki, neft məhsullarının istehsalı neft-qaz 

sənayesinin, həmçinin neft-qaz ÜDM-nin tərkib hissəsi olmaqla, bu göstəricilərin də 

hesablanmasında iştirak edir.  

Cədvəl 6. Neft məhsullarının istehsalı, min tonla və müvafiq olaraq yol vergisi üzrə proqnozlar, mln. 
manatla 

Göstəricilər 2026 2027 2028 2029 

Neft məhsullarının istehsalı - cəmi 5610,7 6093,0 5610,7 6093,0 

Avtobenzinlər 1430,6 1588,9 1430,6 1588,9 

Hidrotəmizlənmiş benzin 159,9 160,6 159,9 160,6 

Dizel yanacağı 2306,1 2529,3 2306,1 2529,3 

Reaktiv mühərrik yanacağı 572,8 608,0 572,8 608,0 

Soba mazutu 84,7 80,0 84,7 80,0 

Neft koksu 141,8 158,7 141,8 158,7 

Neft bitumu 294,7 302,2 294,7 302,2 

Quru qaz 72,1 79,3 72,1 79,3 

AR ərazisində istehsal edilərək, daxili istehlaka 
yönəldilən (topdan satılan) yanacağa yol vergisi 

334,4 351,0 327,0 351,0 

Cədvəl 2026-cı ilin “Büdcə zərfi” əsasında Hesablama Palatası tərəfindən tərtib edilmişdir. 

“Dövlət büdcəsinin gəlirlərinin, o cümlədən dövlət büdcəsinin qeyri-neft gəlirlərinin və dövlət 

büdcəsinin neft gəlirlərinin proqnozlaşdırılması Qaydası”na əsasən, Azərbaycan Respublikasının 

ərazisində istehsal edilərək, daxili istehlaka yönəldilən (topdan satılan) avtomobil benzininə, dizel 

yanacağına və maye qaza görə yol vergisi üzrə daxilolmalar onların hər litrinin topdansatış qiymətinə 

(ƏDV və aksizlər də daxil olmaqla) yol vergisinin dərəcəsi əlavə edilməklə hesablamalar əsasında 

proqnozlaşdırılır. Göründüyü kimi, müvafiq verginin vergitutma obyekti kimi neft məhsulları çıxış edir. 

Lakin İzahatda əks etdirilmiş məlumatların təhlilinə əsasən, Azərbaycan Respublikasının ərazisində 

istehsal edilərək, daxili istehlaka yönəldilən (topdan satılan) yanacağa yol vergisi neft-qaz gəlirlərinin 

tərkibinə daxil edilməmişdir.  

Qeyd edək ki, eyni yanaşma ilə tutulan aksiz vergisi neft gəlirlərinə aid edilmişdir. İzahata 

əsasən, neft sektoru üzrə aksizin azalması Aİ-95 markalı avtomobil benzini istehsalının nəzərdə 

tutulmaması, istehlakın Aİ-92 markalı avtomobil benzini üzrə 239,9 min ton və ya 14,%, dizel 

yanacağı üzrə isə 298,5 min ton və ya 13,7% azalma ilə proqnozlaşdırılması neft məhsulları ilə 

əlaqəlidir. 

Eyni zamanda, bildirməliyik ki, əvvəlki illərin büdcə izahatı və hesabatlarında yol vergisinin 

məbləğinin dəyişməsi Yanacaq Enerji Balansı, o cümlədən benzin istehsalı ilə əlaqələndirilmişdir.  

“Büdcə sistemi haqqında” Qanunun 1.1.32-2-ci maddəsində də dövlət büdcəsinin neft gəlirləri 

kimi DNF-dən transfert, Azərbaycan Respublikasının ərazisində xam neftin və təbii qazın hasilatı ilə 

məşğul olan müvafiq icra hakimiyyəti orqanının müəyyən etdiyi orqanın (qurumun) ödədiyi vergilər 

(fiziki şəxslərin gəlir vergisi istisna olmaqla) və həmin fəaliyyətlə məşğul olan digər şəxslərin ödədiyi 

mənfəət vergisi təsbit edilmiş, ARDNŞ üzrə vergi növlərindən yalnız fiziki şəxslərin gəlir vergisi 

istisna edilmişdir. Bu vergi növünün vergitutma obyektinin neft-qaz məhsulları olması, eləcə də 

“Büdcə sistemi haqqında” Qanunun tələbləri diqqətə alındıqda, 2026-cı il üçün yol vergisi üzrə 

proqnozlaşdırılmış 334,4 mln. manatın neft gəlirlərinə aid edilməli olduğu qənaətinə gəlinir.  

 

1.2.5. Cari ilin yanvar-sentyabr aylarında inflyasiyanın sürətlənməsinə daxili və 

xarici amillər təsir etmiş, aparılan təhlillər növbəti ildə orta illik inflyasiyanın 

proqnozuna optimist yanaşma tətbiq edildiyini deməyə əsas vermişdir.  

2025-ci ilin yanvar-sentyabr aylarında 5,7% orta illik inflyasiya qeydə alınmış, ötən ilin müvafiq 

dövrü ilə müqayisədə 4,2 faiz bəndi sürətlənmişdir (Cədvəl 7). İstehlak səbətinə daxil olan bütün alt 

qruplar üzrə qiymət artımı sürətlənmiş, baxılan dövrdə ən yüksək bahalaşma xidmətlər və qida 

malları, içkilər və tütün məmulatları üzrə qeydə alınmışdır. Qiymətləri dövlət tərəfindən tənzimlənən 

məhsullar və xidmətlər, həmçinin mövsümi xarakter daşıyan kənd təsərrüfatı məhsulları nəzərə 

alınmadan hesablanan bazis inflyasiyası orta illik qiymətləndirmədə 4,6%-ə bərabər olmuşdur.  

Cədvəl 7. İstehlak səbətinin qrupları üzrə orta illik qiymət dəyişməsi, %-lə 

Qruplar 2024 9 ay 2025 9 ay 

Cəmi 1,5 5,7 

Qida malları, içkilər və tütün məmulatları 0,4 6,7 

Qeyri-qida malları 1,4 2,6 

Ödənişli xidmətlər 3,3 6,8 

Cədvəl DSK-nın məlumatları əsasında Hesablama Palatası tərəfindən tərtib edilmişdir.  

Hesabat dövründə inflyasiyanın sürətlənməsinə həm xarici, həm də daxili amillər təsir etmişdir. 

Əsas ticarət tərəfdaşlarında qiymət bahalaşması sürətlənmiş, bu da ölkədaxili qiymət artımına öz 

təsirini ötürmüşdür. DSK-nın məlumatlarına əsasən, cari ilin 8 ayında ölkəyə idxal olunan məhsullar 

üzrə qiymət indekslərində orta illik qiymətləndirmədə 24,8% (ötən ilin 8 ayında 17,0%) artım 

izlənmişdir. Manatın nominal effektiv məzənnəsinin hesabat dövrünün müxtəlif aylarında cüzi 

ucuzlaşması da idxal inflyasiyasına bu faktorun azaldıcı təsirini zəiflətmişdir. Bəzi ticarət tərəfdaşları 

üzrə valyutaların möhkəmlənməsi (məsələn, avro, rubl və s.) nominal effektiv məzənnə indeksinin 

dinamikasına təsir etmişdir. 

2025-ci ilin 9 ayında istehsalçı qiymətləri üzrə indekslərin artım tempi sürətlənmiş, bu qiymət 

indeksləri orta illik qiymətləndirmədə qeyri neft-qaz sənayesi üzrə 4,6% (əvvəlki ilin müvafiq dövrü 

üzrə 2,4%), kənd təsərrüfatı məhsulları üzrə 9,0% (əvvəlki ilin müvafiq dövrü üzrə 3,7%) artmışdır. 

2025-ci ilin dövlət büdcəsi layihəsində orta illik inflyasiya 4,6% proqnozlaşdırılmış, 2026-cı ilin 

büdcə layihəsi tərtib olunan zaman 2025-ci ilin gözlənilən rəqəmi 5,4%-ə yüksəldilmişdir. 

Dəqiqləşdirilmənin əsas səbəbləri kimi cari ilin ötən dövründə faktiki inflyasiya, dünya üzrə əmtəə və 

ərzaq qiymətləri və bunun idxal qiymətlərinə təsiri, həmçinin tənzimlənən mal və xidmət tariflərindəki 

dəyişikliklər göstərilmişdir. Hesablama Palatası təhlillərlə inflyasiyanın gözlənilən rəqəmdən az 

olmayacağı (nisbətən yüksək olacağı) qənaətinə gəlmişdir.  

Təqdim olunan “Büdcə zərfi”nə əsasən, növbəti ildə orta illik inflyasiyanın 4,8% olacağı 

proqnozlaşdırılır. Hesabat dövründə qiymətləri dövlət tərəfindən tənzimlənən bəzi məhsul və 

xidmətlərin qiymət artımının laq effekti, eləcə də cari ilin gözlənilən rəqəmi nəzərə alındıqda, növbəti 

il üzrə inflyasiyanın proqnozlaşdırılması zamanı optimist yanaşmanın tətbiq edildiyi qənaətinə gəlinir.  

 

1.2.6. Cari ilin 9 ayında əhalinin gəlirlərinin real artımı təmin olunmuş, 

ortamüddətli dövrün proqnozları bu tendensiyanın davam edəcəyini göstərmişdir. 

Cari ilin 9 ayında əhalinin gəlirləri 66267,3 mln. manat olmuş, real ifadədə 1,8% artmışdır. 

Gəlirlərin artımına orta aylıq əməkhaqqının dinamikası da müsbət təsir etmiş, bu göstərici 8 ayda 

1093,8 manat olmaqla, ötən ilin müvafiq dövrü ilə müqayisədə real ifadədə 3,9% artmışdır.  

Təqdim edilən proqnozlara əsasən, əhalinin gəlirlərinin növbəti ildə 97,4 mlrd. manata, 

ortamüddətli dövrdə isə 123,2 mlrd. manata yüksələcəyi proqnozlaşdırılır (Cədvəl 8). Əhalinin 

gəlirləri üzrə real artımın növbəti ildə 3,4%, 2027-2029-cu illərdə hər il orta hesabla 3,7%-ə bərabər 

olacağı nəzərdə tutulur. Ortamüddətli dövrdə qənaətin artım tempi nümayiş etdirməsi əhali 

davranışında istehlakdan daha çox yığıma meyilli modelin müşahidə olunacağını göstərir. 

Konsepsiyaya əsasən, əhali gəlirlərinin artımına orta aylıq əməkhaqqı ilə yanaşı, sahibkarlıq 

fəaliyyətindən gəlirlər də artırıcı təsir göstərəcək. Təqdim olunmuş proqnozlara əsasən, ortamüddətli 

dövrdə orta aylıq əməkhaqqının real artım tempi 1,4%-2,1% intervalında dəyişəcəkdir.  

Cədvəl 8. Əhalinin gəlirləri və xərcləri, mln. manatla 

Göstəricilər 2026 2027 2028 2029 

Əhalinin gəlirləri 97354,0 105252,9 113419,5 123158,7 

Əhalinin xərcləri 95495,3 103265,4 111151,8 120573,7 

Qənaət 1858,7 1987,5 2267,7 2585,0 

Cədvəl 2026-cı ilin “Büdcə zərfi” əsasında Hesablama Palatası tərəfindən tərtib edilmişdir. 

Qeyd edək ki, “Büdcə zərfi”ndə yer alan makroiqtisadi proqnoz göstəricilərinin tərkibində əmək 

göstəriciləri (məşğulluq və əməkhaqqı) üzrə proqnozların məhdud şəkildə təqdim edilməsi 

Strategiyada bu istiqamətdə əks etdirilmiş hədəflərə uyğunluqla bağlı qiymətləndirmələrin 

aparılmasını qeyri-mümkün etmişdir.  

 

1.2.7. Ortamüddətli dövrdə neft-qaz hasilatının azalan dinamika ilə nəzərdə 

tutulması, yalnız sonuncu ildə artması cari hesablar balansının profisitində analoji 

dinamikanın proqnozlaşdırılması ilə nəticələnmiş, qeyri neft-qaz ixracının müvafiq 

sektor üzrə idxalı maliyyələşdirməsi nisbətinin artacağı nəzərdə tutulmuşdur.  

AMB-nin məlumatlarına əsasən, 2025-ci ilin birinci yarısında cari əməliyyatlar balansında 

2317,4 mln. ABŞ dolları profisit qeydə alınmış, müsbət saldonun müşahidə olunmasına əsasən xarici 

ticarət balansı (neft-qaz sektoru) üzrə profisit təsir göstərmişdir. Baxılan dövr ərzində xarici ticarət 

balansında 2024-cü il üzrə müvafiq dövrün məbləğindən 10,0% az profisit qeydə alınmış, illik 

müqayisədə azalmaya hər iki sektor təsir göstərmişdir. Neft-qaz sektoru üzrə ixracın azalması, qeyri 

neft-qaz sektorunda isə idxalın ixracdan daha çox artması hər iki sektorun profisitə azaldıcı təsiri ilə 

nəticələnmişdir.  
 

Malların ixracı dövrün sonuna 12226,0 mln. ABŞ dollarına bərabər olmaqla illik 

qiymətləndirmədə azalmış, bu, yalnız neft-qaz sektoru ilə əlaqəli olmuşdur. Qeyri neft-qaz sektoru 

üzrə mal ixracında artım izlənmiş, bu, ixrac portfelində qeyri neft-qaz sektorunun payının nisbətən 

artması və 13,8%-ə yüksəlməsi ilə nəticələnmişdir.  

 

İdxal olunan malların həcmi cari ilin birinci yarısında 8064,6 mln. ABŞ dolları olmuşdur ki, bu 

da ötən ilin analoji dövrü ilə müqayisədə 4,3% çoxdur. Artım əsasən istehlak malları, o cümlədən 

ərzaq mallarının idxalının artması ilə əlaqəli olmuş, investisiya yönümlü malların idxalı isə cüzi 

azalmışdır. İstehlak mallarının idxalı 3399,8 mln. ABŞ dolları olmuş, qeyd olunan malların cəmi mal 

idxalında payı 42,2%-ə yüksəlmişdir.  

2026-cı ilin tədiyə balansı üzrə proqnozlaşdırılan meyillərin əsas determinantlarından biri neft-

qaz qiymətləri və hasilatı olmuş, ortamüddətli dövrdə neftin qiymətinin 65,0 ABŞ dolları götürülməsi, 

həmçinin neft-qaz hasilatının, 2029-cu il istisna olmaqla, azalan dinamika ilə proqnozlaşdırılması cari 

əməliyyatlar hesabı üzrə profisitin formalaşmasına təsir göstərmişdir. Belə ki, 2026-cı ildə cari 

əməliyyatlar hesabının balansının 1901,3 mln. ABŞ dollarına bərabər olacağı, növbəti iki ildə 

azalaraq 1230,0 mln. ABŞ dollarına enəcəyi, ortamüddətli dövrün sonunda qaz hasilatının artacağı 

ilə əlaqədar 1837,3 mln. ABŞ dollarına yüksələcəyi nəzərdə tutulur.  

Proqnozlara əsasən, 2026-2029-cu illərdə qeyri neft-qaz sektoru üzrə idxalın müvafiq sektor 

hesabına maliyyələşdirilməsi nisbətinin tədricən artaraq 36,2%-ə yüksələcəyi proqnozlaşdırılır.  

 

 

 

 

 

 

 

Azərbaycan Respublikasının 2022-2026-cı illərdə sosial-iqtisadi inkişaf 

Strategiyası 
 

“Qeyri neft-qaz əmtəə və xidmətlər ixracının şaxələnməsi və həcminin artırılmasının 

dəstəklənməsi” adlı fəaliyyət istiqamətində dövrün sonuna Azərbaycan mənşəli qeyri neft-qaz 

məhsullarının ixracının 4 mlrd. ABŞ dolları həcminə çatdırılması nəzərdə tutulmuşdur.  

Qeyri neft-qaz məhsullarının ixracı 2024-cü ildə 3,4 mlrd. ABŞ dollarına (Azərbaycan mənşəli 

2,9 mlrd. ABŞ dolları) bərabər olmuşdur. Tədiyə balansı üzrə proqnozlara əsasən, qeyri neft-qaz 

məhsulları üzrə ixracın 2026-cı ildə 4,2 mlrd. ABŞ dolları olacağı proqnozlaşdırılır.  

II BÖLMƏ. “BÜDCƏ ZƏRFİ”NƏ DAXİL EDİLƏN AİDİYYƏTİ SƏNƏD VƏ 

GÖSTƏRİCİLƏRİN QANUNVERİCİLİYƏ VƏ STRATEJİ SƏNƏDLƏRƏ 

UYĞUNLUĞUNUN TƏHLİLİ 
 

2.1. 2026-cı il dövlət büdcəsinin layihəsinin “Büdcə sistemi haqqında” Azərbaycan 

Respublikası Qanununun tələblərinə uyğunluğu 
 

 

2.1.1. 2026-cı ilin dövlət büdcəsinin layihəsi və onunla birlikdə təqdim edilən 

sənədlərin tərtibi və strukturu ilə bağlı “Büdcə sistemi haqqında” Azərbaycan 

Respublikası Qanununun müəyyən etdiyi tələb və müddətlər gözlənilmişdir. 

2026-cı ilin dövlət büdcəsinin layihəsi ilə bağlı təqdim edilmiş məlumatlarda “Büdcə sistemi 

haqqında” Azərbaycan Respublikasının Qanununun (Qanun) büdcə sisteminin vahidliyi, bu sistemə 

aid olan büdcələrin müstəqilliyi ilə bağlı təsbit edilmiş tələbləri təmin olunmuş (Maddə 3), layihə 

Azərbaycan Respublikasının vahid büdcə təsnifatı tətbiq edilməklə tərtib olunmuşdur (Maddə 4).  

Azərbaycan Respublikası Nazirlər Kabinetinin 2025-ci il 28 yanvar tarixli 49s nömrəli 

Sərəncamı ilə 2026-cı ilin dövlət büdcəsinin layihəsinin tərtibinə Qanunla müəyyən edilmiş müddətdə 

başlanılmışdır ki, bu da Qanunun 11.1-ci maddəsinin tələblərinə uyğundur. Qanunun 11.15-ci 

maddəsinə əsasən, Hesablama Palatasına icmal büdcə xərclərinin yuxarı həddi və Azərbaycan 

Respublikasının Vergi Məcəlləsində nəzərdə tutulmuş güzəşt və azadolmalar da daxil olmaqla, 

dövlət büdcəsinin və icmal büdcənin layihəsi və sonrakı üç il üçün icmal büdcənin göstəriciləri təqdim 

edilmişdir.  

Azərbaycan Respublikası Nazirlər Kabinetinin 2025-ci il 25 sentyabr tarixli 285 nömrəli Qərarı 

ilə Azərbaycan Respublikasının 2026-cı il üzrə dövlət büdcəsinin və icmal büdcənin layihələri və 

sonrakı üç il üçün icmal büdcənin göstəriciləri, eləcə də Azərbaycan Respublikasının 2026-cı il və 

sonrakı üç il üzrə iqtisadi və sosial inkişaf konsepsiyası və proqnoz göstəriciləri bəyənilmiş, qeyd 

olunan layihələr “Büdcə sistemi haqqında” Azərbaycan Respublikası Qanununun 12-ci maddəsində 

nəzərdə tutulmuş digər sənədlərlə birlikdə Azərbaycan Respublikasının Prezidentinə təqdim 

edilmişdir. 

Qeyd edək ki, hazırkı qanunvericilik sentyabr ayının 15-dək dövlət büdcəsinin və icmal 

büdcənin layihəsi və sonrakı üç il üçün icmal büdcənin göstəricilərinin Hesablama Palatasına təqdim 

olunması ilə bağlı tələb müəyyən edir. Rəylərin hazırlanması zamanı dövlət büdcəsinin əsas 

parametrləri üzrə proqnoz göstəricilərinin əsas makroiqtisadi göstəricilərə və ölkənin strateji 

sənədlərinə uyğunluğunun qiymətləndirilməsi məqsədilə dövlət büdcəsinin layihəsi ilə eyni vaxtda 

“Büdcə zərfi”nə daxil edilən bəzi digər məlumatların da sentyabr ayının 15-dək Hesablama 

Palatasına təqdim edilməsi zərurəti ortaya çıxır. Həmçinin fiskal qanunvericilikdə dəyişiklik nəzərdə 

tutulduğu halda müvafiq dəyişikliklərin əsas büdcə parametrlərinə təsirinin qiymətləndirilməsi 

məqsədilə müvafiq normativ-hüquqi aktlara dəyişiklik edilməsi ilə bağlı layihələrin də Hesablama 

Palatasına bir qədər tez təqdim edilməsinə ehtiyac yaranır. Belə ki, mövcud büdcə qanunvericiliyində 

növbəti büdcə ili və sonrakı üç il üzrə iqtisadi və sosial inkişaf konsepsiyası və proqnoz 

göstəricilərinin, eləcə də müvafiq hüquqi akt layihələrinin birbaşa Hesablama Palatasına təqdim 

edilməsi nəzərdə tutulmamışdır. 

 

2.1.2. Dövlət büdcəsinin layihəsi ilə birlikdə hazırlanan və təqdim olunan 

sənədlər “Büdcə sistemi haqqında” Azərbaycan Respublikasının Qanunu ilə 

müəyyən edilmiş tələblərə uyğundur.  

“Büdcə sistemi haqqında” Azərbaycan Respublikası Qanununun 12-ci maddəsində müvafiq 

icra hakimiyyəti orqanı tərəfindən növbəti büdcə ili üzrə dövlət büdcəsi ilə bağlı Azərbaycan 

Respublikasının Milli Məclisinə təqdim edilməli sənədlər göstərilmişdir (Cədvəl 9).  
 

Cədvəl 9. Azərbaycan Respublikasının 2026-cı il dövlət büdcəsi layihəsinin və onunla birlikdə təqdim 
edilən sənədlərin Qanunun 12-ci maddəsinin tələblərinə uyğunluğu 

Maddə Maddənin tələbi 

Təqdim 
edilmiş  

✔ 

12.1.1 
növbəti büdcə ili üzrə dövlət büdcəsi haqqında qanun layihəsi və qanun layihəsinə 
dair izahat 

✔ 

12.1.2 
AR-ın növbəti büdcə ili və gələn üç il üzrə iqtisadi və sosial inkişaf konsepsiyası və 
proqnoz göstəriciləri 

✔ 

12.1.3 
büdcə-vergi siyasətinin əsas istiqamətləri və müvafiq icra hakimiyyəti orqanının 
müəyyən etdiyi orqan (qurum) tərəfindən müəyyən olunmuş qaydaya uyğun 
ortamüddətli dövr üçün hədəf göstəriciləri 

✔* 

12.1.4 
dövlət büdcəsinin vəsaiti hesabına maliyyələşdirilməsi nəzərdə tutulan məqsədli 
proqramlar 

✔ 

12.1.5 
büdcə gəlirləri təsnifatının, funksional, iqtisadi və inzibati təsnifatların paraqrafları 
səviyyəsində gəlirlərin və xərclərin layihəsi 

✔** 

12.1.6 dövlət borcları və dövlət zəmanəti ilə digər öhdəliklərə dair məlumat ✔ 

12.1.7 
növbəti il üzrə icmal büdcənin funksional və iqtisadi təsnifata uyğun olaraq 
paraqraflar səviyyəsində layihəsi 

✔ 

12.1.8 
növbəti il üzrə dövlət büdcəsinin və icmal büdcənin, habelə sonrakı üç il üzrə icmal 
büdcənin layihələrinə uyğun olaraq investisiya layihələrinin sahələr və istiqamətlər 
üzrə ümumi məbləğlərini özündə əks etdirən dövlət investisiya proqramının layihəsi 

✔ 

12.1.10 
qanunvericiliyə uyğun olaraq AR Milli Məclisi tərəfindən təsdiq olunması nəzərdə 
tutulduğu hallarda növbəti büdcə ili üzrə büdcədənkənar dövlət fondlarının büdcələri 
haqqında qanun layihələri və qanun layihələrinə dair izahat 

✔ 

12.1.11 
növbəti büdcə ili üzrə gəlirlərin və xərclərin ötən ilin faktiki və cari ilin gözlənilən 
nəticələri ilə (gəlirlərin təsnifatı üzrə, xərclərin funksional, iqtisadi və təşkilati 
təsnifatının paraqrafları səviyyəsində) müqayisəsi 

✔ 

12.1.13 büdcədənkənar əməliyyatlara dair icmal hesabat ✔ 

12.1.14 cari ilin ötən dövrü üçün xalis maliyyə aktivləri barədə arayış ✔ 

12.1.15 müvafiq icra hakimiyyəti orqanı tərəfindən müəyyən edilən digər sənədlər***  ✔ 

Cədvəl 2026-cı ilin “Büdcə zərfi” əsasında Hesablama Palatası tərəfindən tərtib edilmişdir. 
 

* “Büdcə sistemi haqqında” Azərbaycan Respublikasının Qanununda dəyişiklik edilməsi barədə” Azərbaycan 

Respublikasının 2025-ci il 14 iyul tarixli 245-VIIQD nömrəli Qanununun tətbiqi və bununla əlaqədar Azərbaycan 

Respublikası Prezidentinin bəzi fərmanlarında və Sərəncamında dəyişiklik edilməsi haqqında” Azərbaycan 

Respublikasının Prezidentinin 2025-ci il 4 avqust tarixli 466 nömrəli Fərmanına əsasən, ortamüddətli dövr üçün 

hədəf göstəricilərinin müəyyən edilməsi qaydası 5 ay müddətində təsdiq edilməlidir. Həmçinin “Büdcə zərfi”ndə 

yer alan “2026-cı il üçün büdcə-vergi siyasətinin əsas istiqamətləri” sənədində “Azərbaycan Respublikasının 

2027-2030-cu illərdə sosial-iqtisadi inkişaf Strategiyası”nın layihəsinin hazırlanması prosesində ölkəmizdə 

mövcud vəziyyət, hədəf göstəriciləri, məqsədlərin reallaşdırılması üzrə həyata keçiriləcək konkret tədbirlər, 

əldə ediləcək nəticələr və tələb olunan resursların təsviri göstərilməklə “Ortamüddətli dövr üzrə vergi və 

gömrük siyasətinə dair hədəflər”in müəyyən edilməsi istiqamətində işlərin aparıldığı qeyd edilmişdir. 

** Bununla bağlı Hesablama Palatasının müvafiq tövsiyəsi “Tövsiyələr” bölməsində əks etdirilmişdir.  

*** “Büdcə zərfi”nə 2025-ci ilin 8 ayında dövlət büdcəsinin icrasına dair arayış, eyni zamanda bir sıra hüquqi 

aktların layihələri daxil edilmişdir. 

 

2.1.3. “Azərbaycan Respublikasının 2026-cı il dövlət büdcəsi haqqında” 

Azərbaycan Respublikası Qanununun layihəsi “Büdcə sistemi haqqında” Azərbaycan 

Respublikası Qanununun müəyyən etdiyi tələblərə uyğun tərtib edilmişdir.  

Növbəti büdcə ili üzrə dövlət büdcəsi haqqında qanunla təsdiq olunan əsas göstəricilər “Büdcə 

sistemi haqqında” Qanunun 16-cı maddəsi ilə müəyyən olunur (Cədvəl 10).  

Cədvəl 10. “Azərbaycan Respublikasının 2026-cı il dövlət büdcəsi haqqında” Azərbaycan 
Respublikasının Qanun layihəsinin Qanunun 16-cı maddəsinin tələblərinə uyğunluğu 

Maddə Maddənin tələbi 
Əks etdirilmiş 

✔ 

Göstəricinin Qanun 
layihəsində əks 

olunduğu maddə 
Qeyd 

16.1.1 gəlirlərin və xərclərin ümumi məbləği ✔ 1  

16.1.3 
mədaxil mənbələri üzrə gəlirlərin 
məbləği 

✔ 2   

16.1.4 mənbələr üzrə qrantlar və transfertlər ✔ 2.13 

Müvafiq icra hakimiyyəti 
orqanının müəyyən 

etdiyi orqandan 
(qurumdan) daxilolmalar 

(transfertin yuxarı 
həddi) Qanun 

layihəsində göstərilmiş, 
qrantlardan 

daxilolmaların nəzərdə 
tutulması ilə bağlı 

məlumat əks 
etdirilməmişdir. 

16.1.5 
ayrı-ayrı gəlirlərin büdcələr arasında 
bölgüsü və ayırma normaları 

✔ 3, 5, 6, 9 və 10  

16.1.6 

funksional təsnifata uyğun olaraq bölmə, 
köməkçi bölmə, paraqraf və iqtisadi 
təsnifata uyğun olaraq bölmə, köməkçi 
bölmə, paraqraf, maddə və yarımmaddə 
səviyyəsində xərclərin məbləği 

✔ 7 və 8  

16.1.7 

Naxçıvan Muxtar Respublikasının 
büdcəsinə və yerli büdcələrə verilən 
qrantların, dotasiyaların, subsidiyaların 
və subvensiyaların məbləği 

✔ 7.1.6   

16.1.8 
büdcə ssudalarının ümumi məbləği və 
istiqamətləri 

   
Qanun layihəsində 

müvafiq göstərici əks 
etdirilməmişdir. 

16.1.9 
daxili və xarici dövlət borcuna xidmətlə 
bağlı xərclərin yuxarı hədləri, o 
cümlədən faiz xərcləri 

✔ 11  

16.1.10 
dövlətin üçüncü tərəf qarşısında 
öhdəliyinin yuxarı həddi 

   Qanun layihəsində 
müvafiq göstəricilər əks 

etdirilməmişdir. 16.1.11 sair beynəlxalq öhdəliklərin məbləği    

16.1.12 ehtiyat fondlarının məbləği ✔ 7.12.1   

16.1.13 

daxili və xarici dövlət borcunun, dövlət 
zəmanətinin, o cümlədən büdcə ili 
ərzində cəlb edilən və əvvəlki illərdə 
alınmış və növbəti büdcə ilinin 
sonunadək qaytarılması nəzərdə tutulan 
daxili və xarici dövlət borcunun yuxarı 
hədləri (limitləri)  

✔ 12  

16.1.14 xərclərin maliyyələşdirilmə ardıcıllığı ✔ 13   

16.1.15 
dövlət büdcəsinin müdafiə olunan xərc 
maddələri 

✔ 13  

16.1.16 
dövlət büdcəsi kəsirinin yuxarı həddinin 
məbləği 

✔ 14   

16.1.17 
ARDNF-in gəlirləri nəzərə alınmadan 
icmal büdcə kəsirinin yuxarı həddinin 
məbləği 

✔ 16   

16.1.18 
icmal büdcənin xərclərinin yuxarı 
həddinin məbləği 

✔ 15   

16.1.19 
təsdiq olunması zəruri hesab edilən 
digər göstəricilər. 

✔ 4 

Qanun layihəsində 1 
mədaxil mənbəyi üzrə 
yığımın faiz göstəricisi 

əks etdirilmişdir.  

Cədvəl 2026-cı ilin “Büdcə zərfi” əsasında Hesablama Palatası tərəfindən tərtib edilmişdir. 

 
2.2. “Azərbaycan Respublikasının 2026-cı il dövlət büdcəsi haqqında” Qanun 

layihəsinin təhlili 

 

2.2.1. Qanun layihəsinə daxil edilən göstəricilərin Hesablama Palatası tərəfindən 

qiymətləndirilməsi həyata keçirilmiş, qanun layihəsində əks etdirilmiş məbləğlərin 

əsasən düzgün olduğu, bəzi məbləğlərin dəqiqləşdirilməli olduğu qənaətinə 

gəlinmişdir.  

Hesablama Palatası tərəfindən “Büdcə sistemi haqqında” Qanunun 16.1-ci maddəsinə əsasən 

Qanun layihəsinə daxil edilmiş göstəricilərin maddələr üzrə təhlili aparılmış, təhlillər Qanun layihəsi 

tərtib edilən zaman Hesablama Palatasının əvvəlki, eləcə də növbəti ilin büdcəsinin tərtibi zamanı 

təqdim etdiyi tövsiyələrinin diqqətdə saxlandığını deməyə əsas vermişdir. Belə ki, “Büdcə sistemi 

haqqında” Qanuna dəyişikliklər edilməsi fonunda Qanun layihəsinin 8-ci maddəsində də müvafiq 

düzəlişlər həyata keçirilmiş, funksional təsnifat üzrə bəzi uyğunsuzluqlar aradan qaldırılmışdır.  

Hesablama Palatasının tövsiyələrinin nəzərə alınması fonunda Maddə 7 və Maddə 15 üzrə 

bəzi təkmilləşmələrin aparılmalı olduğu qənaətinə də gəlinmişdir.  

 

Hesablama Palatasının icra edilmiş tövsiyələri 
 

Hesablama Palatasının əvvəlki rəylərində “Büdcə sistemi haqqında” Qanunun 16.1.6 və 

16.1.9-cu maddələri üzrə tövsiyələri nəzərə alınmış və “Büdcə sistemi haqqında” Qanunda 

dəyişiklik edilməsi barədə 2025-ci il 14 iyul tarixli 245-VIIQD nömrəli Qanuna əsasən düzəliş 

edilmişdir. 

➢ Maddə 7-də dövlət büdcəsi xərclərinin funksional təsnifatının bölmə və köməkçi bölmə 

səviyyəsində məbləğlərinin göstərildiyi qeyd edilsə də, müvafiq cədvəldə bəzi hallarda istiqamətlər 

üzrə də məbləğlər əks etdirilmişdir. Maddədə dövlət büdcəsi xərclərinin funksional təsnifatının bölmə 

və köməkçi bölmə səviyyəsində məbləğlərinin göstərildiyi qeyd edilsə də, bəzi hallarda bölmə və 

köməkçi bölmə adları VBT-də funksional təsnifat ilə uyğunluq təşkil etməmişdir. Dövlət büdcəsi 

xərclərinin funksional təsnifatının təhlili uçotda bəzi uyğunsuzluqların olduğunu göstərmiş, onlar 

arasında köməkçi bölmə səviyyəsində uyğunsuzluqlara da rast gəlinməsi bu halların (160,4 mln. 

manat məbləğində) Qanun layihəsində əks etdirilmiş məbləğlərə də təsir etdiyini deməyə əsas 

vermişdir.  

➢ Aparılan təhlillər Qanun layihəsinin 15-ci maddəsində göstərilmiş icmal büdcənin xərclərinin 

yuxarı həddinin dəyişdirilməsi barədə qənaətə gəlməyə imkan verir.  

 

2.3. Növbəti ilin büdcə layihəsinin “Azərbaycan Respublikasının 2022─2026-cı 

illərdə sosial-iqtisadi inkişaf Strategiyası”na uyğunluğu  

 

2.3.1. “Azərbaycan Respublikasının 2022─2026-cı illərdə sosial-iqtisadi inkişaf 

Strategiyası”nın müvafiq parametrləri dövlət büdcəsinin layihələndirilməsi zamanı 

əsasən nəzərə alınmış, qeyri-maliyyə məlumatlarının məhdud şəkildə təqdim edilməsi 

Strategiyanın resurs zərfi müqabilində hədəflərə nail olunma imkanlarının 

qiymətləndirilməsini məhdudlaşdırmışdır. 

2026-cı ilin dövlət büdcəsinin layihəsi ilə birgə təqdim olunmuş İzahata əsasən, “Azərbaycan 

Respublikasının 2022-2026-cı illərdə sosial-iqtisadi inkişaf Strategiyası”nın icrası 2026-cı ilin dövlət 

büdcəsi layihəsində diqqət mərkəzində saxlanılmışdır. “Büdcə zərfi”ndə “Azərbaycan 2030: sosial-

iqtisadi inkişafa dair Milli Prioritetlər” və “Azərbaycan Respublikasının 2022-2026-cı illərdə sosial-

iqtisadi inkişaf Strategiyası”nın icrası üçün maliyyə təminatının yaradılmasının ortamüddətli büdcə 

dövrü üçün öz aktuallığını qoruduğu qeyd edilmişdir.  

Qanun layihəsi ilə birlikdə təqdim olunan “2026-cı il dövlət büdcəsinin vəsaiti hesabına 

maliyyələşdirilməsi nəzərdə tutulan məqsədli proqramlar”a dair məlumatda "Azərbaycan 

Respublikasının 2022–2026-cı illərdə sosial-iqtisadi inkişaf Strategiyası” üzrə nəzərdə tutulmuş 

tədbirlərin maliyyə təminatına 620,2 mln. manat (cari illə müqayisədə 1838,5 mln. manat və ya 4,0 

dəfə az), "Azərbaycan Respublikasının işğaldan azad edilmiş ərazilərinə Böyük Qayıdışa dair I 

Dövlət Proqramı" üzrə isə 3500,0 mln. manat vəsaitin proqnozlaşdırıldığı qeyd olunmuşdur. Başqa 

sözlə desək, proqramlılıq siyahısına əsasən, Strategiyanın tədbirlərinə cəmi 4120,2 mln. manat 

nəzərdə tutulmuşdur. 

Dövlət büdcəsinin xərclərinin təsnifatları üzrə olan əlavələrdə Strategiya üzrə nəzərdə tutulmuş 

620,2 mln. manat vəsaitin bölgüsü əsasən əks olunmuşdur. İzahata əsasən, Strategiyaya ayrılmış 

vəsaitin təxminən 78,2%-i funksional təsnifatın “Təhsil” bölməsi, 1,4%-i isə “Mədəniyyət, incəsənət, 

informasiya, bədən tərbiyəsi, gənclər siyasəti və bu qəbildən olan digər fəaliyyət” bölməsi üzrə 

nəzərdə tutulmuşdur.  

Əvvəlki illərdən fərqli olaraq, növbəti il üçün Strategiya üzrə maliyyə təminatında dövlət əsaslı 

vəsait qoyuluşu xərclərinin məbləği göstərilməmişdir ki, bu da 2026-cı ildə Strategiya üzrə 

ümumilikdə nəzərdə tutulan vəsaiti, o cümlədən Strategiya üzrə cəmi əsaslı xərcləri 

müəyyənləşdirməyə imkan verməmişdir. 

Təqdim edilmiş məlumatların analitik prosedurlarla araşdırılması Strategiyanın tədbirlərinin 

proqnozlarda nəzərə alınması və tədbirlərin maliyyə təminatı ilə bağlı aşağıdakı nəticələrə gəlməyə 

imkan verir: 

1. Strategiyanın tədbirlərinin bir hissəsində əks etdirilən məsələlər (qeyri-büdcə 

göstəriciləri) makrofiskal göstəricilərin proqnozlarında tam və ya qismən nəzərə alınmışdır 

(məsələn, iqtisadiyyatın, o cümlədən qeyri neft-qaz iqtisadiyyatının artması ilə bağlı hədəflər, qeyri 

neft-qaz sənayesi, nəqliyyat sektorunda orta illik artım tempinin sürətlənməsi, qeyri neft-qaz ixracının 

genişlənməsi və s. (Cədvəl 5)).  

2. Dövlət büdcəsinin xərcləri ilə bağlı əlavələrdə Strategiya tədbirlərinin həyata 

keçirilməsi üçün vəsaitlər yalnız əsas icraçı üzrə nəzərdə tutulmuş, digər icraçılara vəsait 

ayrıca qeyd edilməmişdir. Bu da ölkənin ən vacib strateji sənədinin tədbirlərinin maliyyə 

təminatının dövlət büdcəsində qismən əks olunduğunu deməyə imkan verir. Qeyd edək ki, büdcə 

layihəsinə əsasən, Strategiyanın 70-dən yuxarı tədbiri üzrə bu istiqamətdə xərc nəzərdə 

tutulmuşdur.  

3. Strategiyada müəyyən edilmiş bəzi hədəflərlə 2026-cı ilin sonuna proqnozlaşdırılan 

göstəricilər arasında uyğunsuzluq izlənmişdir (məsələn, “Uğurlu peşə təhsili müəssisələrinin 

mərhələli şəkildə adambaşı maliyyələşmə sisteminə keçirilməsi” tədbiri üzrə 12 min təhsilalanın 

əhatə olunması hədəfinə qarşı 11 min təhsilalanın nəzərdə tutulması). 

4. Strategiyada icra müddətinin 2022-2026-cı illər müəyyən edilməsi fonunda bəzi 

tədbirlərin icrasına son 2 ildə başlanmaqla, əvvəlki illə müqayisədə 2026-cı ilə daha çox xərc 

“Mədəniyyət, incəsənət, informasiya, bədən tərbiyəsi, gənclər siyasəti və 

bu qəbildən olan digər fəaliyyət” bölməsi 

 

2026-cı ildə “Mədəniyyət, incəsənət, informasiya, bədən tərbiyəsi, gənclər siyasəti və bu 

qəbildən olan digər fəaliyyət” bölməsi üzrə 631,6 mln. manat vəsait proqnozlaşdırılmış, cari ilin 

proqnozuna nisbətən 9,8 mln. manat artacağı nəzərdə tutulmuşdur. Bölmə üzrə məbləğə əsas 

azaldıcı təsirin 2025-ci ilin büdcəsində nəzərdə tutulmuş “Azərbaycan Respublikasının 2022-2026-

cı illərdə sosial-iqtisadi inkişaf strategiyasının layihələrinin maliyyələşdirilməsi” bölüşdürülməmiş 

xərc istiqaməti üzrə 2026-cı ildə vəsaitin nəzərdə tutulmamasından formalaşacağı gözlənilir. 

Qeyd edək ki, Strategiya üzrə bölüşdürülməmiş xərc istiqaməti üzrə növbəti ildə vəsait 

nəzərdə tutulmaması fonunda bu bölmədə bölgüsü müəyyən edilmiş Strategiya tədbirləri üzrə 

məbləğdə cari illə müqayisədə dəyişiklik proqnozlaşdırılmamış, İzahatda müvafiq məbləğ 8,9 mln. 

manat əks etdirilmişdir.  

nəzərdə tutulmuşdur (məsələn, “Ümumi təhsil müəssisələrinin adambaşına maliyyələşmə 

mexanizminə keçidini təmin edəcək pilot proqramların tətbiqi” tədbiri üzrə 2025-ci illə müqayisədə 

79,0 mln. manat və ya 14,2 dəfə çox vəsaitin proqnozlaşdırılması).  

5.  Strategiyanın bəzi tədbir icraçıları üzrə resurs zərfi düzgün müəyyən olunmamışdır 

(məsələn, İzahatda tələbə kreditinin verilməsi və təhsil sahəsində rəqabətli maliyyələşmə və 

idarəetmə mexanizmlərinin yaradılması və tətbiqi üçün 2026-cı ildə 15,0 mln. manat nəzərdə 

tutulduğu, əvvəlki illərdə ayrılmış vəsaitlər də nəzərə alındıqda, Təhsil Tələbə Kredit Fondunun 

resurs zərfinin 141,0 mln. manat təşkil edəcəyi göstərilmişdir. Lakin Hesablama Palatasının Təhsil 

Tələbə Krediti Fondunda keçirilmiş KDMN tədbiri zamanı 2023-cü ildə 8,0 mln. manatın, qurumun 

sorğuya cavabı əsasında 2024-cü ildə 8,0 mln. manatın (cəmi 16,0 mln. manatın) Fonda ayrılmadığı 

müəyyən edilmişdir).  

6. Strategiyanın əksər tədbirləri üzrə qeyri-maliyyə xarakterli məlumatlar təqdim 

edilməmiş, bu da hədəflərə nail olunma imkanlarının qiymətləndirilməsində çətinliklər 

yaratmışdır (məsələn, növbəti il üçün “Ali təhsildə tətbiq olunan yeni məzmunlu proqramların 

(SABAH və s.) əhatə dairəsinin və keyfiyyətinin artırılması” tədbiri üzrə 6,0 mln. manat, 

“Məktəbəqədər təhsil sahəsində alternativ təhsil və maliyyələşmə modelləri (icma əsaslı 

məktəbəqədər təhsil, valideyn‒dövlət‒özəl əməkdaşlığı və s.) əsasında əhatəliliyin artırılması” 

tədbiri üzrə 27,2 mln. manat və s.). 

7. Vəsait ayrılması nəzərdə tutulan tədbirlər arasında icra müddəti bitmiş tədbirlərə də 

rast gəlinmişdir (məsələn, Dövlət investisiya layihələrinin icrasına monitorinq sisteminin 

yaradılması üzrə 2,0 mln. manat, Qeyri-neft/qaz ixracına dair statistikanın aparılmasına yenidən 

baxılması və vahid metodologiyanın tətbiqi üzrə 0,2 mln. manat).  

 

2.4. Büdcə qaydasına uyğunluq 
 
 

2.4.1. Qanunvericiliyə uyğun olaraq icmal büdcənin qeyri-neft baza kəsirinin 

qeyri-neft ÜDM-ə nisbət göstəricisinin yuxarı həddi ortamüddətli dövrün sonu üçün 

müəyyənləşdirilmiş, gəlir komponenti üzrə artımın xərc komponentindəki artımı 

üstələməsi qaydanın 1-ci göstəricisinə müsbət təsirlərini ötürmüşdür.  

“Büdcə sistemi haqqında” Qanuna 2025-ci il 14 iyul tarixli dəyişikliklərə əsasən, icmal büdcənin 

qeyri-neft baza kəsirinin qeyri-neft ÜDM-ə nisbət göstəricisinin yuxarı həddinin hər il deyil, hər 4 ildən 

bir ortamüddətli dövrün sonu üçün müvafiq icra hakimiyyəti orqanının müəyyən etdiyi orqan (qurum) 

tərəfindən müəyyən edilməsi nəzərdə tutulmuşdur. 2026-cı ilin dövlət büdcəsi haqqında Qanun 

layihəsinə dair İzahata əsasən, icmal büdcənin qeyri-neft baza kəsirinin qeyri-neft ÜDM-ə nisbətinin 

2029-cu ilin sonuna 13,0%-ə endirilməsi nəzərdə tutulur. Qeyd edək ki, ortamüddətli dövrün sonu 

üçün müəyyənləşdirilmiş hədəfin illər üzrə necə dəyişəcəyi barədə məlumata İzahatda rast gəlinmir. 

“Büdcə sistemi haqqında” Qanuna edilmiş dəyişikliklərə uyğun olaraq “Büdcə zərfi”ndə növbəti 

ilin sonuna büdcə qaydasının hədəfləri barədə məlumat verilmir. Təhlillər əvvəlki illərdə bu 

istiqamətdə müəyyən edilmiş hədəfl və hüquqi aktlara yenidən baxılmanın zəruri olduğunu göstərir: 

• Azərbaycan Respublikası Prezidentinin “İcmal büdcənin qeyri-neft baza kəsirinin qeyri-neft 

ümumi daxili məhsula nisbət göstəricisinin və dövlət borcunun ümumi daxili məhsula nisbət 

göstəricisinin ortamüddətli dövr üzrə hədəflənən yuxarı hədləri, habelə 2023-cü ilin sonuna 

hədəflənən icmal büdcənin qeyri-neft baza kəsirinin qeyri-neft ümumi daxili məhsula nisbət 

göstəricisinin yuxarı həddinin müəyyən edilməsi haqqında” 2022-ci il 30 dekabr tarixli 1950 nömrəli 

Fərmanın 1-ci bəndi; 

• “Azərbaycan Respublikasının 2022–2026-cı illərdə sosial-iqtisadi inkişaf Strategiyası”nın 

Tədbirlər Planında “Fiskal tənzimləmənin təkmilləşdirilməsi” fəaliyyət istiqamətinin 3-cü bəndi. 

Apardığımız hesablamalara əsasən, 2026-cı il üzrə icmal büdcənin qeyri-neft baza kəsirinin 

qeyri-neft ÜDM-ə nisbəti 18,8% proqnozlaşdırılmışdır ki, bu da 2025-ci illə müqayisədə 3,6 faiz bəndi 

az olsa da, qüvvədə olan hüquqi aktlarda qeyd olunan həddən 1,3 faiz bəndi çoxdur.  

Xatırladaq ki, 2023-cü il dövlət büdcəsi haqqında Qanun layihəsinə dair İzahatda da qeyd 

edilmişdir ki, qeyri-neft ÜDM-nin pessimist ssenarisində büdcə qaydasının 1-ci göstəricisinin 2026-

cı ilin sonuna 17,4% olacağı və həmin il üzrə müəyyən edilmiş hədəf göstəricisinin (17,5%) təmin 

ediləcəyi proqnozlaşdırılmışdır.  

 

Növbəti il üzrə müvafiq nisbətin 2025-ci illə müqayisədə azalmasına icmal büdcənin qeyri-neft 

gəlirlərinin cari ilə nisbətən 2669,0 mln. manat çox nəzərdə tutulması təsir etmişdir. İcmal büdcənin 

baza xərclərinin isə 1129,8 mln. manat artması (müvafiq kəsirə artırıcı təsir etməsi) proqnozlaşdırılır. 

Göründüyü kimi, büdcə qaydasının hesablanmasında istifadə edilən gəlir komponenti üzrə artımın 

xərc komponentindəki artımı üstələməsi icmal büdcənin qeyri-neft baza kəsirinin 2025-ci ilə nəzərən 

1539,2 mln. manat azalması ilə nəticələnmiş, eləcə də qeyri-neft ÜDM-də nominal ifadədə 9,6 mlrd. 

manatdan çox artımın proqnozlaşdırılması icmal büdcənin qeyri-neft baza kəsirinin qeyri-neft ÜDM-

nə nisbətinin azalmasına səbəb olmuşdur (Cədvəl 11). 

“Büdcə zərfi”ndə təqdim edilən məlumatlara əsasən, 2026-cı ildən dövlət büdcəsinin neft və 

qeyri-neft gəlirlərinin hesablanması təcrübəsi dəyişdirilmiş, ARDNŞ üzrə dövlət büdcəsinə 

ödəniləcək 450,0 mln. manat dividend, əvvəlki illərdən fərqli olaraq, dövlət büdcəsinin qeyri-neft 

Büdcə qaydası 

İcmal büdcənin qeyri-neft baza kəsiri = İcmal büdcənin gəlirləri – icmal büdcənin neft gəlirləri 

(DNF gəlirləri + neft sektoru üzrə vergilər) - icmal büdcənin baza xərcləri  

İcmal büdcənin baza xərcləri = icmal büdcənin xərcləri - dövlət borcu üzrə faiz ödənişləri 

 

44969,4 (icmal büdcənin gəlirləri) – 16632,3 (icmal büdcənin neft gəlirləri)  

(13032,3+3600,0) – 47458,7 (icmal büdcənin baza xərcləri) (48839,3 -1380,6) = 

= -19121,6 (İcmal büdcənin qeyri-neft baza kəsiri) 

İcmal büdcənin qeyri-neft baza kəsirinin qeyri-neft ÜDM-ə nisbəti= -19121,6 /101717.1= 

-18,8% 

gəlirlərinə aid edilmişdir. Bu səbəbdən 2026-cı ilin dövlət büdcəsi haqqında Qanun layihəsinə dair 

İzahatda da neft və qeyri-neft gəlirləri üzrə 2025-ci ilin büdcəsinin proqnozları və 2024-cü ilin icra 

göstəriciləri yenidən hesablanaraq təqdim olunmuşdur. Qeyd edək ki, bu yanaşma nisbət 

göstəricisinə 0,4 faiz bəndi müsbət təsirini ötürmüşdür. Aşağıdakı cədvəl 2025-ci il üzrə yeni 

hesablamalara uyğun rəqəmləri özündə əks etdirir. 

Qeyd edək ki, ARDNŞ-dən dividendlərin dövlət büdcəsinin neft gəlirlərinə aid edilməli olduğu 

Hesablama Palatasının rəylərində "Büdcə sistemi haqqında" Qanuna edilməli dəyişiklik kimi 

tövsiyələrdə əks etdirilmişdir.  

Cədvəl 11. Büdcə qaydasının 1-ci komponentinin hesablanması üzrə göstəricilər, mln. manatla  

Göstəricilər 
2025 

proqnoz 
2026 

proqnoz 

Qeyri-neft ÜDM 92166,5 101717,1 

İcmal büdcənin qeyri-neft gəlirləri 25668,1 28337,1 

İcmal büdcənin neft gəlirləri 18282,5 16632,3 

İcmal büdcənin xərcləri 47629,4 48839,3 

İcmal büdcənin baza xərcləri 46328,9 47458,7 

İcmal büdcənin qeyri-neft baza kəsiri -20660,8 -19121,6 

İcmal büdcənin qeyri-neft baza kəsirinin qeyri-neft ÜDM-ə nisbəti -22,4% -18,8% 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Ortamüddətli dövr üzrə müvafiq məlumatların təqdim edilməməsi ortamüddətli dövrün sonuna 

müəyyən edilmiş hədəf üzrə hesablamaların və təhlillərin aparılması imkanlarını 

məhdudlaşdırmışdır. 

 

2.4.2. Təhlillərlə dövlət borcunun ÜDM-ə nisbət göstəricisinin yuxarı həddi üzrə 

həm növbəti il, həm də ortamüddətli dövr üçün müəyyənləşdirilmiş hədəflərə riayət 

edildiyi qənaətinə gəlinmişdir. 

Büdcə qaydasının digər göstəricisi - dövlət borcunun ÜDM-ə nisbətidir. İzahata əsasən, 2025-

ci il 1 sentyabr tarixinə dövlət borcu 25417,2 mln. manat olmaqla, həmin tarixə proqnozlaşdırılan 

ÜDM-ə nisbəti 19,6% təşkil etmişdir ki, bu da müvafiq nisbətin ortamüddətli dövr üzrə hədəflənən 

yuxarı hədd (30,0%) çərçivəsində olduğunu göstərir.  

2026-cı ilin dövlət büdcəsi haqqında Qanun layihəsinə dair İzahata əsasən 2025-ci ilin sonuna 

Azərbaycan Respublikasının dövlət borcunun (xarici və daxili) ümumi məbləğinin 25,4 mlrd. manata 

və ya proqnozlaşdırılan ÜDM-in 19,6%-nə çatacağı proqnozlaşdırılmışdır. 2026-cı ilin sonuna isə 

müvafiq göstəricinin 27,1 mlrd. manat səviyyəsinə və ya proqnozlaşdırılan ÜDM-in 20,2%-nə 

çatacağı qeyd edilmişdir. 2026-cı il üzrə müvafiq nisbət 2025-ci illə müqayisədə 0,6 faiz bəndi çox 

olsa da, qüvvədə olan hüquqi aktlarda qeyd olunan həddən 9,8 faiz bəndi azdır (Cədvəl 12). 

Cədvəl 12. Büdcə qaydasının 2-ci komponentinin hesablanması üzrə göstəricilər, mlrd. manatla  

Göstəricilər 
2024 
icra 

2025 
proqnoz 

2026 
proqnoz 

ÜDM 126,3 129,2 134,1 

Dövlət borcu 27,4 25,4 27,1 

Dövlət borcunun ÜDM-ə nisbəti 21,7% 19,6% 20,2% 

Hədəf 30,0%* 

*müvafiq hüquqi aktlara əsasən 
Cədvəl müvafiq məlumatlar əsasında Hesablama Palatası tərəfindən tərtib edilmişdir. 

 

“Büdcə sistemi haqqında” Qanuna 2025-ci il 14 iyul tarixli dəyişikliklərə əsasən, dövlət 

borcunun ÜDM-ə nisbət göstəricisi üzrə yuxarı həddin hər 4 ildən bir ortamüddətli dövrün sonu üçün 

müvafiq icra hakimiyyəti orqanının müəyyən etdiyi orqan (qurum) tərəfindən müəyyən edilməsi 

nəzərdə tutulmuşdur. 2026-cı ilin dövlət büdcəsi haqqında Qanun layihəsinə dair İzahatda 2026-cı 

ilin sonuna müvafiq göstərici üzrə müəyyən edilmiş yuxarı hədd açıqlansa da, ortamüddətli dövrün 

sonu üçün müəyyən edilmiş hədd ilə bağlı məlumat təqdim edilməmişdir. 

Yuxarıda qeyd etdiyimiz 2022-ci il 30 dekabr tarixli Fərman, eləcə də “Azərbaycan 

Respublikasının 2022–2026-cı illərdə sosial-iqtisadi inkişaf Strategiyası” 2026-cı ilin sonuna büdcə 

qaydasının 2-ci göstəricisi üzrə hədəfin 30,0% olduğunu göstərir. 

 

2.5. Büdcə sənədləşməsi və onun beynəlxalq təcrübəyə uyğunluğu 
 

2.5.1. 2026-cı ilin dövlət büdcəsinin layihəsi üzrə təqdim olunan sənədlərdə bəzi 

yeniliklər tətbiq edilmiş, son illər ərzində məlumatlılığın yüksəldilməsi istiqamətində 

müəyyən addımlar atılmışdır. 

Ötən illərdə olduğu kimi, müvafiq icra hakimiyyəti orqanı tərəfindən “2026-cı ilin icmal və dövlət 

büdcələrinin ilkin göstəricilərinə dair Açıqlama” və ona əlavələr rəsmi internet səhifəsində dərc 

edilmişdir.  

“Büdcə sistemi haqqında” Qanunun 11.15-ci maddəsinə uyğun olaraq Hesablama Palatasına 

dövlət büdcəsinin və icmal büdcənin layihəsi sonrakı üç il üçün icmal büdcənin göstəriciləri ilə birgə 

təqdim edilmişdir. İzahata ilk dəfə olaraq “Ortamüddətli xərclər çərçivəsinin, proqram və nəticəəsaslı 

büdcə mexanizminin tətbiqi” adlı bölmə daxil edilmiş, bu istiqamətlərdə həyata keçirilmiş tədbirlər, 

institusional və metodoloji islahatlar, normativ-hüquqi bazanın təkmilləşdirilməsi, islahat prosesinə 

cəlb olunan sektorlar (“Təhsil”, “Kənd təsərrüfatı”, “Ətraf mühitin mühafizəsi”, eləcə də “Sosial 

müdafiə və sosial təminat”), həmçinin sektorlar üzrə strateji planların hazırlanması haqqında 

məlumatlar verilmişdir. 

Qeyd etmək istərdik ki, OMXÇ-nin, proqram və nəticəəsaslı büdcə mexanizminin tətbiqi ilə 

bağlı bölmənin daxil edilməsi müsbət addım olsa da, məlumatların daha da təkmilləşdirilməsi zərurəti 

yaranmışdır. Belə ki, müvafiq bölmədə növbəti ortamüddətli dövr üçün maliyyə, eləcə də qeyri-

maliyyə məlumatlarına rast gəlinmir. 

2026-cı ilin dövlət büdcəsi haqqında Qanun layihəsinə dair İzahatda əvvəlki ildən fərqli olaraq, 

“Xam neftin qiymətinin dəyişməsi” altbölməsinin adı dəyişdirilərək, “hasilat” sözü əlavə edilsə də, 

altbölmənin daxilində hasilatla bağlı ssenari göstəricilərinə rast gəlinmir. 

2026-cı ilin dövlət büdcəsi haqqında Qanun layihəsinə dair İzahatda fiskal risk kimi 

qiymətləndirilən amillərin tərkibi genişləndirilmiş, əvvəlki ildən fərqli olaraq, xarici iqtisadi mühit və 

ticarət tarifləri, eləcə də dayanıqlı pensiya təminatı sisteminin formalaşdırılması ilə bağlı çağırışlar 

da fiskal risklər olaraq göstərilmişdir. 

Məlumat üçün qeyd edək ki, növbəti ilin “Büdcə zərfi”nə “Büdcə sistemi haqqında” Qanunun 

tələb etdiyi sənədlərlə yanaşı, “Azərbaycan Respublikasında 2026-cı il üçün yaşayış minimumu 

haqqında” və “Azərbaycan Respublikasında 2026-cı il üçün ehtiyac meyarının həddi haqqında” 

qanun layihələri və “Azərbaycan Respublikasının Vergi Məcəlləsində, “Azərbaycan Respublikası 

Milli Məclisi deputatının statusu haqqında”, “Sosial sığorta haqqında”, “Hərbi qulluqçuların dövlət 

icbari şəxsi sığortası haqqında”, “Məhkəmə və hüquq mühafizə orqanları işçilərinin dövlət icbari şəxsi 

sığortası haqqında”, “Tibbi sığorta haqqında”, “Dövlət rüsumu haqqında”, “Şəkərli diabet xəstəliyinə 

tutulmuş şəxslərə dövlət qayğısı haqqında”, “Azərbaycan Respublikasının diplomatik 

nümayəndəliklərində və konsulluqlarında xidmət keçən diplomatik xidmət orqanı əməkdaşlarının 

dövlət icbari şəxsi sığortası haqqında”, “Hemofiliya və talassemiya irsi qan xəstəliklərinə düçar olmuş 

şəxslərə dövlət qayğısı haqqında”, “Sığorta fəaliyyəti haqqında”, “İstehsalatda bədbəxt hadisələr və 

peşə xəstəlikləri nəticəsində peşə əmək qabiliyyətinin itirilməsi hallarından icbari sığorta haqqında”, 

“Dağınıq skleroz xəstəliyinə tutulmuş şəxslərə dövlət qayğısı haqqında”, “Uşaqların icbari 

dispanserizasiyası haqqında”, “Gömrük tarifi haqqında”, “Nağdsız hesablaşmalar haqqında” və 

“Əlilliyi olan şəxslərin hüquqları haqqında” Azərbaycan Respublikasının qanunlarında dəyişiklik 

edilməsi barədə” Azərbaycan Respublikasının Qanununun layihəsi də daxil edilmişdir. 

Yuxarıda qeyd olunanlarla yanaşı bildiririk ki, növbəti ilin dövlət büdcəsinin layihələndirilməsi 

 

Fiskal Şəffaflıq Məcəlləsi (BVF) 

Baza, yaxşı və təkmil təcrübələr  

4.3. Resurs gəlirlərinin istifadəsi – Resurs gəlirləri büdcə və makrofiskal çərçivədə aydın fiskal 

siyasət məqsədlərinə uyğun idarə edilməli və istənilən təbii resurs fondu ardıcıl və şəffaf şəkildə 

idarə olunmalıdır.  

4.3.1. Resurs gəlirlərinin proqnozlaşdırılması: Resurs gəlirlərinin proqnozları maliyyə siyasətinin 

məqsədlərinə uyğun zaman üfüqündə aydın şəkildə açıqlanmış fərziyyələrə və metodologiyaya əsaslanır. 

Baza - Büdcə sənədlərinə əsas fərziyyələrin açıqlanması və əsaslandırılması ilə alətlər üzrə resurs 

gəlirlərinin proqnozu daxildir. 

Yaxşı - Büdcə sənədlərinə əsas fərziyyələrin açıqlanması, əsaslandırılması və proqnozlaşdırma 

metodologiyası ilə maliyyə siyasəti məqsədlərinə uyğun zaman üfüqündə alətlər üzrə resurs gəlirlərinin 

proqnozu daxildir. 

Təkmil - Büdcə sənədləri maliyyə siyasətinin məqsədlərinə uyğun zaman üfüqündə alətlər üzrə resurs 

gəlirlərinin proqnozunu, o cümlədən alternativ qiymət və hasilat ssenarilərində həssaslıq təhlili, əsas 

fərziyyələrin açıqlanması və əsaslandırılması ilə proqnozlaşdırma metodologiyasını, habelə əvvəlki ilin 

resurs gəlirlərinin proqnozlaşdırılmasını əhatə edir. 

prosesinin idarəedilməsində Büdcə Məlumatlarının İdarəedilməsi Sistemindən də yararlanılmışdır. 

Bu sistemin tətbiq edilməsindən sonra əvvəlki illərdə layihəyə daxil edilən bəzi məlumatların layihədə 

verilməməsi (məsələn, Yerli İcra Hakimiyyəti Orqanları üzrə xərclərin aidiyyəti şəhər və rayonlar üzrə 

göstərilməməsi, mərkəzləşdirilmiş və yerli xərclərin bölmələr üzrə verilməməsi və s.) dövlət 

büdcəsinin layihəsi üzrə aparılan qiymətləndirmələrə də təsir etmişdir. Sistemin tam 

formalaşmasından sonra ali audit orqanı üçün məsafədən çıxış imkanlarının yaradılması ümumilikdə 

Rəydə aparılan qiymətləndirmələr üzrə əminlik səviyyəsinin və təhlillərin keyfiyyətinin artırılmasına 

da xidmət edə bilər. 

 

2.5.2. Son illər ərzində məlumatlılığın artırılması fonunda mövcud 

qanunvericilik, qabaqcıl təcrübə, həmçinin qarşıdakı dövr üçün bəyan edilən hədəflər 

nəzərə alınmaqla, Hesablama Palatası bir sıra məsələlər üzrə optimallaşmanın davam 

etdirilməsinin zəruri olduğu qənaətindədir. 

Məlum olduğu kimi, 2024-cü il 03 may tarixində “Ortamüddətli xərclər çərçivəsinin tətbiqi, 

proqram və nəticəəsaslı büdcə mexanizminə keçid islahatlarının genişləndirilməsi və bundan irəli 

gələn bəzi məsələlərin tənzimlənməsi haqqında” Azərbaycan Respublikası Prezidentinin Fərmanı 

qəbul edilmiş və həmin Fərmana əsasən, “Ortamüddətli xərclər çərçivəsinin hazırlanması 

Qaydası”na dəyişiklik edilmişdir. Dəyişikliyə əsasən, Maliyyə Nazirliyi tərəfindən Azərbaycan 

Respublikasının Prezidenti ilə razılaşdırmaqla, cari il oktyabrın 15-dək OMXÇ-nin Nazirliyin rəsmi 

internet səhifəsində yerləşdirilməsi tələbi təsbit olunmuşdur. Müvafiq məlumat internet səhifəsində 

dərc edilmiş, lakin OMXÇ-nin büdcə sənədləşməsinə daxil edilməsi ilə bağlı qanunvericilikdə tələb 

mövcud olmadığından müvafiq sənədlər növbəti ilin “Büdcə zərfi”ndə əks etdirilməmişdir.  

 

2026-cı ilin büdcə layihəsi ilə birlikdə təqdim edilən sənədlərdə qeyri-maliyyə məlumatlarına, 

eyni zamanda büdcə parametrləri üzrə keyfiyyət göstəricilərinə az rast gəlinmişdir.  

 

Fiskal Şəffaflıq Məcəlləsi (BVF) 

Baza, yaxşı və təkmil təcrübələr 

2.1. Əhatəlilik – Fiskal proqnozlar və büdcələr fiskal perspektivlərin əhatəli icmalını təmin 

etməlidir. 

2.1.3. Ortamüddətli Büdcə Çərçivəsi – Büdcə sənədləşməsi illik büdcə ilə eyni əsasda ortamüddətli 

dövr üçün gəlir, xərc və maliyyələşdirmənin nəticə və proqnozlarını ehtiva edir. 

Baza - Büdcə sənədləri əvvəlki iki ilin yekunlarını, məcmu gəlirlərin, xərclərin və maliyyələşdirmənin 

ortamüddətli proqnozlarını ehtiva edir. 

Yaxşı - Büdcə sənədləri əvvəlki iki ilin yekunlarını, iqtisadi təsnifat üzrə gəlirlərin, xərclərin və 

maliyyələşdirmənin ortamüddətli proqnozlarını ehtiva edir. 

Təkmil - Büdcə sənədləri əvvəlki iki ilin yekunlarını, eləcə də iqtisadi təsnifat, nazirlik və ya proqram 

üzrə gəlirlərin, xərclərin və maliyyələşdirmənin ortamüddətli proqnozlarını əhatə edir. 

Ümumilikdə, son illər ərzində təqdim edilmiş “Büdcə zərfi”lərinin məlumatlılıq səviyyəsi artırılsa 

da, bəzi sahələrdə əks tendensiya izlənilmişdir (Cədvəl 13).  

Cədvəl 13. 2026-cı ilin “Büdcə zərfi”nin məlumatlılığı 

 
 

 

Büdcə sənədləşməsinə ilk dəfə olaraq “Ortamüddətli 
xərclər çərçivəsinin, proqram və nəticəəsaslı büdcə 
mexanizminin tətbiqi” adlı bölmə daxil edilmiş, burada 
müvafiq istiqamətlərdə həyata keçirilmiş tədbirlər, 
islahat prosesinə cəlb olunan sektorlar və s. haqqında 
məlumatlara yer verilmişdir. 

Ötən ildə də olduğu kimi, əsas makroiqtisadi 
göstəricilərin müxtəlif ssenarilərdə proqnozları 
təqdim edilməmişdir.  

Dövlət büdcəsi xərclərinin DİM ilə uyğunluğu barədə 
məlumatlılıq genişləndirilmiş, büdcə xərclərinin 
funksional təsnifatının 3 bölməsinin və “2022-2026-cı 
illərdə sosial-iqtisadi inkişaf Strategiyası”nın DİM üzrə 
işarələnmiş tədbirlərinin proqnoz məlumatları əks 
etdirilmişdir. 

Ötən ildən fərqli olaraq, 2026-cı il dövlət büdcəsi 
haqqında Qanun layihəsinə dair İzahatda icmal 
büdcənin gəlirlərinin və artıqlığının/kəsirinin, 
eləcə də DNF aktivlərinin ssenarilər üzrə təhlili ilə 
bağlı məlumatlar öz əksini tapmamışdır. 

İzahatda fiskal risk kimi qiymətləndirilən amillərin tərkibi 
genişləndirilmiş, əvvəlki ildən fərqli olaraq, xarici iqtisadi 
mühit və ticarət tarifləri, eləcə də dayanıqlı pensiya 
təminatı sisteminin formalaşdırılması ilə bağlı çağırışlar 
da fiskal risklər olaraq göstərilmişdir. 

Ötən ildən fərqli olaraq, 2026-cı il dövlət büdcəsi 
haqqında Qanun layihəsinə dair İzahatda “Publik 
hüquqi şəxslərin fəaliyyəti ilə bağlı xərclər” adlı 
altbölmə təqdim edilməmişdir. 

Ötən ildə də olduğu kimi, İzahatda “Azərbaycan 
Respublikası Hesablama Palatasının rəylərində 
qaldırılmış təkliflər barədə” bölmə əks etdirilmiş, 
Hesablama Palatasının tövsiyələrinin dövlət büdcəsinin 
layihəsinin tərtibi zamanı nəzərə alındığı, digər 
təkliflərlə bağlı hazırda qarşılıqlı müzakirələrin 
aparıldığı qeyd olunmuşdur. 

 

İlk dəfə olaraq, İzahatda qeyri neft-qaz gəlirləri 
hesabına cari xərclərin örtülmə səviyyəsi ilə bağlı 
ortamüddətli proqnozlar təqdim edilmişdir. 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Fiskal diaqnostika alətlərinin tələbləri dövlət büdcəsi ilə birlikdə təqdim edilən sənədlərin çeşidi 

və faydalılığının artırılması məqsədilə müvafiq dövlət orqanları tərəfindən həyata keçirilən tədbirlərin 

davam etdirilməsinin vacibliyini göstərir. Qeyd edək ki, 2023-cü il üzrə “Açıq Büdcə İndeksi”ndə 

büdcə prosesi ilə bağlı 8 əsas büdcə sənədindən biri olan və icra hakimiyyəti orqanı tərəfindən təsdiq 

olunmaq üçün qanunverici orqana təqdim edilən “İcraedici Hakimiyyətin Büdcə Təklifi” sənədi üzrə 

ölkəmizin mövqeyi aşağı (59 bal) olmuş, bu isə “Şəffaflıq” komponenti ilə bağlı göstəricimizə öz mənfi 

təsirini ötürmüşdür. Bu istiqamətdə balın aşağı olması yeni siyasət təşəbbüslərinin büdcə xərclərinə 

təsirlərinin qiymətləndirilməsinin və qeyri-maliyyə xarakterli məlumatların yetərsizliyi, eləcə də 

təqdim edilən bir sıra büdcə sənədlərinin maşınla oxunan formatda olmaması və s. ilə əlaqədardır. 

Hesablama Palatasının tövsiyələrinin bir qisminin icra edilməsi şəraitində, göstərilənlər bir 

daha “Büdcə zərfi”nə daxil edilməsi məqsədilə müvafiq sənədlərin siyahısını tənzimləyən “Büdcə 

sistemi haqqında” Qanunun 12-ci və 16-cı maddələrinin daha da təkmilləşdirilməsinin, icra ilə bağlı 

məlumatlılığın artırılması məqsədilə 18-20-ci maddələrində dəyişikliklərin zəruriliyini göstərir. Qeyd 

olunanlarla bağlı Hesablama Palatasının tövsiyələri əvvəlki rəylərində əks etdirilmişdir. 

2.6. Fiskal risklər 

 

2.6.1. “Büdcə zərfi”ndə fiskal dayanıqlılığa təsir edən risklər əvvəlki illərlə 

müqayisədə daha geniş şəkildə təqdim edilmiş, Hesablama Palatası risklərlə bağlı 

məlumatların keyfiyyətinin təkmilləşdirilməsi istiqamətində həyata keçirilən 

addımların davam etdirilməsinin məqsədəuyğun olduğu qənaətinə gəlmişdir. 

2026-cı il üçün hazırlanmış “Büdcə zərfi”ndə müxtəlif amillərin təsiri nəticəsində büdcə 

parametrlərinin proqnoz göstəricilərindən kənarlaşa biləcəyi vurğulanmış və bu risklərin idarə 

olunması məqsədilə müvafiq mitiqasiya tədbirlərinə dair izahlar verilmişdir. Sənəddə xarici iqtisadi 

mühit və ticarət tarifləri, xam neftin qiymətlərində dalğalanmalar və hasilat, dövlət borcu və dövlət 

zəmanəti üzrə maliyyə öhdəlikləri, büdcə xərclərinin dayanıqlı gəlir mənbələri ilə təmin olunması, 

dayanıqlı pensiya təminatı sisteminin formalaşması ilə bağlı çağırışlar, həmçinin iqlim dəyişiklikləri 

fiskal risklər kimi göstərilmişdir. Əksər risklər üzrə yumşaldıcı və mitiqasiya tədbirləri 

müəyyənləşdirilmiş, bəzi hallarda risklərin maliyyə tutumu da qiymətləndirilmişdir. 

Beynəlxalq fiskal diaqnostika alətləri (PEFA, BVF-in Fiskal Şəffaflıq Məcəlləsi və s.) və digər 

ölkələrin təcrübəsi göstərir ki, bu istiqamətdə ətraflı qiymətləndirmələrin aparılması zəruridir. 

Həmçinin, hər bir riskin təsirinin və başvermə ehtimalının ölçülməsi də diaqnostik yanaşmaların əsas 

tələblərindən biridir. 

“Büdcə zərfi”ndə əks olunmuş fiskal risklərin və gələcək illər üzrə proqnozlaşdırılmış fiskal 

göstəricilərin təhlili, eləcə də beynəlxalq təcrübə göstərir ki, risk mənbələri və onların mitiqasiya 

tədbirləri üzrə məlumatlılığın xüsusilə dövlət müəssisələri və dövlət zəmanətləri sahəsində 

genişləndirilməsi büdcə sənədlərinin keyfiyyətini artırmaqla yanaşı, büdcə qərarlarının qəbulunda 

daha dolğun informasiya bazasının formalaşmasına imkan yarada bilər. Bu məqsədlə büdcə 

sənədlərində dövlət müəssisələrinə ayrılan fiskal transfertlər, nizamnamə kapitalına əlavə olunmuş 

vəsaitlər, müəssisələrin kapital dəyəri, aktivlərin dəyərsizləşməsi, dövlət zəmanəti ilə cəlb edilmiş 

borclar, xalis mənfəət göstəriciləri, kvazi-fiskal fəaliyyətlər, ödənilmiş dividendlər və müvafiq əmsal 

analizləri barədə məlumatların təqdim edilməsi faydalı ola bilər. 

 

 

Fiskal risklər barədə hesabatlılıq (PEFA) 
 

Pİ 10. Bu göstərici hesabatda mərkəzi hökumətin fiskal riskləri haqqında məlumatın nə dərəcədə 

olduğunu ölçür. Fiskal risklər əlverişsiz makroiqtisadi şəraitdən, yerli özünüidarəetmə orqanlarının və ya 

dövlət korporasiyalarının maliyyə vəziyyətindən və mərkəzi hökumətin, o cümlədən onun büdcədənkənar 

hissəsindən proqram və fəaliyyətlərindən irəli gələn şərti öhdəliklərdən, həmçinin bazarlarda çöküşlərdən 

və təbii fəlakətlər kimi digər dolayı və xarici risklərdən yarana bilər. Bu göstərici 3 parametrdən ibarətdir:  

➢ 10.1 Dövlət müəssisələrinin monitorinqi;  

➢ 10.2 yerli orqanların monitorinqi; 

➢ 10.3 şərti öhdəliklərin və digər risklərin monitorinqi. 

BVF-in Fiskal Şəffaflıq Məcəlləsinə və “Fiskal risklər” adlı alətlər dəstinə əsasən, makroiqtisadi 

risklər, başqa sözlə, makroiqtisadi parametrlərin baza ssenaridən fərqləndiyi halda fiskal 

parametrlərin dəyişməsi göstərilməlidir. Əvvəlki illərin təcrübəsinə əsaslanaraq, iqtisadi artım, neftin 

qiyməti, inflyasiya və s. əsas makroiqtisadi parametrlərin müxtəlif səbəblərdən proqnozlardan 

fərqlənməsi, nəticədə isə əsas fiskal parametrlərin proqnozlardan kənarlaşması müşahidə edilir ki, 

bu da müvafiq riskin əhəmiyyətli olduğunu deməyə imkan verir. Təqdim olunan “Büdcə zərfi”ndə 

yalnız neftin qiyməti üzrə ssenarilər əsasında müxtəlif fiskal parametrlər şərh edilmiş, iqtisadiyyatın 

qeyri neft-qaz sektoru, eləcə də inflyasiya üzrə risklər barədə açıqlama verilməmişdir.  

 

2.6.2. “Büdcə zərfi”ndə əks etdirilmiş fiskal risklərə əlavə olaraq, Hesablama 

Palatası ortamüddətli dövr üçün digər risklərin də dövlət maliyyəsinə təsirlərinin 

mümkünlüyünü qeyd edir.  

Aparılmış təhlillər ortamüddətli dövr üçün büdcə sənədləşməsində şərh edilən risklərlə yanaşı, 

bəzi digər risklərin də dövlət maliyyəsinə təsirinin mümkün olduğunu göstərir.  

Dövlət borcu ilə bağlı. Ortamüddətli dövrdə daxili dövlət borcunun müddət strukturu dövlət 

büdcəsinin xərcləri baxımından diqqət yetirilməsi vacib olan amillərdən biridir. Daxili borcun yenidən 

maliyyələşdirilməsi faiz xərclərinə təsir göstərə bilər. Xarici borcun valyuta strukturunun yüksək 

dərəcədə dollar asılılığı (hazırda 85,2%) və ümumi borcun təqribən yarısının dəyişkən faizli olması 

şəraitində valyutaya tələbin artması və qlobal maliyyə bazarlarında faiz dərəcələrinin artması xarici 

borca xidmət xərclərinə artırıcı təsir göstərə bilər. Məlumatlara əsasən, dövlət borcuna xidmət 

xərclərinin növbəti ildə 2457,6 mln. manat olacağı, faiz ödənişlərinin isə 1380,6 mln. manat olmaqla 

bu xərclərin 56,2%-ni təşkil edəcəyi proqnozlaşdırılır.  

Eyni zamanda daxili bazarda yerləşdirilmiş 7942,4 mln. manat dəyərində dövlət qiymətli 

kağızlarının 68,0%-nin və ya 5,4 mlrd. manatının qısamüddətli (1–3 illik) istiqrazlardan ibarət olması 

ortamüddətli dövrdə dövlət büdcəsi və Təminat Fondunun vəsaitləri hesabına xidmət göstərilməsi 

mümkün olmayan öhdəliklərin yenidən maliyyələşdirilməsini şərtləndirir. Bu isə daxili maliyyə 

bazarlarında dövlət qiymətli kağızlarına investisiya üçün tələb olunan yetərli likvidliyin təmin 

olunmaması istiqamətində risklərin mövcudluğunu göstərir. Qeyd edək ki, cari ildə qısamüddətli 

borcların uzunmüddətl borclarla əvəzlənməsi tendensiyası müşahidə olunur ki, bu da müvafiq riskin 

yumşaldılmasına xidmət edir. 

Artıq ödəmələrlə bağlı. 2025-ci ilin ilk 9 ayı ərzində dövlət büdcəsinin kassa əsaslı vergi 

daxilolmalarının tərkibində artıq ödəmələrin həcminin artması müşahidə edilmişdir. Belə ki, müvafiq 

dövrün sonuna ilin əvvəli ilə müqayisədə artıq ödəmələrin məbləği 290,2 mln. manat artmışdır. Bu 

tendensiya ortamüddətli dövr üçün proqnozlaşdırılan vergi daxilolmalarının icrasına əlavə təzyiq 

yaradır, dövlət büdcəsinin gəlirlərinin dayanıqlılığına dair obyektiv qiymətləndirməni çətinləşdirir və 

planlaşdırma prosesində əlavə risklər formalaşdırır. 

Dövlət büdcəsinə vergi borclarının artması ilə bağlı. Cari ilin yanvar-sentyabr aylarında 

dövlət büdcəsinə olan vergi borcları ilin əvvəli ilə müqayisədə 452,6 mln. manat və ya 14,3% artmış, 



Dövlət büdcəsinin layihəsinə rəy                                                                                             2026        

35 

borcun əsas hissəsi qeyri neft-qaz sektorunun payına düşmüşdür. Vergi borcunun artımına həm 

verginin əsas məbləği, həm də maliyyə sanksiyası və faizlər təsir etmişdir. Borc artımının 60,3%-i 

əsas məbləğə məxsus olduğu halda, 25,3%-i də faizlər hesabına təmin edilmişdir. Dövrün sonuna 

olan borc məbləğinin 35,1%-nin maliyyə sanksiyası və faizlərdən ibarət olması bu istiqamətdə 

inzibatçılığın artırılmasını labüd edir.  

Pensiya sistemi üzrə öhdəliklərlə bağlı. Aparılan təhlillər pensiya təminatı sisteminin 

dayanıqlılığının qiymətləndirilməsində istifadə olunan indikatorlara, xüsusilə asılılıq indikatoruna 

diqqətin artırılmasının vacibliyini göstərir. Asılılıq əmsalı sosial sığorta təminatına malik olan 

şəxslərin sayının məşğul əhalinin sayına nisbəti kimi müəyyənləşdirilir. Asılılıq əmsalı 2024-cü ilin 

əvvəlinə 54,2%, 2024-cü ilin sonuna isə 51,7% səviyyəsində olmuşdur. 2024-cü ilin əvvəli və sonu 

üzrə göstəricilərdə müsbət meyil müşahidə olunsa da, bu göstəricilərin daha da yaxşılaşması üçün 

çevik hüquqi baza və mexanizmlərin yaradılması zəruridir. 

2.7. İcmal büdcənin təhlili 

 
 

2.7.1. Təhlillər icmal büdcənin gəlir və xərclərinin məbləğinin, eləcə də 

xərclərinin iqtisadi təsnifatının dəqiqləşdirilməli, bunun nəticəsində isə Qanun 

layihəsinin 15-ci maddəsindəki məbləğin dəyişdirilməli olduğunu deməyə əsas 

vermişdir. 

Azərbaycan Respublikasının 2026-cı il üçün icmal büdcəsinin gəlirləri 44969,4 mln. manat, 

xərcləri isə 48839,3 mln. manat məbləğində proqnozlaşdırılır ki, bu da 2025-ci illə müqayisədə 

müvafiq olaraq 1018,8 mln. manat və ya 2,3% və 1209,9 mln. manat və ya 2,5% çoxdur (Cədvəl 14).  

Cədvəl 14. 2026-cı il üzrə icmal büdcənin məbləğinin hesablanması, mln. manatla 

Göstəricilər Gəlirlər Xərclər 

İcmal büdcə  44969,4 48839,3 

Dövlət büdcəsi  38609,0 41703,6 

Dövlət Neft Fondu  13032,3 12974,1 

Dövlət Sosial Müdafiə Fondu*  8323,1 8483,1 

İcbari Tibbi Sığorta Fondu  1976,0 2621,5 

İşsizlikdən Sığorta Fondu* 238,3 266,4 

Naxçıvan Muxtar Respublikası  483,2 483,2 

İcmal büdcənin hesablanması zamanı çıxılan komponentlər 

Dövlət Neft Fondundan dövlət büdcəsinə transfert  12835,0 

DSMF büdcəsinin balanslaşdırılması məqsədilə dövlət büdcəsinin öhdəliklərinin 
maliyyələşdirilməsi üçün ayrılan vəsait  

1700,0 

Naxçıvan Muxtar Respublikasının büdcəsinə dövlət büdcəsindən verilən dotasiya  211,6 

DSMF büdcəsinə dövlət büdcəsindən maliyyələşən təşkilatların məcburi sosial sığorta 
haqları üzrə ayırmaları 

1856,0 

Dövlət büdcəsindən maliyyələşən təşkilatların İşsizlikdən sığorta fonduna ayrılan vəsait 26,0 

İcbari Tibbi Sığorta Fonduna ayrılan vəsait 900,0 

Dövlət büdcəsindən maliyyələşən təşkilatların İcbari Tibbi Sığorta Fonduna ayırmaları 163,9 

Cədvəl 2026-cı ilin “Büdcə zərfi” əsasında Hesablama Palatası tərəfindən tərtib edilmişdir. 

*Aparılan təhlillər DSMF və İSF-in investisiya fəaliyyəti üzrə gəlirlərin və xərclərin fondların büdcələrində əks 

etdirilmədiyini göstərmişdir. Bu məqam icmal büdcənin müvafiq göstəricilərinə də təsir etməkdədir.  

Qeyd edək ki, növbəti ildən başlayaraq publik hüquqi şəxslərə, eləcə də dövlət müəssisələrinə 

ayrılan vəsaitlərin, əvvəlki ildən fərqli olaraq, iqtisadi təsnifatın bir bölməsi (maddəsi) üzrə deyil, 

müxtəlif bölmələri üzrə verilməsi icmal büdcənin gəlir və xərclərinə azaldıcı təsir etmişdir. Belə ki, 

müvafiq təşkilatlar üzrə nəzərdə tutulan vəsaitin bir hissəsinin “Əməyin ödənişi” bölməsində 

proqnozlaşdırılması icmal büdcə daxilindəki büdcədənkənar fondlara icbari ödənişlər üzrə məbləğin 

icmal büdcənin gəlir və xərclərindən çıxarılması ilə nəticələnmişdir. Əvvəlki illərdə bu məbləğ 

“Qrantlar və digər ödənişlər” və “Subsidiyalar” bölmələrində proqnozlaşdırıldığı üçün icmal büdcədən 

çıxılmalı komponentlər arasında yer almırdı. Hesablamalarımıza əsasən, növbəti il üçün bu məbləğ 

100,0 mln. manat ətrafındadır.  

Məlumatların təhlili göstərir ki, icmal büdcənin gəlir və xərclərinin hesablanması üçün çıxılmalı 

olan komponentlərdə DSMF büdcəsinə dövlət büdcəsindən maliyyələşən təşkilatların məcburi sosial 

sığorta haqları üzrə ayırmaları, Dövlət büdcəsindən maliyyələşən təşkilatların İşsizlikdən sığorta 

fonduna ayrılan vəsait, Dövlət büdcəsindən maliyyələşən təşkilatların İcbari Tibbi Sığorta Fonduna 

ayırmaları üzrə məbləğlərdə dövlət büdcəsi ilə yanaşı, Naxçıvan Muxtar Respublikası büdcəsinin də 

müvafiq ödənişləri əks etdirilmişdir.  

Lakin “Büdcə sistemi haqqında” Qanunda belə bir tələb mövcud deyil. Belə ki, “Büdcə sistemi 

haqqında” Qanunun 1.1.31-2-ci maddəsinə əsasən, icmal büdcənin xərcləri – dövlət büdcəsinin 

xərcləri (DNF-dən dövlət büdcəsinə transfertin məbləği çıxılmaqla), DNF-in xərcləri, Naxçıvan 

Muxtar Respublikasının büdcəsinin xərcləri (dövlət büdcəsindən verilən dotasiyanın məbləği 

çıxılmaqla), DSMF-in xərcləri (dövlət büdcəsinin öhdəliklərinin maliyyələşdirilməsi üçün ayrılan 

vəsait və dövlət büdcəsindən maliyyələşən təşkilatların məcburi sosial sığorta üzrə ödədikləri sığorta 

haqlarının məbləği çıxılmaqla), İSF-in xərcləri (dövlət büdcəsindən maliyyələşən təşkilatların 

işsizlikdən sığorta üzrə ödədikləri sığorta haqlarının məbləği çıxılmaqla), İTSF-in xərcləridir (dövlət 

büdcəsinin öhdəliklərinin maliyyələşdirilməsi üçün ayrılan vəsait və dövlət büdcəsindən maliyyələşən 

təşkilatların icbari tibbi sığorta üzrə ödədikləri sığorta haqlarının məbləği çıxılmaqla). 

Eyni zamanda, bildirməliyik ki, maliyyə hesabatlılığı çərçivəsinin tələbləri baxımından 

Naxçıvan Muxtar Respublikasının büdcəsi üzrə məcburi dövlət sosial sığorta haqları və digər 

ayırmaların çıxılması müsbət qarşılana bilinsə də, bu halda digər komponentlərin də təkrarlanan 

elementlərinin çıxılmasına zərurət vardır. Məsələn, DSMF-dən İTSF-ə, İSF-dən İTSF-ə və s. Bu isə 

icmal büdcənin gəlir və xərclərinin proqnozlaşdırılmış məbləğlərinin dəyişdirilməli olduğunu göstərir.  

Qeyd edək ki, GFSM 2014 bu ayırmaların çıxılmasını ümumiyyətlə düzgün hesab etmir.  

İcmal büdcə xərclərinin funksional və iqtisadi təsnifatı üzrə təqdim edilmiş əlavədə icmal 

büdcədən çıxılmalı komponentə aid olan müvafiq büdcədənkənar dövlət fondlarına icbari ödənişlərə 

rast gəlinir. Belə ki, növbəti ilin icmal büdcəsində xərclərin funksional təsnifatının “Səhiyyə sahəsində 

digər xidmətlər” köməkçi bölməsində iqtisadi təsnifatın “Əməkhaqqına görə ayırmalar” köməkçi 

bölməsində 303,1 mln. manat nəzərdə tutulmuşdur ki, bunun da yalnız 4,0 mln. manatı icbari dövlət 

sığortası üzrədir. Digər məbləğlər isə “Məcburi dövlət sosial sığorta haqları” paraqrafı üzrə 268,6 

mln. manat, “İcbari tibbi sığorta” paraqrafı üzrə 24,4 mln. manat, “İşsizlikdən sığorta” paraqrafı üzrə 

6,1 mln. manatdan ibarətdir. İcmal büdcənin hesablanması metodologiyasına görə isə bu 3 xərc 

paraqrafı icmal büdcə daxilində icmal büdcənin digər komponentləri olan büdcədənkənar dövlət 

fondlarına köçürüldüyü üçün yekun məbləğin hessablanması zamanı çıxılmalıdır. Qeyd olunanlar 

növbəti ilin icmal büdcəsinin xərclərində 299,1 mln. manatın iqtisadi təsnifat üzrə uçotunda 

uyğunsuzluq olduğunu deməyə əsas verir. Qeyd edək ki, funksional təsnifatın digər bölmələrində bu 

paraqraflara rast gəlinmir.  

 

2.7.2. Cari ildə fiskal qanunvericilikdə edilmiş əlavə və dəyişikliklər icmal büdcə 

ilə bağlı maddələri də əhatə etmiş, Hesablama Palatası bu istiqamətdə 

təkmilləşdirmələrin davam etdirilməsinin zəruri olduğu qənaətinə gəlmişdir.  

Məlum olduğu kimi, fiskal qanunvericilikdən irəli gələrək, dövlət büdcəsinin icrası prosesində 

xərc istiqamətləri arasında yerdəyişmələr (dürüstləşmələr) həyata keçirilir. Əvvəlki illərin təcrübələri 

icra prosesində dövlət büdcəsinin bəzi xərc maddələrində dəyişikliklərin aparılması fonunda həmin 

ilin dövlət büdcəsi haqqında qanunda təsdiq edilmiş icmal büdcənin xərclərinin yuxarı həddi üzrə 

proqnozunun dəyişdirildiyini və dürüstləşdirilmiş məbləğin təsdiq edilmiş məbləğdən yuxarı olduğunu 

göstərmişdir. Cari ildə “Büdcə sistemi haqqında” Qanuna dəyişikliklərə əsasən, büdcənin icrası 

prosesində həyata keçirilmiş yerdəyişmələr dövlət büdcəsi haqqında Qanunda icmal büdcə ilə bağlı 

təsdiq edilmiş göstəricilərdən kənarlaşma kimi qəbul edilmir.  

 

Tərəfimizdən aparılan təhlillər qanunvericilikdə əlavə və dəyişikliklərin davam etməsinin zəruri 

olduğunu göstərir. “Büdcə sistemi haqqında” Qanunun icmal büdcənin xərclərinin hesablanması ilə 

bağlı olan maddələri arasında uyğunsuzluq müşahidə edilir. Müvafiq hüquqi aktın 1.1.31-2-ci 

maddəsində dövlət büdcəsinə edilən transfert istisna olmaqla Dövlət Neft Fondunun xərclərinin icmal 

büdcənin xərclərinə aid edildiyi təsbit edilsə də, 27.2-ci maddədə Azərbaycan Respublikası Dövlət 

Neft Fondunun əməliyyat xərcləri və beynəlxalq banklarda və digər maliyyə institutlarında vəsaitin 

 

Hesablama Palatasının icra edilmiş tövsiyəsi 
 

Hesablama Palatasının əvvəlki rəylərində dövlət büdcəsinin icrası prosesində həyata 

keçirilən dəyişikliklər zamanı icmal büdcənin komponentlərindəki (DSMF, NMR büdcəsinə 

ayrılan vəsait üzrə) dürüstləşmələrin Qanunla müəyyən edilmiş icmal büdcə xərclərinin yuxarı 

həddinə təsir etməsi məsələsinin diqqətdə saxlanılması tövsiyə edilmişdir.  

yerləşdirilməsi ilə bağlı xərclərin də istisna edildiyi əks olunmuşdur. Məlumat üçün qeyd edək ki, 

təcrübədə DNF-in transfertləri, eləcə də DNF-in idarə edilməsi ilə bağlı xərclər icmal büdcənin 

xərclərinə daxil edilmir. Müvafiq xərcin 2024-cü ildə icrası 34,1 mln. manata bərabər olmuşdur. 

Hazırda icmal büdcəyə daxil olan büdcələrin gəlirlərinin uçotunda vahid yanaşmanın tətbiq 

edilməməsi müşahidə olunur. Belə ki, DNF istisna olmaqla icmal büdcəyə daxil olan digər büdcələrin 

gəlirləri kassa metodu ilə uçota alınır. DNF gəlirləri isə hesablama metodu əsasında uçotda əks 

etdirilir. Bu isə nəticə etibarilə icmal büdcədə DNF üzrə gəlirlərin daha çox əks olunmasına, kassa 

əsaslı xərclərlə hesablama əsaslı gəlirlərin müqayisəsinə, icmal büdcə kəsirinin azaldılmasına səbəb 

olur. Bundan əlavə, icmal büdcə sənədi GFSM-ə uyğun olaraq “Statement of Operations” 

hesabatının alternativi kimi çıxış etsə də, GFSM-in əksinə olaraq, mövcud təcrübədə ədalətli dəyərin 

dəyişməsindən formalaşan reallaşmamış gəlirlər (unrealised income) icmal büdcənin gəlirləri kimi 

tanınır. Halbuki, GFSM-ə görə bu tip gəlirlər əməliyyatlar üzrə hesabatda (bizim təcrübədə icmal 

büdcə) gəlir kimi tanınmamalıdır.  

 

2.7.3. Hesablama Palatası ortamüddətli dövrdə icmal büdcənin gəlir 

dinamikasının qlobal enerji və maliyyə bazarlarında, qiymətli metalların dəyərində 

müşahidə olunan volatilliyə əhəmiyyətli dərəcədə həssas olacağı qənaətindədir. 

Ortamüddətli dövrdə enerji qiymətlərində volatillik icmal büdcənin iki əsas komponenti üzrə 

gəlirlərə – dövlət büdcəsi və DNF büdcəsinin gəlirlərinə birbaşa təsir göstərəcəkdir. Bununla yanaşı, 

Fondun gəlirlərinin icmal büdcədə yüksək paya (24,7–29,0% intervalında) malik olması və gəlirlərinin 

əhəmiyyətli hissəsinin investisiya portfeli üzrə aktivlərin idarəedilməsindən formalaşması müvafiq 

gəlirlərin icmal büdcənin ümumi gəlir dinamikasına mühüm təsir edəcəyini deməyə əsas verir. Bu 

kontekstdə, ortamüddətli dövrdə Fondun səhm və qızıl aktivləri üzrə formalaşacaq gəlir və ya zərər 

icmal büdcənin gəlirlərinə müvafiq təsirlərini göstərəcəkdir. Qeyd edək ki, 2025-ci ilin ilk üç rübü 

ərzində qızılın qiymətində təxminən 1200–1300 ABŞ dolları həcmində artım qeydə alınmışdır ki, bu 

da DNF-in gəlirliliyinin yüksəlməsi və nəticə etibarilə icmal büdcənin gəlirlərinin artımı baxımından 

pozitiv meyil kimi qiymətləndirilə bilər. 

Yuxarıda qeyd olunanları nəzərə alaraq düşünürük ki, ortamüddətli dövrdə icmal büdcənin 

gəlirlərinə təsir edən çoxsaylı makroiqtisadi və bazar amillərinin dəyişkənliyi, o cümlədən neft və qaz 

qiymətləri, qiymətli metalların qiymət dinamikası, həmçinin qlobal maliyyə bazarlarında müşahidə 

olunan volatillik, eləcə də Rəyin “Ortamüddətli büdcə planlaşdırılması” paraqrafında qeyd edilənlər 

icmal büdcənin gəlir proqnozlarının dəqiqliyini əhəmiyyətli dərəcədə məhdudlaşdırır. 

 

2.8. Xalis maliyyə aktivləri barədə arayış üzrə təhlil 
 

2.8.1. Müvafiq dövrdə xalis maliyyə aktivlərində əhəmiyyətli dərəcədə artım 

müşahidə edilmiş, Dövlət Neft Fondunun maliyyə aktivlərində qeydə alınan artım bu 

dinamikanın əsas hərəkətverici qüvvəsi kimi çıxış etmiş, XMA məbləğinin 

dəqiqləşdirilməli olduğu qənaətinə gəlinmişdir.  

2024-cü ilin 1 iyul tarixindən cari ilin sentyabr ayının 1-nə qədər olan dövrdə dövlət maliyyəsinin 

dayanıqlılığı ilə bağlı başlıca göstəricilərdən biri kimi xarakterizə edilən xalis maliyyə aktivlərinin 

həcmi 24,9% və ya 19342,0 mln. manat artaraq 96928,3 mln. manata çatmışdır (Cədvəl 15).  

Cədvəl 15. Xalis maliyyə aktivləri, dövrün sonuna, mln. manatla 

S/s 
XMA hesablanarkən istifadə olunan 
komponentlər 

01.09.2022 01.07.2023 01.07.2024 01.09.2025 

1 
AR Dövlət Neft Fondunun vəsaitinin 
qalığı 

78888,5 93355,3 98595,2 114244,1 

2 
Vahid xəzinə hesabının qalığı (o 
cümlədən idarəetməyə verilmiş 
vəsaitləri) 

3446,0 5849,3 4656,5 8083,8 

3 
AR adından bağlanılmış müqavilələrin 
öhdəlikləri üzrə xarici dövlətlər 
tərəfindən ödənilməli olan borc  

6,3 4,7 2,9 - 

4 
Dövlət müəssisələrinin dövlət büdcəsi 
qarşısında öhdəliklərinə xidmət üzrə 
cari ilə düşən məbləğ 

10,0 71,1 17,8 17,6 

Cəmi maliyyə aktivləri 82350,8 99280,4 103272,4 122345,5 

5 
Daxili və xarici dövlət borcunun ümumi 
məbləği 

16997,3 16151,0 25686,1 25417,2 

Cəmi maliyyə öhdəlikləri 16997,3 16151,0 25686,1 25417,2 

Xalis maliyyə aktivləri (1+2+3+4-5) 65353,5 83129,4 77586,3 96928,3 

Cədvəl müvafiq məlumatlar əsasında Hesablama Palatası tərəfindən hazırlanmışdır, 
 

Müvafiq dövrdə dövlət borcunun həcminin demək olar ki, əsasən sabit qalması şəraitində vahid 

xəzinə hesabının və Dövlət Neft Fondunun vəsaitlərinin qalığının artımı xalis maliyyə aktivlərinin 

əhəmiyyətli yüksəlişini şərtləndirmişdir.  

1-ci komponent olan DNF vəsaitinin qalığı üzrə müvafiq dövr ərzində 15648,9 mln. manat 

həcmində nəzərəçarpacaq artım müşahidə olunmuşdur. Bu komponent kassa və hesablama əsaslı 

metodların birlikdə tətbiqi ilə hesablanır. Digər tərəfdən, qanunvericilikdə XMA-nın tərkib elementi 

kimi müəyyənləşdirilmiş “DNF-in vəsaitinin qalığı” ifadəsində “vəsait” anlayışı özü də sual doğurur.  

2-ci komponent olan vahid xəzinə hesabının qalığı üzrə müvafiq dövr üçün artım 3427,3 mln. 

manat olmuşdur ki, bu artıma hesablanma üsulunun dəyişdirilməsi də təsir etmişdir. Belə ki, 

01.07.2024-cü il tarixinə olan məbləğdən fərqli olaraq, 01.09.2025-ci il tarixinə açıqlanmış məbləğin 

tərkibinə müstəqil kredit sərəncamçılarının da vəsaitləri daxil edilmişdir. Digər tərəfdən, “Büdcə 

sistemi haqqında” Qanunda vahid xəzinə hesabının qalığı və vahid xəzinə hesabının idarəetməyə 

verilmiş vəsaitlərinin ayrı komponentlər şəklində təsbit edilməsi ikili uçota zəmin yaradır ki, bu da 

müvafiq istiqamətdə qanunvericiliyə dəyişiklikləri zəruri edir. Qeyd edək ki, xalis maliyyə aktivlərinə 

dair təqdim edilmiş arayışda bu məsələ diqqətdə saxlanmış və ikili uçota yol verilməmişdir.  

Xalis maliyyə aktivlərinin digər bir komponenti olan dövlət müəssisələrinin dövlət büdcəsi 

qarşısında öhdəliklərinə xidmət üzrə cari ilə düşən məbləğ üzrə cüzi azalma izlənmişdir. Qeyd edək 

ki, bu komponent əsas borcalanın yerinə ödənilən və geri qaytarılmalı vəsaiti və ya Təminat Fondu 

qarşısında öhdəlikləri ehtiva edir. Onlar gəlirlər və ya müstəqil kredit sərəncamçılarının vəsaitləri 

vasitəsilə vahid xəzinə hesabının qalığında əks olunur. Bu isə 2-li uçota səbəb olmaqdadır. Bu 

səbəbdən XMA-nın müvafiq dövr üzrə 17,6 mln. manat azaldılmalı olduğu qənaətinə gəlinir. 

2.8.2. Hesablama Palatası qlobal maliyyə bazarlarındakı volatilliyi nəzərə alaraq 

xalis maliyyə aktivlərinin ortamüddətli dövr üçün müxtəlif ssenarilərdə 

proqnozlaşdırılmasının fiskal planlaşdırma baxımından dövlət maliyyəsinə töhfə 

verəcəyi qənaətindədir. 

2024-cü ilin 1 iyul tarixindən 2025-ci ilin 1 oktyabr tarixinədək xalis maliyyə aktivlərinin əsas 

komponenti olan DNF-in qızıl aktivlərində 14,5 mlrd. ABŞ dolları və ya 24,7 mlrd. manat civarında 

artım müşahidə olunmuşdur. Bu artım həm qızılın həcmi, həm də qiyməti ilə bağlı dinamikadan 

qaynaqlanmışdır. Belə ki, müvafiq dövr ərzində DNF-in qızıl ehtiyatı 114,9 tondan 184,8 tona 

(5940406,0 troya unsiyası), qızılın bir unsiyasının qiyməti isə 1560,0 ABŞ dolları civarında artaraq 

2327,8 ABŞ dollarından 3886,1 ABŞ dollarına çatmışdır.  

Bu istiqamətdə məqamlardan biri də DNF-in investisiya portfelində səhm aktivlərinin yüksək 

payı (2025-ci ilin 1 oktyabr tarixinə 25,8%) və izlədiyi əsas səhm indeksi üzrə gəlirlilik gözləntiləridir. 

Təkcə 2025-ci ilin iyul və avqust aylarını əhatə edən dövrdə XMA-nın DNF-in vəsaitinin qalığı üzrə 

1,1 mlrd. manat civarında artım müşahidə olunmuşdur. Qeyd edək ki, qlobal maliyyə institutları və 

analitik mərkəzlərin qızılın qiyməti ilə bağlı proqnozları qızıl ehtiyatlarının 2026-cı ildə də XMA-nı 

dəstəkləməyə davam edəcəyini göstərir. Yuxarıda qeyd olunanları nəzərə alaraq, XMA-nın orta və 

uzunmüddətli dövrdə müxtəlif ssenarilərdə proqnozlaşdırılmasının fiskal planlaşdırma baxımından 

dövlət maliyyəsinə müəyyən töhfə verə biləcəyi qənaətindəyik.  

 

2.8.3. Hesablama Palatası dövlətin açıq mövqeyi və maliyyə dayanıqlılığını əks 

etdirən əsas göstəricilərdən biri olduğunu nəzərə alaraq, xalis maliyyə aktivlərinin 

hesablanmasının təkmil beynəlxalq təcrübələrə uyğunlaşdırılmasının dövlət 

maliyyəsinin effektiv idarəedilməsinə əlavə töhfə verə biləcəyi qənaətindədir. 

Hazırda xalis maliyyə aktivləri “Büdcə sistemi haqqında Azərbaycan Respublikasının 

Qanunu”nun 1.1.28-ci maddəsinə uyğun müəyyən olunmuş miqyas və komponentlər çərçivəsində 

hesablanır. Qanunvericilikdə xalis maliyyə aktivlərinin hesablanması ilə bağlı müəyyən edilmiş 

qayda dövlətin maliyyə statistikası ilə bağlı beynəlxalq standartlarla (GFSM, İPSAS) və maliyyə 

uçotu prinsipləri ilə uyğunluq təşkil etmir. Belə ki, bu yanaşma dövlətin mövcud maliyyə aktiv və 

öhdəliklərinin tam əhatə olunmamasına gətirib çıxarır ki, bu da yekunda dövlətin xalis maliyyə 

aktivləri və açıq mövqeyi üzərindən aparılan fiskal təhlillərin etibarlılığı ilə bağlı risklər yaradır. 

Təhlillər göstərir ki, bu metodologiyada XMA-nın əsas iki komponenti olan maliyyə aktiv və 

öhdəlikləri üzrə elementlər məhdud institusional miqyasda və asimmetrik formada 

müəyyənləşdirilmişdir. Belə ki, mövcud metodologiya müvafiq seqmentdə təmsil olunan bütün 

institusional vahidlərin maliyyə aktiv və öhdəliklərini deyil, maliyyə aktivlərinə üstünlük verilməsi 

şəraitində bir büdcədənkənar dövlət fondu və bir neçə maliyyə aktivini, maliyyə öhdəliyi kimi isə 

yalnız dövlət borcu ilə bağlı öhdəlikləri nəzərə alır. Təhlillər göstərir ki, bu seqmentdə təmsil olunan 

digər institusional vahidlərin XMA-nın hesablanmasında nəzərə alınmayan əhəmiyyətli həcmdə 

maliyyə aktiv və öhdəlikləri də mövcuddur. Məlumat üçün qeyd edək ki, DSMF-nin 2024-cü il üçün 

audit edilmiş maliyyə hesabatlarına əsasən, dövlət büdcəsinin öhdəllikləri 8036,4 mln. manat təşkil 

edir. Bu istiqamətdə dövlət büdcəsinin artıq ödəmələrlə bağlı vergi ödəyiciləri, büdcə təşkilatlarının 

öhdəlikləri üzrə təchizatçılar, dövlət borcu üzrə hesablanmış faiz xərcləri ilə bağlı öhdəliklər üzrə 

kreditorlar qarşısında digər maliyyə öhdəlikləri də qeyd oluna bilər. Maliyyə aktivləri üzrə isə əsasən 

vergi ödəyicilərinin dövlət büdcəsi qarşısında borcları və dövlət büdcəsinin gəlirlərinin icrasını təmin 

edən digər institusional vahidlərin debitor borcları xüsusi qeyd oluna bilər. Yekun olaraq qənaətimiz 

ondan ibarətdir ki, xalis maliyyə aktivləri üzrə metodologiyanın təkmilləşdirilməsi müvafiq istiqamətdə 

daha etibarlı nəticənin əldə olunmasına səbəb ola bilər ki, bu da nəticə etibarilə fiskal idarəetmənin 

bütün səviyyələrində dövlət maliyyəsinə ciddi töhfə verə bilər. 

  

2.9. Ortamüddətli büdcə planlaşdırılması 
 

2.9.1. Makroiqtisadi çərçivədə dəyişikliklər nəticəsində ortamüddətli büdcə 

göstəricilərinə dəyişikliklər edilmiş, strateji sənədin maliyyə təminatının büdcə 

layihəsində nəzərə alınmasının, eləcə də adekvat nəticəəsaslı indikatorlar tətbiq 

edilən sahələrdə OMXÇ islahatlarının ortamüddətli büdcə planlaşdırılmasına töhfə 

verə biləcəyi qənaətinə gəlinmişdir. 

2023-2025-ci illərin “Büdcə zərf”lərində 2026-cı il üçün dövlət büdcəsinin parametrləri 5 dəfə 

(il ərzində həyata keçirilən yenidən baxılmalar daxil olmaqla) müəyyən edilmişdir. Büdcə 

parametrlərinə dair növbəti il üçün proqnozlar 3 halda ilkin “Büdcə zərf”lərində (2023, 2024, 2025-ci 

illərin “Büdcə zərf”lərində), 2 halda isə 2023-2024-cü illərin büdcələrinə yenidən baxılma ilə təqdim 

olunan sənədlərdə əks etdirilmişdir.  

Qeyd olunan büdcə zərflərində dövlət büdcəsinin layihəsi ilə birlikdə təqdim edilmiş 

məlumatlarda 2026-cı il üçün əks etdirilmiş gəlir və xərc proqnozları ilə hazırkı “Büdcə zərfi”ndə 

2026-cı il üçün verilmiş proqnozların təhlili müvafiq göstəricilər arasında əhəmiyyətli fərqlərin 

olduğunu göstərir. Belə ki, müvafiq illərin “Büdcə zərf”ləri ilə müqayisədə 2026-cı ilin “Büdcə zərfi”ndə 

gəlirlər üzrə proqnoz göstəriciləri 0,5-6,6 mlrd. manat, xərclər üzrə isə 0,9-8,0 mlrd. manat 

məbləğində korrektə ilə proqnozlaşdırılmışdır (Şəkil 4). Bu fərqlər qeyd edilən illər ərzində dövlət 

büdcəsi kəsirinin həcminin dəyişkənliyinə də səbəb olmuşdur. 

Şəkil 4. 2023-2026-cı illərin “Büdcə zərf”lərində 2026-cı il üçün proqnoz göstəriciləri, mln. manatla 

Şəkil müvafiq illərin “Büdcə zərf”ləri əsasında Hesablama Palatası tərəfindən tərtib edilmişdir. 

2023-2026-cı illər üzrə “Büdcə zərf”lərinin təhlili 2026-cı ilin ÜDM proqnozunda da artım 

izləndiyini, bu artımın 0,3-15,6 mlrd. manat aralığında olduğunu deməyə imkan verir. Neftin 

qiymətinin makrofiskal çərçivə üçün əhəmiyyətli parametr olması baxılan illər üzrə neftin proqnoz 

qiymətinin dəyişdirilməsinin ortamüddətli büdcə planlaşdırılmasına əhəmiyyətli təsirini 

şərtləndirmişdir. Belə ki, 2023-2026-cı illərin “Büdcə zərf”lərində 2026-cı il üçün neftin proqnoz 

qiyməti 50,0-65,0 ABŞ dolları intervalında dəyişmişdir. Neftin qiymətinin təsirini kənarlaşdırmaq 

məqsədilə qeyri-neft ÜDM-nin ortamüddətli proqnozlarına nəzər salınmış və 2026-cı il üzrə bu 

göstəricinin proqnozunun müxtəlif illərin “Büdcə zərf”lərində 92,6-101,7 mlrd. manat aralığına daxil 

olduğu müəyyən edilmişdir. Başqa sözlə, 2026-cı ilin “Büdcə zərfi”ndə proqnozlaşdırılmış məbləğ 

əvvəlki illərdə 2026-cı il üçün proqnozlaşdırılmış məbləğdən 1,7-9,1 mlrd. manat fərqlənmişdir.  

Aparılan təhlillər dövlət büdcəsinin xərclərinin 2023-cü ilin “Büdcə zərfi” ilə müqayisədə 

əhəmiyyətli dəyişməsində əsas payın “Müdafiə və milli təhlükəsizlik” bölməsinə aid olduğunu 

göstərir. Belə ki, 8,0 mlrd. manat dəqiqləşmənin təxminən 41%-i bu bölmənin payına düşür.  

OMXÇ-nin əhatə etdiyi bölmələrin təhlilinə gəldikdə isə, bu bölmələr üzrə 2026-cı ilin “Büdcə 

zərfi”ndə xərc məbləği 2023-cü ilin “Büdcə zərfi”ndən əhəmiyyətli fərqlənməmiş, hər 3 bölmə üzrə 

baza ilinə nisbətən artım müşahidə edilmişdir. Ən böyük artım təxminən 16,7% olmaqla “Ətraf 

mühitin mühafizəsi” bölməsinin payına düşür.   

Proqnozların dəyişdirilməsinə təsir edən amillər çoxşaxəli və dinamik təbiətə malikdir. Bu 

amillər makroiqtisadi göstəricilərdə baş verən dəyişikliklərdən tutmuş, qlobal iqtisadiyyatdakı xarici 

şoklara qədər geniş bir spektri əhatə edir. Dəyişikliklərə səbəb ola biləcək hadisələrin əvvəlcədən 

aşkarlanması və korrektiv tədbirlərin nəzərdə tutulması ortamüddətli dövrdə dövlətin maliyyə 

dayanıqlılığını və iqtisadi sabitliyini qorumaq üçün mühüm əhəmiyyət kəsb edir. Həmçinin, dövlət 

büdcəsinin layihəsində “Azərbaycan Respublikasının 2022-2026-cı illərdə sosial-iqtisadi inkişaf 

Strategiyası”nda nəzərdə tutulmuş tədbirlərin maliyyə təminatı nəzərə alınmışdır. Növbəti illərdə də 

strateji sənədin maliyyə təminatının dövlət büdcəsində nəzərə alınması gələcək illər üzrə büdcə 

proqnozlaşdırılmasında dəyişikliklərin edilməsi hallarının azalmasına səbəb ola bilər. Ölkənin sosial-

iqtisadi inkişaf konsepsiyasının, dövlətin strateji hədəflərinin və gələcək dövlət öhdəliklərinin 

əvvəlcədən müəyyən edilməsi ortamüddətli büdcə planlaşdırılması üçün əhəmiyyət kəsb edir.  

Əlavə olaraq bildirək ki, beynəlxalq maliyyə institutları OMXÇ islahatlarının həyata keçirilməsi 

və nəticəyə əsaslanan büdcəyə keçid zamanı təqdim edilmiş ortamüddətli dövr üçün həm 

makroproqnoz, həm də büdcə proqnozlarında kənarlaşmaların olmamasını və ya cüzi olmasını əsas 

amillərdən biri hesab edir. İzahatın “Ortamüddətli xərclər çərçivəsinin, proqram və nəticəəsaslı 

büdcə mexanizminin tətbiqi” bölməsində OMXÇ-nin tətbiqi, eləcə də proqram və nəticəəsaslı büdcə 

mexanizminə keçidin təmin olunması məqsədilə cari il ərzində dövlət büdcəsi xərclərinin proqram 

təsnifatına daxil olan sektorlarda, eləcə də islahatlara yeni cəlb olunmuş sektorda zəruri tədbirlərin 

həyata keçirildiyi, yeni büdcə mexanizmini hüquqi cəhətdən tənzimləyən mövcud qanunvericilik 

sisteminin təkmilləşdirilməsi, yeni normativ-hüquqi aktların hazırlanması və metodoloji bazanın 

yaradılması məqsədilə həyata keçirilən islahat tədbirlərinin yekunlaşdığı vurğulanır. Bu islahatların 

daha da genişləndirilməsi ortamüddətli büdcə planlaşdırılmasına töhfə verə bilər. 

2026-cı ilin dövlət büdcəsinin gəlirləri proqnozlaşdırılarkən 

nəzərə alınmış əsas məqamlar 

 

 

      

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Neft və qaz hasilatının azalma ilə proqnozlaşdırılması 

Neftin qiymətinin cari illə müqayisədə az olmaqla 65,0 ABŞ dolları nəzərdə 

tutulması 

Makroçərçivənin 2025-ci il üzrə gözlənilən və növbəti il üzrə proqnoz 

göstəriciləri (ÜDM, inflyasiya, idxal, əsas kapitala investisiyalar və s.) 

 

İdxal həcminin cari illə müqayisədə artımla proqnozlaşdırılması və idxal 

sahəsində həyata keçirilməsi nəzərdə tutulan yeni siyasət təşəbbüsləri 

İcbari Tibbi Sığorta Fonduna ödənilən qeyri-profil mədaxil mənbələrinin 

dövlət büdcəsinin gəlirlərinə aid edilməsi 

“Azərbaycan Respublikasının 2022-2026-cı illərdə sosial-iqtisadi inkişaf 

Strategiyası” 

Vergi və gömrük sahəsində verilmiş güzəşt və azadolmalara yenidən 

baxılması 

Vergi və gömrük sahəsində qanunvericilik aktlarında dəyişikliklərin həyata 

keçirilməsi 

III BÖLMƏ. DÖVLƏT BÜDCƏSİ GƏLİRLƏRİNİN TƏHLİLİ 

 

3.1. Dövlət büdcəsi gəlirlərinin 2025-ci ilin 9 ayında icra vəziyyəti 

 

3.1.1. Cari ilin hesabat dövründə əksər aylar üzrə dövlət büdcəsi gəlirlərinin 

icrası proqnoz göstəricilərindən nəzərəçarpacaq dərəcədə fərqlənməmiş, iki ay 

istisna olmaqla digər bütün aylarda icra məbləği proqnozu üstələmişdir. 

2025-ci ilin 9 ayında dövlət büdcəsinin gəlirləri 29142,4 mln. manat icra edilmişdir ki, bu da 

proqnozla müqayisədə 2,4% və ya 675,1 mln. manat, əvvəlki ilin müvafiq dövrü ilə müqayisədə isə 

5,1% və ya 1405,4 mln. manat çox olmuşdur. Cari ilin 9 ayı ərzində dövlət büdcəsinin gəlirlərinin 

icrası 7 ay üzrə proqnozdan artıq, 2 ay üzrə isə əksinə olmuşdur. Belə ki, ən yüksək icra səviyyəsi 

115,3%-lə may ayında, ən aşağı icra səviyyəsi isə proqnozdan 0,8% kənarlaşma olmaqla sentyabr 

ayında qeydə alınmışdır (Şəkil 5). Cari ilin baxılan dövründə icra edilmiş gəlirlərin illik proqnozdakı 

payı 76,0% təşkil etmişdir.  

Şəkil 5. 2025-ci ilin 9 ayında dövlət büdcəsi gəlirlərinin proqnoz və icra göstəriciləri 

 

Şəkil dövlət büdcəsinin icrasına dair hesabatlar əsasında Hesablama Palatası tərəfindən tərtib edilmişdir. 

May ayında proqnozla müqayisədə yüksək icra səviyyəsinə əsasən DNF-dən transfertlərin 

20,5% (DNF növbəti aylarda proqnoz və icra məbləğlərini balanslaşdırmış), sair gəlirlərin 11,3 dəfə 

çox icrası, sentyabr ayındakı aşağı icra səviyyəsinə isə daha çox hüquqi şəxslərin mənfəət 

vergisindən daxilolmalar təsir göstərmişdir.  

Cari ilin ötən dövrü ərzində İqtisadiyyat Nazirliyi və sair gəlirlər üzrə icra proqnozu üstələmişdir 

(Şəkil 6). Yüksək icra İqtisadiyyat Nazirliyi üzrə (622,4 mln. manat və ya 5,2% çox) daha çox hüquqi 

şəxslərin mənfəət vergisi, sair gəlirlər üzrə (304,6 mln. manat və ya 2,2 dəfə çox) isə əsasən qeyri-

kommersiya təşkilatlarının kommersiya fəaliyyətindən gəlirlər üzrə sair daxilolmalarla əlaqədar 

olmuşdur. 

 
 
 
 
 
 

3
9
6
0
.1

2
6
8
3
.0

2
9
1
9
.0

4
1
8
3
.1

2
7
5
3
.1

2
6
0
0
.8

3
6
7
3
.9

2
8
8
7
.7

2
8
0
6
.6

4
0
5
1
.4

2
6
8
6
.0

2
9
9
5
.6

4
2
3
1
.8

3
1
7
3
.2

2
6
6
5
.8

3
6
7
7
.2

2
8
7
8
.3

2
7
8
3
.1

102.3

100.1 102.6

101.2
115.3

102.5 100.1
99.7

99.2

yan fev mart aprel may iyun iyul avq sent

0.0

500 .0

100 0.0

150 0.0

200 0.0

250 0.0

300 0.0

350 0.0

400 0.0

450 0.0

Dövlət büdcəsi gəlirlərinin aylar üzrə 
proqnoz və icra məbləğləri, mln. manatla

Gəlirlər proqnoz Gəlirlər icra

icra səviyyəsi, %-lə

10.3 7.0

7.6

10.9

7.2 6.8

9.6

7.5 7.3

10.6

7.0

7.8

11.0

8.3
7.0 9.6 7.5 7.3

yan fev mart aprel may iyun iyul avq sent

Dövlət büdcəsi gəlirlərinin aylar üzrə 
bölgüsü, %-lə

Gəlirlərin aylar üzrə
bölgüsü, proqnoz

Gəlirlərin aylar üzrə 
bölgüsü, icra



Dövlət büdcəsinin layihəsinə rəy                                                                                             2026        

46 

Şəkil 6. 2025-ci ilin 9 ayında dövlət büdcəsi gəlirlərinin gəlir inzibatçıları üzrə icrası, mln. manatla 

 

Şəkil dövlət büdcəsinin icrasına dair hesabatlar əsasında Hesablama Palatası tərəfindən tərtib edilmişdir. 

 
3.2. 2026-cı ilin dövlət büdcəsi gəlirlərinin təhlili 

 
3.2.1. Növbəti il üçün dövlət büdcəsi gəlirlərinin cari illə müqayisədə artacağı 

proqnozlaşdırılmış, Qanun layihəsinə əsasən, gəlir mənbələrindən 12-si üzrə artım, 7-

si üzrə azalma nəzərdə tutulmuş, 1 mənbənin həcmi dəyişməz saxlanmış və 1 mənbə 

üzrə proqnoz nəzərdə tutulmamışdır.  

2026-cı ilin dövlət büdcəsi gəlirlərinin 38609,0 mln. manat olacağı proqnozlaşdırılır ki, bu da 

cari ilin göstəricisindən 253,0 mln. manat və ya 0,7% çoxdur (Cədvəl 16). Dövlət Neft Fondundan 

transfertlərin cari ilə nisbətən az nəzərdə tutulması büdcə gəlirlərinə azaldıcı təsir göstərsə də, bu 

təsirin əlavə dəyər vergisi, fiziki şəxslərin gəlir vergisi, hüquqi şəxslərin mənfəət vergisi və büdcə 

təşkilatlarının ödənişli xidmətlərindən daxilolmaların artması ilə kompensasiya olunacağı 

proqnozlaşdırılır. 

Cədvəl 16. 2026-cı ilin Qanun layihəsində göstərilən gəlir mənbələri, mln. manatla 

Gəlirlərin mənbələri 
2026 

layihə 

2025-ci ilin proqnozu ilə 
müqayisə 

məbləğlə %-lə 

Dövlət büdcəsinin gəlirləri 38 609,0 253,0 100,7 

Fiziki şəxslərin gəlir vergisi 2 379,3 390,3 119,6 

Hüquqi şəxslərin mənfəət (gəlir) vergisi 6 580,0 236,0 103,7 

Hüquqi şəxslərin torpaq vergisi 47,0 0,3 100,6 

Hüquqi şəxslərin əmlak vergisi 376,0 -16,6 95,8 

Əlavə dəyər vergisi 9 216,3 890,1 110,7 

AR ərazisinə malların idxalına görə əlavə dəyər vergisi 4 750,0 182,0 104,0 

Sadələşdirilmiş vergi 429,0 24,0 105,9 

Aksizlər 1 818,0 -22,7 98,8 

AR ərazisinə malların idxalına görə aksizlər 234,0 49,0 126,5 

Yol vergisi 394,4 251,6 276,2 

AR ərazisinə idxal olunan yanacağa görə və xarici dövlətlərdə 
qeydiyyatda olan avtonəqliyyat vasitələri sahibləri tərəfindən 
ödənilən yol vergisi 

60,0 23,0 162,2 

Mədən vergisi 151,0 -9,0 94,4 

AR-da istehsal edilən və qiymətləri tənzimlənən məhsulların 
kontrakt (satış) qiyməti ilə (ixrac xərcləri çıxılmaqla) ölkədaxili 
topdansatış qiyməti arasındakı fərqdən yığımlar 

111,0 -55,0 66,9 

Dövlət rüsumu 362,0 -28,0 92,8 

Vergi orqanlarının xətti ilə toplanan sair daxilolmalar 75,0 0,0 100,0 

Gömrük rüsumları 1 818,0 8,0 100,4 

Müvafiq icra hakimiyyəti orqanının müəyyən etdiyi orqandan 
(qurumdan) daxilolmalar (transfertin yuxarı həddi) 

12 835,0 -1 646,0 88,6 

Büdcə təşkilatlarının ödənişli xidmətlərindən daxilolmaları 1 021,0 141,0 116,0 

Xarici dövlətlərə verilmiş kreditlər üzrə daxilolmalar 0,0 -2,0 0,0 

Səhmlərində dövlətin payı olan müəssisələrdən alınan 
dividendlər 

600,0 -12,2 98,0 

Dövlət əmlakının icarəyə verilməsindən daxilolmalar 40,0 6,0 117,6 

Dövlət mülkiyyətində olan torpaqların icarəyə verilməsindən 
daxilolmalar 

15,0 3,0 125,0 

Sair daxilolmalar 273,7 88,1 147,5 

Müvafiq icra hakimiyyəti orqanının müəyyən etdiyi məqsədli 
büdcə fondları üzrə daxilolmalar 

67,3 6,1 110,0 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir.  

Dövlət Neft Fondundan transfert cari ilin proqnozu ilə müqayisədə 1646,0 mln. manat və ya 

11,4% azalmaqla 12835,0 mln. manat nəzərdə tutulur ki, bu hal dövlət büdcəsinin neft gəlirlərindən 

asılılığının azaldılması baxımından müsbət qiymətləndirilməlidir. 

Maliyyə hesabatlarının tərkib komponentlərindən biri olan “Maliyyə vəziyyəti haqqında 

hesabat”a əsasən, Mərkəzi Bankın 2023-cü və 2024-cü illərin sonuna bölüşdürülməmiş mənfəətinin 

məbləği illər üzrə müvafiq olaraq 501,2 mln. manat və 972,7 mln. manat təşkil etmişdir. 2024-cü ilin 

təcrübəsindən fərqli olaraq Mərkəzi Bankın reallaşdırılmış mənfəətinin sərbəst qalığı üzrə cari ildə 

olduğu kimi, növbəti ildə də daxilolmalar proqnozlaşdırılmır. 

Eyni zamanda qeyd edilməlidir ki, növbəti ildə dolayı vergi hesab edilən ƏDV üzrə 

daxilolmaların 9 mlrd. manatlıq həddi aşaraq 9216,3 mln. manat təşkil edəcəyi proqnozlaşdırılır. Bu 

göstərici ilə ƏDV-nin dövlət büdcəsinin cəmi gəlirlərində Dövlət Neft Fondundan transfertlərdən 

sonra 23,9%-lik payla ən böyük daxilolma mənbəyi olacağı nəzərdə tutulur.   

 

3.2.2. Növbəti ildə ÜDM-in və qeyri-neft qaz ÜDM-in artması şəraitində dövlət 

büdcəsi gəlirlərinin ÜDM-dəki payının azalacağı, qeyri-neft qaz sektorundan 

daxilolmaların həmin sektor üzrə ÜDM-ə nisbətinin artacağı proqnozlaşdırılır. 

Proqnozlara əsasən, növbəti ildə ÜDM-in həcmi cari illə müqayisədə 5,0 mlrd. manat və ya 

3,8% artaraq 134,1 mlrd. manata, qeyri-neft qaz ÜDM-i isə 9,6 mlrd. manat və ya 10,4% artaraq 

101,7 mlrd. manata yüksələcək. 

2026-cı ildə dövlət büdcəsi gəlirlərinin 38609,0 mln. manat, qeyri-neft qaz gəlirlərinin isə 

22174,0 mln. manat olacağı proqnozlaşdırılır. Növbəti ildə qeyri-neft qaz ÜDM-in artımla 

proqnozlaşdırılması bu sahədən daxilolmaların proqnozlaşdırılan məbləğinin yüksəlməsinə töhfə 

vermişdir. Belə ki, cari illə müqayisədə qeyri-neft qaz gəlirlərinin 2129,0 mln. manat artaraq dövlət 

büdcəsi gəlirlərində payının 57,4%-ə (2025-ci ildə 52,3%) çatacağı proqnozlaşdırılır (Cədvəl 17).  

Cədvəl 17. Dövlət büdcəsinin gəlirləri (mln. manatla) və ÜDM-ə nisbəti, %-lə 

Göstəricilər 2022 2023 2024 
2025 

proqnoz 
2026 

proqnoz 

ÜDM 133972,7 123128,4 126337,0 129177,6 134141,9 

Dövlət büdcəsinin gəlirləri 30679,6 35236,4 37161,8 38356,0 38609,0 

ÜDM-ə nisbəti 22,9 28,6 29,4 29,7 28,8 

Qeyri-neft sektoru üzrə ÜDM 69764,1 78990,3 85712,4 92166,5 101717,1 

Dövlət büdcəsinin qeyri-neft gəlirləri 15350,0 17080,0 19600,2 20045,0 22174,0 

Qeyri-neft ÜDM-nə nisbəti 22,0 21,6 22,9 21,7 21,8 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 
 

Növbəti ildə dövlət büdcəsi gəlirlərinin ÜDM-ə nisbətinin cari illə müqayisədə 0,9 faiz bəndi 

azalaraq 28,8%-ə düşəcəyi, qeyri neft-qaz gəlirlərinin isə müvafiq sektor üzrə ÜDM-ə nisbətinin 0,1 

faiz bəndi artaraq 21,8%-ə yüksələcəyi proqnozlaşdırılır. Növbəti ildə dövlət büdcəsi gəlirlərinin 

ÜDM-ə nisbətinin azalması ÜDM-in dövlət büdcəsinin gəlirləri ilə müqayisədə daha sürətli artması 

ilə izah olunur. Belə ki, 2026-cı ildə ÜDM-in nominal ifadədə 3,8%, dövlət büdcəsi gəlirlərinin isə 

0,7% artacağı proqnozlaşdırılır.  

Dövlət büdcəsi gəlirlərinin artımının nisbətən kiçik olması neft gəlirlərinin azalması ilə izah 

oluna bilər. Belə ki, 2026-cı ildə neft-qaz sektoru üzrə gəlirlərin 16435,0 mln. manat olmaqla, cari ilə 

nisbətən 1876,0 mln. manat azalacağı və bu gəlirlərin dövlət büdcəsi gəlirlərində payının 42,6%-ə 

enəcəyi nəzərdə tutulur (2025-ci ildə müvafiq göstərici 47,7%). Neft gəlirlərində əhəmiyyətli azalma 

əsasən DNF transfeti ilə əlaqəlidir.  

DNF-in 2024-2025-ci illər üzrə büdcələrinin təhlili dövlət büdcəsinə transfertin təkcə neft-qaz 

gəlirlərindən deyil, eyni zamanda DNF-in valyuta aktivlərinin yerləşdirilməsindən və idarə 

olunmasından əldə edilən gəlirlərdən də formalaşdığını göstərmişdir. Belə ki, aktivlərin 

yerləşdirilməsindən və idarə olunmasından əldə edilən gəlirlər istisna olmaqla, DNF-in gəlirləri 2024-

cü ildə 12243,7 mln. manat olmuş, 2025-ci il üzrə 10990,2 mln. manat olacağı proqnozlaşdırılmışdır. 

Bu göstəricilərə qarşı DNF-dən dövlət büdcəsinə transfert məbləği isə 2024-cü ildə 12781,0 mln. 

manat olmuş, 2025-ci il üzrə 14481,0 mln. manat olacağı nəzərdə tutulmuşdur.  

 

3.2.3. Növbəti ilin dövlət büdcəsinin gəlirləri vergi gəlirlərinin, o cümlədən qeyri 

neft-qaz sektoru üzrə vergi gəlirlərinin artması şəraitində proqnozlaşdırılmışdır.  

Təqdim edilmiş məlumatlara əsasən, 2026-cı ildə dövlət büdcəsi gəlirlərinin artımının vergi 

daxilolmaları hesabına təmin ediləcəyi nəzərdə tutulmuşdur. Belə ki, növbəti ilin dövlət büdcəsində 

vergi gəlirləri 21391,0 mln. manat təşkil etməklə əvvəlki ilin icra göstəricisi və cari ilin proqnozu ilə 

müqayisədə müvafiq olaraq 1230,0 mln. manat və ya 6,1% və 1744,0 mln. manat və ya 8,9% çox 

proqnozlaşdırılır. 2026-cı ilin dövlət büdcəsində vergi gəlirlərinin ümumi gəlirlərdə payı 2024-cü ilin 

icra və cari ilin proqnoz göstəriciləri ilə müqayisədə müvafiq olaraq 1,1 və 4,2 faiz bəndi çox olmaqla 

55,4%-ə bərabər olacaqdır.  

Vergi gəlirləri üzrə artıma əsasən ƏDV, hüquqi şəxslərin mənfəət vergisi və fiziki şəxslərin gəlir 

vergisi üzrə artımların təsir edəcəyi gözlənilir. 

Növbəti ilin büdcəsində qeyri-vergi gəlirlərinin 17218,0 mln. manat olacağı proqnozlaşdırılır ki, 

bu da əvvəlki ilin icra göstəricisi ilə müqayisədə 217,1 mln. manat və ya 1,3% çox, cari ilin proqnozu 

ilə müqayisədə isə 1491,0 mln. manat və ya 8,0% azdır. 2026-cı ildə qeyri-vergi gəlirlərinin dövlət 

büdcəsinin ümumi gəlirlərində payı 44,6% təşkil edəcək ki, bu da 2024-cü ilin icrasından 1,1 faiz 

bəndi, cari ilin proqnozundan isə 4,2 faiz bəndi aşağıdır. Qeyri-vergi gəlirləri üzrə azalma əsasən 

Dövlət Neft Fondundan transfert məbləğinin azalması ilə əlaqəlidir. 

Növbəti ildə DVX və DGK xətti ilə qeyri neft-qaz sektorundan daxilolmaların 17902,0 mln. 

manatının və ya 88,7%-nin vergi gəlirləri, 2270,0 mln. manatının və ya 11,3%-nin isə qeyri-vergi 

gəlirləri hesabına formalaşacağı proqnozlaşdırılır. Bu göstəricilər əvvəlki ilin icra, cari ilin proqnozu 

ilə müqayisədə vergi gəlirlərinə münasibətdə 2397,0 mln. manat və ya 15,5% və 1919,0 mln. manat 

və ya 12% yüksək, qeyri-vergi gəlirlərinə münasibətdə isə 99,0 mln. manat və ya 4,6% çox və 17,0 

mln. manat və ya 0,7% azdır. 

Eyni zamanda qeyd edilməlidir ki, növbəti ildə dövlət büdcəsinin vergi gəlirlərinin tərkibində 

dolayı vergilərin (ƏDV və aksiz) payı əhəmiyyətli dərəcədə yüksək olaraq qalmaqdadır. Belə ki, 

2026-cı ildə dolayı vergilər 11034,3 mln. manat nəzərdə tutulmaqla vergi gəlirlərinin 51,6%-ni təşkil 

edir ki, bu da əvvəlki ilin icra göstəricisinə nisbətən 584,4 mln. manat və ya 5,6%, cari ilin proqnozuna 

nisbətən isə 867,4 mln. manat və ya 8,5% çoxdur.   

 

3.2.4. Növbəti ildə iqtisadi aktivliyi stimullaşdıran mülayim inflyasiya gözləntiləri, 

ÜDM-in artımı və vergi qanunvericiliyinə təklif edilən dəyişikliklər fonunda DVX xətti 

ilə təmin edilməli gəlirlərin proqnozu cari ilin müvafiq göstəricisini əhəmiyyətli 

dərəcədə üstələmişdir. 

DVX xətti ilə 2026-cı il üzrə təmin edilməli daxilolmalar 2025-ci ilə nisbətən 1410,0 mln. manat 

və ya 9,1% çox olmaqla 16910,0 mln. manat məbləğində proqnozlaşdırılır. Cari illə müqayisədə 

növbəti ildə Qanun layihəsinə əsasən DVX xətti ilə təmin edilməli gəlirlərin proqnozu 5 mənbə, o 

cümlədən hüquqi şəxslərin əmlak vergisi, aksizlər, mədən vergisi, AR-da istehsal edilən və qiymətləri 

tənzimlənən məhsulların kontrakt (satış) qiyməti ilə (ixrac xərcləri çıxılmaqla) ölkədaxili topdansatış 

qiyməti arasındakı fərqdən yığımlar və dövlət rüsumu üzrə az, 1 mənbə üzrə eyni səviyyədə, 7 

mənbə üzrə isə çox nəzərdə tutulmuşdur. 

Növbəti ildə DVX xətti üzrə təmin edilməli gəlirlərin ÜDM-ə, o cümlədən neft-qaz və qeyri-neft-

qaz sektorlarından daxilolmaların müvafiq sektorların ÜDM-nə nisbətinin artacağı fərz edilir. Belə ki, 

növbəti il üçün DVX xətti ilə təmin edilməli gəlirlərin ÜDM-ə nisbətinin 2025-ci ilin müvafiq göstəricisi 

ilə müqayisədə 0,6 faiz bəndi çox olmaqla 12,6%, o cümlədən neft-qaz gəlirlərinin neft-qaz ÜDM-ə 

nisbətinin 0,8 faiz bəndi çox olmaqla 11,1%, qeyri neft-qaz gəlirlərinin isə həmin sektor üzrə ÜDM-ə 

nisbətinin 0,4 faiz bəndi çox olmaqla 13,1% təşkil edəcəyi proqnozlaşdırılır. Bu artım iqtisadi aktivliyin 

genişlənməsi və istehlak bazasının böyüməsi, digər tərəfdən isə vergi inzibatçılığının 

təkmilləşdirilməsi və vergi qanunvericiliyinə ediləcək dəyişikliklərin təsiri ilə izah oluna bilər.  

2026-cı il üçün vergi orqanları xətti ilə büdcəyə daxil olması nəzərdə tutulan 16910,0 mln. 

manatın təxminən 22,7%-i hasilatın pay bölgüsü sazişləri üzrə podratçı tərəflərin mənfəət vergisi, 

büdcə təşkilatlarında işləyənlərin muzdlu işlə əlaqədar əldə etdikləri gəlirlərindən, səhmlərinin və ya 

paylarının 51 və daha artıq faizi birbaşa və ya dolayısilə dövlətə məxsus olan hüquqi şəxslərdə 

işləyənlərin muzdlu işlə əlaqədar əldə etdikləri gəlirlərindən gəlir vergisi, dövlət rüsumu və s. 

mənbələr üzrə formalaşır. Cari illə müqayisədə qeyd edilən mənbələr üzrə gəlirlərin bu inzibatçı üzrə 

cəmi gəlirlərdə payının nisbətən azalması, inzibatçılıq tələb edən digər mənbələrin payının isə 

yüksəlməsi DVX tərəfindən müvafiq fəaliyyətin gücləndiriləcəyini deməyə əsas verir. 

Eyni zamanda qeyd edilməlidir ki, təqdim edilmiş məlumatlara əsasən növbəti ildə DVX xətti 

ilə təmin edilməli daxilolmalar 01.06.2025-ci il tarixinə fəaliyyət göstərən vergi ödəyicilərinin sayının 

əvvəlki ilin eyni göstəricisi ilə müqayisədə 6607 sayda və ya 3,3% azalmaqla 191689 şəxs təşkil 

etməsi şəraitində proqnozlaşdırılır. Bununla yanaşı vurğulanmalıdır ki, qeyd edilən hesabat dövrləri 

üzrə fəaliyyət göstərən vergi ödəyicilərinin qeydiyyatdan keçmiş vergi ödəyicilərinə nisbəti üzrə 

azalma dinamikası davam etməkdədir. Belə ki, 01.06.2025-ci il tarixinə fəaliyyət göstərən vergi 

ödəyicilərinin qeydiyyatdan keçmiş vergi ödəyicilərinə nisbəti 12,1% (qeydiyyatdan keçmiş 1577758, 

fəaliyyət göstərən 191689 şəxs) təşkil edir ki, bu da əvvəlki ilin müvafiq göstəricisindən 

(qeydiyyatdan keçmiş 1512059, fəaliyyət göstərən 198296 şəxs) 1 faiz bəndi azdır.       

“Büdcə zərfi”ndə növbəti il üzrə dövlət büdcəsinin gəlirləri Azərbaycan Respublikası Nazirlər 

Kabinetinin 2020-ci il 10 yanvar tarixli 4 nömrəli Qərarı ilə təsdiq edilmiş “Dövlət büdcəsinin 

gəlirlərinin, o cümlədən dövlət büdcəsinin qeyri-neft gəlirlərinin və dövlət büdcəsinin neft gəlirlərinin 

proqnozlaşdırılması Qaydası” əsasında hazırlandığı bildirilmişdir. Seçmə qaydada tədiyə növləri 

üzrə aparılmış hesablamalar bəzi gəlir mənbələrinin proqnoz göstəricilərinin (qeyri neft-qaz sektoru 

üzrə ƏDV, mənfəət və s) qeyd edilən Qaydanın tələbləri ilə uzlaşmadığını, eləcə də müəyyən 

kənarlaşmaların yarandığını deməyə əsas verir. Yaranmış kənarlaşmalar Azərbaycan Respublikası 

Prezidentinin 2024-cü il 17 oktyabr tarixli 323 nömrəli Sərəncamı ilə Dövlət Kontrakt Korporasiyası 

“Azərkontrakt” ASC-nin Azərbaycan Respublikasında daxili bazarda təbii qazın qaz 

istehsalçılarından satın alınması, onun nəqlinin, ölkədaxili paylayıcı və istehlakçılara satışının 

təşkil olunması sahəsində səlahiyyətlərinin ARDNŞ tərəfindən həyata keçirilməsi və “Azərkontrakt” 

ASC-nin 2024-cü il 1 dekabr tarixindən ləğv edilməsi ilə əlaqədardır. Belə ki, “Azərkontrakt” ASC-

nin müvafiq göstəriciləri qeyri neft-qaz sektoru üzrə proqnozların hesablanmasında nəzərə 

alınmamışdır.  

 

3.2.5. Təhlillər göstərir ki, növbəti ildə DVX xətti ilə daxilolmaların bəzi mənbələri 

üzrə proqnozlaşdırılan gəlirlərin reallaşdırılmasında ciddi risklər yaranmayacaq, bəzi 

mənbələr üzrə isə vergi elastikliyi artacaqdır. 

Fiziki şəxslərin gəlir vergisi üzrə daxilolmalar 2379,3 mln. manat nəzərdə tutulmuşdur ki, 

bu da cari ilin proqnozu ilə müqayisədə 390,3 mln. manat və ya 19,6% çoxdur. Bu tədiyə növü üzrə 

proqnozlaşdırılan daxilolmaların 2196,5 mln. manatı və ya 92,3%-i muzdlu işlə əlaqədar gəlir vergisi 

üzrə müəyyən edilmişdir ki, bu da cari ilin müvafiq göstəricisi ilə müqayisədə 410,2 mln. manat və 

ya 23,0% yüksəkdir. 

Fiziki şəxslərin gəlir vergisi üzrə proqnozlaşdırılan daxilolmaların 182,8 mln. manatı və ya 

7,7%-i isə sahibkarlıq və qeyri-sahibkarlıq fəaliyyətindən gəlir vergisinin payına düşür ki, 2024-cü ilin 

illik və cari ilin 8 ayı ərzində icra göstəriciləri növbəti ildə də qeyd edilən mənbələr üzrə proqnozların 

reallaşdırılmasında ciddi risklərin yaranmayacağını büruzə verir. 

Eyni zamanda, 2026-cı ildən qeyri-neft və qeyri-dövlət sektoru üzrə muzdlu işə aid olan gəlir 

vergisinin azadolma müddətinin başa çatması ilə əlaqədar yeni mexanizmin tətbiqi nəticəsində 

vergitutma bazasında (illik əməkhaqqı fondu) ciddi dəyişikliklərin baş verməməsi şəraitində gəlir 

vergisi məbləğinin cari ilin müvafiq göstəricisini əhəmiyyətli dərəcədə üstələməsi bu mənbə üzrə 

vergi elastikliyinin artacağını əks etdirir. 

Bununla yanaşı, növbəti ildə respublika üzrə orta aylıq əməkhaqqının 6,3% artaraq 1170,8 

manat məbləğində nəzərdə tutulması fiziki şəxslərin gəlir vergisi üzrə proqnozların icrasına müsbət 

təsir edən amillər kimi qiymətləndirilməlidir. 

Azərbaycan Respublikasında mal, iş və xidmətlərə görə əlavə dəyər vergisi üzrə 

daxilolmalar əvvəlki ilin icra göstəricisi ilə müqayisədə 181,2 mln. manat və ya 4,2%, cari ilin müvafiq 

göstəricisi ilə müqayisədə isə 708,1 mln. manat və ya 18,8% çox olmaqla 4466,3 mln. manat 

məbləğində proqnozlaşdırılır. Əlavə dəyər vergisi üzrə proqnozların 4115,3 mln. manatı və ya 

92,1%-i qeyri neft-qaz sektorundan daxilolmaların, 351,0 mln. manatı və ya 7,9%-i neft-qaz 

sektorundan daxilolmaların payına düşür. 

Növbəti il üçün əlavə dəyər vergisi üzrə daxilolmalar əvvəlki ilin eyni göstəricisi ilə müqayisədə 

ƏDV depozit hesabının qalığının 01.09.2025-ci il tarixinə 47,8 mln. manat və ya 6,7% azalaraq 669,4 

mln. manat, dövlət büdcəsinə borc məbləğinin isə 01.06.2025-ci il tarixinə 929,1 mln. manat təşkil 

etməsi şəraitində proqnozlaşdırılır.   

Təqdim edilmiş məlumatlara əsasən, cari ilin proqnozu ilə müqayisədə növbəti ildə nominal 

ÜDM-in həcminin 3,8%, o cümlədən qeyri neft-qaz sektoru üzrə ÜDM-in həcminin 10,4% artacağı 

proqnozlaşdırılır. Cari illə müqayisədə növbəti ildə nominal ÜDM-in həcminin 3,8% artması şəraitində 

bu mənbə üzrə daxilolmaların 18,8% çox proqnozlaşdırılması əlavə dəyər vergisi üzrə də vergi 

elastikliyinin artacağını göstərir. 

Eyni zamanda qeyd edilməlidir ki, növbəti ildə əlavə dəyər vergisi üzrə qeyri neft-qaz 

sektorundan daxilolmaların proqnozu 4115,3 mln. manat məbləğində nəzərdə tutulsa da, “Dövlət 

büdcəsinin gəlirlərinin, o cümlədən dövlət büdcəsinin qeyri-neft gəlirlərinin və dövlət büdcəsinin neft 

gəlirlərinin proqnozlaşdırılması Qaydası”na əsasən aparılmış hesablamalarla bu mənbə üzrə 

proqnozun 4226,9 mln. manat təşkil etməli olduğu müəyyən edilmiş və nəticədə 111,6 mln. manat 

kənarlaşma yaranmışdır. Yaranmış kənarlaşma Azərbaycan Respublikası Prezidentinin 2024-cü il 

17 oktyabr tarixli 323 nömrəli Sərəncamı ilə Dövlət Kontrakt Korporasiyası “Azərkontrakt” ASC-nin 

Azərbaycan Respublikasında daxili bazarda təbii qazın qaz istehsalçılarından satın alınması, onun 

nəqlinin, ölkədaxili paylayıcı və istehlakçılara satışının təşkil olunması sahəsində səlahiyyətlərinin 

ARDNŞ tərəfindən həyata keçirilməsi və “Azərkontrakt” ASC-nin 2024-cü il 1 dekabr tarixindən 

ləğv edilməsi ilə əlaqədardır. Belə ki, “Azərkontrakt” ASC-nin müvafiq göstəriciləri ƏDV üzrə qeyri 

neft-qaz sektorundan daxilolmaların proqnozlarının hesablanmasında nəzərə alınmamışdır.    

Növbəti ildə hüquqi şəxslərin mənfəət vergisi üzrə daxilolmaların proqnozu cari ilin müvafiq 

göstəricisi ilə müqayisədə 236,0 mln. manat və ya 3,7% çox olmaqla 6580,0 mln. manat nəzərdə 

tutulmuşdur. Qeyd edilən vergi növü üzrə proqnozun 67,7%-i və ya 4455,0 mln. manatı qeyri neft-

qaz sektoru üzrə nəzərdə tutulmuşdur ki, bu da cari illə müqayisədə 332,0 mln. manat və ya 8,1% 

çoxdur. Mənfəət vergisinin 32,3%-i və ya 2125,0 mln. manatı neft-qaz sektoru üzrə müəyyən 

edilmişdir ki, bu da cari illə müqayisədə 96,0 mln. manat və ya 4,3% azdır. Neft-qaz sektoru üzrə 

proqnozun cari illə müqayisədə az nəzərdə tutulması mənfəət vergisinin ARDNŞ üzrə 46,0 mln. 

manat, Azəri-Çıraq-Günəşli layihəsi çərçivəsində 150,0 mln. manat azalması və Şahdəniz qaz-

kondensat layihəsi üzrə 100,0 mln. manat artması ilə əlaqədardır. Azəri-Çıraq-Günəşli layihəsi 

çərçivəsində cari illə müqayisədə neft hasilatının 3,9 mln. barel (gündəlik 10,7 min barel) azalması, 

eyni zamanda “Azərilayt” markalı xam neftin bir barelinin orta satış qiymətinin 5,0 ABŞ dolları az 

olmaqla 65,0 ABŞ dolları nəzərdə tutulması bu sektor üzrə proqnozlara təsir edən əsas 

faktorlardandır. 

Təqdim edilmiş məlumatlara əsasən, 01.06.2025-ci il tarixinə mənfəət vergisi üzrə dövlət 

büdcəsinə ödənilməli olan borcun məbləği 907,1 mln. manat təşkil edir ki, bu da proqnozlaşdırılan 

mənfəət vergisinin 13,8%-nə bərabərdir.      

Eyni zamanda qeyd edilməlidir ki, növbəti ildə mənfəət vergisi üzrə qeyri neft-qaz sektorundan 

daxilolmaların proqnozu 4455,0 mln. manat məbləğində nəzərdə tutulsa da, “Dövlət büdcəsinin 

gəlirlərinin, o cümlədən dövlət büdcəsinin qeyri-neft gəlirlərinin və dövlət büdcəsinin neft gəlirlərinin 

proqnozlaşdırılması Qaydası”na əsasən aparılmış hesablamalarla bu mənbə üzrə proqnozun 4477,9 

mln. manat təşkil etməli olduğu müəyyən edilmiş və nəticədə 22,9 mln. manat kənarlaşma 

yaranmışdır. Yaranmış kənarlaşma Azərbaycan Respublikası Prezidentinin 2024-cü il 17 oktyabr 

tarixli 323 nömrəli Sərəncamı ilə Dövlət Kontrakt Korporasiyası “Azərkontrakt” ASC-nin Azərbaycan 

Respublikasında daxili bazarda təbii qazın qaz istehsalçılarından satın alınması, onun nəqlinin, 

ölkədaxili paylayıcı və istehlakçılara satışının təşkil olunması sahəsində səlahiyyətlərinin ARDNŞ 

tərəfindən həyata keçirilməsi və “Azərkontrakt” ASC-nin 2024-cü il 1 dekabr tarixindən ləğv 

edilməsi ilə əlaqədardır. Belə ki, “Azərkontrakt” ASC-nin müvafiq göstəriciləri mənfəət vergisi üzrə 

qeyri neft-qaz sektorundan daxilolmaların proqnozlarının hesablanmasında nəzərə alınmamışdır. 

2026-cı il üçün sadələşdirilmiş vergi üzrə proqnoz 429,0 mln. manat məbləğində nəzərdə 

tutulur ki, bu da cari ilin proqnozu ilə müqayisədə 24,0 mln. manat və ya 5,9%, 2024-cü ilin icrası ilə 

müqayisədə isə 46,1 mln. manat və ya 12,0% çoxdur. Qanun layihəsinə dair İzahatda artımların 

əsasən mülkiyyətində olan yaşayış və qeyri-yaşayış və torpaq sahələrinin təqdim edilməsini həyata 

keçirən fiziki şəxslər (2024-cü ilin icrası ilə müqayisədə) üzrə, pul vəsaitlərinin nağd qaydada bank 

hesablarından çıxarılmasına görə, ictimai iaşə fəaliyyəti ilə məşğul olan şəxslər (8% dərəcə ilə) üzrə 

sadələşdirilmiş verginin çox proqnozlaşdırılması ilə bağlı olduğu bildirilmişdir. 

Təqdim edilmiş məlumatlara əsasən 01.06.2025-ci il tarixinə sadələşdirilmiş vergi üzrə dövlət 

büdcəsinə ödənilməli olan borcun məbləği 52,8 mln. manat təşkil edir ki, bu da proqnozlaşdırılan 

sadələşdirilmiş verginin 12,3%-nə bərabərdir. 

Pul vəsaitlərinin nağd qaydada bank hesablarından çıxarılmasına görə sadələşdirilmiş verginin 

proqnozu əvvəlki ilin icra göstəricisi ilə müqayisədə 12,3 mln. manat və ya 18,7%, cari ilin proqnozu 

ilə müqayisədə isə 3,2 mln. manat və ya 4,2% çox olmaqla 78,2 mln. manat nəzərdə tutulur ki, bu 

da növbəti ildə vergi ödəyiciləri tərəfindən banklardan çıxarılan nağd vəsaitlərin həcminin 7820,0 

mln. manat təşkil edəcəyini büruzə verir. 2026-cı ildə vergi ödəyiciləri tərəfindən banklardan çıxarılan 

nağd vəsaitlərin qeyri neft-qaz sektoru üzrə formalaşan ÜDM-ə nisbətinin 7,7% səviyyəsində (ödəniş 

davranışı konteksində) qərarlaşacağı proqnozlaşdırılır. Pul vəsaitlərinin nağd qaydada bank 

hesablarından çıxarılmasına görə ödənilən sadələşdirilmiş verginin proqnozunun artması ilk baxışda 

büdcə daxilolmalarının yüksəlməsi kimi müsbət görünsə də, digər tərəfdən iqtisadi fəaliyyətin qeyri-

rəsmi dövriyyəsinə meyil etməsi baxımından mənfi tendensiya risklərini də artırır.   

2025-ci ilin 8 ayının icra göstəriciləri və növbəti il üçün proqnozlaşdırılan iqtisadi göstəricilər 

ictimai iaşə fəaliyyəti ilə məşğul olan şəxslər (8% dərəcə ilə) tərəfindən ödənilən sadələşdirilmiş vergi 

üzrə potensialın reallaşması üçün risklərin müşahidə olunmayacağı qənaətini möhkəmləndirir. Belə 

ki, cari il üçün ictimai iaşə üzrə müəyyən edilmiş 39,0 mln. manat proqnozun cari ilin 8 ayı ərzində 

35,5 mln. manatı icra edilmişdir ki, bu da illik proqnozun 91,0%-i, 8 aylıq proqnozun isə 128,6%-i 

deməkdir. 

2026-cı il üçün aksizlər üzrə proqnoz 1584,0 mln. manat təşkil edir. Bu göstərici 2025-ci ilin 

proqnozu ilə müqayisədə 71,7 mln. manat və ya 4,3% az olsa da, 2024-cü ilin icrasından 232,7 mln. 

manat və ya 17,2% çoxdur. Cari illə müqayisədə azalma əsasən neft məhsullarına tətbiq olunan 

aksizlərin proqnozlaşdırılması ilə bağlıdır. Belə ki, bu mənbə üzrə daxilolmalar 2026-cı ildə 779,0 

mln. manat nəzərdə tutulur ki, bu da 2025-ci ilin proqnoz göstəricisindən 196,7 mln. manat və ya 

20,2% azdır. 

Azalma əsasən Yanacaq-Enerji Balansında nəzərdə tutulan dəyişikliklərdən təsirlənmişdir. 

Qanun layihəsinə dair İzahata əsasən, ölkədə Aİ-95 markalı avtomobil benzini istehsalı 

planlaşdırılmır, daxili bazarda istehlak Aİ-92 markalı benzində 239,9 min ton və ya 14,7%, dizel 

yanacağında isə 298,5 min ton və ya 13,7% azalma ilə proqnozlaşdırılır. 

Nəticə etibarilə, aksiz daxilolmalarının cari ilin səviyyəsindən geri qalması əsasən 

yüksəkoktanlı benzin istehsalının nəzərdə tutulmaması və daxili istehlakın azalması ilə şərtlənir. 

Bununla belə, əvvəlki illə müqayisədə artım göstərir ki, ümumi aksiz siyasəti və istehsal-təchizat 

balansı hələ də büdcə gəlirlərinə pozitiv təsirini qoruyur. 

Eyni zamanda qeyd edilməlidir ki, növbəti il üçün “Azərbaycan Respublikasının Vergi 

Məcəlləsində dəyişiklik edilməsi haqqında” Qanun layihəsində neft məhsulları üzrə aksizlər 

topdansatış qiymətinə müvafiq faiz dərəcələrinin tətbiq edilməsi yolu ilə deyil, istehsal 

həcmindən asılı olaraq hesablanması nəzərdə tutulsa da, bu məhsullara tətbiq edilməli aksiz 

dərəcələrinin siyahısı “Büdcə zərfi”ndə əks etdirilməmişdir. 

Bu mənbə üzrə daxilolmaların 779,0 mln. manatı və ya 49,2%-i neft-qaz sektorunun, 805,0 

mln. manatı və ya 50,8%-i qeyri neft-qaz sektorunun payına düşür. Qeyri neft-qaz sektorundan 

daxilolmalar əvvəlki ilin icra göstəricisi ilə müqayisədə 127,7 mln. manat və ya 18,9%, cari ilin 

proqnozu ilə müqayisədə isə 125,0 mln. manat və ya 18,4% çoxdur. 

Qeyri neft-qaz sektorunun artımı növbəti ildən İcbari Tibbi Sığorta Fondunun gəlir 

mənbələrində nəzərdə tutulan dəyişikliklərlə bağlıdır. Belə ki, aksizli mallardan Fonda yönəldilən 

vəsaitlərin dövlət büdcəsinin gəlirlərinə daxil edilməsi, həmçinin bəzi aksizli mallara tətbiq olunan 

aksiz dərəcələrinin artırılması bu prosesə təsir göstərir. 

Aksizli mallara tətbiq edilən aksiz dərəcələrinin artırılması dövlət büdcəsinin gəlirlərinin 

diversifikasiyası baxımından mühüm əhəmiyyət kəsb etməklə yanaşı, tənzimləyici mexanizm kimi 

sağlam həyat tərzinin təşviqi və sosial rifahın qorunması istiqamətində cəmiyyətin istehlak 

davranışlarının formalaşmasına göstərdiyi müsbət təsirlər də nəzərə alınmalıdır.  

Növbəti ildə yol vergisi üzrə proqnoz 334,4 mln. manat nəzərdə tutulur. Bu göstərici 2025-ci 

ilin proqnozu ilə müqayisədə 228,6 mln. manat və ya 3,2 dəfə, 2024-cü ilin icrasından 242,9 mln. 

manat və ya 3,7 dəfə çoxdur. Yol vergisinin artırılması növbəti ildən İcbari Tibbi Sığorta Fondunun 

gəlir mənbələri ilə bağlı dəyişikliklərdən irəli gəlir. Belə ki, avtomobil benzini, dizel yanacağı və maye 

qazın idxalı və daxili istehlakından toplanaraq Fonda yönəldilən vəsaitlər dövlət büdcəsinə 

yönəldiləcəkdir. Eyni zamanda, bu vergi növü üzrə vergi dərəcələrinin artırılması da proqnoz 

məbləğinin artırılmasına təsir edən amillərdəndir.  

Bu mənbə üzrə gəlirlərin proqnozlaşdırılmasında istifadə edilən əsas fərziyyə 

komponentlərinin tərkibində ciddi dəyişikliklər baş vermədiyi təqdirdə yol vergisi üzrə proqnozların 

icrasına nail olunacağı qənaətinə gəlinir. 

2026-cı il üçün mədən vergisi üzrə proqnoz 151,0 mln. manat təşkil edir. Bu göstərici 2025-

ci ilin proqnozu ilə müqayisədə 9,0 mln. manat və ya 5,6%, 2024-cü ilin icrasından 22,3 mln. manat 

və ya 12,9% azdır. Cari illə müqayisədə azalma neft-qaz sektoru üzrə mədən vergisinin 

proqnozlaşdırılması ilə bağlıdır. Belə ki, bu mənbə üzrə daxilolmalar 2026-cı ildə 120,0 mln. manat 

nəzərdə tutulur ki, bu da 2025-ci ilin proqnoz göstəricisindən 19,0 mln. manat və ya 13,7% azdır. 

Qeyri neft-qaz sektorundan daxilolmalar əvvəlki ilin icra göstəricisi ilə müqayisədə 1,3 mln. manat 

və ya 4,1% az, cari ilin proqnozu ilə müqayisədə isə 10,0 mln. manat və ya 47,6% çox olmaqla 31,0 

mln. manat məbləğində proqnozlaşdırılır.  

Eyni zamanda vurğulanmalıdır ki, növbəti il üçün mədən vergisinin proqnozu müvafiq 

dəyişikliyə əsasən neft-qaz sahəsində istehsal həcminə yeni mədən vergisi dərəcələrinin (xam neftin 

hər tonuna görə 12 manat, təbii qaz və kondensatlara görə isə təbii qazın və kondensatların hər min 

kubmetrinə görə 15 manat) tətbiq edilməsi fonunda tərtib edilmişdir.  

 

3.2.6. Cari ilin 9 ayının göstəriciləri DVX xətti ilə gəlirlər üzrə artıq ödəmə və borc 

məbləğlərinin artdığını göstərmişdir. 

Vergi orqanları tərəfindən təmin edilən büdcə gəlirləri barədə hesabatlara əsasən, 01.10.2025-

ci il tarixinə artıq ödəmənin məbləği ilin əvvəli ilə müqayisədə 290,1 mln. manat və ya 13,0%, əvvəlki 

ilin müvafiq dövrü ilə müqayisədə 240,9 mln. manat və ya 10,6% artaraq 2515,8 mln. manata 

yüksəlmişdir (Cədvəl 18). Artıq ödəmənin 148,0 mln. manatı və ya 5,9%-i neft-qaz sektoruna, 2367,8 

mln. manatı və ya 94,1%-i qeyri neft-qaz sektoruna, eləcə də 640,9 mln. manatı və ya 25,5%-i dövlət 

sektoruna, 1874,9 mln. manatı və ya 74,5%-i qeyri-dövlət sektoruna aid edilən vergi ödəyicilərinin 

payına düşmüşdür. Artıq ödəmə məbləğləri büdcə gəlirləri proqnozunun icrasında müəyyən risklər 

yaratdığı üçün vergi orqanları tərəfindən artıq ödəmə hallarının minimuma endirilməsi zəruridir. 

Cədvəl 18. DVX xətti ilə təmin edilən gəlirlər üzrə dövlət büdcəsinə olan artıq ödəmələr, mln. manatla 

Göstəricilər 01.01.2024 01.10.2024 01.01.2025 01.10.2025 

Dövlət büdcəsinə olan artıq ödəmə 1925,2 2274,9 2225,6 2515,8 

Cədvəl DVX-nin məlumatları əsasında Hesablama Palatası tərəfindən tərtib edilmişdir.  

01.10.2025-ci il tarixinə dövlət büdcəsinə olan qalıqların (borcların) həcmi ilin əvvəli ilə 

müqayisədə 452,6 mln. manat və ya 14,3%, əvvəlki ilin müvafiq dövrü ilə müqayisədə 68,1 mln. 

manat və ya 1,9% artaraq 3621,8 mln. manat olmuşdur. Borclar ilin əvvəli ilə müqayisədə verginin 

əsas məbləği üzrə 273,0 mln. manat və ya 13,1% artaraq 2351,4 mln. manat, maliyyə sanksiyası 

üzrə 64,9 mln. manat və ya 22% artaraq 359,7 mln. manat, faizlər üzrə isə 114,7 mln. manat və ya 

14,4% artaraq 910,7 mln. manat təşkil etmişdir.  

Dövlət büdcəsinə olan borcların əhəmiyyətli hissəsi qeyri neft-qaz sektoruna, o cümlədən 

qeyri-dövlət sektoruna aid edilən vergi ödəyicilərinin ödənilməmiş öhdəlikləri ilə əlaqədardır. Belə ki, 

01.10.2025-ci il tarixinə olan ümumi borcun 3562,0 mln. manatı qeyri neft-qaz sektoruna, o cümlədən 

3399,8 mln. manatı qeyri-dövlət sektoruna aid edilən vergi ödəyicilərinin payına düşmüşdür (Cədvəl 

19). Qeyd edək ki, əvvəlki dövrlər üzrə DVX tərəfindən təqdim edilmiş məlumatlara əsasən, vergi 

borclarının əhəmiyyətli hissəsi cinayət işi açılan, məhkəmə və mübahisələndirmələr nəticəsində 

yaranan borclardan ibarət olmuşdur. 

Cədvəl 19. DVX xətti ilə təmin edilən gəlirlər üzrə dövlət büdcəsinə olan ümumi borc, mln. manatla 

Göstəricilər 01.01.2024 01.10.2024 01.01.2025 01.10.2025 

İlin əvvəli ilə 
müqayisə 

məbləğ % 

Cəmi borc 
məbləği 

2824,4 3553,7 3169,2 3621,8 452,6 114,3 

Neft-qaz sektoru 4,5 4,5 4,6 59,8 55,2 13 dəfə 

Qeyri neft-qaz 
sektoru 

2819,9 3549,2 3164,6 3562 397,4 112,6 

Dövlət sektoru 178,4 212,7 217,1 222 4,9 102,2 

Qeyri-dövlət 
sektoru  

2645,9 3341 2952 3399,8 447,8 115,2 

O cümlədən, 
sahibkarlıq 
fəaliyyəti ilə 
məşğul olan fiziki 
şəxslər 

669,3 832,8 638,8 770,4 131,6 120,6 

Cədvəl DVX-nin məlumatları əsasında Hesablama Palatası tərəfindən tərtib edilmişdir.  

01.10.2025-ci il tarixinə neft-qaz sektoru üzrə borc məbləğlərinin əhəmiyyətli dərəcədə artması 

Azəri-Çıraq-Günəşli layihəsi çərçivəsində hesablanmış öhdəliklərin ödənilməməsi ilə əlaqədar 

olmuşdur. Belə ki, bu layihə çərçivəsində ödənilməmiş borcun məbləği neft-qaz sektoru üzrə ümumi 

borcun 54,6 mln. manatını və ya 91,3%-ni təşkil etmişdir. Eyni zamanda qeyd edilməlidir ki, əvvəlki 

hesabat dövrlərində formalaşmış vergi borclarının effektiv inzibatçılığı və onların tədricən 

azaldılması növbəti ildə DVX xətti ilə proqnozların icrasına müsbət təsir göstərə bilər.   

 

3.2.7. Əvvəlki ildə müşahidə olunan meyilə uyğun olaraq DGK xətti ilə 

daxilolmaların çox nəzərdə tutulması tendensiyası davam etdirilmiş, gəlirlərin 

proqnozlaşdırılması prosesində istifadə olunan iqtisadi göstəricilərin tərkib 

komponentlərində əhəmiyyətli dəyişikliklərin baş verməməsi şərti ilə müəyyən 

edilmiş proqnozların icra olunacağı qənaətinə gəlinmişdir.  

Növbəti il üçün DGK üzrə daxilolmalar cari ilin müvafiq göstəricisi ilə müqayisədə 262,0 mln. 

manat və ya 4% çox proqnozlaşdırılmaqla 6862,0 mln. manat nəzərdə tutulmuşdur. 2026-cı il üçün 

idxal həcminin 31,8 mlrd. manata yüksələcəyi və bu sahədə güzəşt və azadolmaların tətbiq 

edilməsinin daxilolmalara azaldıcı təsir edəcəyi şəraitdə növbəti il üçün DGK xətti ilə təmin edilməli 

gəlirlərin idxal həcminə nisbəti əvvəlki ilin faktiki göstəricisi ilə müqayisədə 0,4 faiz bəndi aşağı, cari 

ilin proqnozu ilə müqayisədə 0,5 faiz bəndi yuxarı proqnozlaşdırılmışdır (Şəkil 7). 

Şəkil 7. DGK xətti ilə daxilolmalar və idxal həcmi, mlrd. manatla 

  
Şəkil müvafiq məlumatlar əsasında Hesablama Palatası tərəfindən tərtib edilmişdir.  

Növbəti il üçün idxal olunan mallara əlavə dəyər vergisi üzrə daxilolmalar 4750,0 mln. 

manat proqnozlaşdırılır ki, bu da 2025-ci ilin proqnoz göstəricisini 182,0 mln. manat və ya 4,0%, 

2024-cü ilin icrasını isə 140,9 mln. manat və ya 3,1% üstələyir. 

İdxal həcmlərinin Azərbaycan Respublikasının iqtisadi və sosial inkişaf konsepsiyasına uyğun 

artması, fiskal siyasət çərçivəsində nəzərdə tutulan tədbirlər, o cümlədən bəzi idxal malları üzrə 

əlavə dəyər vergisi güzəştlərinin müddətinin uzadılmaması və mövcud bəzi güzəştlərin ləğvi bu 

mənbədən gəlirlərin artımla proqnozlaşdırılmasını şərtləndirən əsas amillərdəndir. 

2026-cı ildə idxal olunan mallara tətbiq edilən aksizlər üzrə daxilolmaların 234,0 mln. manat 

olacağı proqnozlaşdırılır ki, bu da 2025-ci ilin proqnoz göstəricisindən 49,0 mln. manat və ya 26,5%, 

2024-cü ilin icrasından isə 29,6 mln. manat və ya 14,5% çoxdur. 

Yeni idxal siyasəti təşəbbüsləri çərçivəsində istehsal buraxılış tarixindən 7 ildən artıq müddət 

keçmiş nəqliyyat vasitələrinin idxalında aksiz dərəcələrinin artırılması, kvadrasikllər və mobil 

cihazların aksizli mallar siyahısına daxil edilməsi, mövcud aksiz dərəcələrinin bir qisminin 

yüksəldilməsi, habelə əvvəlki dövrdə İcbari Tibbi Sığorta Fonduna yönəldilən vəsaitlərin dövlət 

büdcəsinə cəlb olunması bu mənbə üzrə daxilolmaların proqnoz göstəricilərinin cari ilin proqnoz və 

əvvəlki ilin icra göstəricilərini üstələməsinə səbəb olmuşdur. 

Növbəti il üçün gömrük rüsumları üzrə daxilolmaların 1818,0 mln. manat həcmində 

formalaşacağı proqnozlaşdırılır ki, bu da 2025-ci ilin proqnoz göstəricisini 8,0 mln. manat və ya 0,4%, 

2024-cü ilin icrasını isə 27,3 mln. manat və ya 1,5% üstələyir. 

Bu mənbə üzrə daxilolmaların proqnozunun əvvəlki ilin icra və cari ilin proqnoz göstəricisini 

üstələməsi Qanun layihəsinə dair İzahatda idxal həcminin 19,0 mlrd. ABŞ dolları müəyyən olunması, 

bu göstəricinin əvvəlki illərlə müqayisədə artım nümayiş etdirməsi və bəzi məhsullar üzrə idxal 

gömrük rüsumlarının yüksəldilməsinin proqnozlarda nəzərə alınması ilə əsaslandırılmışdır.  

DGK xətti ilə təmin olunan gəlirlərin proqnozlaşdırılmasında əsas fərziyyə olan idxalın icra 

prosesində daha çox olması (əvvəlki illərin göstəricilərinin təhlili nəticəsində gəlinmiş qənaət) faktiki 

daxilolmaların proqnozları üstələməsi üçün əlverişli şəraitin formalaşacağı qənaətini yaradır.  

Yol vergisi üzrə daxilolmalar 60,0 mln. manat məbləğində nəzərdə tutulur ki, bu da 2025-ci 

ilin proqnozundan 23,0 mln. manat və 62,2% çox, 2024-cü ilin icrası ilə müqayisədə 15,6 mln. manat 

və ya 35,1% çoxdur.  

Yol vergisi üzrə artımın əsasını əvvəlki illərdə avtomobil benzini, dizel yanacağı və maye qazın 

idxalı və daxili istehlakından toplanaraq İcbari Tibbi Sığorta Fonduna yönəldilən vəsaitlərin dövlət 

büdcəsinin mədaxil mənbələrinə aid edilməsi, eləcə də hər litrə görə tutulan vergi dərəcəsinin 

artırılması təşkil edir.  

 

3.2.8. Səhmlərində dövlətin payı olan müəssisələrdən əldə edilən dividendlər 

üzrə daxilolmalar cari illə müqayisədə azalma ilə proqnozlaşdırılsa da, bu sahənin 

hələ də tam istifadə olunmamış imkanlar ehtiva etdiyi qənaətinə gəlinir.  

Səhmlərində dövlətin payı olan müəssisələrdən əldə ediləcək dividendlərin daxilolmaları 600,0 

mln. manat proqnozlaşdırılır ki, bu, 2025-ci ilin proqnozu ilə müqayisədə 12,2 mln. manat və ya 2,0% 

az, 2024-cü ilin icrası ilə müqayisədə isə 22,2 mln. manat və ya 3,8% çoxdur (Cədvəl 20). Azalma 

əsasən dövlət qeyri-maliyyə təşkilatları üzrə dividend ödənişlərinin 12,0 mln. manat və ya 2,6% 

azaldılaraq 450,0 mln. manat proqnozlaşdırılması ilə əlaqədar olmuşdur ki, bu ödənişin ARDNŞ 

tərəfindən həyata keçirilməsi nəzərdə tutulur. 

Cədvəl 20. Səhmlərində dövlətin payı olan müəssisələrdən alınan dividendlər, mln. manatla 

Göstəricilər 
2024 
icra 

2025 
proqnoz 

2026 
proqnoz 

2025-ci ilin proqnozuna 
nisbətən 

məbləğ faiz 

Dividendlər 577,8 612,2 600,0 -12,2 98,0 

“Azərbaycan Beynəlxalq Bankı” ASC 169,4 150,0 150,0 0,0 100,0 

“Aqrarkredit” QSC BoKT 0,5 0,2 0,0 -0,2   

Dövlət qeyri-maliyyə təşkilatları 407,9 462,0 450,0 -12 97,4 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Qeyd edək ki, dividendlər üzrə 2025-ci ilin 8 ayında 175,1 mln. manat daxil olmuşdur ki, bu da 

tam məbləğdə "Azərbaycan Beynəlxalq Bankı" ASC tərəfindən həyata keçirilmişdir. Dövlət qeyri-

maliyyə təşkilatlarından alınacaq dividend ödənişi üzrə isə  dövlət büdcəsinə vəsait ödənilməmişdir. 

Müəssisələrin korporativ idarəetmə səviyyəsinin yüksəldilməsi, mənfəətlilik göstəricilərinin 

artırılması, səmərəli investisiya siyasətinin həyata keçirilməsi və maliyyə şəffaflığının gücləndirilməsi 

dividend gəlirlərinin artımı üçün əlavə potensiala imkanlar yaradır. 

Eyni zamanda qeyd edilməlidir ki, əvvəlki hesabat dövrlərini mənfəətlə başa vuran 

müəssisələrin, o cümlədən Azərbaycan İnvestisiya Holdinqinin idarəetməsində olan “Azər-Türk 

Bank” ASC-nin dividend ödənişi üzrə potensialının nəzərə alınması məqsədəmüvafiq hesab edilir. 

Qeyd edək ki, Azərbaycan Respublikasının Prezidentinin “Dövlət maliyyəsinin səmərəli idarə 

edilməsinin təşkili ilə bağlı əlavə tədbirlər haqqında” 2025-ci il 25 avqust tarixli Fərmanında dövlət 

mülkiyyətində olan və paylarının (səhmlərinin) nəzarət zərfi dövlətə məxsus olan hüquqi şəxslərin 

və publik hüquqi şəxslərin xalis mənfəətinin bölüşdürülməsi və dividend siyasətinin ümumi 

parametrləri ilə bağlı təkliflərin Maliyyə Nazirliyinə təqdim edilməsi tapşırılmışdır. Qeyd edək ki, 

Hesablama Palatasının əvvəlki rəylərində dividendlə bağlı siyasətin hazırlanmasına dair tövsiyə 

verilmişdir.  

 

3.2.9. Dövlət əmlakının icarəyə verilməsindən əldə olunan daxilolmaların cari ilin 

proqnozunu üstələyəcəyi nəzərdə tutulsa da, təhlillər hələ də bu sahədə istifadə 

olunmamış imkanların mövcudluğunu göstərir. 

Dövlət əmlakının icarəyə verilməsindən daxilolmalar 2026-cı il üçün 40,0 mln. manat nəzərdə 

tutulmuşdur ki, bu da 2024-cü ilin icra göstəricisindən 2,4 mln. manat və ya 6,4%, cari ilin 

proqnozundan isə 6,0 mln. manat və ya 17,6% çoxdur. Bu mənbədən daxilolmalar cari ilin 8 ayında 

eyni dövrün proqnozundan 7,1 mln. manat və ya 30,6% çox olmaqla 30,3 mln. manat məbləğində 

icra edilmişdir. Proqnozun artıqlaması ilə icrası əsasən özəlləşdirilən dövlət müəssisə və 

obyektlərinin altındakı torpaqların icarəyə verilməsindən icarə haqqının proqnoza qarşı 7,0 mln. 

manat və ya 38,2% çox, kommersiya prinsipləri əsasında fəaliyyət göstərən müəssisə və 

təşkilatlarda daşınmaz dövlət əmlakının icarəyə verilməsindən icarə haqqının 0,2 mln. manat və ya 

4,3% çox toplanması ilə əlaqədar olmuşdur.  

Eyni zamanda qeyd edilməlidir ki, əmlakın səmərəli idarə olunması, icarə mexanizmlərinin 

təkmilləşdirilməsi, şəffaflığın artırılması və icarə müqavilələrinin bazar tələblərinə uyğunlaşdırılması 

nəticəsində əlavə gəlir potensialının reallaşdırılmasının mümkünlüyü qənaətinə gəlinmişdir. 

İqtisadiyyat Nazirliyi yanında Əmlak Məsələləri Dövlət Xidmətindən daxil olan məlumatlara 

əsasən, 01.07.2025-ci il tarixinə Xidmətin sərəncamında ümumi sahəsi 4383,1 min m2 olan 10005 

ədəd qeyri-yaşayış təyinatlı bina və bina hissələri mövcud olmuşdur ki, bundan yalnız ümumi sahəsi 

465,1 min m2 (10,6%-i) olan 2962-si (29,6%-i) icarəyə verilmiş, icarə haqları isə müvafiq olaraq 

həmin sahələr üzrə hesablanmışdır. 

DÖVLƏT BÜDCƏSİNİN XƏRCLƏRİ 

Dövlət büdcəsinin xərclərinin 

məbləği və ÜDM-ə nisbəti 

Dövlət büdcəsinin sosialyönlü 

xərcləri və cəmi xərclərə nisbəti 

Dövlət büdcəsinin qeyri-neft 

2026-cı ilin dövlət büdcəsinin xərcləri proqnozlaşdırılarkən 

nəzərə alınmış əsas məqamlar 
 

 

 

   

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2025-ci ilin gözlənilən icra göstəriciləri, növbəti il və sonrakı 3 il üzrə sosial-

iqtisadi inkişaf konsepsiyası və proqnoz göstəriciləri 

“Azərbaycan Respublikasının 2022-2026-cı illərdə sosial-iqtisadi inkişaf 

Strategiyası” və “Azərbaycan Respublikasının işğaldan azad edilmiş 

ərazilərinə Böyük Qayıdışa dair I Dövlət Proqramı”  

Dövlət adından yaradılan publik hüquqi şəxslərə və müvafiq müəssisələrə 

dövlət büdcəsindən ödənişlərin xəzinənin müşayiəti ilə aparılması 

Bir sıra dövlət proqramı və tədbirlər üzrə xərclərin icrasının İcbari Tibbi 

Sığorta Fondunun vəsaitləri hesabına həyata keçirilməsi 

Dövlət investisiya proqramına uyğun olaraq dövlət əsaslı vəsait qoyuluşu 

(investisiya) xərclərinin maliyyələşdirilməsi 

Ölkənin müdafiə qabiliyyətinin möhkəmləndirilməsi və ərzaq təhlükəsizliyinin 

təmin edilməsi 

2026-cı il üçün yaşayış minimumunun və ehtiyac meyarının həddinin 300,0 

manat məbləğində müəyyənləşdirilməsi 

Hesablama Palatasının rəylərində əks etdirilən tövsiyələr əsasında dövlət 

büdcəsinin xərclərinin uçotunun VBT-yə uyğunlaşdırılması 



Dövlət büdcəsinin layihəsinə rəy                                                                                             2026        

61 

IV BÖLMƏ. DÖVLƏT BÜDCƏSİ XƏRCLƏRİNİN TƏHLİLİ 

4.1. Dövlət büdcəsi xərclərinin 2025-ci ilin 9 ayında icra vəziyyəti 
 

4.1.1. 2025-ci ilin 9 ayında dövlət büdcəsi xərclərinin icrası proqnozdan aşağı 

qeydə alınmış, illik proqnozun yarıdan bir qədər çoxu baxılan dövrdə icra edilmişdir.  

Cari ilin 9 ayında dövlət büdcəsinin xərcləri 24668,2 mln. manat məbləğində icra edilmiş, bu isə 

proqnozla müqayisədə 9,2%, əvvəlki ilin icra göstəricisi ilə müqayisədə isə 2,0% azdır. Baxılan dövr 

ərzində dövlət büdcəsi xərclərinin icrası 3 ay proqnozdan artıq, 6 ay isə proqnozdan az olmuş, ən 

yüksək icra səviyyəsi iyun ayında, ən aşağı icra səviyyəsi sentyabr ayında qeydə alınmışdır (Şəkil 9). 

Şəkil 9. 2025-ci ilin 9 ayında dövlət büdcəsi xərclərinin proqnoz və icra göstəriciləri 

 

Şəkil dövlət büdcəsinin icrasına dair hesabatlar əsasında Hesablama Palatası tərəfindən tərtib edilmişdir. 

İyun ayı üzrə yüksək icra səviyyəsi əsasən əməyin ödənişi (daha çox təhsil sahəsi), müdafiə 

və milli təhlükəsizlik xərcləri ilə bağlı olmuş, sentyabr ayında daha çox aşağı icra isə əsasən müdafiə 

və milli təhlükəsizlik, eləcə də dövlət əsaslı vəsait qoyuluşu xərcləri ilə əlaqədar olmuşdur. 

Cari ilin baxılan dövründə icra edilmiş xərclər illik proqnozun 59,6%-ni təşkil etmişdir 

(proqnozlaşdırılmış bölgüdə 65,6%). Qeyd edək ki, icra edilmiş dövlət büdcəsi xərclərinin illik 

proqnozda payının əvvəlki ilin analoji göstəricisi ilə müqayisədə (3,7 faiz bəndi) azaldığını nəzərə 

alsaq, 2025-ci ildə də xərclərin tam və ya yüksək icra səviyyəsinə malik olacağı təqdirdə əsas 

hissəsinin sonuncu rübdə icra ediləcəyini deyə bilərik. 

 

4.2. Funksional təsnifat üzrə xərclərin təhlili 

 
 

4.2.1. Növbəti ilin dövlət büdcəsinin xərcləri artımla proqnozlaşdırılmış, müdafiə 

və milli təhlükəsizlik sahəsindəki xərclərin dövlət büdcəsində əsas paya malik olacağı 

nəzərdə tutulmuşdur. 

2026-cı ildə dövlət büdcəsinin xərcləri 41703,6 mln. manat proqnozlaşdırılmışdır ki, bu da cari 

ilin proqnozundan 296,0 mln. manat və ya 0,7% çoxdur. Qeyd edək ki, 2025-ci ilin dövlət büdcəsinin 

xərclərində 2024-cü ilin proqnozuna nisbətən 1665,3 mln. manat və ya 4,2% artım nəzərdə 

tutulmuşdu. Növbəti ildə funksional təsnifatın 9 bölməsi üzrə artım, 3 bölməsi üzrə isə azalma 

nəzərdə tutulmuşdur (Cədvəl 21).  

Cədvəl 21. Funksional təsnifatın bölmələri üzrə dövlət büdcəsi xərcləri, mln. manatla 

Funksional təsnifatın 
bölmələri 

2024 
icra 

2025 2026 

proqnoz gözlənilən 
icra 

proqnoz pay, % 
məbləğ pay, % 

Ümumi dövlət xidmətləri 4115,0 5261,7 12,7 5187,1 5514,5 13,2 

Müdafiə və milli təhlükəsizlik 6562,2 8396,3 20,3 8191,6 8714,8 20,9 

Məhkəmə hakimiyyəti, hüquq-
mühafizə və prokurorluq 

2809,8 3192,0 7,7 3096,2 3343,6 8,0 

Təhsil 4390,1 4937,3 11,9 4838,5 5015,9 12,0 

Səhiyyə 1828,8 1993,6 4,8 1909,1 2024,3 4,9 

Sosial müdafiə və sosial 
təminat 

4151,1 4751,7 11,5 4609,2 4873,0 11,7 

Mədəniyyət, incəsənət, 
informasiya, bədən tərbiyəsi, 
gənclər siyasəti və bu 
qəbildən olan digər fəaliyyət 

497,0 621,8 1,5 603,1 631,6 1,5 

Mənzil və kommunal 
təsərrüfatı 

319,5 369,9 0,9 358,8 334,5 0,8 

Kənd təsərrüfatı 1095,8 1203,8 2,9 1167,7 1222,1 2,9 

Ətraf mühitin mühafizəsi 361,9 414,2 1,0 401,8 420,2 1,0 

İqtisadi fəaliyyət 9701,2 8377,5 20,2 8193,1 7856,6 18,8 

Əsas bölmələrə aid edilməyən 
xidmətlər 

1880,4 1887,8 4,6 1851,4 1752,5 4,2 

Cəmi 37713,7 41407,6 100,0 40407,6 41703,6 100,0 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Cədvəldən də göründüyü kimi, növbəti ildə də bölmələr arasında ən yüksək xüsusi çəkinin 

“Müdafiə və milli təhlükəsizlik” bölməsinə məxsus olacağı proqnozlaşdırılır. Bu bölmə xərclərinin 

cəmi dövlət büdcəsi xərclərində payının 20,9%-ə yüksələcəyi nəzərdə tutulur. Təqdim edilmiş 

məlumatlar mütləq ifadədə ən yüksək artımın da bu bölmə üzrə proqnozlaşdırıldığını göstərir.  

 

Növbəti ildə dövlət büdcəsinin xərcləri proqnozlaşdırılarkən xərclər üzrə cüzi artım nəzərdə 

tutulmuşdur. Dövlət büdcəsinin layihəsində 9 bölmə üzrə proqnozlaşdırılan 987,6 mln. manat artımın 

maliyyə təminatı kimi digər 3 bölmə üzrə xərclərin 691,6 mln. manat azaldılması və cəmi xərclərdə 

nəzərdə tutulmuş 296,0 mln. manat artım çıxış etmişdir.  

Funksional təsnifatın bölmələri üzrə mütləq ifadədə ikinci ən yüksək artım “Ümumi dövlət 

xidmətləri” bölməsi üzrə proqnozlaşdırılmışdır.  

 

“Müdafiə və milli təhlükəsizlik” bölməsi 

2026-cı ildə “Müdafiə və milli təhlükəsizlik” bölməsi üzrə 8714,8 mln. manat vəsait 

proqnozlaşdırılmış, cari ilə nisbətən 318,5 mln. manat artacağı nəzərdə tutulmuşdur. Bu bölmə üzrə 

artım əsasən “Müdafiə qüvvələri” köməkçi bölməsi üzrə xərclərin artımı ilə izah olunur. 



Dövlət büdcəsinin layihəsinə rəy                                                                                             2026        

63 

 

Funksional təsnifatın bölmələri üzrə mütləq ifadədə ən ciddi azalma “İqtisadi fəaliyyət” bölməsi 

üzrə nəzərdə tutulmuşdur.  

 

Yuxarıda qeyd olunanlarla yanaşı, aparılmış təhlillər Hesablama Palatasının əvvəlki rəylərində 

VBT-yə uyğunsuzluqların aradan qaldırılması ilə bağlı əks etdirdiyi tövsiyələrin icra edilməsi fonunda 

funksional təsnifatın bölmə, köməkçi bölmə və paraqrafları səviyyəsində məbləğlərdə dəyişikliklərin 

izləndiyini göstərir. Təqdim olunmuş məlumatların təhlili əvvəlki rəylərdə qeyd edilmiş funksional 

təsnifat üzrə uyğunsuzluqların 194,5 mln. manatının 2026-cı ilin “Büdcə zərfi”ndə aradan 

qaldırıldığını göstərmişdir.  

 

4.2.2. Növbəti ildə dövlət büdcəsindən büdcə sisteminin müvafiq komponentinə 

transfert azalma ilə nəzərdə tutulmuş, bir büdcədənkənar dövlət fondu üzrə kiçik 

artım, digəri üzrə isə əhəmiyyətli azalma proqnozlaşdırılmışdır.  

2026-cı ildə dövlət büdcəsinin “Büdcələrarası transfertlər” köməkçi bölməsi üzrə 220,7 mln. 

manat xərc proqnozlaşdırılmışdır ki, bu da cari ilin proqnozundan 74,1 mln. manat azdır.  

Dövlət büdcəsindən transfertlərin azalma ilə proqnozlaşdırılması tamamilə Naxçıvan Muxtar 

Respublikasının büdcəsinə dotasiyanın azalması ilə bağlı olmuşdur. Belə ki, növbəti ildə Naxçıvan 

Muxtar Respublikasının büdcəsinə dotasiya cari ilin proqnozu ilə müqayisədə 74,1 mln. manat 

azaldılaraq 211,6 mln. manat məbləğində nəzərdə tutulur.  

Növbəti ildə 2025-ci illə müqayisədə yerli büdcələrə dotasiya və subvensiyanın məbləğində 

hər hansı dəyişiklik proqnozlaşdırılmamışdır.  

 

“Ümumi dövlət xidmətləri” bölməsi 
 

2026-cı ildə “Ümumi dövlət xidmətləri” bölməsi üzrə 5514,5 mln. manat vəsait 

proqnozlaşdırılmış, cari ilə nisbətən 252,8 mln. manat artacağı nəzərdə tutulmuşdur. Bu bölmədə 

artım əsasən “Qanunvericilik və icra hakimiyyəti, yerli özünüidarəetmə orqanlarının fəaliyyəti” və 

“Dövlət borcu” köməkçi bölmələri ilə bağlı olmuşdur.  

“İqtisadi fəaliyyət” bölməsi 

2026-cı ildə “İqtisadi fəaliyyət” bölməsi üzrə 7856,6 mln. manat vəsait proqnozlaşdırılmış, 

cari ilə nisbətən 520,9 mln. manat azalacağı nəzərdə tutulmuşdur. Bu bölmə üzrə azalma əsasən 

işğaldan azad olunmuş ərazilərin yenidən qurulması və bərpası xərclərinin 500,0 mln. manat, 

nəqliyyat və rabitə xərclərinin 222,4 mln. manat azalma ilə proqnozlaşdırılması ilə əlaqədardır. 

Nəqliyyat və rabitə xərclərinin azalması əsasən “İctimai nəqliyyat sahəsində islahatlarla bağlı 

xərclər” istiqaməti üzrə vəsaitin az proqnozlaşdırılması ilə izah olunur.  

Dövlət büdcəsindən büdcədənkənar dövlət fondlarına ayırmalar üzrə yalnız DSMF-ə ayrılan 

vəsaitdə kiçik artım nəzərdə tutulmuş, İTSF-ə ayrılan vəsaitdə əhəmiyyətli azalma 

proqnozlaşdırılmışdır (Cədvəl 22).  

Cədvəl 22. Dövlət büdcəsi xərclərinin bəzi istiqamətlər üzrə dinamikası, mln. manatla 

Dövlət büdcəsindən transfertlər və ayırmalar 
2024 2025 2026 2025-ci ilin 

proqnozu ilə 
müqayisə icra proqnoz proqnoz 

NMR büdcəsinə verilən dotasiya (transfertin yuxarı 
həddi) 

185,2 285,7 211,6 -74,1 

Yerli büdcələrə verilən dotasiya 6,4 7,5 7,5 0,0 

Yerli büdcələrə verilən subvensiya 1,3 1,6 1,6 0,0 

İcbari tibbi sığorta fonduna ayrılan vəsait 1368,0 1416,4 900,0 -516,4 

DSMF büdcəsinin balanslaşdırılması məqsədilə 
dövlət büdcəsinin öhdəliklərinin maliyyələşdirilməsi 
üçün ayrılan vəsait 

1232,0 1600,0 1700,0 100,0 

Cədvəl müvafiq məlumatlar əsasında Hesablama Palatası tərəfindən tərtib edilmişdir 

Əvvəlki illərdən fərqli olaraq, növbəti ildə İTSF-ə ayrılması proqnozlaşdırılan 900,0 mln. 

manatın tamamilə əhalinin icbari tibbi sığortalanması üzrə xərclərə yönəldiləcəyi nəzərdə tutulur. 

Başqa sözlə, növbəti ildə İTSF-ə ayrılan vəsaitin tərkibində sığorta məqsədi ilə bağlı olmayan dövlət 

öhdəliklərinin (səhiyyə sahəsində bir sıra məqsədli tədbirlərin) maliyyələşdirilməsi ilə bağlı xərclər 

yer almamışdır. Bu, 2026-cı ildə bir sıra dövlət proqramı və tədbirlər üzrə xərclərin icrasının İcbari 

Tibbi Sığorta Fondunun vəsaitləri hesabına həyata keçiriləcəyi ilə bağlıdır. 

 
4.2.3. Hesablama Palatası növbəti ilin dövlət büdcəsində funksional təsnifat üzrə 

aparılan bölgünün icra prosesində dəyişikliklərə açıq bir struktur xarakter daşıdığı 

qənaətindədir. 

Dövlət büdcəsinin layihəsi ilə bağlı təqdim edilmiş sənədlərin təhlili ilə növbəti ilin dövlət 

büdcəsində funksional təsnifatın bölmələri üzrə proqnozlaşdırılan göstəricilərin xərclərin ilkin 

bölgüsünü əks etdirdiyi və icra prosesində bu bölgünün fərqli olacağı qənaətinə gəlinmişdir. Belə ki, 

2024-cü ildə büdcə xərclərinin proqnozlaşdırılandan 2028,6 mln. manat və ya 5,1% az icrası, 2025-

ci il üzrə 1,0 mlrd. manat xərcin icrasız qalacağı ilə bağlı gözləntilər, artım proqnozlaşdırılan 

funksional bölmələr üzrə xərclərin əhəmiyyətli hissəsinin bölüşdürülməmiş (bloklanmış) xərclərdən 

“Səhiyyə” bölməsi 

 

2026-cı ildə “Səhiyyə” bölməsi üzrə 2024,3 mln. manat vəsait proqnozlaşdırılmış, cari ilin 

proqnozuna nisbətən 30,7 mln. manat artacağı nəzərdə tutulmuşdur. Artım əsasən “Səhiyyə 

sahəsində digər xidmətlər” köməkçi bölməsi üzrə xərclərin 63,6 mln. manat artımı ilə izah olunur. 

Köməkçi bölmə üzrə cəmi xərclərin artımı bəzi bölüşdürülməmiş xərc istiqamətləri (əsasən 

“Səhiyyə sahəsinə aid olan digər tədbirlər”, “Sosial-iqtisadi və digər tədbirlərin maliyyələşdirilməsi”) 

ilə əlaqəli olmuşdur. Bu köməkçi bölmədə İTSF-ə ayrılan vəsait üzrə əhəmiyyətli azalma fonunda 

bu xərclərin “Səhiyyə” bölməsində payının 44,5%-ə enəcəyi nəzərdə tutulur (2025-ci ildə 71,1%).  

ibarət olması fonunda büdcənin icrası prosesində həmin xərclərin bir hissəsinin icrasız saxlanılması 

və ya icra prosesində yaranmış qənaət məbləğlərinin ehtiyat fondlarına köçürülərək büdcə ili ərzində 

vəsaitlərin uçotunun həmin vəsaitlərin ayrıldığı məqsədlərə uyğun funksional, iqtisadi və inzibati 

təsnifat üzrə aparılması ehtimalı bunu deməyə əsas verir.  

 

4.2.1. Ehtiyat fondları üzrə xərclərin təhlili 
 

4.2.1.1. 2026-cı ilin dövlət büdcəsi layihəsində hər iki ehtiyat fondu üzrə 

vəsaitlərin həcmi qanunvericiliklə müəyyən edilmiş hədd çərçivəsində 

proqnozlaşdırılmışdır.  

2026-cı ilin dövlət büdcəsinin layihəsində ehtiyat fondları üçün 410,0 mln. manat vəsait 

nəzərdə tutulmuşdur ki, bu da 2025-ci ilin proqnozundan 38,0 mln. manat və ya 8,5%, 2024-cü ilin 

icrasından isə 300,8 mln. manat və yaxud 42,3% azdır.  

Ehtiyat fondları üzrə proqnozlaşdırılan cəmi məbləğin 300,0 mln. manatı və ya 73,2%-i 

Azərbaycan Respublikası Prezidentinin Ehtiyat Fondu, 110,0 mln. manatı və ya 26,8%-i isə Dövlət 

büdcəsinin Ehtiyat Fondu üzrə nəzərdə tutulmuşdur. Növbəti ildə Azərbaycan Respublikası 

Prezidentinin Ehtiyat Fondu üzrə xərclər cari illə eyni səviyyədə saxlanılsa da, Dövlət büdcəsinin 

Ehtiyat Fondunun xərcləri 38,0 mln. manat (25,7%) azalma ilə proqnozlaşdırılmışdır.  

Hər iki ehtiyat fondu üzrə proqnozlaşdırılmış vəsaitin dövlət büdcəsi gəlirlərinə nisbəti “Büdcə 

sistemi haqqında” Qanunun 6-cı maddəsi ilə müəyyən edilmiş hədd daxilindədir. Belə ki, Azərbaycan 

Respublikası Prezidentinin Ehtiyat Fondu və Dövlət büdcəsinin Ehtiyat Fondu üzrə 

proqnozlaşdırılmış vəsait dövlət büdcəsi gəlirlərinin, müvafiq olaraq, 0,8%-ni və 0,3%-ni təşkil edir.  

“Büdcə sistemi haqqında” Qanuna cari ildə ehtiyat fondları ilə bağlı bir neçə dəyişiklik 

edilmişdir. Əlavə olunmuş 18.4-1-ci maddəyə əsasən, ehtiyat fondlarından büdcə ili ərzində 

funksional, iqtisadi və inzibati təsnifata uyğun olaraq yönəldilən vəsaitlərin uçotu həmin vəsaitlərin 

ayrıldığı məqsədlərə uyğun funksional, iqtisadi və inzibati təsnifat üzrə aparılır. Bu dəyişiklik 2026-cı 

ildə ehtiyat fondlarından yönəldilmiş vəsait hesabına təkcə 12-ci bölmənin deyil, digər bölmələrin də 

təsdiq edilmiş məbləğinin dəyişdirilməsinə (azalması ilə yanaşı, həm də artmasına) səbəb olacaqdır. 

Eyni zamanda bu mexanizm icra prosesində yerdəyişmələrin də artması ilə nəticələnəcəkdir.  

Həmçinin 19.6-cı maddəyə edilən dəyişikliyə əsasən, dövlət büdcəsinin icrası prosesində 

iqtisadi təsnifatın müvafiq bölmə, köməkçi bölmə, paraqraf, maddə və yarımmaddələrində nəzərdə 

tutulmuş vəsaitlər üzrə hesabat ili ərzində yaranmış qənaət Dövlət büdcəsinin Ehtiyat Fondu ilə 

yanaşı, Azərbaycan Respublikası Prezidentinin Ehtiyat Fonduna da yönəldilə bilər. Bu dəyişiklik və 

əvvəlki illərin təcrübəsi növbəti ilin sonunda ehtiyat fondlarından yönəldilən vəsaitin proqnozdan 

daha çox olacağını deməyə imkan verir. 

Dövlət büdcəsi xərclərinin inzibati təsnifatı ilə bağlı təqdim edilmiş əlavələr bu fondlar üzrə 

inzibati istiqamətlərə dəyişiklik edildiyini, əvvəlki illərdən fərqli olaraq, fondlar üzrə vəsaitlərin müvafiq 

sərəncamçılar üzrə deyil, VBT-də olmayan yeni inzibati istiqamətlər üzrə nəzərdə tutulduğunu 

göstərir.  

4.2.2. Məqsədli büdcə fondlarının təhlili 
 

4.2.2.1. Növbəti ildə məqsədli büdcə fondlarının gəlirlərinin xərclərinə bərabər 

olacağı proqnozlaşdırılmış, yeni məqsədli büdcə fondu cari illə müqayisədə cəmi 

fondlar üzrə həm gəlir, həm də xərc məbləğinin artımla nəzərdə tutulmasına təsir 

göstərmişdir. 

2026-cı ilin dövlət büdcəsi layihəsində məqsədli büdcə fondları üzrə gəlir və xərclər bərabər 

olaraq 472,3 mln. manat məbləğində proqnozlaşdırılmış, cari ilin proqnozu ilə müqayisədə hər iki 

komponent müvafiq olaraq 71,1 mln. manat və 51,8 mln. manat artmışdır (Cədvəl 23). 

Cədvəl 23. 2025-2026-cı illər üzrə məqsədli büdcə fondlarının gəlir və xərcləri, mln. manatla  

Məqsədli büdcə fondları 

Xərc Gəlir 

2025 
proqnoz  

2026 
layihə 

artım/ 
azalma 

2025 
proqnoz 

2026 
layihə 

artım 
/azalma 

“Avtomobil Yolları” MBF 340,0 250,0 -90,0 340,0 250,0 -90,0 

“İctimai nəqliyyat” MBF  155,0 155,0  155,0 155,0 

Meşələrin qorunub 
saxlanması və təkrar 
istehsalı fondu 

18,8 4,5 -14,3 5,2 4,5 -0,7 

Ətraf mühitin mühafizəsi 
üzrə dövlət fondu 

8,0 5,8 -2,2 4,0 5,8 1,8 

Mineral-Xammal Bazasının 
Bərpası üzrə Dövlət Fondu 

1,2 3,0 1,8 1,0 3,0 2,0 

Xüsusi mühafizə olunan 
təbiət ərazilərinin idarə 
edilməsi və mühafizəsi üçün 
yaradılan müvafiq idarələrin 
xüsusi fondları 

2,2 1,0 -1,2 0,9 1,0 0,1 

“Nəqliyyat vasitələrinin 
utilizasiyası” fondu 

50,0 52,0 2,0 50,0 52,0 2,0 

Su bioresurslarının 
artırılması, bərpası və 
mühafizəsi fondu  

0,3 1,0 0,7 0,1 1,0 0,9 

Cəmi 420,5 472,3 51,8 401,2 472,3 71,1 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Növbəti ildə məqsədli büdcə fondları üzrə cəmi gəlir və xərcə ən əhəmiyyətli artırıcı təsirin 

“İctimai Nəqliyyat” MBF-dən, ən böyük azaldıcı təsirin isə “Avtomobil Yolları” MBF-dən formalaşacağı 

proqnozlaşdırılır. Qeyd edək ki, “İctimai Nəqliyyat” MBF Azərbaycan Respublikası Prezidentinin 

2025-ci il 19 sentyabr tarixli Fərmanı ilə yaradılmışdır. Təqdim olunan qanun layihəsinə əsasən, 

növbəti ildə “İctimai Nəqliyyat” MBF-in gəlirlərinin yalnız yol vergisinin aidiyyəti hissəsindən ibarət 

olacağı proqnozlaşdırılır.  

Ekoloji fondlar arasında gəlir və xərclərə ən böyük artırıcı təsir “Nəqliyyat vasitələrinin 

utilizasiyası” fondu üzrə nəzərdə tutulmuşdur. 

Cari ildə “Büdcə sistemi haqqında” Qanunda edilmiş dəyişikliyə əsasən məqsədli büdcə 

fondlarının hesablarında ilin sonuna qalan istifadə olunmamış vəsait vahid xəzinə hesabının sərbəst 

qalığına köçürülür. Bununla da, ötən ildən qalıqda qalan istifadə olunmamış vəsaitin istifadə edilməsi 

məqsədilə son illərin təcrübəsində tətbiq edilən kəsirin maliyyələşdirilməsi mənbələrinə daxil 

edilməsi mexanizminə ehtiyac qalmır.  

 

Əvvəlki ildən qalan qalığın növbəti ilin gəlirlərinə daxil edilməməsi ilə bağlı “Büdcə sistemi 

haqqında” Qanuna dəyişikliklər fonunda 2 məqsədli büdcə fondu üzrə hüquqi aktlar yenilənsə də, 

digərləri üzrə bu hal izlənilmir. Belə ki, 5 məqsədli büdcə fondu üzrə müvafiq hüquqi aktlarda Fond 

hesabında ilin sonuna qalan vəsaitin növbəti ilə keçirilərək aidiyyəti istiqamətlər üzrə istifadə 

olunması təsbit edilmişdir (“Nəqliyyat vasitələrinin utilizasiyası fondunun vəsaitinin formalaşdırılması 

və istifadə Qaydası”, “Avtomobil yolları” Məqsədli Büdcə Fondunun vəsaitinin ölkə ərazisində ümumi 

istifadədə olan respublika və yerli əhəmiyyətli avtomobil yollarının saxlanması, qorunması və təmiri, 

habelə avtomobil yollarının layihələndirilməsi, yenidən qurulması və tikintisi ilə bağlı 

kompensasiyaların ödənilməsi üçün xərclənməsi Qaydaları”, “Ətraf mühitin mühafizəsi üzrə dövlət 

fondu haqqında Əsasnamə”, “Meşələrin qorunub saxlanması və təkrar istehsalı fondunun istifadə 

Qaydaları”, “Xüsusi mühafizə olunan təbiət ərazilərinin idarə edilməsi və mühafizəsi üçün yaradılan 

müvafiq idarələrin xüsusi fondlarının və vəsaitlərinin yaradılması və onlardan istifadə Qaydası”).  

“Büdcə sistemi haqqında” Qanuna məqsədli büdcə fondları ilə bağlı əlavə edilmiş digər bir 

dəyişiklik dövlət büdcəsində nəzərdə tutulmuş məqsədli büdcə fondlarından büdcə ili ərzində 

funksional, iqtisadi və inzibati təsnifata uyğun olaraq yönəldilən vəsaitlərin uçotunun həmin 

vəsaitlərin ayrıldığı məqsədlərə uyğun funksional, iqtisadi və inzibati təsnifat üzrə aparılmasıdır. Bu, 

xərclərin uçotunun aidiyyəti istiqamət üzrə aparılmasına xidmət etsə də, funksional təsnifatın digər 

bölmələri üzrə təsdiq edilmiş məbləğlərdə dəyişiklik yaradacaq, həmçinin icra prosesində 

yerdəyişmələrin artması ilə nəticələnəcəkdir. 

 

4.2.2.2. 2026-cı ildə “Avtomobil Yolları” Məqsədli Büdcə Fondunun mədaxil 

mənbələri azaldılmış, həm gəlir, həm də xərcləri əvvəlki dövr ilə müqayisədə azalma 

ilə proqnozlaşdırılmışdır.  

2026-cı ildə “Avtomobil Yolları” MBF-in gəlirləri və xərcləri 250,0 mln. manat olmaqla eyni 

məbləğdə proqnozlaşdırılmışdır ki, bu da cari ilin proqnozu ilə müqayisədə 26,5% azdır.  

Hesablama Palatasının icra edilmiş tövsiyəsi 
 

Hesablama Palatasının əvvəlki rəylərində məqsədli büdcə fondlarının hesablarında ilin 

sonuna qalan istifadə olunmamış vəsaitin onların gəlirlərinə aid edilmədən dövlət büdcəsinin 

kəsirinin maliyyələşdirilməsi mənbələrinə daxil edilməsi səbəbindən yeni mexanizmin tətbiqi 

üçün hüquqi bazadakı uyğunsuzluqların aradan qaldırılması məqsədilə “Büdcə sistemi 

haqqında” Qanunun müvafiq maddələrinə dəyişikliklərin edilməsi tövsiyə edilmişdir.   

Növbəti ildə “Avtomobil Yolları” MBF-in gəlirlərinin az nəzərdə tutulması hüquqi aktlarda 

dəyişiklik nəticəsində sadələşdirilmiş vergi, aksizlər, gömrük rüsumu və dövlət rüsumu üzrə bəzi 

mədaxil mənbələrinin Fondun mədaxil mənbələrindən çıxarılması olmuşdur. Belə ki, 2024-cü ildə 

“Avtomobil Yolları” Məqsədli Büdcə Fondunun yaradılması haqqında Azərbaycan Respublikası 

Prezidentinin Sərəncamında edilmiş dəyişikliyə əsasən, “Azərbaycan Avtomobil Yolları Dövlət 

Agentliyinin fəaliyyət istiqamətlərinə uyğun olaraq göstərdiyi ödənişli xidmətlərdən əldə etdiyi gəlirlər, 

ianələr, qrantlar və qanunla qadağan edilməyən digər mənbələr” adlı yeni mədaxil mənbəyi 

formalaşdırılmış, 4 mədaxil mənbəyi isə ləğv edilmişdir.  

 

Növbəti ildə “Avtomobil Yolları” MBF-in gəlirlərində inzibati cərimə və yol vergisi üzrə artım, 

yeni yaradılmış  “Azərbaycan Avtomobil Yolları Dövlət Agentliyinin fəaliyyət istiqamətlərinə uyğun 

olaraq göstərdiyi ödənişli xidmətlərdən əldə etdiyi gəlirlər, ianələr, qrantlar və qanunla qadağan 

edilməyən digər mənbələr” üzrə 10,0 mln. manat vəsait nəzərdə tutulmuşdur (Cədvəl 24). Fondun 

gəlirlərinin 95,8%-ni yol vergisi təşkil etmiş, cari illə müqayisədə həmin mədaxil mənbəyi üzrə 

gəlirlərin 96,6 mln. manat artması nəzərdə tutulmuşdur. Artımın səbəbi növbəti ildə qanunvericilikdə 

nəzərə tutulan dəyişiklik ilə əlaqədardır.  

Cədvəl 24. “Avtomobil Yolları” MBF-in gəlirlərinin mədaxil mənbələri üzrə bölgüsü, mln. manatla  

Gəlirlərin mənbələri 2025 proqnoz 2026 layihə 

Yol vergisi 142,8 239,4 

Mülkiyyətində və ya istifadəsində olan avtonəqliyyat vasitələri ilə 
sərnişin və yük daşımalarını həyata keçirən şəxslər tərəfindən 
ödənilən sadələşdirilmiş vergi 

7,2 - 

İdxal olunan minik avtomobillərinə tətbiq edilən aksizlər 54,2 - 

İdxal olunan avtonəqliyyat vasitələrinə tətbiq edilən gömrük rüsumu 96,4 - 

Nəqliyyat vasitələrinin, o cümlədən motonəqliyyat vasitələrinin, 
qoşquların və yarımqoşquların texniki baxışdan keçirilməsi üçün 
tutulan dövlət rüsumu 

39,1 - 

Azərbaycan Avtomobil Yolları Dövlət Agentliyinin fəaliyyəti üzrə 
digər ödənişli xidmətlərindən gəlirlər, 
ianələr, qrantlar və qanunla qadağan edilməyən digər vəsaitlər 

- 10,0 

İriqabaritli və ya ağırçəkili nəqliyyat vasitələrinin icazə verilən 
qabarit, çəki və yüklə birlikdə oxa düşən kütlə parametrlərinə dair 
tələblərin pozulmasına görə tətbiq edilmiş inzibati cərimələr 

0,3 0,6 

Hesablama Palatasının icra edilmiş tövsiyəsi 
 

Hesablama Palatasının əvvəlki rəylərində “Avtomobil yolları” Məqsədli Büdcə Fondunun 

vəsaitinin ölkə ərazisində ümumi istifadədə olan respublika və yerli əhəmiyyətli avtomobil 

yollarının saxlanması, qorunması və təmiri, habelə avtomobil yollarının layihələndirilməsi, 

yenidən qurulması və tikintisi ilə bağlı kompensasiyaların ödənilməsi üçün xərclənməsi 

Qaydaları”nda Fondun vəsaitlərinin formalaşdırılması mənbələrinin Azərbaycan Respublikası 

Prezidentinin “Azərbaycan Respublikasının dövlət büdcəsinin tərkibində “Avtomobil yolları” 

Məqsədli Büdcə Fondunun yaradılması haqqında” 2006-cı il 12 oktyabr tarixli Sərəncamına 

uyğunlaşdırılması tövsiyə edilmişdir.   

Cəmi 340,0 250,0 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 

Əvvəlki illərdən fərqli olaraq, yol vergisi üzrə proqnozlaşdırılan məbləğin bir hissəsi “Avtomobil 

Yolları” MBF üzrə nəzərdə tutulmuşdur. Məlum olduğu kimi, cari ildə yeni yaradılmış “İctimai 

Nəqliyyat” MBF-in də mədaxil mənbələrindən biri kimi avtomobil benzininin, dizel yanacağının və 

maye qazın hər litrinə görə yol vergisinin Fonda köçürülən hissəsi müəyyən edilmişdir. Proqnozlara 

əsasən, növbəti ildə yol vergisi üzrə daxilolmaların 239,4 mln. manatı “Avtomobil Yolları” MBF, 155 

mln. manatı isə “İctimai Nəqliyyat” MBF üzrə nəzərdə tutulmuşdur. 

“Avtomobil Yolları” MBF-in xərclərinin cari illə müqayisədə 90,0 mln. manat az olacağı və 

xərclər üzrə 250 mln. manat vəsaitin əsaslı xərclərdə nəzərdə tutulması planlaşdırılmışdır. Qeyd 

edək ki, “Avtomobil yolları” Məqsədli Büdcə Fondunun vəsaitinin ölkə ərazisində ümumi istifadədə 

olan respublika və yerli əhəmiyyətli avtomobil yollarının saxlanması, qorunması və təmiri, habelə 

avtomobil yollarının layihələndirilməsi, yenidən qurulması və tikintisi ilə bağlı kompensasiyaların 

ödənilməsi üçün xərclənməsi Qaydaları”nda əks etdirilmiş xərc istiqamətlərinin bəziləri (istiqamətlər 

arasında cari xərclər də yer alır) əsaslı xərclərlə tam uyğunluq təşkil etmir. Belə ki, əvvəki illərdə 

Hesablama Palatası tərəfindən keçirilən KDMN tədbirləri Fondun vəsaitləri hesabına cari xərclərin 

də icra edildiyini göstərmişdir. “Büdcə sistemi haqqında” Qanuna edilmiş dəyişiklik (maddə 18.4-1) 

bu problemin azaldılmasına xidmət edə bilər. 

 
4.2.3. Dövlət əsaslı vəsait qoyuluşu 

 

4.2.3.1. Dövlət əsaslı vəsait qoyuluşu (investisiya) xərcləri cari ilə nisbətən 

növbəti ildə artımla proqnozlaşdırılmış, büdcə xərclərində xüsusi çəkisi əvvəlki il 

həcmində saxlanılmışdır.  

Növbəti ildə dövlət əsaslı vəsait qoyuluşu xərcləri 2700,0 mln. manat məbləğində və ya cari 

ilin proqnozu ilə müqayisədə 14,6 mln manat və ya 0,5% artımla proqnozlaşdırılmışdır. Ümumi büdcə 

xərclərində dövlət əsaslı vəsait qoyuluşunun xüsusi çəkisi 2025-ci ildə gözlənilən xərclər üzrə 6,5% 

və 2026-cı il layihədə əvvəlki il həcmində saxlanılmaqla 6,5% təşkil edir (Cədvəl 25).   

Cədvəl 25. Dövlət əsaslı vəsait qoyuluşu xərcləri, mln. manatla 

Göstəricilər 

2024 2025 2026 2026 

icra proqnoz layihə 

2024-cü ilin 
icrası ilə 

müqayisə 

2025-ci ilin 
proqnozu ilə 

müqayisə 

məbləğ faiz məbləğ faiz 

Dövlət əsaslı vəsait 
qoyuluşu xərcləri 

2741,6 2685,4 2700,0 -41,6 -1,5 14,6 0,5 

o cümlədən, xarici kreditlər 
hesabına 

243,4 895,9 850,0 606,6 
3,5 

dəfə 
-45,9 -5,1 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən hazırlanmışdır. 

Cari ilin ilk 8 ayında dövlət əsaslı vəsait qoyuluşu (investisiya) xərcləri 1191,3 mln. manat 

məbləğində icra olunmuşdur ki, bu da dövlət büdcəsində həmin məqsəd üçün nəzərdə tutulmuş illik 

xərclərin 44,4%-ni, xarici kreditor qurumlarla birgə maliyyələşmə əsasında həyata keçirilən 

layihələrin maliyyələşməsinə nəzərdə tutulan vəsait nəzərə alınmadan isə 61,1%-ni təşkil edir. Eləcə 

də, 2024-cü ilin 8 aylıq icra göstəricisinin illik proqnozun 46,4%-ni, 2023-cü ilin 8 aylıq icra 

göstəricisinin illik proqnozun 43,7%-ni təşkil etdiyini nəzərə alaraq, 2025-ci ildə də dövlət əsaslı 

vəsait qoyuluşu xərclərinə ayrılan vəsaitin əsas hissəsinin ilin son aylarında istifadə olunacağı 

qənaətinə gəlinir. 

Qeyd edək ki, cari ilin 8 ayında bu istiqamətdə ümumiyyətlə maliyyələşdirilməyən layihələr 

mövcud olmuşdur (Cədvəl 26). 

Cədvəl 26. Dövlət əsaslı vəsait qoyuluşu xərclərində cari ilin 8 ayında maliyyələşdirilməyən layihələr, min 
manatla 

Sifarişçi təşkilatın adı 
Layihələrin 

sayı 
Ayrılan 
vəsait 

Maliyyələşmə 

Azərbaycan Avtomobil Yolları Dövlət Agentliyi 29 33,330.0 0.0 

AR Elm və Təhsil Nazirliyi 20 18,529.5 0.0 

Azərbaycan Dövlət Su Ehtiyatları Agentliyi 16 34,884.2 0.0 

1 məxfi qurum 9 620.0 0.0 

AR Xarici İşlər Nazirliyi 3 870.0 0.0 

NMR Nazirlər Kabineti 3 2,165.0 0.0 

AR İqtisadiyyat Nazirliyi 2 3,840.0 0.0 

Gəncə Şəhər İcra Hakimiyyəti 2 2,000.0 0.0 

Daşkəsən Rayon İcra Hakimiyyəti 2 40.0 0.0 

“Bakı Metropoliteni” QSC 1 1,200.0 0.0 

“Bakı Beynəlxalq Dəniz Ticarət Limanı” QSC 1 1,500.0 0.0 

AR Dövlət Ehtiyatları Agentliyi 1 1,000.0 0.0 

Cəmi 89 99,978.7 0.0 

Cədvəl təqdim edilmiş məlumatlar əsasında Hesablama Palatası tərəfindən hazırlanmışdır. 

 

4.2.3.2. Növbəti büdcə ilində dövlət əsaslı vəsait qoyuluşu üzrə 

proqnozlaşdırılan vəsaitin tərkibində infrastruktur layihələrinin maliyyələşməsi üçün 

nəzərdə tutulan vəsait əsas paya malik olmaqla, əksər istiqamətlər üzrə artım 

proqnozlaşdırılmışdır.  

Dövlət əsaslı vəsait qoyuluşu üzrə proqnozlaşdırılan vəsaitin istiqamətlər üzrə bölgüsü ilə bağlı 

təqdim edilən məlumatlara əsasən, “İnfrastruktur layihələri” istiqaməti üzrə layihələrin iri maliyyə 

tutumlu olmaqla növbəti ildə də ən yüksək xüsusi çəkiyə (53,3%) malik olacağı proqnozlaşdırılır. Bu 

istiqamət üzrə nəzərdə tutulan vəsait əvvəlki ilin proqnozu ilə müqayisədə məbləğ baxımından 34,7 

mln. manat az olsa da, say baxımından 55,9% (38 layihə) çox nəzərdə tutulmuşdur (Cədvəl 27). 

Cədvəl 27. Dövlət əsaslı vəsait qoyuluşu xərclərinin istiqamətlər üzrə bölgüsü, mln. manatla 

İstiqamətlər 

2025 2026 

layihələrin 
sayı 

məbləğ 
məbləğ 

ifadəsində 
payı, % 

layihələrin 
sayı 

məbləğ 
məbləğ 

ifadəsində 
payı, % 

İnfrastruktur layihələri 68 1472.9 54,9 106 1438.2 53.3 

Sosial yönümlü layihələr 85 247 9,2 69 254.2 9.4 

Müdafiə və hüquq-
mühafizə orqanları 

6 20.5 0,8 8 54.8 2.0 

Digər layihələr 10 49.1 1,8 11 102.8 3.8 

Xarici kreditlər hesabına  0 895.9 33,4 0 850,0 31,5 

Cəmi 169 2685.4 100 194 2700 100 

Cədvəl təqdim edilmiş məlumatlar əsasında Hesablama Palatası tərəfindən hazırlanmışdır.  

Növbəti il üçün dövlət əsaslı vəsait qoyuluşu xərclərində sosial yönümlü, müdafiə və hüquq-

mühafizə orqanları və digər layihələr üzrə nəzərdə tutulan vəsaitlər əvvəlki illə müqayisədə müvafiq 

olaraq 2,9%, 2,7 dəfə və 2,1 dəfə çox proqnozlaşdırılmışdır.  

Əvvəlki illər üzrə məlumatların təhlili göstərir ki, “Büdcə zərfi”ndə təqdim olunmuş növbəti il və 

sonrakı üç il üçün Dövlət İnvestisiya Proqramının istiqamətlər üzrə layihəsində göstərilmiş bölgüyə 

həm məbləğlər, həm də istiqamətlər üzrə nəzərdə tutulan vəsaitlərin xüsusi çəkisinə tam riayət 

edilməsi büdcə ilində ilkin bölgüdə ayrı-ayrı layihələr üzrə nəzərdə tutulan vəsaitlərin yenidən 

bölgüsü səbəbindən mümkün olmur. 

 

4.2.3.3. Əvvəlki illərdən fərqli olaraq, növbəti ilin büdcə layihəsində “Naxçıvan 

Muxtar Respublikasının sosial-iqtisadi inkişafına dair 2023-2027-ci illər üçün Dövlət 

Proqramı”nın maliyyə təminatı barədə məlumata rast gəlinmir. 

2025-ci ilin investisiya xərclərində ayrıca sətirlə “Naxçıvan Muxtar Respublikasının sosial-

iqtisadi inkişafına dair 2023-2027-ci illər üçün Dövlət Proqramı”nın icrası xərclərinin maliyyə təminatı 

üçün 150,0 mln. manat nəzərdə tutulmuş vəsait sonradan azaldılaraq 70,0 mln. manat təsdiq 

edilmişdir (27,5 mln. manatı Naxçıvan Muxtar Respublikasının Nazirlər Kabineti, 10,0 mln. manatı 

Dövlət Şəhərsalma və Arxitektura Komitəsinə, 8,2 mln. manatı Elm və Təhsil Nazirliyinə, 24,2 mln. 

manatı isə Dövlət Su ehtiyatları Agentliyinə). Cari ilin 8 ayında Elm və Təhsil Nazirliyinə ayrılmış 

vəsaitdən ümumiyyətlə maliyyələşmə aparılmaması, eləcə də icranın Naxçıvan Muxtar 

Respublikasının Nazirlər Kabineti üzrə 28,2%, Dövlət Su Ehtiyatları Agentliyi üzrə 47,3% təşkil 

etməsinin əvvəlki illərdə olduğu kimi keçid layihələrin artması ilə yanaşı, ilin sonunda qalıq vəsaitin 

formalaşmasına zəmin yaradacağı qənaətindəyik. 

Qeyd edilməlidir ki, “Naxçıvan Muxtar Respublikasında infrastruktur və sosial layihələrin 

həyata keçirilməsi ilə bağlı xərclər” layihəsi üzrə 2023-cü ilin icra göstəricilərinə əsasən dövlət əsaslı 

vəsait qoyuluşu xərclərində nəzərdə tutulmuş 31 layihə üzrə maliyyələşmiş 39,8 mln. manat 

vəsaitdən 28 layihə üzrə 35,4 mln. manat vəsait istifadə edilməyərək hesabat dövrünün sonuna 

qalıqda qalmışdır. 2024-cü ilin icra göstəricilərinə əsasən isə 52 layihənin maliyyələşməsinə nəzərdə 

tutulmuş 249,1 mln. manat vəsait 83,3% azaldılaraq 41,7 mln. manat təşkil etməklə, cəmi 21 layihə 

üzrə 13,6 mln. manat vəsait ödənilmişdir ki, bu da xərclərin 32,6%-ni təşkil etmişdir. 

2026-cı ilin dövlət büdcəsinin layihəsi ilə bağlı nə İzahatda, nə də Dövlət İnvestisiya 

Proqramının istiqamətlər üzrə bölgüsündə “Naxçıvan Muxtar Respublikasının sosial-iqtisadi 

inkişafına dair 2023-2027-ci illər üçün Dövlət Proqramı”nın maliyyə təminatı barədə ayrıca məlumat 

verilməsə də, bu proqram üzrə xərclərin dövlət əsaslı vəsait qoyuluşunun müvafiq istiqamətləri üzrə 

nəzərdə tutulacağı qənaətinə gəlinir.  

 

4.2.3.4. Cari ildə olduğu kimi, 2026-cı ildə də dövlət əsaslı vəsait qoyuluşu 

xərcləri üzrə proqnozlaşdırılan vəsaitin tərkibində keçid layihələrin 

maliyyələşdirilməsinə nəzərdə tutulan vəsait üstünlük təşkil edir. 

Dövlət əsaslı vəsait qoyuluşu (investisiya) xərcləri hesabına növbəti ildə maliyyəşdirilməsi 

nəzərdə tutulan ümumi dəyəri 17711,2 mln. manat təşkil edən 194 layihə üzrə proqnozlaşdırılmış 

vəsaitdən 1850,0 mln. manatın 16,5 mln. manatı 5 yeni layihə, 1833,5 mln. manatı isə 189 keçid 

layihə üzrə nəzərdə tutulmuşdur. Bununla yanaşı qeyd etmək lazımdır ki, ümumi dəyəri 1989,6 mln. 

manat təşkil edən 100 layihənin 2026-cı ildə başa çatdırılması üçün 661,5 mln. manat vəsait 

proqnozlaşdırılır. 

2025-ci ilin proqnozu üzrə maliyyəşdirilməsi nəzərdə tutulan layihələrin ümumi dəyərinin 

21513,6 mln. manat olması, növbəti ildə maliyyələşdirilməsi nəzərdə tutulan layihələrin ümumi 

dəyərinin isə dövlət əsaslı vəsait qoyuluşu xərclərinə ayrılmış vəsaitin həcmindən fərqli olaraq 

17711,2 mln. manata qədər azalması yekunlaşdırılmamış bəzi layihələrin dövlət əsaslı vəsait 

qoyuluşu üzrə xərclərdən çıxarılmasını ehtiva edir. Bu isə həmin layihələr hesabına növbəti illərdə 

dövlət əsaslı vəsait qoyuluşu üzrə xərclərdə əlavə büdcə yükünün artacağını deməyə imkan verir.  

 

Bununla yanaşı, sifarişçi təşkilatların hesabat məlumatlarında əsasən keçid layihələr üzrə 

vəsaitin tam açılmaması və ya qismən açılması, bəzi hallarda isə ümumiyyətlə 2-3 il ardıcıl vəsaitin 

ayrılmaması keçid layihələrin dəyərini və həcmini artırmaqla yanaşı həmin layihələrin 

prioritetsizləşməsinə və investisiyanın iqtisadi səmərəliliyinə təsir etməkdədir. 

Keçid layihələrin sayının və həcminin artması layihə obyektlərinin fiziki aşınması, layihələrin 

yenidən qiymətləndirilməsi, prioritetliyin itirilməsi və əlavə büdcə vəsaitinə tələbatın yaranması ilə 

bağlı riskləri şərtləndirir. 

 

4.2.3.5. Xarici kreditor qurumlarla birgə maliyyələşmə əsasında həyata keçirilən 

layihələrin maliyyələşməsinə nəzərdə tutulan vəsait əvvəlki illə müqayisədə azalsa 

da, növbəti dövrlərdə əhəmiyyətli artımla nəzərdə tutulmuşdur. 

Dövlət əsaslı vəsait qoyuluşu xərclərinin tərkibində xarici kreditor qurumlarla birgə 

maliyyələşmə əsasında həyata keçirilən layihələr üzrə beynəlxalq kreditor qurumların təqdim etdiyi 

Hesablama Palatasının icra edilmiş tövsiyəsi 
 

Hesablama Palatası əvvəlki rəylərində dövlət əsaslı vəsait qoyuluşu üzrə təşkilatlardan 

alınmış məlumatlarda və hesabatlarda təhriflərə yol verilmə, bəzi layihələr üzrə qalıq hissənin öz 

vəsaiti və dövlət-özəl tərəfdaşlıq müqaviləsi üzrə cəlb olunan vəsait hesabına həyata keçirilməsi 

hallarının mövcudluğunu, bunun da layihələrin dəyərinin və layihə qalığının müəyyən 

edilməsində və onların maliyyələşməsinə tələbatın dəqiqləşdirilməsində çətinliklərin aradan 

qaldırılması məqsədilə hesabat formalarının təkmilləşdirilməsi məsələsinin zəruruliyini şərh 

etmişdir. Nazirlər Kabinetinin 16.07.2025-ci il tarixli 215 nömrəli Qərarı ilə “Dövlət İnvestisiya 

Proqramına daxil edilən investisiya layihələrinin icrasının monitorinqi və nəticələrinin 

qiymətləndirilməsi Qaydaları” və bu qaydalara əlavə edilmiş hesabat formaları təsdiq edilmişdir. 

kreditlərin məbləği 2026-cı il üçün 850,0 mln. manat məbləğində proqnozlaşdırılır ki, bu da 2025-ci 

illə müqayisədə 45,9 mln. manat və ya 5,1% azdır (Cədvəl 28). 

Cədvəl 28. Xarici kreditor qurumlarla birgə maliyyələşmə əsasında həyata keçirilən layihələr üzrə 
nəzərdə tutulan vəsaitlər, mln. manatla 

Göstəricilər 
İcra 

Təsdiq 
olunmuş 

Proqnoz 

2022 2023 2024 2025 2026 2027 2028 2029 

Dövlət əsaslı vəsait 
qoyuluşu (investisiya 
xərcləri) 

3280.4 2660.4 2741,6 2685.4 2700.0 3500.0 3900.0 3902.9 

o cümlədən, xarici 
kreditlər hesabına 

259.7 192.3 243.4 895.9 850.0 1200.0 1500.0 1500.0 

Tərkibində payı 7.9% 7.2% 8.9% 33.4% 31,5% 34.3% 38.5% 38.4% 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən hazırlanmışdır. 

Cədvəldən də göründüyü kimi, xarici kreditor qurumlarla birgə maliyyələşmə əsasında həyata 

keçirilən layihələr üzrə nəzərdə tutulan vəsaitlər 2025-ci ilə nisbətən azalsa da, ondan əvvəlki illərə 

nisbətən, eləcə də ortamüddətli dövr üzrə artımla proqnozlaşdırılmışdır. Belə ki, xarici kreditor 

qurumlarla birgə maliyyələşmənin dövlət əsaslı vəsait qoyuluşunda payı 2022-2024-cü illərdə 7-9%, 

cari ildə 33,4%, 2026-2029-cu illərdə isə 31-38% civarında olmaqla əhəmiyyətli dərəcədə artımla 

proqnozlaşdırılmışdır. 

Cari ilin 8 ayında dövlət büdcəsinin icrası barədə məlumatların təhlili dövlət əsaslı vəsait 

qoyuluşu (investisiya) xərclərində xaricdən cəlb edilmiş kreditlər hesabına həyata keçirilən layihələr 

üzrə icra səviyyəsinin əvvəlki illərə nisbətən azaldığını göstərir. Belə ki, bu istiqamətdə 895,9 mln. 

manat illik proqnoza qarşı baxılan dövr ərzində cəmi 102,9 mln. manat (11,5%) və ya əvvəlki ilin 

müvafiq dövrünə nisbətən 75,4 mln. manat az maliyyələşmə aparılmışdır ki, bu da dövlət büdcəsi 

xərclərinin 2025-ci ilin rüblük və aylar üzrə bölgüsünə əsasən cari ilin ilk 8 ayı ərzində icra edilmiş 

vəsaitə nisbətən 45,8 faiz bəndi az təşkil etməklə cari ilin sonuna həmin layihələrin tam icra 

edilməməsi riskini şərtləndirir. 

 

4.2.3.6. Əvvəlki illə müqayisədə növbəti ildə işğaldan azad olunmuş ərazilərin 

yenidən qurulması və bərpası üçün vəsaitin azalma ilə proqnozlaşdırılması, eləcə də 

layihələr üzrə təhlillər bu xərc üzrə artım istiqamətində düzəlişlərin və ya icra 

prosesində dövlət büdcəsinin digər xərc istiqamətlərindən qənaətin və digər 

mənbələrdən vəsaitlərin yönəldilməsi ehtimalının yüksək olduğu qənaətinə gəlməyə 

imkan verir. 

İşğaldan azad olunmuş ərazilərin yenidən qurulması və bərpası üçün 2026-cı ildə 3500,0 mln. 

manat vəsaitin ayrılması nəzərdə tutulmuşdur ki, bu da 2025-ci ilin təsdiq edilmiş göstəricisindən 

500,0 mln. manat və ya 12,5% azdır (Cədvəl 29).  

2026-cı ildə işğaldan azad olunmuş ərazilərin yenidən qurulması və bərpası üçün əvvəlki ilə 

nisbətən azalma ilə vəsaitin nəzərdə tutulması “Azərbaycan Respublikasının işğaldan azad edilmiş 

ərazilərinə Böyük Qayıdışa dair I Dövlət Proqramı”nın icrasına digər mənbələrdən də vəsaitlərin cəlb 

edilməsini şərtləndirir. 

Cədvəl 29. İşğaldan azad olunmuş ərazilərin yenidən qurulması və bərpası xərcləri, mln. manatla 

Göstəricilər 

2024 2025 2026 2026 

icra proqnoz layihə 

2024-cü ilin 
icrası ilə 

müqayisə 

2025-ci ilin 
proqnozu ilə 

müqayisə 

məbləğ faiz məbləğ faiz 

İşğaldan azad olunmuş 
ərazilərin yenidən qurulması və 
bərpası xərcləri 

4824 4000 3500.0 -1324.0 -27.4 -500.0 -12.5 

Cədvəl dövlət büdcəsinin icrasına dair hesabatlar və “Büdcə zərfi”nə daxil edilmiş məlumatlar əsasında Hesablama 
Palatası tərəfindən hazırlanmışdır. 

 

2025-ci ilin ilk 8 ayında işğaldan azad olunmuş ərazilərin yenidən qurulması və bərpası xərcləri 

üzrə müvafiq sifarişlər əsasında 2746,9 mln. manat icra edilmişdir ki, bu da həmin məqsəd üçün 

nəzərdə tutulmuş illik xərclərin 68,7%-nə bərabərdir. Həmin göstərici əvvəlki illərdə 71,5% (2023) və 

60,4% (2024) olmuş və işğaldan azad olunmuş ərazilərin yenidən qurulması və bərpası xərclərinin 

yüksək faizlə icra edilməsi davam etmişdir. Bu da dövlət büdcəsi xərclərinin 2025-ci ilin rüblük və 

aylar üzrə bölgüsünə əsasən 2025-ci ilin ilk 8 ayı ərzində icra edilmiş vəsaitə nisbətən 11,4 faiz bəndi 

çoxdur (Cədvəl 30). 

Cədvəl 30. İşğaldan azad olunmuş ərazilərin yenidən qurulması və bərpası xərcləri üzrə proqnoz və 8 
aylıq icra, mln. manatla 

Göstəricilər 2023 2024 2025 

Proqnoz 4800.0 4855.8 4000.0 

8 aylıq icra 3429.7 2933.2 2746.9 

İcra faizi 71.5% 60.4% 68.7% 

Cədvəl dövlət büdcəsinin icrasına dair hesabatlar və “Büdcə zərfi”nə daxil edilmiş məlumatlar əsasında Hesablama 

Palatası tərəfindən hazırlanmışdır. 
 

Hesablama Palatası tərəfindən aparılan auditlər və təhlillər ilə işğaldan azad olunmuş ərazilərə 

Böyük Qayıdışın təmin edilməsi üçün şəhər və kəndlərin yenidən qurulması və bərpası, müasir 

infrastrukturların yaradılması istiqamətində genişmiqyaslı işlərin görülməsi ilə yanaşı, eyni 

məzmunlu və tipli layihələrdə ehtimal qiymətlərinin uyğunlaşdırılması, layihələrin 

maliyyələşdirilməsinə qeyri-büdcə təşkilatlarının vəsaitlərinin də cəlb edilməsi, büdcə yükünün 

azaldılması və vəsaitin istifadəsində qənaətlilik prinsipinin gözlənilməsi məsələsində 

optimallaşdırmanın zəruri olduğu qənaətinə gəlinmişdir. 

Eləcə də əvvəlki və cari ilin büdcə icrası prosesində müvafiq istiqamətdə xərclərə dəyişikliklərin 

edilməsi təcrübəsi və büdcə-vergi siyasətinin istiqamətləri ilə bağlı məlumatlar növbəti ildə də 

müvafiq məsələnin aktuallığını göstərir.  

Cari ilin ilk 8 ayında yüksək icra fonunda işğaldan azad olunmuş ərazilərin yenidən qurulması 

və bərpası üçün 2025-ci ildə 12 sifarişçi üzrə 55 layihənin maliyyələşməsinə nəzərdə tutulmuş 214,6 

mln. manat vəsaitdən hesabat dövründə ümumiyyətlə maliyyələşmə aparılmaması əvvəlki illərdə 

olduğu kimi keçid layihələrin artması ilə yanaşı, ilin sonunda qalıq vəsaitin yaranacağını, eləcə də  

“Azərbaycan Respublikasının işğaldan azad edilmiş ərazilərinə Böyük Qayıdışa dair I Dövlət 

Proqramı”nın icrasının uzadılmasını şərtləndirir (Cədvəl 31). 

Cədvəl 31. İşğaldan azad olunmuş ərazilərin yenidən qurulması və bərpası xərclərində cari ilin 8 ayında 
maliyyələşməyən layihələr, min manatla 

Sifarişçi təşkilatın adı 
Layihələrin 

sayı 
Ayrılan 
vəsait 

Maliyyələşmə 

Azərbaycan Dövlət Su Ehtiyatları Agentliyi 13 82083.8 0.0 

Şuşa Şəhəri Dövlət Qoruğu İdarəsi 3 59775.5 0.0 

AR Mədəniyyət Nazirliyi 8 27413.4 0.0 

“Cəbrayıl, Qubadlı və Zəngilan rayonlarında Bərpa, Tikinti və 
İdarəetmə Xidməti” PHŞ 

11 12398.1 0.0 

"Təmiz Şəhər" ASC 1 9000 0.0 

Azərbaycan Avtomobil Yolları Dövlət Agentliyi 7 7419.4 0.0 

AR Elm və  Təhsil Nazirliyi 2 6975.9 0.0 

Qazax Rayon İcra Hakimiyyəti 1 5000 0.0 

1 məxfi qurum 3 3000 0.0 

AR Kənd Təsərrüfatı Nazirliyi 4 850 0.0 

“Ağdam, Füzuli və Xocavənd rayonlarında Bərpa, Tikinti və 
İdarəetmə Xidməti” PHŞ 

1 457.9 0.0 

"Azərenerji" ASC 1 218.6 0.0 

Cəmi 55 214592.6 0.0 

Cədvəl müvafiq məlumatlar əsasında Hesablama Palatası tərəfindən hazırlanmışdır. 
 

Hesablama Palatasının apardığı auditlərin töhfələri də nəzərə alınmaqla, işğaldan azad 

olunmuş ərazilərin yenidən qurulması və bərpası üzrə dövlət vəsaitində qənaətlilik baxımından tikinti 

layihələrinin əksəriyyətinin dəqiqləşdirilməsi, layihələrin vaxtında icrasına istiqamətlənmiş hədəf 

ümumilikdə bu sahədə müvafiq irəliləyişlərin olduğunu deməyə imkan verir.  

Əvvəlki ilin dövlət büdcəsinin icrası üzrə hesabatlara əsasən, maliyyələşdirilmiş 262 layihədən 

36 layihə başa çatmış, 226 layihə isə keçid layihəsi olmaqla yaşayış məntəqələrinin (şəhər, kənd, 

qəsəbə), inzibati binaların və digər infrastrukturun tikintisini əhatə etmişdir.  

Bununla yanaşı, cari ilin 8 aylıq icra məlumatlarında əvvəlki ildən fərqli olaraq, dövlət büdcəsi 

xərclərində işğaldan azad olunmuş ərazilərin yenidən qurulması və bərpası üzrə vəsaitin layihələr 

üzrə ayrılıqda nəzərdə tutulması dövlət vəsaitinin idarə edilməsində maliyyə intizamını artırmaqla 

yanaşı, layihələrin icra vəziyyətinə münasibət bildirilməsi məsələsini də şəffaflaşdırır. 

Hesablama Palatasına 2024-cü ilin icra göstəriciləri üzrə sifarişçilər tərəfindən təqdim edilmiş 

məlumatların təhlili ilə bəzi layihələrin sifarişçinin öz vəsaiti hesabına davam etdirildiyi müşahidə 

edilmişdir ki, bu hal investisiyayönümlü və qənaətlilik aspektindən müsbət hal kimi qəbul edilməlidir. 

Bu kimi halların kommersiya prinsipi ilə fəaliyyət göstərən sifarişçilər tərəfindən bir sıra layihələrə də 

şamil edilməsinin büdcə vəsaitinə qənaətlə yanaşı, layihələrin də vaxtında başa çatdırılmasına 

müsbət töhfə verəcəyi qənaətindəyik.  

 

4.3. İqtisadi təsnifat üzrə xərclərin təhlili 
 

4.3.1. Növbəti ildə məbləğ ifadəsində ən əhəmiyyətli azalmaların uçot 

siyasətində edilən dəyişikliklərlə bağlı olduğu qənaətinə gəlinmişdir. 

2026-cı ilin dövlət büdcəsi layihəsində cari ilin təsdiq edilmiş göstəricisi ilə müqayisədə 

xərclərin iqtisadi təsnifatının 5 bölməsi üzrə azalma, digər 5 bölməsi üzrə isə artım 

proqnozlaşdırılmışdır (Cədvəl 32).  

Cədvəl 32. İqtisadi təsnifat üzrə dövlət büdcəsi xərclərinin strukturu, mln. manatla 

Bölmələr 
2024 
icra  

2025 
proqnoz 

2026 
layihə 

Fərq 

2024-cü ilin 
icrası ilə 

2025-ci ilin 
proqnozu ilə 

Cəmi xərclər 37713.7 41407.6 41703.6 3989.8 296 

Əməyin ödənişi 8406.4 9722.9 10247.5 1841.1 524.6 

Malların (işlərin və xidmətin) 
satınalınması 

5707.1 5509.4 7038.5 1331.4 1529.1 

Faizlər üzrə ödənişlər 445.5 1300.0 1380.6 935.1 80.6 

Subsidiyalar 1054.3 1337.3 1071.4 17.1 -265.9 

Qrantlar və digər ödənişlər 4152.8 4770.1 3308.1 -844.7 -1462 

Sosial ödənişlər 3021.0 3364.6 3433.6 412.6 69 

Dövlət icbari şəxsi sığortaya 
ayırmalar 

0.0 51.0 62.1 62.1 11.1 

Qeyri-maliyyə aktivləri 13932.3 13951.0 13901.8 -30.5 -49.2 

Maliyyə aktivləri üzrə 
əməliyyatlar  

144.4 303.1 183.0 38.6 -120.1 

Öhdəliklər üzrə əməliyyatlar 850.0 1098.2 1077.0 227 -21.2 

Cədvəl müvafiq məlumatlar əsasında Hesablama Palatası tərəfindən hazırlanmışdır. 
 

2025-ci illə müqayisədə növbəti ildə məbləğ ifadəsində ən böyük azalmalar “Qrantlar və digər 

ödənişlər” (1462,0 mln. manat) və “Subsidiyalar” (265,9 mln. manat) bölmələrində nəzərdə 

tutulmuşdur. Azalmanın əsas səbəbi dövlət adından yaradılan publik hüquqi şəxslərə və müvafiq 

müəssisələrə dövlət büdcəsindən ödənişlərin xəzinənin müşayiəti ilə aparılması və bunun nəticəsi 

olaraq, vəsaitlərin bir xərc paraqrafı (müvafiq olaraq, “Dövlət adından yaradılan publik hüquqi 

şəxslərə ödənişlər” və “Dövlət müəssisələrinə subsidiyalar”) adı altında deyil, xərclərin iqtisadi 

təsnifatının aidiyyəti üzrə müxtəlif paraqraf, maddə, yarımmaddələri üzrə proqnozlaşdırılmasıdır. Bu 

dəyişiklik müvafiq vəsaitlərin icrasına nəzarəti təmin etmək aspektindən müsbət addım kimi 

qiymətləndirilir.  

 
Təqdim olunmuş “Büdcə zərfi” sözügedən istiqamətdə vəsaitlərin proqnozlaşdırılması üzrə 

vahid yanaşma aparılmadığını göstərmişdir. Belə ki, bir çox PHŞ üzrə vəsait xərclərin iqtisadi 

təsnifatının müxtəlif maddələri üzrə proqnozlaşdırılsa da, "Azərbaycan Respublikasının Dövlət 

“Azərbaycan Televiziya və Radio Verilişləri” QSC üzrə dövlət vəsaitlərinin 

və digər əmlakın idarə olunmasının auditi 

Audit nəticəsində “AzTV” QSC tərəfindən əmək müqaviləsi əsasında fəaliyyət göstərən 

işçilərə əmək funksiyalarının icrası ilə bağlı əməkhaqqı formasında ödənilməli vəsaitlərin qonorar 

adı ilə rəsmiləşdirilməsinə və ödənilməsinə (ümumilikdə, 26,0 mln. manat, o cümlədən 2023-cü ildə 

11,3 mln. manat, 2024-cü ildə 11,6 mln. manat, 2025-ci ilin 1-ci rübündə 3,1 mln. manat) yol verildiyi 

müəyyən edilmişdir. Bu, əmək münasibətlərinin mülki-hüquq münasibətləri kimi yanlış təsnif 

edilərək Əmək Məcəlləsi və Vergi Məcəlləsinin şərtləri ilə uyğunsuzluqlara səbəb olmuş, nəticə 

etibarilə məcburi sosial ayırmaların tam həcmdə tutulmaması işçilərin sosial təminat hüquqlarının 

məhdudlaşdırılması ilə səciyyələnmişdir. 

İmtahan Mərkəzi" PHŞ (4.9.3) üzrə 2,5 mln. manat, "Azərbaycan Respublikasının İxracın və 

İnvestisiyaların Təşviqi Agentliyi – AZPROMO" PHŞ (11.9.9) üzrə 9,6 mln. manat “Dövlət adından 

yaradılan publik hüquqi şəxslərə ödənişlər” xərc paraqrafı üzrə proqnozlaşdırılmışdır.  

Bu hal müvafiq müəssisələrə subsidiyalar üzrə də müşahidə olunur. Belə ki, bir çox 

müəssisələrə vəsait xərclərin iqtisadi təsnifatının müxtəlif maddələri üzrə proqnozlaşdırılsa da, 

bəziləri üzrə subsidiya kimi uçota alınmışdır. Məsələn, “Azəristiliktəchizat” ASC (8.2.2) üzrə 33,8 

mln. manat, “Bakı Metropoliteni” QSC (11.1.3) üzrə 40,0 mln. manat, “Qarabağ" Universitetinin 

fəaliyyəti ilə bağlı xərclər (4.5.0) üzrə 39,0 mln. manat və s.  

Aparılan təhlillər bəzi müəssisələr üzrə “Dövlət müəssisələrinə subsidiyalar” və “Dövlət 

adından yaradılan publik hüquqi şəxslərə ödənişlər” xərc istiqamətləri üzrə nəzərdə tutulmanın 

məqsədəmüvafiqliyini qeyd etmək imkanını verir.  

2026-cı ildə proqnozlaşdırılan subsidiyalar 8 funksional sahəni əhatə etmiş, cari ildən fərqli 

olaraq “Sosial müdafiə və sosial təminat” bölməsi üzrə subsidiya proqnozlaşdırılmamışdır. Bu bölmə 

üzrə subsidiyanın olmaması Azərbaycan Respublikasının Qaçqınların və Məcburi Köçkünlərin İşləri 

üzrə Dövlət Komitəsi üzrə növbəti ildə “Dövlət müəssisələrinə subsidiyalar” paraqrafı üzrə vəsaitin 

proqnozlaşdırılmaması ilə əlaqədardır.  

Bölmələrin xüsusi çəkilərinə gəldikdə isə qeyd etmək lazımdır ki, cari ildə olduğu kimi növbəti 

ildə də ən böyük pay 33,4% olmaqla “Qeyri-maliyyə aktivləri” bölməsi üzrə, ən aşağı pay isə 0,1% 

olmaqla “Dövlət icbari şəxsi sığortaya ayırmalar” bölməsi üzrə nəzərdə tutulmuşdur. Faiz bölgüsündə 

əhəmiyyətli dəyişiklik “Malların (işlərin və xidmətin) satınalınması” və “Qrantlar və digər ödənişlər” 

bölmələri üzrə müşahidə edilmiş, bu bölmələrin xüsusi çəkiləri üzrə 3,6 faiz bəndi artım və azalma 

nəzərdə tutulmuşdur.(Şəkil 9).   

Şəkil 9. İqtisadi təsnifat üzrə dövlət büdcəsi xərclərinin faiz ifadəsində strukturu 

Şəkil müvafiq məlumatlar əsasında Hesablama Palatası tərəfindən tərtib edilmişdir. 

 

4.3.2. Növbəti ildə “Subsidiyalar” bölməsi üzrə vəsaitin həcmi azalma ilə 

proqnozlaşdırılmış, əvvəlki illərdə olduğu kimi, kənd təsərrüfatına yönəldilən 

subsidiyalar xüsusi çəkisinə görə fərqlənmişdir. 

25%

2026-cı ildə dövlət büdcəsindən subsidiyalar üzrə 32 Baş Kredit sərəncamçısı və digər tədbirlər 

üzrə 1071,4 mln. manat vəsaitin ayrılması proqnozlaşdırılmışdır ki, bu da 2025-ci ilin gözlənilən icrası 

ilə müqayisədə 15 Baş Kredit sərəncamçısı və digər tədbir, eləcə də 226,8 mln. manat (17,5%) azdır. 

Növbəti ildə hüquqi şəxslərə subsidiyaların iki paraqrafı (qeyri-dövlət müəssisələrinə və hüquqi 

şəxslərə digər subsidiyalar) üzrə azalma, bir paraqrafı üzrə artım (dövlət müəssiələrinə subsidiyalar) 

nəzərdə tutulmuşdur (Şəkil 10). Hüquqi şəxslərə digər subsidiyaların, cari ildə olduğu kimi, 

subsidiyaların cəmi məbləğində ən yüksək paya (53,0%) malik olacağı proqnozlaşdırılmışdır. 

Şəkil 10. 2024-2026-cı illər üzrə hüquqi şəxslərə subsidiyalar barədə məlumat 

Şəkil “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 

 Yuxarıda qeyd etdiyimiz kimi, dövlət müəssisələrinə dövlət büdcəsindən ödənişlərin xəzinənin 

müşayiəti ilə aparılması səbəbi ilə uçotda edilmiş dəyişiklik, eləcə də bəzi istiqamətlər üzrə bu 

paraqrafda nəzərdə tutulan vəsaitdə azalma (məsələn, xərclərin optimallaşdırması fonunda 

“Azəristiliktəchizat” ASC üzrə 11,4 mln. manat, “Təmiz Şəhər” ASC üzrə 8,1 mln. manat), dövlət 

müəssisələrinə subsidiyalara azaldıcı təsir göstərsə də, növbəti ildən yeni yaradılmış “İctimai 

nəqliyyat” Məqsədli Büdcə Fondu üzrə bu paraqrafda 155,0 mln. manatın nəzərdə tutulması, eləcə 

də bir sıra digər istiqamətlər üzrə subsidiya məbləğinin artımla proqnozlaşdırılması bu paraqraf üzrə 

vəsaitin artımla nəzərdə tutulmasını şərtləndirmişdir.  

Bununla yanaşı qeyd etmək lazımdır ki, VBT-nin xərclərin iqtisadi təsnifatı üzrə uyğunsuzluğun 

aradan qaldırılması məqsədilə Hesablama Palatasının tövsiyələri əsasında növbəti ildə “Su təchizatı 

“Azəristiliktəchizat” ASC üzrə dövlət vəsaitlərinin və digər əmlakının idarə 

olunmasının auditi 

Audit nəticəsində istilik təchizatı xidmətləri haqlarının “İstilik enerjisindən istifadə 

Qaydaları”nın 9.5.1-ci bəndinə əsasən əhali istehlakçı qrupu üzrə mənzilin ümumi sahəsinə görə, 

9.1-ci bəndinə əsasən 03.04.2024-cü il tarixindən qeyri-əhali istehlakçı qrupu üzrə müqavilə ilə 

müəyyənləşdirilməsi, eyni zamanda tariflərin əhali istehlakçı qrupu üzrə yüksəldilməsi kimi 

əməliyyat fəaliyyətindən gəlirlərin artırılmasına səbəb olan tənzimləmələrin tətbiqi şəraitində dövlət 

büdcəsindən ayrılan subsidiya məbləğinin tədricən optimallaşdırılmasına 2025-ci ilədək 

başlanılmadığı müəyyən edilmişdir. 

qurğularının istismarı və onlara xidmətlə bağlı bələdiyyələrə verilən maliyyə yardımı” və “Kommunal, 

kommunikasiya xidmətləri və digər tədbirlər” üzrə nəzərdə tutulmuş xərclər “Dövlət müəssisələrinə 

subsidiyalar” paraqrafından çıxarılaraq, “Yerli büdcələrə subsidiyalar” köməkçi bölməsi üzrə 

proqnozlaşdırılmışdır. 

Növbəti ildə qeyri-dövlət müəssisələrinə 77,4 mln. manat subsidiya proqnozlaşdırılmış, bu 

subsidiyaların inzibati təsnifat üzrə təhlili ən yüksək payın (40,4%) Azərbaycan Respublikasının 

İqtisadiyyat Nazirliyi yanında Əmlak Məsələləri Dövlət Xidmətinə məxsus olacağını göstərmişdir. Belə 

ki, 2026-cı ildə müvafiq quruma Dövlət əmlakının özəlləşdirilməsinin təşkili və mülkiyyət hüquqlarının 

qorunması xərcləri üzrə 31,3 mln. manatın “Qeyri-dövlət müəssisələrinə subsidiyalar” adı altında 

ayrılacağı proqnozlaşdırılır. Bu paraqraf üzrə azalmanın səbəbi əsasən Azərbaycan Respublikasının 

İctimai Televiziya və Radio Yayımları Şirkəti üzrə nəzərdə tutulmuş 21,8 mln. manatın növbəti ildə 

ödənişinin xəzinənin müşayiəti ilə aparılması və bunun nəticəsi olaraq proqnozlaşdırılan vəsaitin 

xərclərin iqtisadi təsnifatının aidiyyəti üzrə müxtəlif paraqraf, maddə və yarımmaddələri üzrə vəsaitin 

proqnozlaşdırılması, həmçinin Aqrar sığorta haqlarının dövlət büdcəsi hesabına ödənilməsi ilə bağlı 

xərclərdə optimallaşdırılmanın aparılması və digər səbəblərlə bağlı olmuşdur. 

Cari ilin gözlənilən icrası ilə müqayisədə növbəti ildə hüquqi şəxslərə digər subsidiyalar üzrə 

əhəmiyyətli azalma (226,2 mln. manat) əsasən cari illə müqayisədə İctimai nəqliyyat sahəsində 

islahatlarla bağlı xərclər və bir sıra bölüşdürülməmiş xərclər (Problemli kreditlərin həlli ilə bağlı maliyyə 

təminatı, Azərbaycan Respublikasının 2022-2026-cı illərdə sosial-iqtisadi inkişaf strategiyasının 

layihələrinin maliyyələşdirilməsi və s.) üzrə vəsaitin əhəmiyyətli dərəcədə azalması və ya 

proqnozlaşdırılmaması ilə bağlı olmuşdur. Qeyd edək ki, Hesablama Palatasının tövsiyəsi əsasında 

uçotda uyğunsuzluğun aradan qaldırılması məqsədilə İctimai nəqliyyat sahəsində islahatlarla bağlı 

xərclər üzrə azaldılmış məbləğ “Hüquqi şəxslərə digər subsidiyalar” paraqrafından çıxarılaraq, “Dövlət 

müəssisələrinə subsidiyalar” paraqrafında nəzərdə tutulmuşdur. 

 

Bitkiçilik sahəsində dövlət dəstəyinin (subsidiya və güzəştlərin 

timsalında) səmərəliliyinin və nəticəliliyinin qiymətləndirilməsinin auditi 

Bitkiçilik sahəsində dövlət dəstəyinin (subsidiyalaşdırılmanın) maliyyələşdirilməsi 

prosedurlarında ünvanlılıq problemlərinin mövcudluğu, eyni zamanda dövlət dəstəyinin həcmi və 

resipiyent təsərrüfatların (fermerlərin) məhsuldarlıq hesabatlılığı üzrə vahid elektron informasiya 

sisteminin tam formalaşdırılmaması mikro və makro səviyyədə əks effektlər yaratmaqdadır. 

Dövlət dəstəyinin (əkin və məhsul subsidiyalarının, texnikalara güzəştin maliyyələşdirilməsi) 

səmərəlilik indikatorları (hədəflər), dövlət dəstəyi alanların məsuliyyəti və qarşısında tələblərin 

qoyulması (məhsulun həcmi, məhsuldarlıq, yeni iş yerlərinin yaradılması, xərclərin azaldılması və 

sairə) müəyyənləşdirilməmişdir. 

Növbəti ildə funksional təsnifatın “Kənd təsərrüfatı” bölməsinə yönəldiləcək subsidiyaların cəmi 

məbləği cari ilin gözlənilən icrası ilə müqayisədə 33,8 mln. manat azalsa da, yenə də ən yüksək paya 

(50%) malik olacağı proqnozlaşdırılmış, bu bölmə üzrə subsidiya məbləği 535,7 mln. manat nəzərdə 

tutulmuşdur.  

 

4.3.3. Növbəti ilin dövlət büdcəsi layihəsində cari və dövlət borcuna xidmət 

xərclərinin cüzi artımla proqnozlaşdırılması şəraitində cari xərclərin qeyri neft-qaz 

gəlirləri ilə təmin olunma səviyyəsində artım nəzərdə tutulmuşdur.  

İzahata əsasən 2026-cı ilin dövlət büdcəsi xərclərinin 25161,2  mln. manatının cari, 14084,8 mln. 

manatının əsaslı, 2457,6 mln. manatının isə dövlət borcuna xidmətlə bağlı xərclərə yönəldilməsi 

nəzərdə tutulmuşdur. 2025-ci illə müqayisədə cari xərclərdə 1,6%, dövlət borcuna xidmət xərclərində 

2,4% artım, əsaslı xərclərdə isə 1,2% azalma proqnozlaşdırılmışdır ki, bu da cari xərclərin dövlət 

büdcəsi xərclərindəki payının 60,3%-ə barabər olması ilə nəticələnmişdir (Şəkil 11). 

 

 

 

 

 

 

 

 

 

 

Azərbaycan Respublikasının Kənd Təsərrüfatı Nazirliyi yanında Aqrar 

Xidmətlər Agentliyi və tabeliyindəki qurumlar üzrə dövlət vəsaitlərinin və 

digər dövlət əmlakının istifadə olunmasının auditi 

 

Heyvandarlıq məhsullarının istehlak qiymətlərinə, eyni zamanda heyvanlar üzrə həyata 

keçirilən baytarlıq tədbirlərinə nəzarət baxımından çox vacib olan iri və xırda buynuzlu heyvanların 

identikləşdirilmə prosesinin ayrı-ayrı təsərrüfatların öhdəsinə buraxılması şəraitində cərəyan edən 

mövcud problemlər heyvandarlıq sahəsində tətbiq edilən inzibatçılığın nəticə əsaslı 

olmamasından irəli gəlir. 

Auditlə toplanmış sübutlar göstərmişdir ki, heyvanların identikləşdirilməsi prosesi ilə bağlı 

strateji hədəflər, illik əməliyyat planları və daxili nəzarəti təmin edən monitorinq reqlamentləri 

mövcud olmamış, “Azərbaycan Respublikasında qida təhlükəsizliyinin təmin edilməsinə dair 

2019-2025-ci illər üçün Dövət Proqramı”nın tədbirlər planı ilə nəzərdə tutulan müvafiq hədəflərə 

2025-ci ilin sonunadək nail olunmayacağını demək üçün əsaslar yaranmışdır. 

Şəkil 11. 2024-2026-cı illərdə dövlət büdcəsi xərclərinin strukturu 

Şəkil “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 

Cari xərclərin artımı təbii resursla zəngin dövlətlər üçün makrofiskal diaqnostikada istifadə 

edilən qeyri-resurs gəliri/cari xərc nisbətinin dövlət maliyyəsinin dayanıqlılığı baxımından diqqətdə 

saxlanılmasını labüd edir. Aparılan təhlillər növbəti ildə proqnozlaşdırılan qeyri neft-qaz gəlirlərinin 

artım tempinin (10,6%) cari xərclərin artım tempini (1,6%) üstələməsi nəticəsində cari xərclərin dövlət 

büdcəsinin qeyri neft-qaz gəlirləri hesabına təmin olunma səviyyəsinin 2025-ci illə müqayisədə 7,1 

faiz bəndi artaraq 88,1%-ə qalxmasını göstərir. Qeyd edək ki, növbəti ilin proqnozlarında neft 

sektorundan dividendlərin qeyri neft-qaz gəlirlərinə daxil edilməsi bu nisbətə müsbət təsir etmişdir. 

Belə ki, müvafiq dividendlər neft gəlirlərinə aid ediləcəyi təqdirdə, qeyri neft-qaz gəlirlərinin cari 

xərcləri maliyyələşdirmə səviyyəsi 86,3%-ə enir. 

İlk dəfə olaraq, İzahatda bu göstərici ilə bağlı ortamüddətli proqnozlar təqdim edilmiş, 2029-cu 

ildə cari xərclərin qeyri neft-qaz gəlirləri hesabına tamamilə örtüləcəyi və müvafiq nisbətin 101,5%-

ə yüksələcəyi proqnozlaşdırılmışdır. 

Bununla yanaşı qeyd etmək lazımdır ki, ötən illərin təcrübəsi göstərir ki, dövlət büdcəsinin 

icrası prosesində bir sıra hallarda (xüsusən də bölüşdürülməmiş xərclər üzrə) cari xərclər əsaslı 

xərclərə yönləndirilir. Bu səbəbdən sözügedən göstəricinin dövlət büdcəsinin icrası zamanı daha 

yüksək olması ehtimal edilir. 

Analoji hal müdafiə olunan xərclərin qeyri neft-qaz gəlirləri ilə təmin olunma səviyyəsi üçün də 

müşahidə edilmişdir. Belə ki, 2026-cı ildə bu göstəricinin 137,9% təşkil edəcəyi proqnozlaşdırılır ki, 

bu da 2025-ci ilin gözlənilən icrası ilə müqayisədə 5,4 faiz bəndi çoxdur.  

Qeyd edək ki, “Büdcə sistemi haqqında” Qanunda əks olunan “Müdafiə olunan xərc maddələri” 

“Azərbaycan Respublikasının vahid büdcə təsnifatının təsdiq edilməsi barədə” Azərbaycan 

Respublikası Nazirlər Kabinetinin 2018-ci il 11 oktyabr tarixli 440 qərarı ilə uyğunluq təşkil etmir. Belə 

ki, bu xərclərin tərkibində əks olunan iqtisadi təsnifatın müvafiq maddələri 2020-ci il 1 yanvar 

tarixindən qüvvədən düşmüş “Azərbaycan Respublikası vahid büdcə təsnifatının təsdiq edilməsi 

barədə” Azərbaycan Respublikası Nazirlər Kabinetinin 2004-cü il 6 oktyabr tarixli 149 nömrəli 

Qərarına uyğun olaraq əks olunmuşdur. Bu da təqdim olunan Qanun layihəsinin 13-cü maddəsi ilə 

bağlı qeyri-müəyyənliklərə səbəb ola bilər. 

 

4.3.4. Aparılan təhlillər sosialyönlü xərclərin hesabatlılığında bəzi 

uyğunsuzluqların olduğunu göstərir ki, bu da sosialyönlü xərclərin tərkib 

elementlərinin müvafiq hüquqi aktlarla təsbit edilməsini labüd edir. 

Növbəti ildə izahata əsasən dövlət büdcəsinin sosialyönlü xərcləri 17145,5 mln. manat 

proqnozlaşdırılmışdır. Bu xərclərin cəmi dövlət büdcəsinin xərclərinə nisbətinin 41,1% təşkil etməsi 

nəzərdə tutulur.  

Təqdim edilmiş izahata əsasən, növbəti ilin dövlət büdcəsinin sosialyönlü xərclərinin tərkibinə 

əməyin ödənişi fondu, ərzaq məhsullarının alınması, təqaüd və sosial müavinətlər, dərman, sarğı 

ləvazimatları və materiallarının alınması, icbari tibbi sığorta üzrə xərclər, dövlət icbari şəxsi sığorta 

xərcləri və digər sosial dəstək tədbirləri ilə bağlı nəzərdə tutulmuş xərclər daxil edilmişdir.  

 

Növbəti ildə dövlət sifarişləri və subsidiyalar üzrə nəzərdə tutulmuş vəsaitlərin uçotunda 

dəyişikliyin edilməsi də sosialyönlü xərclərin məbləğinə təsir etmişdir. Belə ki, müvafiq xərclər 

aidiyyəti paraqraflar üzrə deyil, iqtisadi təsnifatın müxtəlif bölmələri, o cümlədən “Əməyin ödənişi” 

bölməsi üzrə nəzərdə tutulmuşdur ki, bu da sosialyönlü xərclərə artırıcı təsir göstərmişdir.  

Eyni zamanda 2024-cü ilin dövlət büdcəsinin icrasına rəydə də qeyd etdiyimiz kimi, bu xərclərin 

tərkibinin genişləndirilməli olduğu qənaətindəyik. Belə ki, pulsuz verilən mənzillərə görə, eləcə də 

yararsız və qəzalı hala düşmüş binalardan köçürülmüş sakinlərə kirayə haqqının ödənilməsi, 

işğaldan azad edilmiş ərazilərdə ödənilmiş kommunal xidmətlərə və məcburi dövlət sosial sığorta 

haqlarına görə 10 il müddətinə dövlət büdcəsinin vəsaiti hesabına maliyyə yardımının göstərilməsi 

və s. kimi xərclər də mahiyyət etibarilə sosialyönlü hesab edilə bilər. 

Qeyd olunanları nəzərə alaraq hesab edirik ki, sosialyönlü xərclərin tərkib elementlərinin 

müvafiq hüquqi aktlarda təsbit edilməməsi müxtəlif illər üzrə, eləcə də büdcənin proqnozlaşdırılması 

və icrası zamanı fərqli komponentlərlə hesablanması ilə nəticələnir. Bu isə son nəticədə 

müqayisəliliyə imkan verməməklə müvafiq komponentlərin dəqiqləşdirilməsini və hər iki 

hesabatlılıqda eyniləşdirilməsini labüd edir.  

 

4.3.5. Aparılmış təhlillər VBT-də xərclərin iqtisadi təsnifatı ilə bağlı 

dəqiqləşmələrin zəruri olduğunu deməyə əsas verir.  

Məlum olduğu kimi, əvvəlki illərdə dövlət büdcəsindən dövlət müəssisələrinə və publik hüquqi 

şəxslərə ayrılan və iqtisadi təsnifatın “Dövlət müəssisələrinə subsidiyalar” və “Dövlət adından 

yaradılan publik hüquqi şəxslərə ödənişlər” paraqraflarında nəzərdə tutulmuş xərclər 2026-cı ildən 

 

Hesablama Palatasının icra edilmiş tövsiyəsi 
 

Hesablama Palatasının əvvəlki rəylərində sosialyönlü xərclərin tərkibinə dövlət icbari şəxsi 

sığorta xərclərinin daxil edilməsi tövsiyə olunmuşdur.  

etibarən iqtisadi təsnifatın müxtəlif xərc maddələri üzrə qruplaşdırılmışdır. Bu dəyişiklik müvafiq 

vəsaitlərin icrasına nəzarəti təmin etmək aspektindən müsbət addım kimi qiymətləndirilə bilinsə də, 

bu yanaşma ilə bağlı bəzi məqamları qeyd etmək istərdik: 

➢ Xərclərin makro və ya büdcə səviyyəsində deyil, mikro səviyyədə təsnifləşdirilməsi Dövlətin 

Maliyyə Statistikası Təlimatı (GFSM) ilə uyğunsuzluq yaradır. 

➢ Bu dəyişiklik nəticəsində xərclərin iqtisadı təsnifatının “Dövlət adından yaradılan publik 

hüquqi şəxslərə ödənişlər” paraqrafları və “Subsidiyalar” bölməsi öz aktuallığını itirir. Belə ki, 

izahatda 2026-cı ilin dövlət büdcəsi layihəsində bərk məişət tullantılarının zərərsizləşdirilməsi üçün 

“Təmiz Şəhər” ASC-yə 23,6 mln. manat, dövlət dəstəyi olaraq bəzi ali təhsil müəssisələrin xərclərinin 

qismən qarşılanması üçün 100,1 mln. manat məbləğində subsidiya nəzərdə tutulması qeyd olunsa 

da, “Təmiz Şəhər” ASC üzrə cəmi 20,0 mln. manat, xərclərin funksional təsnifatının “Təhsil” 

bölməsində isə cəmi 53,7 mln. manat “Subsidiyalar” bölməsində uçota alınmışdır. 2026-cı ildə publik 

hüquqi şəxslərə dövlət sifarişi üzrə nəzərdə tutulan məbləğ isə əvvəlki illərdən fərqli olaraq, izahatda 

açıqlanmamış, mövcud dəyişikliklər müvafiq məbləğin hesablanmasını çətinləşdirmişdir.  

➢ Növbəti ildən başlayaraq, dövlət sifarişi və subsidiyaların iqtisadi təsnifatın müxtəlif 

bölmələri, o cümlədən “Əməyin ödənişi” bölməsi üzrə nəzərdə tutulması müvafiq təşkilatlarda da 

əməyin ödənişi ilə bağlı xərclərin müdafiə olunan xərc maddələrinin əhatəsinə daxil edir.  

➢ Dövlət maliyyəsinin idarə olunmasının təkmil meyarlarında subsidiya yalnız əməliyyat 

xərclərinin (zərərinin) tam və ya qismən qarşılanması üçün verilirsə, bu dəyişikliklər nəticəsində bu 

meyar tam gözlənilməməsi riskləri yaranır.  

➢ Bu dəyişikliklər “Əməyin ödənişi” bölməsi vasitəsilə icmal büdcənin gəlirlərinin və xərclərinin 

hesablanmasında iştirak edən çıxılmalı olan komponentləri artırmaqla, icmal büdcənin gəlir və 

xərclərinə azaldıcı təsir edir.   

 

4.4. İnzibati təsnifat üzrə xərclərin təhlili 
 

4.4.1. Ötən illərdə olduğu kimi, Hesablama Palatası, dövlət büdcəsinin tərtibi 

prosesində bölüşdürülməmiş xərclərin bəzi istiqamətləri üzrə bölgü ilə bağlı müvafiq 

layihələrin mövcudluğunu nəzərə alaraq, bölüşdürülməmiş xərclərin dövlət 

büdcəsindəki payının bir qədər azaldılması üçün imkanların olduğunu vurğulayır.  

2026-cı ilin dövlət büdcəsi layihəsində proqnozlaşdırılan xərclər inzibati təsnifatın 235 Baş 

kredit sərəncamçısını və digər tədbirlərini əhatə etmişdir. Növbəti ilin xərc istiqamətlərinə cari ildə 

mövcud olmayan 20 Baş kredit sərəncamçısı və digər tədbir əlavə olunmuş, 2025-ci ildə vəsait 

proqnozlaşdırılan 9 Baş kredit sərəncamçısı və digər tədbir daxil edilməmişdir (Cədvəl 33).   

Cədvəl 33. Dövlət büdcəsi layihəsinə əlavə edilən və çıxarılan Baş kredit sərəncamçıları və digər 
tədbirlər barədə məlumat, mln. manatla 

Xərc istiqamətinin adı 
2025 

gözlənilən 
icra 

2026 
layihə 

“Azərbaycan Biznesinin İnkişafı Fondu” PHŞ  47,02 

“Azərbaycan Dəmir Yolları” QSC  20,0 

“İctimai nəqliyyat” Məqsədli Büdcə Fondu  155,0 

“Radio-Televiziya Yayımı və Peyk Kommunikasiyasi” İB  1,0 

Aqrar sığorta haqlarının dövlət büdcəsi hesabına ödənilməsi ilə bağlı 
xərclər 

 
12,3 

AR Gənclər və İdman Nazirliyinin tabeliyində “Milli İdman Tibb və 
Reabilitasiya İnstitutu” publik hüquqi şəxsi 

 
0,65 

AR Kənd Təsərrüfatı Nazirliyinin tabeliyində "Balıqçılıq və Akvakultura 
Mərkəzi" publik hüquqi şəxs 

 
4,37 

AR Prezidentinin ehtiyat fondu  300,0 

Azərbaycan Respublikasının beynəlxalq kredit reytinqinin müəyyən 
olunması 

 
0,44 

Bakı Şəhər İcra Hakimiyyəti başçısının tabeliyində “Sahibsiz 
Heyvanlara Qayğı Mərkəzi” PHŞ 

 
3,08 

Beynəlxalq fəaliyyət və bu qəbildən olan digər tədbirlər  7,00 

Beynəlxalq və regional təşkilatlara üzvlük haqqı və maliyyə 
institutlarının (maliyyə-kredit təşkilatlarının) səhm kapitalında iştirak 

 
61,50 

Dövlət büdcəsinin ehtiyat fondu  110,0 

Məhkəmə qərarlarının icrası, məhkəmə prosesləri ilə bağlı göstərilən 
hüquqi yardım 

 
10,0 

Seçici siyahılarının dəqiqləşdirilməsi  8,72 

Səhiyyə sahəsinə aid olan digər tədbirlər  121,2 

Valyuta konvertasiyası  4,0 

Xarici investisiya hesabına elektrik enerjisinin alqı-satqısı üzrə xüsusi 
ehtiyat hesabının formalaşdırılması 

 
27,20 

Xarici yardımlar  9,00 

“Azərbaycan Nəşriyyatı” MMC 2,29  

AR Əmək və Əhalinin Sosial Müdafiəsi Nazirliyinin tabeliyində "Dövlət 
Tibbi-Sosial Ekspertiza və Reabilitasiya Agentliyi'' PHŞ 37,17 

 

AR Mədəniyyət Nazirliyinin tabeliyində “Azərbaycan Respublikasının 
Kino Agentliyi” PHŞ 8,25 

 

AR Rəqəmsal İnkişaf və Nəqliyyat Nazirliyi yanında Dövlət Mülki 
Aviasiya Agentliyi 1,48 

 

AR-ın 2022-2026-cı illərdə sosial-iqtisadi inkişaf strategiyasının 
layihələrinin maliyyələşdirilməsi 867,40 

 

AR İqtisadiyyat Nazirliyinin tabeliyində "AR Kiçik və Orta Biznesin  
İnkişafı Agentliyi" PHŞ 2,96 

 

Bir sıra dövlət müəssisələrində islahatlar aparılması ilə bağlı texniki- 
iqtisadi əsaslandırmanın hazırlanması, dövlət sifarişi əsasında işlərin 
qiymətləndirilməsi üçün ekspertlərin cəlb edilməsi, güzəştlərə dair 
reyestrlərin və elektron informasiya sistemlərinin yaradılması və onlara 
xidmətlə bağlı xərclər 4,85 

 

İstilik təchizatı sistemində islahatlarla bağlı tədbirlər 9,70  

Qanunvericilik və icra hakimiyyəti orqanlarının təşkilati strukturunun 
təkmilləşdirilməsi 93,19 

 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 
 

Qeyd etmək lazımdır ki, sözügedən əlavə və çıxılmalar yeni yaradılmış xərc istiqamətləri və s. 

səbəblərlə bağlı olmuşdur. 

Hesablamalarımıza əsasən, növbəti il üçün dövlət büdcəsinin xərcləri üzrə proqnozlaşdırılmış 

41,7 mlrd. manatın 17,4 mlrd. manatdan çoxu, yəni cəmi xərclərin təxminən 41,7%-i icra prosesində 

bölgüsü həyata keçirilən xərclərdir. Bu xərclərə bölgüsü icra prosesində həyata keçirilən bloklanmış 

xərclər, büdcədənkənar xərclər, ehtiyat fondlarının xərcləri, investisiya xərcləri, üzvlük haqqı, 

yardımlarla bağlı xərclər və s. aid edilir. Qeyd edək ki, müvafiq hesablamaların aparılması zamanı 

cari və əvvəlki illərin dövlət büdcəsinin tətbiqi ilə bağlı hüquqi aktların tələbləri diqqətə alınmışdır.  

 

Bölgüsü icra mərhələsində həyata keçirilən xərclərin növbəti il üzrə artımla proqnozlaşdırılması 

bu xərclərin ümumi dövlət büdcəsi xərclərindəki payının bir qədər artımını şərtləndirmişdir. Belə ki, 

cari ilin gözlənilən icra göstəricilərinə əsasən bölüşdürülməmiş xərclərin təxminən 16,1 mlrd. 

manatdan çox olmaqla, cəmi dövlət büdcəsi gözlənilən xərclərinin 39,6%-ni təşkil edəcəyi 

proqnozlaşdırılmışdır. Bu nisbətin cari illə müqayisədə artması əsasən “İqtisadi dəstək tədbirləri”, 

“Dövlət büdcəsindən maliyyələşən təşkilatların büdcədənkənar xərcləri” və sair xərclərin artım ilə 

proqnozlaşdırılması ilə bağlıdır. 

Qeyd edək ki, növbəti ilin dövlət büdcəsi layihəsində bölüşdürülməmiş xərclərin tərkibinə daxil 

edilən bloklanmış xərclərdə də artım nəzərdə tutulmuşdur. Belə ki, 2026-cı ildə bloklanmış xərclərin 

təxminən 9,2 mlrd. manatdan çox olmaqla, cəmi dövlət büdcəsi xərclərinin təxminən 22,1%-ni təşkil 

edəcəyi proqnozlaşdırılmışdır ki, bu da cari ilin gözlənilən icra göstəricisindən müvafiq olaraq 1,1 

mlrd. manat və ya 2,0 faiz bəndi çoxdur.  

Hesablama Palatası əvvəlki rəylərində də vurğuladığı kimi, dövlət büdcəsinin tərtibi prosesində 

bölüşdürülməmiş xərclərin bəzi istiqamətlər üzrə bölgüsü ilə bağlı müvafiq layihələrin olduğunu 

nəzərə alaraq, bölüşdürülməmiş xərclərin payında bir qədər də azaldılma imkanlarının olduğunu 

bildirir. Misal olaraq qeyd etmək lazımdır ki, ötən illərdə PHŞ ilə bağlı vəsaitlər bölüşdürülməmiş xərc 

kimi nəzərdə tutulurdu. Lakin sonradan hər bir PHŞ üzrə vəsaitlər dövlət büdcəsində ayrıca sətirlə 

əks olundu. Hesab edirik ki, analoji təcrübənin dövlət büdcəsindən maliyyələşən təşkilatların 

büdcədənkənar xərcləri üzrə də tətbiq etmək mümkündür. 

 

4.4.2. Növbəti ilin dövlət büdcəsi layihəsində publik hüquqi şəxslərə ayrıca sətirlə 

nəzərdə tutulan vəsait azalma ilə proqnozlaşdırılmış, həmin vəsaitin yarısından 

çoxunun əməyin ödənişi ilə bağlı xərclərə yönəldilməsi nəzərdə tutulmuş, dövlət 

adından yaradılan publik hüquqi şəxslərə dövlət sifarişi üzrə 2026-cı ildə nəzərdə 

tutulan vəsaitin “Büdcə zərfi”ndə əks etdirilməsinin zəruri olduğu qənaətinə 

gəlinmişdir. 

Ötən illərdən fərqli olaraq, “Publik hüquqi şəxslərin fəaliyyəti ilə bağlı xərclər” adlı altbölmə 

“Əsas bölmələrə aid edilməyən xidmətlər” bölməsi  
 

2026-cı ildə “Əsas bölmələrə aid edilməyən xidmətlər” bölməsi üzrə 1752,5 mln. manat 

vəsait proqnozlaşdırılmışdır. Bu bölmə üzrə nəzərdə tutulan xərclərin 70%-i bölüşdürülməmiş 

xərclərin payına düşmüşdür. Belə ki, bölgüsü icra prosesində həyata keçiriləcək ehtiyat fondları, 

dövlət ehtiyatlarının yaradılması və idarə edilməsi, fövqəladə halların nəticələrinin aradan 

qaldırılması, eləcə də təhlükəsizlik, sosial-iqtisadi və digər tədbirlər və s. üzrə xərclər bu bölmədə 

proqnozlaşdırılmışdır.  

 proqnozlaşdırılmı 

İzahatdan tamamilə çıxarılmışdır. Bu hal dövlət büdcəsinin vəsaiti hesabına zəruri təyinatlı tədbirlərin 

və işlərin həyata keçirilməsi üçün dövlətin adından yaradılan publik hüquqi şəxslərə yönləndirilməsi 

nəzərdə tutulan (dövlət sifarişi üçün) vəsaitin həcminin təhlil edilməsini çətinləşdirmişdir. 

Bununla yanaşı qeyd etmək lazımdır ki, “Büdcə zərfi”nə daxil edilmiş cədvəllərə əsasən 2026-

cı ilin dövlət büdcəsi layihəsində 45 publik hüquqi şəxs üzrə ayrıca sətirlə göstərilməklə 895,2 mln. 

manat xərc nəzərdə tutulur ki, bu da cari ilin gözlənilən icra göstəricisindən 119,7 mln. manat və 

yaxud 11,8% azdır. Növbəti ildə PHŞ-lərə dövlət büdcəsində ayrıca sətirlə ayrılması nəzərdə tutulan 

vəsaitin yarısından çoxunun əməyin ödənişi ilə bağlı xərclərə yönəldilməsi nəzərdə tutulur. Yerdə 

qalan vəsaitin isə il ərzində malların (işlərin və xidmətin), qeyri-maliyyə aktivlərinin, səhm və digər 

kapitalın alınmasına və sair xərclər üzrə maliyyələşdirilməsi proqnozlaşdırılır (Cədvəl 34).  

Cədvəl 34. Ayrıca sətirlə göstərilmiş publik hüquqi şəxslərə 2025-2026-cı illərdə ayrılması nəzərdə 
tutulmuş vəsaitlərin iqtisadi təsnifat üzrə bölgüsü, mln. manatla 

Vəsaitlərin iqtisadi təsnifat üzrə bölgüsü 
2025 

gözlənilən icra 
2026 

layihə 

Əməyin ödənişi  457,3 

Malların (işlərin və xidmətin) satınalınması 0,4 289,6 

Subsidiyalar 2,7 52,1 

Qrantlar və digər ödənişlər 963,3 22,2 

O cümlədən, dövlət adından yaradılan publik hüquqi şəxslərə ödənişlər 963,3 12,1 

Sosial ödənişlər  1,8 

Qeyri-maliyyə aktivləri  52,2 

Maliyyə aktivləri üzrə əməliyyatlar  48,5 20,0 

Cəmi 1014,9 895,2 

Cədvəl “Büdcə zərfi” əsasında Hesablama Palatası tərəfindən tərtib edilmişdir. 

Cari ildə PHŞ-lərə dövlət büdcəsindən ödənişlərin xəzinənin müşayiəti ilə aparılması 

istiqamətində “Dövlət adından yaradılan publik hüquqi şəxslərə dövlət büdcəsi hesabına məqsədli 

vəsaitlərin ödənilməsi Qaydası”nda dəyişiklik edilmiş və maliyyələşdirilmiş vəsaitin müqavilə 

əsasında publik hüquqi şəxsin xəzinə hesabına köçürülməsi təsbit edilmişdir. 

 

Rəyin əvvəlki hissəsində qeyd edildiyi kimi, növbəti ilin dövlət büdcəsində publik hüquqi 

şəxslərə ayrılan vəsaitin iqtisadi təsnifatın müxtəlif bölmələri üzrə proqnozlaşdırılması tətbiq 

edilmişdir. Bu yanaşma əksər publik hüquqi şəxsləri əhatə etmiş, təhlillər bu yanaşmanın əhatəsinin 

bir qədər də artırılması imkanlarının olduğunu göstərmişdir. 

Hesab edirik ki, bu sahədə aparılan islahatlar və ayrılan vəsaitin həcminin optimallaşdırılması 

dövlət büdcəsində əsaslı və cari xərclərin düzgün planlaşdırılmasına və icra olunmasına zəmin 

yaradaraq, ayrılan vəsaitlərin təyinatı üzrə və qənaətlə istifadə edilməsinə xidmət edəcəkdir. Qeyd 

 

Hesablama Palatasının icra edilmiş tövsiyəsi 
 

Hesablama Palatasının əvvəlki rəylərində dövlət büdcəsindən publik hüquqi şəxslərə və 

dövlət müəssisələrinə ayrılan vəsaitin icrasının xəzinədarlığın müşayiəti ilə həyata keçirilməsi 

tövsiyə olunmuşdur.  

olunanlarla yanaşı bəzi məqamların da diqqətdə saxlanmasının zəruri olduğu qənaətindəyik. Belə 

ki, bu yanaşma ilə PHŞ-lərdə dövlət sifarişi müqaviləsi ikinci dərəcəli sənədə çevrilir.  

Publik hüquq şəxslər üzrə qeyd olunan islahatların fonunda bu addımların davam etdirilməsi 

zəruridir. Belə ki, KDMN tədbirləri nəticəsində bəzi PHŞ-lər üzrə dövlət sifarişinin konkret 

müəyyənləşdirilmədiyi və müxtəlif illər üzrə eyni olduğu, eləcə də dövlət sifarişi ilə bağlı vəsaitin 

ayrılması zamanı məbləğin fəaliyyətlə uzlaşdırılmasının həyata keçirilmədiyi aşkar edilmişdir. 

Bununla yanaşı, auditlər dövlət sifarişinin qiymətinin müəyyən edilməsində boşluqların 

mövcudluğunu da göstərmişdir.  

Eyni zamanda, auditlər göstərir ki, bəzi hallarda PHŞ-lərə vəsaitin ödənilməsi (ayrılması) 

zamanı dövlət sifarişi ilə bağlı müqavilələrin bağlanılması təmin edilmir. Publik hüquqi şəxslərə 

münasibətdə vahid yanaşmanın olmaması ilə yanaşı, həmin əvəzsiz ödənilən vəsaitlərin (ƏVQ və 

nizamnamə kapitalının artırılmasına yönəldilən vəsait istisna olmaqla) vergilərdən azad olunması 

üçün hüquqi əsasların olmaması müqabilində müvafiq hesablama və ödənişlər həyata keçirilmir. 

Qeyd edək ki, beynəlxalq təcrübədə dövlət sifarişləri üzrə müvafiq xidmət siyahısının 

konkretləşdirilməsi, sifarişlərlə bağlı qiymət normativlərinin müəyyən edilməsi, dövlət sifarişinin 

formalaşması prosesinin elektron platforma vasitəsilə həyata keçirilməsi ilə bağlı tələb 

müəyyənləşdirilir. 

 

4.4.3. 2026-cı ildə büdcədənkənar xərclər artımla proqnozlaşdırılmış, təhlillər 

büdcədənkənar xərclərin, o cümlədən bu xərclərdə əməyin ödənişi xərclərinin 

artımının dövlət büdcəsində müvafiq xərclərin artımını üstələdiyini göstərmişdir. 

2026-cı ilin dövlət büdcəsində büdcə təşkilatlarının büdcədənkənar xərcləri büdcədənkənar 

gəlirlərindən 100,0 mln. manat artıq olmaqla 1121,0 mln. manat məbləğində nəzərdə tutulmuşdur ki, 

bu da cari ilin gözlənilən icrası ilə müqayisədə 166,0 mln. manat (17,4%) çoxdur. Növbəti ildə 

büdcədənkənar xərclərin dövlət büdcəsi xərclərindəki payının cari ilin gözlənilən icrasından 0,3 faiz 

bəndi çox olmaqla 2,7% təşkil edəcəyi proqnozlaşdırılır.  

 

Büdcədənkənar xərclərin gəlirləri üstələməsi şəhər və rayon icra hakimiyyətlərinə vergi 

orqanlarının xətti ilə dövlət büdcəsinə nəzərdə tutulan daxilolmalardan əvvəlki büdcə ilinin sonuna 

artıq daxil olan vəsaitdən ayırmaların büdcədənkənar gəlirlərdə uçota alınmaması və bu xərclərin 

“Məhkəmə hakimiyyəti, hüquq mühafizə və prokurorluq” bölməsi  
 

2026-cı ildə “Məhkəmə hakimiyyəti, hüquq mühafizə və prokurorluq” bölməsi üzrə 3343,6 

mln. manat vəsait proqnozlaşdırılmış, cari ilin gözlənilən icrası ilə müqayisədə 247,3 mln. manat 

artacağı nəzərdə tutulmuşdur. Bu artımın 107,3 mln. manatının büdcədənkənar xərclər üzrə təmin 

ediləcəyi gözlənilir.  

Cari ilin gözlənilən icrasına nisbətən növbəti ildə cəmi büdcədənkənar xərclərin 166,0 mln. 

manat artacağı proqnozlaşdırılır ki, bu artımın da böyük hissəsi bu bölmənin payına düşür.  

maliyyə təminatının kəsirin maliyyələşdirilməsi mənbələrində nəzərdə tutulması ilə bağlıdır. Təhlillər 

növbəti ildə bu mənbə üzrə 100,0 mln. manat büdcədənkənar xərcin proqnozlaşdırıldığını göstərir 

ki, bu da cari ilin gözlənilən icrası ilə müqayisədə 1,0 mln. manat çoxdur. Qeyd edək ki, 100,0 mln. 

manat vəsait tam şəkildə xərclərin iqtisadi təsnifatın “İstehlakyönlü müxtəlif xidmətlər” maddəsində 

və funksional təsnifatın “Əsas bölmələrə aid edilməyən xidmətlər” bölməsində 

proqnozlaşdırılmışdır.  

 

“Büdcə sistemi haqqında” Qanunda bu məsələnin diqqətdə saxlanılması fonunda 

"Azərbaycan Respublikasının dövlət büdcəsindən maliyyələşən idarə və təşkilatların büdcədənkənar 

vəsaitləri haqqında Əsasnamə"də müvafiq düzəlişlər həyata keçirilməmişdir. “Büdcə sistemi 

haqqında” Azərbaycan Respublikasının Qanununda dəyişiklik edilməsi barədə” Azərbaycan 

Respublikasının 2025-ci il 14 iyul tarixli 245-VIIQD nömrəli Qanununun tətbiqi və bununla əlaqədar 

Azərbaycan Respublikası Prezidentinin bəzi fərmanlarında və Sərəncamında dəyişiklik edilməsi 

haqqında” Azərbaycan Respublikasının Prezidentinin 04.08.2025-ci il tarixli Fərmanına əsasən, 

dövlət büdcəsindən maliyyələşən təşkilatların büdcədənkənar vəsaitlərinin formalaşdırılması, 

toplanması, istifadə edilməsi və uçotunun aparılması qaydası 5 ay müddətində təsdiq edilməlidir. 

Qeyd olunan məsələnin bu istiqamətdə hazırlanan yeni qaydalarda nəzərə alınması vacibdir. 

2026-cı ildə də büdcə xərclərinin iqtisadi təsnifatına uyğun olaraq büdcədənkənar xərclər 4 

bölmədə proqnozlaşdırılmış, bu xərclərin 46,3%-nin əməyin ödənişinə yönəldilməsi nəzərdə 

tutulmuşdur (Şəkil 12). Lakin ötən illərin təcrübəsi göstərir ki, bu qəbildən olan xərclərin 

bölüşdürülərək icrası zamanı bir sıra bölmələrdən vəsait əməyin ödənişinə yönləndirilərək icra edilir. 

Şəkil 12. Büdcədənkənar xərclərin iqtisadi təsnifat üzrə bölgüsü, %-lə 

 

Hesablama Palatasının icra edilmiş tövsiyələri 
 

Cari ildə ikili uçotun aradan qaldırılmasına xidmət edən hüquqi tənzimləmə yaradılmış, 

“Büdcə sistemi haqqında” Qanuna dəyişikliklər edilmişdir. Dəyişikliyə əsasən, vahid xəzinə 

hesabının sərbəst qalığı müvafiq icra hakimiyyəti orqanının müəyyən etdiyi orqan (qurum) 

tərəfindən təsdiq edilmiş qaydada şəhər və rayonlar üzrə vergi orqanlarının xətti ilə dövlət 

büdcəsinə nəzərdə tutulan daxilolmalardan büdcə ilinin sonuna artıq daxil olan vəsaitin 

müəyyən hissəsi hesabına yerli icra hakimiyyəti orqanlarının büdcədənkənar xərclərinə 

yönəldilir.  

47.1% 42.9% 46.3%

22.4%

36.7%
32.3%

2.1% 0.1% 0.1%

28.4%

20.3% 21.4%

2024 icra 2025 gözlənilən icra 2026 layihə
Əməyin ödənişi Malların (işlərin və xidmətin) satınalınması Sosial ödənişlər Qeyri-maliyyə aktivləri

Şəkil “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 
 

Aparılmış təhlillər büdcədənkənar vəsaitlər üzrə cəmi xərclərin, o cümlədən də bu vəsaitlərdən 

əməyin ödənişinə yönəldilən xərclərin cari ilin gözlənilən icrası ilə müqayisədə artımının dövlət 

büdcəsində müvafiq xərclərin artımını üstələdiyini göstərmişdir. 

Belə ki, cari ilin gözlənilən icra göstəricisi ilə müqayisədə növbəti ildə büdcədənkənar vəsaitlər 

hesabına əməyin ödənişi xərclərinin 108,6 mln. manat və ya 27,0% artacağı proqnozlaşdırılır ki, bu 

da dövlət büdcəsində müvafiq xərclərin artım tempindən 18,8 faiz bəndi çoxdur. Bununla yanaşı qeyd 

etmək lazımdır ki, büdcədənkənar xərclərin cəmi məbləğinin artım tempi dövlət büdcəsinin cəmi 

xərclərinin artım tempini 14,2 faiz bəndi üstələyir. 

Növbəti ildə “Sosial müdafiə və sosial təminat” və “Mənzil və kommunal təsərrüfatı” bölmələri 

istisna olmaqla, digər bütün funksional bölmələr üzrə büdcədənkənar xərc proqnozlaşdırılmış, kənd 

təsərrüfatı bölməsindən başqa, digər bölmələrdə bu xərclər artımla nəzərdə tutulmuşdur. 
 

 
 

4.4.4. Hesablama Palatası əvvəlki rəylərində qeyd edilmiş əksər 

uyğunsuzluqların təqdim edilmiş layihədə aradan qaldırıldığını qeyd etməklə yanaşı, 

bəzi istiqamətlər üzrə xərclərin nəzərdə tutulmasının, uçotunun və hesabatlılığının 

vahid büdcə təsnifatına uyğunlaşdırılmasının vacibliyini bildirir. 

Hesablama Palatasının tövsiyələri nəticəsində 2026-cı ilin dövlət büdcəsində xərclərin nəzərdə 

tutulması ilə bağlı uyğunsuzluqların əhəmiyyətli hissəsi aradan qaldırılmışdır.  

 

Lakin bu istiqamətdə atılan addımlar fonunda bəzi uyğunsuzluqlar hələ də qalmaqdadır. Belə 

ki, bəzi hallarda xərclər vahid büdcə təsnifatı ilə müəyyən edilən funksional və iqtisadi təsnifatın 

müvafiq istiqamətlərində (müvafiq təsnifatın bölmə, köməkçi bölmə, paraqraf, maddə və 

yarımmaddəsində) nəzərdə tutulmaq əvəzinə digər istiqamətlərdə nəzərdə tutulur. Bu 

uyğunsuzluqlar bəzi hallarda Qanun layihəsində əks etdirilən göstəricilərə də təsir göstərməkdədir.  

Dövlət büdcəsinin xərclərinin funksional təsnifatı üzrə cəmi uyğunsuzluq məbləği 236,3 mln. 

manat təşkil edir ki, bunun da 160,4 mln. manatı Qanun layihəsinə təsir göstərə bilən 

uyğunsuzluqlardır. Bu uyğunsuzluqlar növbəti və sonrakı büdcə illərinin büdcələrinin tərtibi zamanı 

nəzərə alınması üçün müvafiq dövlət orqanına göndərilmişdir. 

 

Hesablama Palatasının icra edilmiş tövsiyələri 
 

Hesablama Palatasının əvvəlki rəylərində, eləcə də növbəti ilin büdcə layihəsinin tərtibi 

zamanı təqdim etdiyi tövsiyələr əsasında 2026-cı ilin dövlət büdcəsinin layihəsində dövlət büdcəsi 

xərclərinin funksional və iqtisadi təsnifatında uyğunsuzluqlar aradan qaldırılmışdır: 

➢ Funksional təsnifat üzrə - 194,5 mln. manat; 

➢ İqtisadi təsnifat üzrə - 607,7 mln. manat. 

Dövlət büdcəsinin xərclərinin iqtisadi təsnifatı üzrə cəmi uyğunsuzluqların məbləği 40,0 mln. 

manatdan çoxdur. İcmal büdcənin xərclərində isə iqtisadi təsnifat üzrə uyğunsuzluqların məbləği 

299,1 mln. manat təşkil etmişdir ki, bu da büdcədənkənar dövlət fondlarına icbari ödənişlərlə bağlıdır. 

Bundan əlavə, bəzi bölüşdürülməmiş xərc istiqamətlərində də iqtisadi təsnifat üzrə uyğunsuzluqların 

olduğu müəyyən edilmişdir.  

 
4.5. Məqsədli proqramlar və tədbirlər 

 
4.5.1. Dövlət büdcəsinin vəsaiti hesabına maliyyələşdirilməsi nəzərdə tutulan 

məqsədli proqramların maliyyə təminatı ayrıca sənəddə əks etdirilsə də, növbəti ili 

əhatə edən bəzi proqramların maliyyə təminatı barədə məlumat verilməmiş, dövlət 

proqramları üzrə açıqlanmış cəmi məbləğin dəqiqləşdirilməli olduğu qənaətinə 

gəlinmişdir.  

Mövcud qanunvericiliyin tələbinə uyğun olaraq, “Büdcə zərfi”nə “2026-cı il dövlət büdcəsinin 

vəsaiti hesabına maliyyələşdirilməsi nəzərdə tutulan məqsədli proqramlar” barədə məlumat ayrıca 

sənəd kimi daxil edilmişdir. Həmin sənəddə proqramlılıqla bağlı məlumatlar yalnız maliyyə xarakterli 

olmuşdur. Bildiririk ki, proqramlılığa dair qabaqcıl təcrübədə bu istiqamətdə təqdim olunan 

məlumatlarda maliyyə xarakterli göstəricilərlə yanaşı, qeyri-maliyyə xarakterli (səmərəlilik 

göstəriciləri) məlumatlar da yer alır.  

Təqdim olunmuş sənədlərə əsasən, növbəti il üçün dövlət büdcəsinin vəsaiti hesabına 8 

məqsədli proqram üzrə 4173,5 mln. manatın (2025-ci illə müqayisədə 2479,6 mln. manat az) 

maliyyələşdirilməsi nəzərdə tutulmuşdur ki, bundan da mütləq və nisbi ifadədə ən böyük pay 3500,0 

mln. manat və ya 83,9% olmaqla "Azərbaycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı”na, ən kiçik pay isə 100,0 min manat və ya 0,002% təşkil 

etməklə “Azərbaycan Respublikasında çayçılığın inkişafına dair 2018–2027-ci illər üçün Dövlət 

Proqramı”na aid olmuşdur.  

Qeyd etmək lazımdır ki, dövlət büdcəsinin xərcləri ilə bağlı təqdim edilmiş əlavələrdə dövlət 

büdcəsinin vəsaiti hesabına maliyyələşdirilməsi proqnozlaşdırılan məqsədli proqramlar üzrə cəmi 

3554,4 mln. manat ayrıca sətirlə əks olunmuş (“Azərbaycan Respublikasının 2022–2026-cı illərdə 

sosial-iqtisadi inkişaf Strategiyası” üzrə nəzərdə tutulmuş tədbirlər istisna olmaqla), bu istiqamətdə 

digər vəsaitlərin isə müvafiq icraçı qurumların saxlanılması xərcləri və digər xərc istiqamətləri 

hesabına maliyyələşdirilməsi nəzərdə tutulmuşdur (Cədvəl 35).   

Cədvəl 35. Büdcə layihəsində ayrıca sətirlə əks etdirilmiş məqsədli proqramlar və icraçıları barədə 
məlumat, mln. manatla  

Dövlət proqramı və icraçılarının adı Məbləğ 

“AR-ın işğaldan azad edilmiş ərazilərinə Böyük Qayıdışa dair I Dövlət Proqramı” 3500,0 

AR Səhiyyə Nazirliyi  
"2023-2027-ci illər üzrə uşaqlar arasında yoluxucu xəstəliklərin immunoprofilaktikasına dair 
Tədbirlər Proqramı” 

34,8 

AR Rəqəmsal İnkişaf və Nəqliyyat Nazirliyi 5,8 

"AR-ın informasiya təhlükəsizliyi və kibertəhlükəsizliyə dair 2023-2027-ci illər üçün 
Strategiyası" 

AR Rəqəmsal İnkişaf və Nəqliyyat Nazirliyi 
“AR-da Rəqəmsal İnkişaf Konsepsiyası” 

5,0 

AR Rəqəmsal İnkişaf və Nəqliyyat Nazirliyi  
“AR-ın 2025–2028-ci illər üçün süni intellekt Strategiyası” 

5,0 

AR Elm və Təhsil Nazirliyi  
"Heydər Əliyev adına Beynəlxalq Təhsil Qrantı" proqramı 

3,7 

AR Kənd Təsərrüfatı Nazirliyi  
Dövlət proqramlarının icrasının təmin edilməsi ilə bağlı xərclər 

0,1 

Cəmi 3554,4 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 

Təqdim edilmiş məlumatların təhlili məqsədli proqram və tədbirlərin maliyyə təminatı ilə bağlı 

aşağıdakı nəticələrə gəlməyə imkan verir : 

1. Proqramlılıq siyahısında əks etdirilmiş dövlət proqramı üzrə məbləğ xərclərlə bağlı 

əlavədə əks etdirilmiş məbləğdən fərqlənmiş, proqramlar üzrə cəmi məbləğin 

dəqiqləşdirilməli olduğu qənaətinə gəlinmişdir. 

2. Növbəti il üzrə nəzərdə tutulmuş proqnoz məbləğlərinin təhlili zamanı bəzi 

proqramlar üzrə daha çox vəsaitin icra ediləcəyi qənaətinə gəlinmişdir (məsələn, "Azərbaycan 

Respublikasının işğaldan azad edilmiş ərazilərinə Böyük Qayıdışa dair I Dövlət Proqramı"). 

3. Bəzi proqramların monitorinqi və qiymətləndirilməsi xərcləri dövlət büdcəsi 

layihəsində ayrıca sətirlə əks olunsa da, bu proqramlar məqsədli proqramlarla bağlı təqdim 

olunmuş siyahıda öz əksini tapmamışdır (məsələn, “Hava daşımaları üzrə rəsmiyyətin 

sadələşdirilməsinə dair Dövlət Proqramı”nın və “Azərbaycan Respublikasının ərazisindən keçən 

beynəlxalq nəqliyyat dəhlizlərinin tranzit potensialının artırılmasına və tranzit yükdaşımaların 

təşviqinə dair 2024−2026-cı illər üçün Fəaliyyət Planı”nın monitorinqi və qiymətləndirilməsi xərcləri 

üçün hər biri üzrə 0,1 mln. manat). 

4. İcra müddəti 2026-cı ili əhatə edən və ya icrası mütəmadi davam edən, hüquqi aktlara 

əsasən maliyyələşdirilmə mənbəyi dövlət büdcəsi olan bəzi dövlət proqramları növbəti il üçün 

dövlət büdcəsi layihəsində ümumiyyətlə əks olunmamışdır (Cədvəl 36). 

Cədvəl 36. Barəsində məlumat təqdim edilməyən dövlət proqramları 

Dövlət proqramının adı 

“AR-da sosial xidmətin inkişafına dair 2023–2026-cı illər üçün Dövlət Proqramı” 

“NMR-in sosial-iqtisadi inkişafına dair 2023–2027-ci illər üçün Dövlət Proqramı” 

“Bakı şəhərində və ətraf ərazilərdə nəqliyyat infrastrukturunun təkmilləşdirilməsinə dair 2025–2030-cu 

illər üçün Dövlət Proqramı”* 

“Aviasiya təhlükəsizliyinə dair Dövlət Proqramı” 

“Azərbaycan dilinin qloballaşma şəraitində zamanın tələblərinə uyğun istifadəsinə və ölkədə dilçiliyin 
inkişafına dair Dövlət Proqramı” 

“Uçuşların təhlükəsizliyinə dair Dövlət Proqramı” 

Cədvəl “Büdcə zərfi”nə daxil olan məlumatlar əsasında Hesablama Palatası tərəfindən tərtib edilmişdir. 
 

* Azərbaycan Respublikasının Prezidentinin Sərəncamına əsasən müvafiq Dövlət Proqramı 30 yanvar 2025-

ci il tarixində təsdiq edilmişdir. 

Bildiririk ki, dövlət büdcəsi hesabına maliyyələşdirilməsi nəzərdə tutulan məqsədli proqramların 

maliyyə təminatının ayrıca əks etdirilməsi bu sahədə səmərəliliyin və hesabatlılığın təmin edilməsinə 

müsbət töhfə verə bilər. Belə ki, dövlət büdcəsində bütün dövlət proqramları üzrə xərclərin hər bir 

icraçı qurumun xərclərində və ya dövlət büdcəsində ayrıca sətirlə qeyd edilməməsi dövlət proqramı 

üzrə müəyyən edilmiş məqsədlərə nail olmaq üçün proqnozlaşdırılan və icra olunan vəsaitlərin uçotu 

və hesabatlılığında çətinliklər yaradır. 

Əvvəlki rəylərimizdə də bildirdiyimiz kimi, dövlət büdcəsində proqramlılığa dair vahid 

yanaşmanın olmaması, proqramlılıq üzrə xərclərin dövlət büdcəsində ayrıca əks etdirilməməsi 

proqramlar üzrə büdcələşməyə dair vahid meyarların hazırlanmasının vacibliyini göstərir. 

 

4.6. Yerli gəlir və xərclər 
 

4.6.1. Cari illə müqayisədə 2026-cı ilin dövlət büdcəsi layihəsində şəhər və 

rayonların gəlirlərindən mərkəzləşdirilmiş gəlirlərə aid edilən hissəsində artım, yerli 

gəlir və xərcləri tənzimləmək üçün mərkəzləşdirilmiş xərclərdən ayrılan vəsait üzrə 

isə azalma proqnozlaşdırılmışdır. 

2026-cı ilin dövlət büdcəsi layihəsində yerli gəlirlər 758,3 mln. manat, yerli xərclər isə 759,1 

mln. manat məbləğində proqnozlaşdırılmışdır ki, bu da 2025-ci ilin göstəricilərindən, müvafiq olaraq, 

36,7 mln. manat (4,6%) və 41,2 mln. manat (5,1%) azdır. Təqdim olunan məlumatların təhlili 2026-

cı ilin dövlət büdcəsi layihəsində yerli gəlirlərin əksər şəhər və rayonlar üzrə azalma ilə 

proqnozlaşdırıldığını göstərmişdir. 

Qeyd edək ki, növbəti ildə yerli gəlirlərdən fərqli olaraq, şəhər və rayonların cəmi gəlirləri 

(gəlirlərin yerli xərclərdən artıq olan və mərkəzləşdirilmiş gəlirlərə aid edilən hissəsi də daxil olmaqla) 

üzrə 9,1% artım proqnozlaşdırılmışdır. Həmçinin şəhər və rayonlar üzrə gəlirlərin yerli xərclərdən 

artıq olan və mərkəzləşdirilmiş gəlirlərə aid edilən hissəsi də cari illə müqayisədə 8,7% artımla 

proqnozlaşdırılmış, əsas pay isə Bakı şəhərinə məxsus olmuşdur. 

Qanun layihəsinə əsasən 2026-cı ildə şəhər və rayonlardan 66-sı (Cəbrayıl, Xocalı, Kəlbəcər 

və Yardımlı rayonları əlavə olunmaqla) xərclərini dövlət büdcəsindən maliyyə yardımı (dotasiya) 

almadan öz gəlirləri hesabına təmin edəcəklər. Yerli gəlir və xərcləri tənzimləmək üçün dövlət 

büdcəsinin mərkəzləşdirilmiş xərclərindən maliyyə yardımının (dotasiyanın) ayrılması məqsədilə 1 

rayon (Xocavənd) üzrə 0,8 mln. manat vəsait proqnozlaşdırılmışdır. Son illər üzrə dövlət büdcəsinin 

mərkəzləşdirilmiş xərclərindən maliyyə yardımının (dotasiyanın) ayrılması nəzərdə tutulan 

rayonların sayında və vəsaitin məbləğində azalma tendensiyası müşahidə olunmuşdur (Şəkil 13). 

Şəkil 13. Yerli gəlir və xərclərin tənzimlənməsi üçün mərkəzləşdirilmiş xərclərdən ayrılan vəsaitin 
məbləği və vəsait ayrılan rayonların sayı  

Şəkil müvafiq məlumatlar əsasında Hesablama Palatası tərəfindən tərtib edilmişdir. 

İzahatda əks etdirilmiş məlumatlara əsasən, 2026-cı ilin dövlət büdcəsinin yerli xərclərində 

əməyin ödənişi xərcləri 394,1 mln. manat nəzərdə tutulmuş, 2025-ci ilin proqnozu ilə müqayisədə 

1,9 dəfə, 2024-cü ilin icra göstəricisi ilə müqayisədə isə 2,0 dəfə artımla proqnozlaşdırılmışdır.  

İzahata əsasən, növbəti ildə yerli xərclərin 246,8 mln. manatı ətraf mühitin mühafizəsi 

xərclərinə, 218,6 mln. manatı icra hakimiyyəti orqanlarının saxlanılması xərclərinə, 212,1 mln. 

manatı mənzil və kommunal təsərrüfatı xərclərinə, 47,1 mln. manatı nəqliyyat və rabitə xərclərinə, 

15,5 mln. manatı kirayəyə götürülmüş yaşayış sahəsinə görə yaşayış yeri olmayan hərbi 

qulluqçulara pul kompensasiyasının ödənilməsi xərclərinə, 5,7 mln. manatı mədəniyyət, incəsənət, 

informasiya, bədən tərbiyəsi, gənclər siyasəti və bu qəbildən olan digər fəaliyyət xərclərinə və 13,3 

mln. manatı digər xərclərə yönəldiləcəkdir. 

2022 icra 2023 icra 2024 icra 2025 proqnoz 2026 proqnoz

rayonların sayı vəsaitin məbləği, mln. manatla

Hesablama Palatasının icra edilmiş tövsiyəsi 
 

2026-cı ilin layihəsində kirayəyə götürülmüş yaşayış sahəsinə görə yaşayış yeri olmayan 

hərbi qulluqçulara (ehtiyatda və istefada olan hərbi qulluqçular da nəzərə alınmaqla) ödənilən pul 

kompensasiyası “Əsas bölmələrə aid edilməyən xərclər” bölməsində deyil, “Sosial müdafiə və 

sosial təminat” bölməsində nəzərdə tutulmuşdur.  

V BÖLMƏ. DÖVLƏT BÜDCƏSİ KƏSİRİ VƏ KƏSİRİN 

MALİYYƏLƏŞDİRİLMƏSİNİN TƏHLİLİ 

 

5.1. Dövlət büdcəsinin kəsirinin 2025-ci ilin 9 ayında icra vəziyyəti  
  

5.1.1. Hesabat dövrünün sonunda dövlət büdcəsinin icrası nəticəsində yaranmış 

profisit proqnoz məbləğini əhəmiyyətli şəkildə üstələmiş, dövlət büdcəsi balansının 9 

ay üzrə proqnoz və icra göstəriciləri fərqlənmişdir.  

2025-ci ildə 9 ay ərzində dövlət büdcəsində qeydə alınmış profisit 4474,2 mln. manat olmaqla, 

cari ilin müvafiq dövrü üçün proqnozlaşdırılmış profisitdən 3178,8 mln. manat çox olmuşdur. (Şəkil 

14). Proqnozdan kənarlaşmaya gəlirlərin yüksək icrası da təsir etsə də, əhəmiyyətli təsir xərclərin 

aşağı icrasından formalaşmışdır.  

Baxılan dövrdə fevral və iyun aylarından başqa digər 7 ayda dövlət büdcəsində profisit qeydə 

alınmış, ən böyük profisit yanvar ayında (1711,8 mln. manat), ən böyük defisit isə iyun ayında (-

737,7 mln. manat) mövcud olmuşdur. 

Hesabat dövründə dövlət büdcəsi balansının bütün aylar üzrə proqnoz və icra məbləğləri 

fərqlənmiş, 6 ay üzrə kəsirin proqnozlaşdırılmasına baxmayaraq, onlardan mart, may, avqust və 

sentyabr aylarında dövlət büdcəsi profisitlə icra edilmiş, proqnozdan ən böyük kənarlaşma isə 

1062,2 mln. manat olmaqla sentyabr ayında qeydə alınmışdır. Bu ayda proqnoza əks meylin 

müşahidə olunması xərclərin proqnozdan 1085,7 mln. manat aşağı icrası ilə əlaqəli olmuşdur.  

Şəkil 14. 2025-ci ilin 9 ayında dövlət büdcəsinin gəlir, xərc və balansı  

 

Şəkil dövlət büdcəsinin icrasına dair hesabatlar əsasında Hesablama Palatası tərəfindən tərtib edilmişdir. 
 

Dövlət büdcəsi kəsirinin mənbələr üzrə maliyyələşdirilməsi barədə təqdim olunmuş 

məlumatlara əsasən cari ilin 9 ayında təsdiq olunmuş 2405,0 mln. manata qarşı 364,3 mln. manat 

daxilolma icra olunmuşdur ki, bu da 2025-ci il üçün (3051,6 mln. manat) proqnozun 11,9%-ni, 9 aylıq 

proqnozun isə 15,1%-ni təşkil edir. 

5.2. 2026-cı ilin dövlət büdcəsinin kəsiri və kəsirin maliyyələşdirilməsinin təhlili 

üzrə əsas nəticələr 
 

5.2.1. Kəsirin maliyyələşdirilməsində borclanmanın əsas mənbə kimi ön plana 

çıxması orta və uzunmüddətli perspektivdə borc yükünün artmasını şərtləndirməklə 

əlavə risk amili kimi qiymətləndirilə bilər. 

“Azərbaycan Respublikasının 2026-ci il dövlət büdcəsi haqqında” Azərbaycan Respublikasının 

Qanun layihəsində dövlət büdcəsi kəsirinin yuxarı həddi 3 094,6 mln. manat (ÜDM-də xüsusi 

çəkisi 2025-ci illə müqayisədə eyni səviyyədə olmaqla 2,3%) proqnozlaşdırılır ki, bu da 2025-ci 

ilin proqnozu ilə müqayisədə 43,0 mln. manat və ya 1,4% çoxdur (Cədvəl 37). 

Cədvəl 37. Büdcə kəsiri, mln. manatla 

Göstərici 2020 2021 2022 2023 2024 2025 2026 

Proqnozlaşdırılan büdcə kəsiri 3368,2 3116,0 3106,0 2734,3 3354,3 3051,6 3094,6 

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

2026-cı il dövlət büdcəsi layihəsində büdcə kəsirinin maliyyələşdirilməsi üçün aşağıdakı 

mənbələr nəzərdə tutulmuşdur: 

➢ 125,0 mln. manat – dövlət əmlakının özəlləşdirilməsindən daxilolmalar; 

➢ 2569,6 mln. manat – daxili və xarici borclanma hesabına cəlb olunan vəsaitlər; 

➢ 400,0 mln. manat – vahid xəzinə hesabının sərbəst qalığının vəsaitləri. 

 

5.2.2. 2026-cı ilin büdcə layihəsində də cari ilin dövlət büdcəsində müşahidə 

olunan tendensiya davam etdirilmiş, büdcə kəsirinin maliyyələşdirilməsində 

borclanma həcminin yüksək səviyyədə olması dövlət borcuna xidmət xərclərinin 

artımını şərtləndirmişdir. 

2026-cı ilin proqnozlaşdırılan dövlət büdcəsi üzrə kəsirin həcmi 3 094,6 mln. manat, dövlət 

borcuna xidmət xərcləri isə 2 457,6 mln. manat məbləğində müəyyən edilmişdir. Əvvəlki illərin 

proqnoz göstəriciləri ilə müqayisədə 2025 və 2026-cı illərdə bu iki göstəricinin bir-birinə kəskin 

şəkildə yaxınlaşması diqqəti cəlb edən məqamlardandır. 

Bu tendensiya büdcə kəsirinin demək olar ki, böyük hissəsinin borca xidmət xərclərinin 

maliyyələşdirilməsinə yönələn “məcburi yük” səviyyəsinə yaxınlaşmasına səbəb olur ki, bu əlavə 

risklər formalaşdırır (Şəkil 15). 

Şəkil 15. Borca xidmət xərclərinin büdcə kəsirinə nisbəti, %-lə 

 

Şəkil müvafiq məlumatlar əsasında Hesablama Palatası tərəfindən tərtib edilmişdir.  

2026-cı il dövlət büdcəsinin layihəsində büdcə xərclərinin funksional təsnifatında dövlət 

borcuna xidmət xərcləri “Ümumi dövlət xidmətləri” bölməsi üzrə xərclərin 44,6%-ni təşkil etmişdir. 

 

5.2.3. 2026-cı ilin dövlət büdcəsində özəlləşdirilmədən daxilolmalar üzrə 

proqnozlaşdırılmış məbləğ əvvəlki illərlə müqayisədə artım nümayiş etdirsə də, bu 

məbləğin mövcud potensialı tam əks etdirmədiyi qənaətindəyik. 

Büdcə layihəsində 2026-cı il dövlət büdcəsi kəsirinin maliyyələşdirilməsi mənbələrindən biri 

kimi dövlət əmlakının özəlləşdirilməsindən daxil olan vəsait 125,0 mln. manat məbləğində nəzərdə 

tutulmuşdur ki, bu da 2025-ci ilin proqnoz göstəricisindən 15,0 mln. manat və ya 13,6% çoxdur. 

2025-ci ilin 8 ayı ərzində dövlət əmlakının özəlləşdirilməsindən dövlət büdcəsinə 96,6 mln. 

manat vəsait daxil olmuşdur ki, bu da 2025-ci il üçün illik proqnozun (110,0 mln. manat) 87,8%-nə 

bərabər olmaqla, 8 ayın proqnozundan (73,0 mln. manat) 23,6 mln. manat və ya 32,3% çoxdur.  

Cari ilin altı ayında özəlləşdirmədən daxilolmalar üzrə hesablanmış, lakin dövlət büdcəsinə 

ödənilməmiş borc üzrə qalıq məbləğ 19,8 mln. manat artaraq 57,7 mln. manat təşkil etmişdir 

(Cədvəl 38). 

Cədvəl 38. Özəlləşdirmədən daxilolmalar üzrə vaxtı çatmış (hesablanmış), lakin dövlət büdcəsinə 
ödənilməmiş vəsaitlər üzrə qalıqlar barədə məlumat, min manatla 

Özəlləşdirmə üsulu 2022 2023 2024 2025 6 ay 

Kiçik dövlət müəssisələrinin (obyektlərinin) 
özəlləşdirilməsindən əldə edilən vəsaitlər (torpaq 
sahəsi ilə birlikdə satılan obyektlər daxil olmaqla) 

10307,0 18842,1 23921,4 23984,5 

İnvestisiya müsabiqəsi vasitəsi ilə əmlakın (səhmlərin) 
satışı üzrə 4679,0 470,0 340,0 21005,0 

Səhmdar cəmiyyətlərinə çevrilmiş dövlət  
müəssisələrinin (obyektlərinin) səhmlərinin pul 
hərraclarında satışı üzrə 

176,6 178,4 159,6 191,6 

Özəlləşdirilən dövlət müəssisələrinin (obyektlərinin) və 
qeyri-dövlət vəsaiti hesabına inşa edilmiş müəssisə və 
obyektlərin yerləşdiyi torpaq sahələrinin 
özəlləşdirilməsi (satışı) üzrə 

10990,8 11068,9 13472,2 12499,5 

Cəmi qalıq məbləği: 26153,4 30559,4 37893,2 57680,6 

Cədvəl müvafiq məlumatlar əsasında Hesablama Palatası tərəfindən hazırlanmışdır. 

Ölkə başçısının 27 dekabr 2024-cü il tarixli sərəncamı ilə “Azərbaycan Sənaye Korporasiyası” 

ASC-nin ləğv edilməsi və onun tabeliyində olan müəssisələrin özəlləşdirilməyə açılması, eləcə də 

“Aqrarkredit” QSC-nin tabeliyindəki müəssisələrin, Energetika Nazirliyinin alternativ enerji istehsalı 

obyektlərinin, həmçinin ləğv edilmiş “Azərkontrakt” ASC-yə aid olub özəlləşdirilməsi məqsədəuyğun 

hesab edilən əmlakların özəlləşdirilməyə çıxarılması nəzərdə tutulmuşdur. 

Bununla yanaşı, özəlləşdirmədən daxilolmalar üzrə vaxtı çatmış (hesablanmış), lakin dövlət 

büdcəsinə ödənilməmiş vəsaitlər üzrə əhəmiyyətli məbləğdə qalıqların mövcudluğu nəzərə alınarsa, 

2026-cı ildə bu istiqamət üzrə proqnozlaşdırılan 125,0 mln. manat daxilolmadan daha yüksək 

potensialın mövcud olduğu qənaətinə gəlmək mümkündür. 

5.2.4. 2026-cı il dövlət büdcəsi kəsirinin 83%-nin dövlət borclanması hesabına 

maliyyələşdirilməsi nəzərdə tutulsa da, cari ilin 8 ayı ərzində xaricdən cəlb edilmiş 

kreditlər üzrə daxilolmaların icra göstəricisi növbəti ildə də nəzərdə tutulmuş vəsaitin 

tam həcmdə istifadə olunmayacağını deməyə imkan verir. 

2026-cı ildə dövlət büdcəsi kəsirinin maliyyələşdirilməsi məqsədilə dövlət borclanması 

hesabına 2 569,6 mln. manat vəsait nəzərdə tutulmuşdur ki , bu da ümumi maliyyələşdirmənin 83%-

ni təşkil edir. 2026-cı il dövlət büdcəsinin layihəsi ilə təqdim edilmiş məlumatlara əsasən xaricdən 

cəlb edilmiş kreditlər hesabına 850,0 mln. manat vəsait cəlb edilməsi nəzərdə tutulmuşdur.  

2025-ci ilin 8 ayı ərzində xaricdən cəlb edilmiş kreditlər hesabına 102,9 mln. manat vəsait 

daxil olmuşdur ki, bu da 2025-ci il üçün illik proqnozun (895,9 mln. manat) 11,5%-nə bərabər 

olmaqla, 8 ayın proqnozundan (385,3 mln. manat) 282,4 mln. manat və ya 73,3% azdır. Təqdim 

edilmiş məlumatlara əsasən, 2025-ci ildə bu mənbə üzrə imzalanması nəzərdə tutulan 8 yeni layihə 

üzrə 807,5 mln. manat vəsaitin cəlb edilməsi nəzərdə tutulduğu halda, cari ilin 6 ayında 2 halda 

("Azərbaycan Dəmir Yollarının Rəqəmsallaşdırılması" layihəsi və "İkinci Məşğulluğa Dəstək" 

layihəsi üzrə əlavə maliyyələşməsi) proqnozlaşdırılmış layihələr üzrə, 1 halda isə proqnozda 

olmayan layihə üzrə müqavilə imzalanmışdır. 

 

 

 

 

 

 

 

 

 

 

 

 

 

 

Azərbaycan Respublikasının 2022-2026-cı illərdə sosial-iqtisadi 

inkişaf Strategiyası 

“Yeni özəlləşdirmə strategiyasının həyata keçirilməsi” adlı fəaliyyət istiqamətində Dövlət 

əmlakının özəlləşdirilməsinə və idarəetməyə verilməsinə dair yeni Qanun layihəsinin 2023-cü 

ildə hazırlanması və qəbulu nəzərdə tutulmuşdur. Hazırkı tarixədək bu tədbir icra edilməmişdir. 

VI BÖLMƏ. DÖVLƏT BORCU VƏ DÖVLƏT BORCUNA XİDMƏT 

XƏRCLƏRİNİN TƏHLİLİ 

 

6.1. Birbaşa xarici və daxili dövlət borcu 
 

6.1.1. 2025-ci ilin ilk yarısında xarici borcun azalması əsasən əsas borc 

ödənişlərinin yerinə yetirilməsi və məhdud yeni cəlbetmələrlə, daxili borcun azalması 

dövlət istiqrazlarının geri alınması və büdcə vəsaiti hesabına ödənişlərlə bağlı olmuş, 

nəticədə dövlət borcunun həm ümumi həcmi, həm də ÜDM-ə nisbəti əvvəlki dövrlə 

müqayisədə əhəmiyyətli dərəcədə aşağı düşmüşdür. 

2025-ci il 01 iyul tarixinə Azərbaycan Respublikasının dövlət borcunun ümumi məbləği (xarici 

və daxili) 25 695,6 mln. manat ekvivalentində və ya 2025-ci il üzrə proqnozlaşdırılan ÜDM-in 19,6%-

ni təşkil etmişdir. Məcmu dövlət borcunun 8 518,2 mln. manatı (5 010,7 mln.ABŞ dolları) və ya 

33,2%-i xarici dövlət borcunun, 17 177,4 mln. manatı və ya 66,8%-i isə daxili dövlət borcunun payını 

təşkil etmişdir (Cədvəl 39). 

Cədvəl 39. Dövlət borcu, mln. manatla 

Dövlət borcu 

01.07.2025 tarixinə 01.01.2025 tarixinə Fərq 

Borcun 
məbləği 

ÜDM-ə 
nisbəti, % 

Borcun 
məbləği 

ÜDM-ə 
nisbəti, % 

Məbləğ 
ilə Faiz ilə 

Ümumi dövlət borcu 25 695,6 19,6% 27 380,2 21,7% -1 684,6 -6,2% 

Xarici dövlət borcu 8 518,2 6,5% 8 720,5 6,9% -202,3 -2,3% 

Daxili dövlət borcu 17 177,4 13,1% 18 659,7 14,8% -1482,3 -7,9% 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 

2025-ci ilin 01 iyul tarixinə ümumi dövlət borcu cari ilin əvvəli ilə müqayisədə mütləq ifadədə 

1 684,6 mln. manat və ya 6,2%, ÜDM-ə nisbətdə isə 2,1 faiz bəndi azalmışdır ki, bunun da əsas 

səbəbi hesabat dövrü ərzində birbaşa xarici dövlət borcunun 202,3 mln. manat və ya 2,3%, birbaşa  

daxili dövlət borcunun həcminin isə 1 482,3 mln. manat və ya 7,9% azalması olmuşdur. 

Hesabat ilinin əvvəli ilə müqayisədə xarici dövlət borcunun həcminin azalması əsasən 2025-ci 

ildə 403,1 mln. manat məbləğində əsas borc ödənişlərinin həyata keçirilməsi və xarici borc üzrə cəmi 

88,6 mln. manat vəsaitin cəlb edilməsi ilə bağlı olmuşdur. Bununla yanaşı, 2025-ci ilin ilk 6 ayı 

ərzində 112,2 mln. manat məbləğində məzənnə fərqi yaranmışdır. Nəticə etibarı ilə xarici borc ilin 

əvvəli ilə müqayisədə 202,3 mln. manat azalmışdır. 

2025-ci ilin 6 ayında daxili dövlət borcunun ümumi məbləği əvvəlki dövr ilə müqayisədə 7,9% 

azalmış və nəticədə daxili dövlət borcunun ÜDM-ə nisbəti 14,8%-dən 13,1%-ə enmişdir. 

Təqdim edilmiş məlumatlara əsasən cari ilin birinci yarımilində Maliyyə Nazirliyi tərəfindən 

1 515,0 mln. manatlıq dövlət istiqrazı Dövlət Sosial Müdafiə Fonduna (DSMF) yerləşdirilmiş və 

müvafiq olaraq eyni məbləğdə vəsait dövlət büdcəsinə daxil olmuşdur. Həmin dövr ərzində dövlət 

istiqrazları üzrə ümumilikdə 2 910,4 mln. manat məbləğində əsas borc ödənişləri həyata keçirilmişdir 

ki, bu məbləğin 1 515,0 mln. məbləğində hissəsi təkrar maliyyələşdirməyə yönəldilmiş, o cümlədən 

1 430,0 mln. manat hissəsi dövlət istiqrazlarının vaxtından əvvəl geri alınaraq daha uzunmüddətli 

dövlət istiqrazları ilə əvəz edilməsinə, qalan 85,0 mln. manatı isə uzunmüddətli dövlət istiqrazlarının 

emissiyasına sərf olunmuşdur. Digər tərəfdən 1 395,4 mln. manat həcmində əsas borc ödənişləri isə 

dövlət  büdcəsinin vəsaiti hesabına investorlara geri ödənilmişdir. Həmin istiqrazlar üzrə yaranmış 

faiz borcu müddətin sonuna kimi 1 092,03 mln. manat (növbəti illərdə ödəniləcək) təşkil edəcəkdir.  

 

6.1.2. 2025-ci ilin ilk yarısında xarici dövlət borcunun portfeli azalmış, struktur 

göstəriciləri sabit qalmış, məzənnə fərqləri borc və ona xidmət xərclərinin 

dəyişməsinə təsir göstərmişdir. 

Xarici dövlət borc portfelinin 50,7%-ni sabit, 49,3%-ni isə dəyişkən faiz dərəcəsi ilə cəlb edilmiş 

kreditlər təşkil etmişdir. Xarici borc portfelinin ümumi azalması ilə əlaqədar xüsusi çəki eyni qalsa 

da, məbləğ olaraq dəyişən faizli kreditlərin həcmi azalmışdır (Cədvəl 40). 

Cədvəl 40. Xarici dövlət borcunun faiz dərəcələrinin növləri üzrə bölgüsü, mln. ABŞ dolları ilə 

Faiz dərəcəsinin növü 
01.07.2025 01.01.2025 Fərq 

məbləğ faiz ilə məbləğ faiz ilə məbləğ faiz bəndi ilə 

Dəyişkən 2 471,9 49,3% 2 529,3 49,3% -57,4 -2,3% 

Sabit 2 538,8 50,7% 2 600,4 50,7% -61,6 -2,4% 

Cədvəl müvafiq məlumatlar əsasında Hesablama Palatası tərəfindən tərtib edilmişdir. 
 

Xarici dövlət borcunun valyuta strukturunda avro ilə ifadə olunan borcun nominal dəyəri 26,2 

mln. ABŞ dolları artmışdır ki, bu artım əsasən məzənnə dəyişikliklərindən irəli gəlmişdir. Bununla 

yanaşı, Yapon yeni və digər valyutalar üzrə də minimal artımlar müşahidə olunmuşdur. 

Xarici dövlət borcunun müddət üzrə bölgüsündə isə 5 ilə qədər olan öhdəliklərin xüsusi çəkisi 

əvvəlki dövrlə müqayisədə 0,9 faiz bəndi artmışdır. 

Cari ilin 6 ayında təqdim edilən məlumatlara əsasən, Azərbaycan Hökuməti tərəfindən 

dəyişkən faiz dərəcəsi ilə cəmi 197,0 mln. ABŞ dolları və 35,0 mln. avro dəyərində üç kredit 

müqaviləsi imzalanmışdır. 

Cari ilin ilk 6 ayında xarici dövlət borcunun valyutalarının manata nisbətindəki dəyişiklik 

nəticəsində 112,2 mln. manat (66,0 mln. ABŞ dolları) həcmində məzənnə fərqi yaranmışdır. 

 

6.1.3. Hesabat dövründə qısamüddətli dövlət istiqrazlarının həcminin azalması 

və uzunmüddətli istiqrazların həcminin artması nəticəsində dövlət istiqrazlarının orta 

ödəniş müddəti artmışdır. 

2025-ci ilin ilk 6 ayında dövlət qiymətli kağızlarının məbləği 8 026,8 mln. manat olmuş, ilin 

əvvəli ilə müqayisədə təxminən 1 479,2 mln. manat azalmışdır.  

Dövlət qiymətli kağızlarının tərkibində 7 874,0 mln. manat məbləğində istiqrazlar, 152,8 mln. 

manat isə veksellər təşkil etmişdir. (Cədvəl 41). 

Cədvəl 41. Dövriyyədə olan dövlət qiymətli kağızlarının müddətlər üzrə bölgüsü, mln. manatla 

Dövlət qiymətli 
kağızları 

01.07.2025-ci il tarixə 01.01.2025-ci il tarixə Fərq 

8 026,8 9 506,0 -1479,2 

 məbləğ % məbləğ % məbləğ 
faiz 

bəndi ilə 

İstiqrazlar 7 874,0 100 9 353,3 100 -1479,3 0,0 

Veksellər 152,8 
 

152,8 
 

0,0 0,0 

1 illik 1035,2 12,9 1667,8 17,5 -632,6 -4,6 

2-3 illik 4579,3 57,0 6880,6 72,4 -2301,3 -15,7 

5 il və daha artıq 2412,3 30,1 957,6 10,1 1454,7 20,0 

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

Daxili dövlət borcunun istiqraz portfelində qısa və ortamüddətli istiqrazların payı əvvəlki dövrə 

nisbətən əhəmiyyətli dərəcədə azalmış, uzunmüddətli istiqrazların həcmi isə ilin əvvəli ilə 

müqayisədə 20,0 faiz bəndi artmışdır. Nəticə etibarı ilə dövlət istiqrazlarının orta ödəniş müddətini 

əhəmiyyətli dərəcədə artıraraq 1,47 ildən 2,93 ilə çatmışdır. 

 

6.1.4. 2026-cı ildə daxili borclanma üzrə limit sabit saxlanmış, xarici borclanma 

və dövlət zəmanəti üzrə  limitlər əhəmiyyətli artırılmış, lakin bununla bağlı büdcə 

zərfində müvafiq alt sənədlər təqdim edilməmişdir. 

2025-ci il üçün daxili dövlət borclanmasının yuxarı həddi 2 000,0 mln. manat, xarici dövlət 

borclanmasının yuxarı həddi 3 500,0 mln. manat, il ərzində veriləcək dövlət zəmanətlərinin 

məbləğinin yuxarı həddi 2 000,0 mln. manat məbləğində təsdiq edilmiş, təqdim olunan məlumatlara 

əsasən, 2025-ci ilin ilk 6 ayında dövlət istiqrazlarının emissiyasından əldə edilən vəsaitlər yalnız 

təkrar maliyyələşməyə yönəldilmiş, daxili borclanma limitindən istifadə edilməmiş, xarici dövlət 

borclanması üzrə isə 197,0 mln. ABŞ dolları və 35,0 mln. avro dəyərində üç kredit müqaviləsi 

imzalanmışdır. 

Növbəti ildə limit cari ilə nisbətən daxili borclanma üzrə eyni qalsa da, xarici borclanma üzrə 

təqribən 1,7 dəfə artırılaraq 6 000,0 mln. manata, dövlət zəmanəti üzrə isə 1,5 dəfə artaraq 3 000,0 

mln. manata  çatdırılmışdır.  

 

6.1.5. Təqdim edilmiş məlumatlarda ortamüddətli perspektivdə dövlət 

borcunun sürətlə artması ilə büdcə gəlirlərinin məhdud artımı arasında disbalans 

müşahidə olunmuş, bunun isə borca xidmət xərclərinin fiskal yükdə payını artıraraq 

fiskal manevr imkanlarını məhdudlaşdıra və prioritet xərclərin maliyyələşdirilməsinə 

təsir riskini yarada biləcəyi qənaətinə gəlinmişdir. 

Təqdim edilmiş məlumatlara əsasən, 2025-ci ilin sonuna dövlət borcunun (xarici və daxili) 

həcminin 25,4 mlrd. manat səviyyəsində formalaşacağı və bu göstəricinin proqnozlaşdırılan ÜDM-in 

19,6%-nə bərabər olacağı gözlənilir. 

Maliyyə Nazirliyi tərəfindən təqdim edilmiş “Azərbaycan Respublikasının 2026-cı il və sonrakı 

üç il üçün dövlət büdcəsinin layihəsi üzrə gəlir və xərclərin proqnozu” və dövlət borcunun 

ortamüddətli dövr üzrə göstəricilərinin təhlili bir sıra fiskal riskləri ön plana çıxarır. Belə ki, təqdim 

edilmiş məlumatlara əsasən, ortamüddətli dövrdə dövlət borcunun həcmi cari səviyyə (25,7 mlrd. 

manat) ilə müqayisədə təqribən 24,5% artacağı halda, dövlət büdcəsinin gəlirləri dövrün sonuna 

cəmi 1,5 mlrd. manat və ya 3,9% artacaqdır (Cədvəl 42). 

Cədvəl 42. Dövlət büdcəsinin əsas parametrləri, mln. manatla 

Göstəricilər 2026 2027 2028 2029 

Dövlət büdcəsinin gəlirləri  38 609,0 39 072,5 39 567,0 40 103,0 

Dövlət büdcəsinin xərcləri  41 703,6 42 200,0 43 125,0 43 333,2 

Büdcə kəsiri -3 094,6 -3 127,5 -3 558,0 -3 230,2 

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

Bu dinamika dövlət borcunun artım sürəti ilə büdcə gəlirlərinin artım tempi arasında 

əhəmiyyətli uyğunsuzluq yaradır və aşağıdakı riskləri aktuallaşdırır: 

➢ borca xidmət xərclərinin kəskin artımı digər prioritet istiqamətlərə (sosial, investisiya və 

infrastruktur xərcləri) maliyyə resurslarının yönəldilməsini məhdudlaşdırır; 

➢ borc və gəlir arasındakı disbalans uzunmüddətli perspektivdə dövlətin borc davamlılığına, 

kredit reytinqlərinə və maliyyə bazarlarında mövqeyinə mənfi təsir göstərə bilər. 

 

6.2. Xarici və daxili dövlət borcuna xidmət xərclərinin təhlili 

 

6.2.1. 2025-ci ilin sonuna dövlət borcunun ümumi həcminin azalması, əvvəlki 

illərdə büdcə balansının əsasən son rübdə defisitlə icra olunması və bu kəsirin 

maliyyələşdirilməsi məqsədilə əlavə borclanmaya ehtiyacın yaranması, həmçinin son 

rübdə cəlb edilən vəsaitlər üzrə kupon ödənişlərinin növbəti ilə təsadüf etməsi 

fonunda daxili borc üzrə faiz xərclərinin 10,4% artımla proqnozlaşdırılması bu 

istiqamət üzrə əlavə ehtiyatın nəzədə tutulduğunu deməyə əsas vermişdir. 

2026-cı ilin dövlət büdcəsi layihəsində dövlət borcuna xidmət xərclərində nəzərdə tutulmuş 

2 457,6 mln. manat məbləğində vəsait növbəti ilin proqnozlaşdırılmış dövlət büdcəsi gəlirlərinin 

təqribən 6,4%-i, xərclərinin isə 5,9%-i səviyyəsindədir. 2025-ci il üzrə proqnozlaşdırılan dövlət 

borcuna xidmət xərcləri ilə müqayisədə xərclərin həcmi 58,0 mln. manat və ya 2,4% artmışdır. 

Dövlət borcuna xidmət xərclərinin tərkibinə nəzər yetirdikdə 43,0%-i və ya 1 057,6 mln. manatı 

daxili borca xidmət xərclərinə, 57,0%-i və ya 1 400,0 mln. manatı isə xarici borca xidmət xərcləri üzrə 

proqnozlaşdırılmışdır. 2025-ci illə müqayisədə daxili borca xidmət xərcləri 99,6 mln. manat və ya 

10,4% artmış, xarici borca xidmət xərcləri isə 41,6 mln. manat və ya 2,9% azalmışdır (Cədvəl 43). 

Cədvəl 43.Dövlət daxili və xarici borclarına xidmətlərlə bağlı xərclər. 

Göstəricilər 2026 2025 Fərq Faizlə % 

Daxili borc 1057,6 958,0 99,6 10,4 

Əsas 137,0 136,8 0,2 0,1 

Faiz 920,6 821,2 99,4 12,1 

Xarici borc 1400,0 1441,6 -41,6 -2,9 

Əsas 940,0 962,3 -22,3 -2,3 

Faiz 460,0 479,3 -19,3 -4,0 

Cəmi 2457,6 2399,6 58,0  

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

Dövlət borcuna xidmət xərclərinin 8 aylıq icra göstəricilərinə əsasən, ümumi icra səviyyəsi 

55,2% təşkil etmiş, daxili borca xidmət xərclərinin 40,5%-i, xarici borca xidmət xərclərinin isə 65,0%-

i icra olunmuşdur (Cədvəl 44). 

Cədvəl 44. Borca xidmət xərclərinin 8 aylıq icra göstəriciləri 

Borca xidmət xərcləri 8 aylıq icra İllik proqnoz Fərq Faizlə % 

Daxili 388,4 958 -569,6 40,5 

Əsas 0 136,8 -136,8 0,0 

Faiz 388,4 821,2 -432,8 47,3 

Xarici 937,3 1441,6 -504,3 65,0 

Əsas 643,2 962,3 -319,1 66,8 

Faiz 294,1 479,3 -185,2 61,4 

Cəmi: 1325,7 2399,6 -1073,9 55,2 

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

Maliyyə Nazirliyi tərəfindən təqdim edilmiş məlumatlara əsasən, 2025-ci il 1 sentyabr tarixinə 

dövlət borcunun ümumi həcmi 25 417,2 mln. manat təşkil etmiş, ilin sonuna dair proqnoz 

göstəricisinə görə isə bu rəqəmin 25 404,1 mln. manat səviyyəsində formalaşacağı gözlənilir. 

Dövlət borcuna xidmət xərclərinin icra dinamikasına nəzər saldıqda, hesabat dövrü (yanvar–

avqust) üzrə icra səviyyəsi 55,2% olmuşdur. Həmin dövrdə əsas borc üzrə ödənişlər 643,2 mln. 

manat məbləğində həyata keçirilmiş, bu da illik proqnozun 58,5%-nə bərabərdir. İlin sonuna qədər 

əlavə 455,9 mln. manat və ya illik proqnozun 41,5%-i həcmində əsas borc ödənişlərinin həyata 

keçirilməsi nəzərdə tutulmuşdur. 

Nəticə etibarilə, 2025-ci ilin sonuna qədər təxminən 442,8 mln. manat məbləğində yeni 

borclanmanın həyata keçirilməsi proqnozlaşdırılır. Daxili borclanma üzrə diskont məbləğləri nəzərə 

alındıqda, maksimum halda 500,0 mln. manat həcmində yeni borc emissiyasının reallaşdırılması 

ehtimal olunur. Əvvəlki illərin icra tendensiyaları göstərir ki, dövlət büdcəsində kəsir əsasən son 

rübdə formalaşır və bu kontekstdə 2026-cı ildə yeni daxili borclanmaya tələbatın da məhz həmin 

dövrdə yaranacağı gözlənilir. Bu halda, cəlb ediləcək yeni daxili borclar üzrə ilkin kupon ödənişlərinin 

2027-ci ilə təsadüf edəcəyi proqnozlaşdırılır. 

Yuxarıda göstərilən meyillər kontekstində, daxili borca xidmət üzrə faiz xərclərinin əvvəlki illə 

müqayisədə 99,4 mln. manat məbləğində artımla proqnozlaşdırılması planlaşdırmada daxili borca 

xidmət üzrə əlavə ehtiyatın nəzədə tutulduğunu deməyə əsas vermişdir. 

Təqdim edilmiş məlumatlara əsasən 2026-cı ildə dövlət büdcəsində xarici dövlət borcuna 

xidmət üçün nəzərdə tutulan 1400,0 mln. manat məbləğində vəsaitin 1 256,0 mln. manat hissəsinin 

Hökumət tərəfindən beynəlxalq maliyyə-kredit qurumlarından birbaşa cəlb edilmiş kreditlər üzrə, 

144,0 mln. manat hissəsinin isə bir sıra dövlət müəssisələrinin əvəzinə ödənilməsi proqnozlaşdırılır. 

 

6.3. Dövlət borcu və zəmanəti üzrə öhdəliklərin Təminat Fondu  

 

6.3.1. Cari ildə Təminat Fondunun vəsaitlərinin davamlı azalma trendi, 

proqnozlaşdırılan bərpa məbləğlərinin icra səviyyəsinin aşağı olması, həmçinin 

“Dövlət borcu haqqında” Qanuna edilmiş son dəyişikliklərlə büdcə ssudalarının geri 

qaytarılmaması halında həmin öhdəliklərin də Təminat Fondu hesabına 

qarşılanmasının nəzərdə tutulması, 2026-cı ildə Fondun maliyyə dayanıqlılığının 

qorunması məqsədilə dövlət büdcəsi hesabına əlavə vəsaitlərin cəlb edilməsini zəruri 

edəcəyi qənaətindəyik. 

01.01.2025-ci il tarixinə Təminat Fondunun vəsait qalığı 419,3 mln. manat təşkil etmişdir. Cari 

ilin ilk 6 ayı ərzində Fonda ümumilikdə 36,8 mln. manat məbləğində daxilolmalar qeydə alınmışdır 

ki, bunun 0,09 mln. manatı əsas borcalandan dövlət zəmanətinin verilməsi üçün alınan birdəfəlik 

əvəzsiz haqq, 26,0 mln. manatı Fondun vəsaitlərinin idarə olunmasından əldə olunan gəlir, 10,7 mln. 

manatı isə təkrar borc sazişləri üzrə daxilolmalar olmuşdur. 

Hesabat dövründə Fondun vəsaitindən 14,1 mln. manat, 29,9 mln. ABŞ dolları və 7,4 mln. avro 

ekvivalentində vəsait xərclənmişdir. Bunun nəticəsində 6 ayın sonuna Fondun vəsait qalığı 377,1 

mln. manat səviyyəsində formalaşmışdır. Lakin 8 aylıq icra məlumatlarına əsasən, Fondun vəsaiti 

265,7 mln. manata qədər azalmış, bu da ilin əvvəlinə nisbətən 153,6 mln. manatlıq azalma deməkdir. 

Maliyyə Nazirliyinin təqdim etdiyi məlumata əsasən, Təminat Fondu tərəfindən ödənilmiş 

vəsaitlərin hər bir təşkilat üzrə qaytarılması üçün 2025-ci ildə ümumilikdə 203,7 mln. manatın bərpası 

nəzərdə tutulmuşdur. Lakin cari ilin 6 ayında bu məbləğin yalnız 10,7 mln. manatı geri qaytarılmışdır 

ki, bu da proqnozlaşdırılan göstəricinin cəmi 5,3%-nə bərabərdir. 

14 iyul 2025-ci il tarixində “Dövlət borcu haqqında” Azərbaycan Respublikasının Qanununa 

edilən dəyişikliklərlə Dövlət borcu və dövlət zəmanəti üzrə öhdəliklərin Təminat Fondunun 

vəsaitlərindən istifadə istiqaməti genişləndirilmişdir. Belə ki, dəyişiklik nəticəsində dövlət 

büdcəsindən verilən büdcə ssudalarının müvafiq ssuda alan təşkilatlar tərəfindən geri 

qaytarılmaması halında həmin ssudaların ödənilməsinin Təminat Fondu hesabına həyata keçirilməsi 

nəzərdə tutulmuşdur. Bu məqsədlə Qanuna yeni “Maddə 14-1. Büdcə ssudalarının geri qaytarılması 

üzrə öhdəliklərin icrası” adlı maddə əlavə edilmişdir. Eyni zamanda, Qanunun mövcud 14-cü 

maddəsinə əsasən, əsas borcalanın öhdəliklərini icra etmiş zamin ödədiyi məbləğin və digər 

xərclərin əvəzinin əsas borcalandan Azərbaycan Respublikasının qanunvericiliyi və bağlanmış 

müqavilələr çərçivəsində geri qaytarılmasını tələb etməlidir. Lakin yeni əlavə olunmuş 14-1-ci 

maddədə bu tələbin tətbiqi ilə bağlı mexanizm nəzərdə tutulmamışdır. Nəticə etibarilə, büdcə 

ssudalarının geri qaytarılmaması və onların Təminat Fondu hesabına ödənilməsi halında, ödənilmiş 

vəsaitlərin Fondun balansına bərpası ilə bağlı hüquqi və institusional tənzimləyici mexanizmlərin 

olmaması riskli məqam olaraq qalmaqdadır. 

Qeyd edilməlidir ki, Təminat Fondunun faktiki xərcləri 2023-cü ildə 438,2 mln. manat, 2024-cü 

ildə isə 463,3 mln. manat təşkil etmişdir. Cari ildə Fondun vəsaitlərinin davamlı azalma trendi, 

proqnozlaşdırılan bərpa məbləğlərinin icra səviyyəsinin aşağı olması, həmçinin “Dövlət borcu 

haqqında” Qanuna edilmiş son dəyişikliklərlə büdcə ssudalarının geri qaytarılmaması halında həmin 

öhdəliklərin də Təminat Fondu hesabına qarşılanmasının nəzərdə tutulması, 2026-cı ildə Fondun 

maliyyə dayanıqlığının qorunması məqsədilə dövlət büdcəsi hesabına əlavə vəsaitlərin cəlb 

edilməsini zəruri edəcəyi qənaətini formalaşdırmışdır (Cədvəl 45). 

Cədvəl 45. 2025-ci ilin 8 ayında Dövlət borcu və zəmanəti üzrə öhdəliklərin Təminat Fondunun vəsaiti, 
mln. manatla 

Aylar Vəsaitin həcmi 

İlin əvvəli 419,3 

Yanvar 446,9 

Fevral 429,8 

Mart 415,6 

Aprel 411,7 

May 392,4 

İyun 377,1 

İyul 277,1 

Avqust 265,7 

Cədvəl müvafiq məlumatlar əsasında Hesablama Palatası tərəfindən tərtib edilmişdir.  

Qeyd edək ki, cari ildə “Büdcə sistemi haqqında” Qanuna yeni maddə əlavə edilmişdir ki, bu 

maddəyə əsasən, büdcə ili ərzində yaranan büdcə artıqlığının (profisitin) müvafiq icra hakimiyyəti 

orqanının müəyyən etdiyi orqan (qurum) tərəfindən müəyyən edilən hissəsi müvafiq icra hakimiyyəti 

orqanının müəyyən etdiyi orqan (qurum) tərəfindən Dövlət borcu və zəmanəti üzrə öhdəliklərin 

Təminat Fonduna köçürülə bilər. Əlavə edilmiş digər maddədə də, vahid xəzinə hesabının sərbəst 

qalığının müvafiq icra hakimiyyəti orqanının müəyyən etdiyi orqan (qurum) tərəfindən müvafiq icra 

hakimiyyəti orqanının müəyyən etdiyi orqanla (qurumla) razılaşdırılmış məbləğdə Dövlət borcu və 

zəmanəti üzrə Təminat Fondunun vəsaitlərinin artırılmasına yönəldilməsi təsbit edilmişdir. 

VII BÖLMƏ.TÖVSİYƏLƏR  
 

A. “Büdcə zərfi”nin məlumatlılığının zənginləşdirilməsinə və dövlət büdcəsi haqqında 

Qanun layihəsində dəqiqləşdirilmələrə dair 

1. dövlət büdcəsinin layihəsinin tərtibində istifadə edilən makroiqtisadi göstəricilərin tərkibinə 

yenidən baxılması və həmin tərkibin “Büdcə zərfi”nə daxil edilməsi üçün hüquqi aktlarda (“Dövlət 

büdcəsinin tərtibi və icrası Qaydaları”nda) dəyişiklik edilməsi; 

2. “2026-cı ilin dövlət büdcəsi haqqında” Azərbaycan Respublikasının Qanun layihəsində 

aşağıdakı dəyişikliklərin aparılması: 

✓ 7-ci maddədə yalnız bölmə və köməkçi bölmə məbləğinin göstərilməsi ilə bağlı tələbin 

olması fonunda müvafiq cədvəldə istiqamətlərin də qeyd olunduğu nəzərə alınaraq, buna uyğun 

maddənin başlığının “Azərbaycan Respublikasının 2026-cı il dövlət büdcəsinin xərc istiqamətləri, o 

cümlədən funksional təsnifatın bölmə və köməkçi bölmələri aşağıdakı məbləğlərdə nəzərdə tutulsun” 

kimi verilməsi;  

✓ 7-ci maddədə əks etdirilmiş funksional təsnifatın bölmə və köməkçi bölmə adlarının VBT-

yə uyğunlaşdırılması; 

✓ 15-ci maddədə əks etdirilmiş icmal büdcə xərclərinin yuxarı həddinin dəqiqləşdirilməsi; 

3. ölkənin strateji sənədi üzrə tədbirlərin maliyyə təminatının ümumi məbləği barədə, eyni 

zamanda həmin tədbirlər üzrə qeyri-maliyyə məlumatlarının (məsələn, görüləcək işlər, nəzərdə 

tutulan hədəflər və s. barədə) “Büdcə zərfi”nə daxil edilməsi, strateji sənədin tədbirlərinə yönəldilmiş 

bütün xərclərin həm də digər icraçı qurumlar üzrə göstərilməsi, 

4. ölkənin strateji sənədi üzrə nəzərdə tutulmuş tədbirlərin icra müddəti ilə maliyyələşmə illəri 

arasında uzlaşmanın təmin edilməsi; 
 

5. iqlim dəyişiklikləri ilə bağlı fiskal risklər üzrə məlumatlılığın fiskal diaqnostika alətlərinin 

tələblərinə uyğunlaşdırılması; 

6. aktuallığı nəzərə alınaraq, büdcə layihələndirilməsi prosesində yaşıl büdcə mexanizminin 

tətbiqi istiqamətində addımların atılması; 

7. makroiqtisadi risklərlə bağlı məlumatlılığın fiskal diaqnostika alətlərinin tələblərinə uyğun 

olaraq “Büdcə zərfi”ndə açıqlanması; 

8. büdcə sənədləşməsində dövlət büdcəsinin vəsaiti hesabına maliyyələşdirilməsi nəzərdə 

tutulan məqsədli proqramların bütün xərclərinin ayrıca sətirlə əks etdirilməsi, növbəti ili əhatə edən, 

lakin büdcə sənədləşməsində proqramlılıqla bağlı məlumatlara daxil edilməyən proqramların da 

əlavə olunması; 

9. dövlət sifarişi ilə bağlı məlumatın, o cümlədən müvafiq məbləğin büdcə sənədləşməsinə daxil 

edilməsi; 

10. büdcə kəsirinin maliyyələşdirilmə mənbələri üzrə proqnozların bütün komponentlər üzrə daha 

konkret şəkildə məbləğləri göstərilməklə büdcə sənədləşməsinə daxil edilməsi;  

11.  dövlət borcunun yuxarı hədlərinin əsaslandırılmasına, eləcə də borc vəsaitlərindən istifadə 

istiqamətlərinə dair məlumatların “Büdcə zərfi”nə daxil edilməsi; 

 

B. “Büdcə sistemi haqqında” Qanuna və digər hüquqi aktlara dəyişikliklərə dair 

12. dövlət büdcəsinin layihəsi ilə eyni vaxtda (sentyabr ayının 15-dək) “Büdcə zərfi”nə daxil edilən 

digər məlumatların (konsepsiya, sosial-iqtisadi proqnozlar, dövlət investisiya proqramı, normativ-

hüquqi aktlara dəyişiklik edilməsi ilə bağlı layihələr və s.) da Hesablama Palatasına təqdim edilməsi 

üçün “Büdcə sistemi haqqında” Qanunda dəyişikliklərin edilməsi; 

13. büdcə qaydası üzrə hədəflərin ortamüddətli dövr üçün müəyyən edilməsi fonunda cari ilin 

sonunda hədəfləri müəyyən edən qüvvədə olan hüquqi aktların ləğv edilməsi; 

14. icmal büdcənin gəlir və xərclərinin hesablanması zamanı çıxılmalı komponentlərə dövlət 

büdcəsindən maliyyələşən təşkilatlarla yanaşı, icmal büdcənin digər tərkib elementləri üzrə də 

büdcədənkənar fondlara icbari ayırmaların əlavə edilməsi və ya GFSM-ə uyğun olaraq ümumiyyətlə 

bu ödənişlərin çıxılmaması məsələsinə baxılması; 

15. “Büdcə sistemi haqqında” Qanunun 1.1.31-2-ci və 27.2-ci maddələri arasında uyğunsuzluğun 

aradan qaldırılması; 

16. “Büdcə sistemi haqqında” Qanuna məqsədli büdcə fondlarının qalığı ilə bağlı edilmiş 2025-ci 

il 14 iyul tarixli dəyişikliklərə müvafiq fondların fəaliyyətini tənzizmləyən hüquqi aktlarda da 

uyğunlaşmaların aparılması 

17. “Büdcə sistemi haqqında” Azərbaycan Respublikasının Qanununun 1.1.32-ci və 1.1.32.2-ci 

maddələrinin tərkibinə yenidən baxılaraq, resurs və qeyri-resurs gəlirlərinin konkretləşdirilməsi;  

18. “Büdcə sistemi haqqında” Qanunda 2025-ci il 14 iyul tarixli dəyişikliklərlə 16.1.6-cı maddənin 

yenilənməsi fonunda 12.1.5-ci maddənin də bu dəyişikliklərə uyğunlaşdırılması; 

19. “Açıq Büdcə İndeksi”ndə ölkəmizin mövqeyinin yaxşılaşdırılması kimi hədəflərin 

reallaşdırılması məqsədilə büdcə sənədləşməsinin təkmilləşdirilməsi, “Büdcə sistemi haqqında” 

Azərbaycan Respublikası Qanununun 12, 16, 18, 20-ci maddələrinə Hesablama Palatası tərəfindən 

təklif edilən dəyişikliklərin diqqətdə saxlanılması; 

20. icmal büdcənin xərcləri ilə yanaşı, icmal büdcənin gəlirlərinin də vahid büdcə təsnifatına uyğun 

“Büdcə zərfi”nə daxil edilməsi və icmal büdcənin icrası barədə hesabatların gəlir və xərclərin 

təsnifatına uyğun təqdim edilməsi üçün “Büdcə sistemi haqqında” Azərbaycan Respublikasının 

Qanununa müvafiq dəyişikliklərin edilməsi; 

21. təqdim edilmiş layihədə xərclərin inzibati təsnifatı üzrə yeni istiqamətlərin əks etdirildiyini 

nəzərə alaraq, VBT-nin xərc təsnifatının yenilənməsi; 

22. xalis maliyyə aktivləri anlayışının əhatə etdiyi sektorun (dövlət (public) sektoru, ümumi dövlət 

idarəetməsi (general government) və s.) dəqiqləşdirilməsi məqsədilə qanunvericilikdə tətbiq edilmiş 

yanaşmaya yenidən baxılması; 

23. xalis maliyyə aktivlərinə dair qanunvericilikdə verilmiş anlayışa Rəydə qeyd olunmuş məsələlər 

də nəzərə alınmaqla yenidən baxılması; 

24. “Dövlət büdcəsinin gəlirlərinin, o cümlədən dövlət büdcəsinin qeyri-neft gəlirlərinin və dövlət 

büdcəsinin neft gəlirlərinin proqnozlaşdırılması Qaydası” üzrə proqnoz göstəricilərinin 

hesablanmasında istifadə olunan inzibatçılıq parametri üzrə komponentlərin hesablanmasına dair 

metodoloji sənəddə konkretləşdirilmənin aparılması; 

25. beynəlxalq təcrübədə mövcud təlimatlar və ayrı-ayrı ölkələrin praktikası nəzərə alınmaqla 

xərclərin hesablanılmasının yeni yanaşma (xərclər (expense) və qeyri-maliyyə aktivlərinin artması 

kimi təsnif edilməsi) əsasında həyata keçirilməsi; 

26. “Büdcə sistemi haqqında” Qanuna 2025-ci il 14 iyul tarixli edilmiş dəyişikliklərə uyğun olaraq, 

qalıqdan büdcədənkənar xərclərin maliyyələşmə imkanının yaradılması üçün müvafiq Əsasnamədə 

dəyişikliklərin edilməsi;  

27. “Büdcə sistemi haqqında” Azərbaycan Respublikasının Qanununda OMXÇ ilə bağlı fəaliyyətin 

tənzimlənməsinə dair müddəaların əks etdirilməsi;  

28. VBT-yə əlavə və dəyişikliklərin həyata keçirilməsi fonunda “Büdcə sistemi haqqında” Qanunun 

1.1.20-ci maddəsində təsbit edilmiş “Müdafiə olunan xərc maddələri” anlayışının yenilənməsi 

(məsələn, əməkhaqqına üstəlik); 

 

C. Fiskal institutlar və islahatlara dair 

29. dövlət sifarişləri üzrə mexanizmin təkmilləşdirilməsi, dövlət sifarişinin formalaşdırılması 

prosesinin elektronlaşdırılması; 

30. dövlət büdcəsindən vəsait ödənilən (ayrılan) bütün PHŞ-lər üzrə müqavilənin bağlanılmasının 

dövlət büdcəsinin tətbiqi barədə hüquqi aktla tam əhatə edilməsi (tənzimlənməsi); 

31. proqramlılığa dair vahid yanaşmanın (məsələn, ənənəvi dövlət proqramları ilə OMXÇ-nin 

proqramları arasında, proqramlar və Strategiya arasında uzlaşma) tətbiq olunması, proqramlar üzrə 

büdcələşməyə dair meyarların hazırlanması; 

32. OMXÇ-nin tətbiq edildiyi bölmələrdə sahənin funksional inkişafını təsirli təşviq edən təkmil 

indikatorların əlavə edilməsi; 

 
D. Büdcənin statistikası və uçotuna dair  
 

33. neft-qaz ÜDM-nin real artım tempi proqnozlaşdırılan zaman müvafiq sektor üzrə məhsula və 

idxala xalis vergilərin göstəricilərinin diqqətdə saxlanması; 

34. xalis maliyyə aktivlərinin dövr üzrə çox göstərilməsinə səbəb olan 17,6 mln. manatın aktivlərdə 

nəzərə alınmaması; 

35. dövlət büdcəsinin layihəsində bölüşdürülməmiş xərc istiqamətlərinin payının azaldılması üçün 

tədbirlərin görülməsi; 

36. vergitutma obyekti neft-qaz məhsulları olan Azərbaycan Respublikasının ərazisində istehsal 

edilərək, daxili istehlaka yönəldilən (topdan satılan) avtomobil benzininə, dizel yanacağına və maye 

qaza görə yol vergisinin neft-qaz sektoruna aid edilməsi; 

37. sosialyönlü xərclərin tərkib elementlərinin dəqiqləşdirilməsi; 

38. təqdim olunmuş layihə üzrə icmal büdcənin, o cümlədən dövlət büdcəsi xərclərinin VBT-yə 

uyğun nəzərdə tutulması ilə bağlı qeyd edilmiş məsələlərin nəzərə alınması (aidiyyəti təkliflər 

müvafiq icra hakimiyyəti orqanına göndərilmişdir). 
 

 Yuxarıda qeyd olunan araşdırmaların və təhlillərin nəticələrini ümumiləşdirərək, 

Hesablama Palatası belə qənaətə gəlir ki, Azərbaycan Respublikasının Milli Məclisinə 

təqdim edilmiş “Azərbaycan Respublikasının 2026-cı il dövlət büdcəsi haqqında” 

Azərbaycan Respublikasının Qanun layihəsi qanunvericiliyin müvafiq tələblərinə 

uyğun hazırlanmış və təqdim olunmuşdur. 
 

Hesablama Palatası, eyni zamanda Rəydə dövlət büdcəsinin gəlirləri, xərcləri və 

dövlət büdcəsinin kəsiri ilə bağlı qeyd olunmuş məqamlar da nəzərə alınmaqla 

“Azərbaycan Respublikasının 2026-cı il dövlət büdcəsi haqqında” Azərbaycan 

Respublikası Qanununun layihəsinə baxılmasını tövsiyə edir. 

 

Rəy 2025-ci il 31 oktyabr tarixində Hesablama Palatası Kollegiyasında müzakirə 

edilərək təsdiq edilmişdir.  
 

 

 

AZƏRBAYCAN RESPUBLİKASI 

